
ᒥᓂᔅᑕ ᒪᓕᒐᓕᕆᓂᕐᒧᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᔨᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᐅᑐᐱᕆ 28, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑏ. 

ᐱᒋᐊᓚᐅᖏᓂᑦᑎᓐᓂ ᒥᔅᑕ ᐃᐊᓕᐊᑦ ᑐᒃᓯᐊᖁᕙᕋ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐅᓪᓛᒃᑯᑦ. ᑲᑎᒪᔾᔪᑎᔅᓴᑦᑎᓐᓄᑦ ᑲᔪᓯᓗᑕ, 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 095 - 3(3): ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᐋᖅᑭᒃᑕᖓᑦ ᕼᐊᑦᓴᓐ 

ᐸᐃ ᐱᓇᓐᓇᖓᓂ ᓇᓐᓄᒃᑕᐅᔪᓐᓇᐅᖅᑐᓂᑦ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐋᒌᓯᖑᑎᓪᓗᒍ ᑕᒫᓂ 

ᐊᕐᕌᒍᒥ, ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐃᓱᒪᒃᓴᖅᓯᐅᕆᐊᖁᓚᐅᕋᒃᑭᑦ  

ᑕᓯᐅᔭᕐᔪᐊᕐᒥ ᓇᓐᓄᒃᑕᐅᒍᓐᓇᖅᑐᓂᒃ.  

 

ᖁᕕᐊᓱᑉᐳᖓᓕ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐃᓱᒪᓕᐅᓚᐅᕐᒪᑕ ᐊᒥᓱᕈᕆᐊᖅᑎᑎᓪᓗᑎᒃ 8-ᒥᑦ 

21-ᒧᑦ ᑕᒫᓂ ᐊᕐᕌᒍᒥ. ᑕᒪᓐᓇᓗ ᐊᖏᖅᓯᒪᓕᖅᑐᒍ. 

ᐅᖃᖅᑏ, ᑖᒃᑯᐊ ᐱᓕᕆᖃᑎᖃᓕᕐᒥᔪᑦ 

ᐊᕕᑦᑐᖅᓯᒪᔪᓂᒃ ᑲᑐᔾᔨᖃᑎᒌᓂᒃ 

ᐋᖅᑭᒃᓱᐃᓂᐊᕐᖓᑕ ᑕᐃᒃᑯᓄᖓ ᓄᓇᓕᓐᓄᑦ.  

 

ᐊᕙᑎᓕᕆᔨᒃᑯᑦ ᐱᓕᕆᖃᑦᑕᓂᐊᖅᐳᑦ 

ᖃᓄᐃᖏᑦᑎᐊᖅᑐᒥᒃ ᐊᒻᒪᓗ 

ᓄᖑᑦᑕᐃᓕᒪᑎᑦᑎᓗᑎᒃ ᓇᓄᕐᓂᒃ ᑲᑎᓪᓗᒋᑦ 

ᐃᓄᐃᑦ ᖃᐅᔨᒪᔭᑐᖃᖏᑦ, ᖃᓪᓗᓈᓪᓗ. ᐅᑭᐅᕐᒥ 

ᐆᒪᔪᓕᕆᔨᒃᑯᑦ, ᐊᕙᑎᓕᕆᔨᒃᑯᑦ 

ᐅᖃᖃᑎᖃᖃᑦᑕᓂᐊᖅᑐᑦ ᑕᒪᒃᑯᓄᖓ 

ᖃᐅᔨᓴᕐᓂᐅᓚᐅᖅᑐᓂᒃ ᓇᓄᕐᓂᒃ.  

 

ᐅᖃᖅᑏ, ᐊᖏᖅᓯᒪᑦᑎᐊᖅᐳᖓ 

ᐱᓕᕆᖃᑎᖃᖃᑦᑕᓂᐊᕋᒪ ᓄᓇᕗᑦᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ. ᐅᐱᒋᓪᓗᒋᓪᓗ 

ᐊᑲᐅᑦᑎᐊᖅᑐᒥᒃ ᑕᒪᒃᑯᓄᖓ ᐋᖅᑭᒃᓱᐃᕙᒻᒪᑕ 

ᑕᒫᓂ ᐊᕐᕌᒍᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑲᑎᒪᔾᔪᑎᔅᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ 

ᑰᓕ. 

 

ᐊᖓᔪᖅᑳᑉ ᐅᖃᐅᓯᖓ 096 - 3(3): ᓄᓇᕗᒻᒥ 

ᑐᑉᐹᑲᑐᓐᖏᓐᓂᖅᓴᐅᓂᕐᒧᑦ ᑐᑭᑖᕈᑦ 

ᖃᓄᖅᑑᕐᓂᕐᒧᑦ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ: ᑲᖏᖅᖠᓂᕐᒥᐅᑦ ᒫᓐᓇ 

ᐃᖅᑲᐅᒪᑦᑎᐊᖅᐸᕗᑦ. ᐅᖃᖅᑎᑦᑎᔩ, ᐆᒥᖓ 

ᓂᑯᕕᔾᔪᑎᖃᑦᑐᖓ ᓱᐴᖅᑐᖅᑕᐃᓕᓂᐅᑉ ᒥᒃᓵᓄᑦ.  



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᓄᓇᕗᑦᓕᒫᖅ ᓇᑉᐸᓪᓗᐊᖓ 

ᓄᓇᕗᑦᒥ ᓱᐴᖅᑐᖃᑦᑕᕐᒪᑕ. ᐃᓄᖁᑎᕗᑦ 

ᒪᓕᒃᖢᒋᑦ. ᐊᒻᒪ ᑖᒃᑯᐊ ᐃᒪᓐᓇ 

ᐊᑭᖃᓪᓗᐊᓕᖅᖢᓂ ᑖᒃᑯᐊ ᓯᒡᒐᓕᐊᑦ 

ᓂᐅᕕᖅᑕᐅᓲᑦ $17.50 ᐊᑕᐅᓯᖅ. ᓄᓇᕗᑦᒥᐅᑦ 

ᓱᐴᖅᑐᖃᑦᑕᕈᑎᒃ ᐊᑕᐅᓯᕐᒥᒃ, ᐅᑉᓗ ᐊᑕᐅᓯᕐᒥᒃ 

ᓄᖒᑦᑎᖃᑦᑕᕈᑎᒃ, $6,000.00-ᓂᒃ ᐅᑭᐅᓕᒫᖅ 

ᑮᓇᐅᔭᐃᖃᑦᑕᓚᖓᔪᑦ ᓱᐴᖅᑐᖅᑑᔪᒃᓴᐅᖕᒥᒐᓂᓗ 

ᑖᓐᓇ ᐊᑕᐅᓯᖅ. ᑖᒃᓱᒪ ᐊᑭᖓ ᓱᐴᖅᑐᕐᓂᐅᑉ ᓲᕐᓗ 

ᖃᓂᒪᓂᕐᒧᕈᔪᖅ ᑎᒥᒧᓪᓗ ᐃᖢᐊᖏᑦᑐᓄᑦ 

ᐱᕚᓪᓕᐅᑕᐅᖃᑦᑕᖅᐸᓪᓚᐃᖕᒪᑦ ᐊᒻᒪᓗ 

ᐅᖁᒪᐃᒃᓴᓕᕈᑎᒋᕚᓪᓕᖃᑦᑕᖅᖢᑎᒍᑦ 

ᖃᓂᒪᑦᑕᐃᓕᕆᓂᐅᑉ ᒥᒃᓵᓄᑦ ᒐᕙᒪᒃᑯᓐᓂ. 

ᐅᖃᖅᑎᑦᑎᔩ, ᐅᓇ ᑐᑭᖃᖅᑐᖅ. ᓱᐴᖅᑐᖃᑦᑕᕈᑦᑕ 

ᑐᓂᕐᕈᑎᖃᖅᐳᒍᑦ ᐃᖢᐊᖏᓗᑕᕐᓂᒃ 

ᓄᓇᕗᑦᒥᐅᓕᒫᓄᑦ.  

 

ᐱᕚᓪᓕᐅᑎᒋᓇᔭᖅᑕᑦᑎᐊᑦᑎᓐᓄᑦ 

ᐊᒃᖢᐃᓕᕚᓪᓕᕈᑎᒋᓇᔭᖅᑕᕗᑦ 

ᓄᖑᑉᐸᓪᓕᐊᖃᑦᑕᖅᑐᖅ. ᑕᒪᓐᓇ ᑲᒪᒋᓂᐊᕈᑦᑎᒍ 

ᑕᒪᒃᑯᐊ ᓱᐴᖅᑐᕐᓂᐅᑉ ᒥᒃᓵᓄᑦ 

ᖃᓄᐃᔾᔪᑕᐅᖃᑦᑕᖅᑐᑦ ᒐᕙᒪᒃᑯᑎᒍᑦ 

ᐋᖅᑭᒃᓱᐃᕙᓪᓕᐊᓕᖅᑐᒍᑦ ᖃᓄᖅ 

ᐱᕚᓪᓕᕋᔭᕐᒪᖔᑦᑕ. ᑖᓐᓇ ᓄᓇᕗᑦ 

ᓯᒡᒐᓕᐊᖅᑐᓗᐊᕈᓃᖅᑎᑦᑎᓇᓱᖕᓂᕐᒧᑦ ᐸᕐᓇᐅᑖ 

ᑐᑭᖃᖅᑐᖅ, ᖃᓄᖅ ᓄᓇᕗᑦᒥ 

ᓱᐴᖅᑐᕈᓐᓃᐹᓪᓕᕋᔭᖅᐱᑕ. ᐸᕐᓇᐅᑎᒋᒐᑦᑎᒍ 

ᐅᑭᐅᓄᑦ ᑕᓪᓕᒪᓄᑦ ᑖᓐᓇ ᑲᔪᓯᑎᓐᓇᓱᐊᓚᖓᔭᕗᑦ 

ᓄᓇᓕᖕᓂ, ᐊᖏᕐᕋᓂ ᐊᒻᒪ ᐃᓅᓯᑦᑎᓐᓂ. ᑖᓐᓇ 

ᐸᕐᓇᒍᑎᒋᔭᕗᑦ, 6-ᓂᒃ ᐱᔾᔪᑎᖃᓗᐊᕐᓂᐊᖅᑐᖅ 

ᓄᖅᑲᖅᑎᑦᑎᒐᓱᐊᕐᓗᑕ. ᐃᓚᖓ ᑖᓐᓇ 

ᐸᕐᓇᐅᑎᒋᔭᑦᑕ ᑐᑭᓯᓇᓱᒡᓗᑕ ᓱᐴᖅᑐᕐᓂᖅ 

ᖃᓄᐃᑦᑐᒧᑦ ᐃᓅᓯᕐᒧᑦ ᐃᖢᐊᖏᑦᑐᓂᒃ 

ᐱᑎᑦᑎᓲᖑᖕᒪᖔᑦ ᐊᒻᒪ ᑐᑭᓯᕚᓪᓕᕐᓗᑕ ᑐᐹᑯ 

ᒥᒃᓵᓄᑦ. ᐃᒪᓐᓇᐃᓕᖓᔪᒥᒃ ᐋᖅᑭᒃᓱᐃᓯᒪᓕᕐᒪᑕ 

ᒐᕙᒪᒃᑯᑦ ᓱᐴᖅᑐᕐᓂᖅ ᐃᓂᖃᖏᑦᑐᖅ ᐅᕙᓂ, 

ᐊᖏᕐᕋᑦᑎᓐᓂ. ᑕᐃᒪᐃᓕᖃᑦᑕᕐᓂᐊᖅᐳᓯ.  

 

ᑖᓐᓇ ᓄᓇᕗᓕᒫᒧᑦ ᐱᒋᐊᕐᓂᐊᕋᑦᑎᒍ ᔮᓄᐊᕆ 

2012 ᐱᒋᐊᕐᓗᒍ ᐊᒻᒪ ᐱᓗᐊᖅᑐᒥᒃ. ᑕᕝᕙᓂ 

2012 ᔮᓄᐊᕆᐅᓕᖅᐸᑦ ᐱᓇᓱᐊᕈᓯᖅᑕᖃᕐᓂᐊᕐᒪᑦ 

ᓱᐴᖅᑐᕐᓂᕐᒥᒃ ᑐᑭᓯᑎᑦᑎᓇᓱᐊᕐᓂᖅ ᐊᒻᒪ 

ᐅᓂᒃᑳᖅᓯᒪᔪᖃᖃᑦᑕᕐᓂᐊᖅᖢᓂ ᑕᑯᒃᓴᐅᓗᑎᒃ 

ᐃᓄᐃᑦ ᐅᓂᒃᑳᖅᑎᑕᐅᔪᑦ ᐊᒻᒪᓗ ᖃᓄᖅ 

ᓄᖅᑲᓚᐅᕐᒪᖔᕐᒥᒃ ᐅᓂᒃᑳᖃᑦᑕᕐᓂᐊᖅᑐᑦ ᐃᓚᖏᑦ. 

ᒪᒃᑯᒃᑐᑦ ᐃᓚᐅᔪᑦ ᑕᕝᕙᓂ ᐅᓂᒃᑳᕋᑖᖅᑕᒐᓂ. 

ᐊᒻᒪᓗ ᑕᐃᒪ ᑐᓄᒐᓃᑦᑐᖃᕐᒪᑦ ᒪᒃᑯᒃᑐᓂᒃ 

ᑭᓇᒃᑰᖕᒪᖔᑕ ᐅᖃᕐᓂᐊᖅᑐᑦ ᐃᑲᔪᖅᑐᑦ 

ᑎᑎᕋᐅᔭᖅᖢᑎᒃ ᖃᓄᖅ ᑕᒪᓐᓇ ᓱᐴᖅᑐᕐᓂᖅ 

ᐃᓅᓯᕐᒧᑦ ᓈᒻᒪᖏᓐᓂᖓᓂᒃ. ᐊᒻᒪᓗ ᑕᒪᒃᑯᐊ ᓲᕐᓗ 

ᓇᔾᔨᔪᑦ, ᓯᖓᐃᔪᑦ ᖃᓄᖅ ᐊᒃᑐᖅᑕᐅᓲᖑᕙᑦ 

ᓱᐴᖅᑐᕐᓂᖅ ᐊᑐᖅᑕᐅᓗᐊᕐᓂᕌᖓᑦ ᑕᒪᒃᑯᐊ 

ᐱᓕᕆᐊᕆᓂᐊᕋᑦᑎᒍ.  

 

ᐅᖃᐅᔾᔨᖃᑦᑕᕐᓂᐊᖅᐳᓯ ᐊᔪᓐᖏᓐᓇᑦᑕ 

ᓱᐴᖅᑐᖃᑦᑕᕈᓐᓃᕋᔭᕋᕕᑦ. ᐃᒻᒪᖄ 

ᐃᓱᒪᒃᓴᖅᓯᐅᖃᑦᑕᕋᔭᕋᕕᑦ ᑕᒪᓐᓇ ᓱᐴᖅᑐᕐᓂᖅ 

ᖃᓄᐃᓕᖓᓗᐊᕐᒪᖔᑦ ᐃᓅᓯᕐᒧᑦ. 

ᑕᐃᒪᐃᓕᐅᖃᑦᑕᓕᕈᑦᑕ ᓄᓇᑦᑎᓐᓂ 

ᐃᑲᔪᕐᓂᐊᖅᑐᒍᑦ ᓱᐴᖅᑐᕐᓂᖅ ᐃᓂᖃᓐᖏᒻᒪᑦ 

ᐅᕙᓂ, ᐅᕙᑦᑎᓐᓂ, ᐃᓕᒃᓯᓐᓂ, ᐊᒻᒪ ᐅᕙᓂ 

ᓄᓇᕗᑦ ᒐᕙᒪᒃᑯᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓴᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑲᑎᒪᔾᔪᑎᔅᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 097 - 3(3): 

ᐃᖅᑲᓇᐃᔮᖃᓐᓂᕐᒧᑦ ᐱᔨᑦᑎᕋᐅᑏᑦ - 

ᐱᓕᒻᒪᖅᓴᐃᓂᖅ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓛᑰᖅᐸᔅᓯ ᐃᖃᓗᖕᒥᐅᑦ 

ᑲᓇᖕᓇᖓᓃᑦᑐᑦ ᓂᕈᐊᖅᑕᐅᕕᒋᓯᒪᔭᒃᑲ. ᐅᓇ 

ᖃᓪᓗᓈᑎᑐᑦ ᐅᖃᓕᒫᕐᓂᐊᕋᒃᑯ 

ᐃᓄᒃᑎᑑᓕᖅᑎᑕᐅᑦᑎᐊᕐᓂᐊᕐᒥᔪᐊᓘᖕᒪᑦ 

ᓇᓗᓇᓐᖏᑦᑐᖅ. 

 

ᐅᖃᖅᑎᑦᑎᔩ, (ᑐᓵᔨᑎᒍᑦ) ᑕᐃᒪ ᒫᓐᓇᐅᔪᖅ 

ᐅᖃᑲᐃᓐᓇᕈᒪᔪᖓ ᑐᓴᖅᑎᑦᑎᒍᒪᓪᓗᖓ 

ᒪᓕᒐᓕᐅᖅᑎᐅᖃᑎᑦᑎᓐᓂᒃ ᑲᔪᓯᑦᑎᐊᓚᐅᖅᑐᒥᒃ 

ᐃᖅᑲᓇᐃᔭᕋᓱᐊᕐᓂᕐᒧᑦ ᐃᓕᓐᓂᐊᕐᓂᐅᔪᒧᑦ.  

 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᖅᑐᑎᒃ 

ᓯᓚᑦᑐᖅᓴᕐᕕᒻᒥᒃ ᑲᓇᑕᒥᓗ ᐃᖅᑲᓇᐃᔭᕐᓂᕐᒧᑦ 

ᑐᓐᖓᕕᓕᐅᓂᕐᒧᑦ ᐋᖅᑭᒃᓯᓯᒪᓕᕐᒪᑕ 

ᐊᑐᖅᑕᐅᖃᑦᑕᓂᐊᖅᑐᓂᒃ 

ᓇᓗᓇᐃᒃᑯᑕᖅᑖᕈᑕᐅᓂᐊᖅᑐᒥᒃ. ᐅᖃᖅᑎᑦᑎᔩ, 

ᑖᓐᓇ ᖃᐅᔨᒪᔪᒻᒪᕆᐅᔪᓂᒃ ᐋᖅᑭᓱᖅᑕᐅᕙᒻᒪᑦ 

ᐊᒥᓱᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂ 

ᐃᖅᑲᓇᐃᔭᖅᑐᓂᒃ, ᐃᖅᑲᓇᐃᔮᒃᓴᓯᐅᖅᑎᐅᔪᓂᒃ 

ᐊᒻᒪᓗ ᐊᖓᔪᖅᑳᖑᔪᓂᒃ ᑕᒫᓂ. 

 



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᐅᔪᖅ ᐊᒥᓱᑲᓪᓚᐅᒻᒪᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐃᖅᑲᓇᐃᔭᖃᑦᑕᕐᖓᑕ 

ᐱᓕᕆᐊᖃᖅᑐᑦ. ᑕᒪᓐᓇ ᓯᕗᓪᓕᖅᐹᒥᒃ 

ᑲᒪᒋᔭᐅᓂᐊᕐᓂᖓᓂᒃ. ᑖᓐᓇ ᐃᓕᓐᓂᐊᕐᓂᖅ 

ᐱᔾᔪᑎᖃᖅᑐᖅ ᓄᓇᓕᓐᓂ ᐃᖅᑲᓇᐃᔭᕈᓐᓇᓂᕐᒧᑦ 

ᐱᒋᐊᕋᔭᖅᑐᖅ ᐃᖃᓗᒃᑑᑦᑎᐊᕐᒥ ᑕᖅᑭᖅ ᓄᖑᑉᐸᑦ. 

 

ᑖᒃᑯᐊ ᐱᓕᒻᒪᔅᓴᓂᕐᒧᑦ ᓇᓗᓇᐃᑯᑕᖅᑖᕐᓂᐅᔪᑦ 

ᐱᓕᕆᖃᑎᖃᕐᓂᐊᖅᑐᑎᒃ ᐱᓇᓱᐊᕈᓯᐅᓛᖅᑐᒥ 

ᐃᖃᓗᓐᓂ. ᑎᓴᒪᑦ ᑲᑎᕕᒻᒦᖔᖅᑐᑦ 

ᐃᓚᒋᔭᐅᖃᑕᐅᓛᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᖅᑲᓇᐃᔭᖅᑎᖏᓐᓄᑦ. ᐊᖓᔪᖅᑳᕆᔭᐅᓪᓗᑎᒃ 

ᑲᒪᔨᐅᓂᕐᒧᑦ ᐃᓕᓐᓂᕐᒧᑦ.  

 

ᐅᖃᖅᑎᑦᑎᔩ, ᑖᒃᑯᐊ ᐃᓕᓐᓂᐊᖅᑕᐅᓛᖅᑐᑦ 

ᐃᖅᑲᓇᐃᔮᑦ ᐃᓕᓐᓂᐊᖅᑕᐅᓯᒪᒻᒥᔪᑦ ᐊᓯᖏᓐᓂᒃ 

ᑲᑭᕙᒃᑯᓐᓂᑦ, ᑭᕙᓪᓕᖅ ᑲᑐᔾᔨᖃᑎᒌᓂᒃ 

ᐱᕙᓪᓕᐊᓂᕐᒧᑦ, ᐊᒻᒪᓗ ᕿᑎᕐᒥᐅᓄᑦ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕋᐃᓴᓐᑯᖏᓐᓂᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐱᒻᒪᕆᐅᖕᒪᑦ 

ᑕᒪᒃᑯᐊ ᐃᓕᓐᓂᐊᖃᑦᑕᖅᑐᑦ 

ᓴᓐᖏᒃᑎᓴᖅᐸᓪᓕᐊᓂᐅᔪᖅ ᐊᒻᒪᓗ 

ᐱᓕᕆᖃᑎᖃᖅᐸᓪᓕᐊᓂᐅᔪᖅ ᑕᒪᑐᒪᓂ 

ᐃᖅᑲᓇᐃᔮᒃᓴᒧᑦ ᐱᕙᓪᓕᐊᔪᒃᓴᐅᓂᕐᒧᑦ ᐱᔾᔪᑕᐅᔪᑦ 

ᐊᒻᒪᓗ ᖁᕕᐊᓱᓪᓚᕆᒃᐳᖓ, ᖁᔭᓕᓪᓗᒋᓪᓗ ᑖᒃᑯᐊ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑐᑦ ᐊᒻᒪᓗᑦᑕᐅᖅ 

ᓯᓚᑦᑐᖅᓴᕐᕕᖕᒥᒃ ᑕᕝᕗᖓ ᐃᑲᔪᖅᓯᒪᒻᒪᕆᖕᒪᑕ 

ᑕᒪᑐᒥᖓ ᐱᓕᕆᐊᕆᔭᐅᔪᓂᒃ. 

 

ᐅᖃᖅᑎᑦᑎᔩ, ᑕᒪᑐᒥᖓ ᐃᓕᓐᓂᐊᖅᐸᓪᓕᐊᓂᕐᒥᑦ 

ᐱᓕᕆᐊᖃᖅᑎᓪᓗᒋᑦ ᐱᕈᖅᐸᓪᓕᐊᓂᐅᔪᒥᒃ 

ᐃᖅᑲᓇᐃᔭᖅᑎᓕᒫᓄᑦ ᑕᒪᑐᒧᖓ 

ᐃᖅᑲᓇᐃᔮᒃᓴᖃᕈᓐᓇᖅᐸᓪᓕᐊᓂᐅᑉ 

ᐱᕈᖅᐸᓪᓕᐊᓂᖏᓐᓄᑦ ᐃᑲᔫᑎᖃᒻᒪᕆᖕᓂᐊᕐᒪᑦ 

ᐃᑲᔪᒃᑲᓐᓂᖃᑦᑕᕈᓐᓇᖁᓪᓗᒋᑦ ᓄᓇᕗᑦᒥᐅᓄᑦ. 

ᑕᒪᒃᑯᓄᖓ ᐃᓕᓐᓂᐊᒃᑲᓐᓂᕆᐊᓕᖕᓄᑦ. 

ᐊᒻᒪᓗᑦᑕᐅᖅ ᐃᓕᓐᓂᐊᕐᓂᐊᖅᑐᓄᑦ ᑕᒪᑐᒧᖓ 

ᐃᖅᑲᓇᐃᔭᕈᓐᓇᖅᓯᕙᓪᓕᐊᓂᕐᒧᑦ 

ᐱᕕᖃᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐋᕆᐊᒃ. 

ᑲᑎᒪᔾᔪᑎᔅᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ  

ᑲᒪᒋᔭᓕᒃ ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᓯᕗᓕᖅᑎ. 

 

ᐊᖓᔪᖅᑳᑉ ᐅᖃᐅᓯᖓ 098 - 3(3): 

ᐊᑐᐃᓐᓇᖃᓐᓂᖅ ᑐᑭᓯᒋᐊᕈᑎᓄᑦ ᐊᒻᒪᓗ 

ᑲᓐᖑᓇᖅᑎᑕᐅᔪᓂᑦ ᓴᐳᔾᔨᓂᕐᒧᑦ ᒪᓕᒐᖅ 

(ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᕕᐊᓱᑉᐳᖓ 

ᑐᓴᖅᑎᑦᑎᒋᐊᔅᓴᖅ ᐋᖅᑭᒋᐊᕈᑕᐅᓚᐅᖅᑐᓂᒃ 

ᑐᑭᓯᒋᐊᕈᓐᓇᓂᕐᒧᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ 

ᒪᓕᒐᕐᒥᒃ.  

 

ᐱᔭᕇᓚᐅᕋᑦᑕ ᕿᒥᕐᕈᓪᓗᑎᒍ ᑖᓐᓇ ᒪᓕᒐᖅ ᐊᒻᒪᓗ 

ᐊᓯᔾᔨᐸᓪᓕᐊᓕᖅᑐᒍ ᐱᔭᕇᓛᖅᑐᒍ 2012-ᒥ 

ᓄᓐᖑᐊᓂ. ᐅᖃᖅᑏ, ᐊᒥᓱᑲᓪᓚᕈᓘᒻᒪᑕ ᐊᓪᓚᕕᒻᒥ 

ᑲᒪᒋᔭᐅᔾᔪᓯᖏᑦ ᐊᓯᔾᔨᖅᑕᐅᒋᐊᓖᑦ ᑭᓯᐊᓂ ᑖᒃᑯᐊ 

ᐱᒻᒪᕆᐅᓚᐅᖏᓐᓂᖏᑦ ᑕᒪᓐᓇ ᑭᒃᑯᓐᓄᑦ 

ᐅᖃᐅᓯᕆᔭᐅᕈᓘᔭᕆᐊᖃᖏᓐᓂᖓᓂᒃ.  

 

ᑕᒪᒃᑯᐊ ᑐᑭᓯᒋᐊᕈᑎᔅᓴᐅᔪᑦ ᐱᔾᔪᓯᖃᕐᖓᑕ ᓄᓇᕗᑦ 

ᒐᕙᒪᒃᑯᖏᓐᓂᒃ ᐃᓅᑉ ᒥᒃᓵᓄᑦ. ᑖᒃᑯᐊ 

ᑐᑭᓯᒋᐊᕈᑎᔅᓴᐅᔪᑦ ᓴᐳᑎᔭᐅᓯᒪᔪᑦ ᐊᒻᒪᓗ 

ᒪᓕᒐᖃᖅᑐᑎᒃ ᓄᐊᑕᐅᖃᑦᑕᓂᐊᕐᒪᖔᑦ 

ᐊᑐᖅᑕᐅᓗᑎᓪᓗ ᓴᖅᑭᑕᐅᓗᑎᓪᓗ. 

 

ᐅᖃᖅᑏ, ᑖᒃᑯᐊ ᐋᖅᑭᒋᐊᕈᑕᐅᔪᑦ ᓄᓇᕗᑦ 

ᒐᕙᒪᒃᑯᖏᓐᓂᒃ ᑐᑭᓯᒋᐊᕈᓐᓇᓂᕐᒧᑦ 

ᓴᐳᑎᔭᐅᓯᒪᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᖅ 

ᑲᓇᑕᒥ ᒪᓕᒐᖏᓐᓄᑦ ᐊᓐᖑᑎᓂᐊᕐᒪᑦ ᐃᓄᓐᓄᑦ 

ᑐᕌᖓᔪᓂᒃ.  

 

ᐅᖃᖅᑏ, ᑖᒃᑯᐊ ᐋᖅᑭᒋᐊᕈᑕᐅᒍᒪᔪᑦ 

ᐱᔪᓐᓇᑎᑦᑎᓂᐊᖅᑯᑦ ᐊᑲᖅᓴᖏᓐᓂᕐᒥᓂᒃ 

ᐅᖃᕈᓐᓇᓂᐊᖅᑯᑦ ᑐᑭᓯᒋᐊᓐᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᒧᑦ ᐃᓱᒪᒍᑎᒃ 

ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᓐᓂᒃ ᑲᖐᓱᒃᑯᑎᒃ 

ᓄᐊᑦᑎᔪᒥᓃᑦ ᐊᑐᖅᑐᒥᓃᑦ, ᓴᖅᑭᔪᒥᓃᓪᓘᓐᓃᑦ 

ᐃᒻᒥᓄᑦ ᐊᑐᓪᓗᓂᔾᔪᒃ. ᐊᒻᒪᓗ ᑕᒪᒃᑯᐊ  



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕕᐅᔪᑦ ᐅᖃᕈᓐᓇᖃᑦᑕᓂᐊᕐᒥᔪᑦ 

ᓯᖁᒥᑦᑎᓂᕐᒥᓂᒃ ᑕᕝᕗᖓ ᑲᒥᓯᓇᒧᑦ.  

 

ᐅᖃᖅᑏ, ᑕᐃᒪᓕ ᓴᐳᑎᓯᒪᔭᕆᐊᖃᕋᑦᑎᒍ ᑕᒪᒃᑯᐊ 

ᐃᓄᖁᑎᒋᔭᕗᑦ ᐊᒻᒪᓗ ᑕᒪᑉᑕᒥ ᐸᕐᓇᒍᑕᐅᔪᒥ 

ᓵᑕᔅᓴᐅᓗᑕ ᒪᑐᐃᖓᑦᑎᐊᕐᓗᑕᓗ. ᕿᓚᓈᖅᐳᖓᓗ 

ᓴᖅᑭᓛᕋᒃᑭᑦ ᐋᖅᑭᒋᐊᕈᑕᐅᔪᑦ ᑐᑭᓯᒋᐊᕐᓂᕐᒧᑦ 

ᓴᐳᑎᑦᔭᐅᓂᖏᓐᓄᑦ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᖅ 

ᒥᓂᔅᑕᓄᑦ ᐊᖏᖅᑕᐅᓛᕐᖓᑦ 2012-ᒥ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑲᑎᒪᔾᔪᑎᔅᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᓪᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᑰᓕ. 

 

ᐊᖓᔪᖅᑳᑉ ᐅᖃᐅᓯᖓ 099 - 3(3): ᓄᑖᑦ 

ᑲᑎᒪᔩᑦ ᑎᒃᑯᐊᖅᑕᐅᔪᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓇ ᒫᓐᓇ ᓂᓪᓕᐅᑎᒋᔪᒪᓪᓗᒍ ᑕᒫᓂ ᓄᓇᕗᑦ 

ᒐᕙᒪᒃᑯᑦ 7-ᐸᐅᔪᓂᒃ ᑲᑎᒪᔨᒃᓴᓂᒃ 

ᐋᖅᑭᒃᓯᓯᒪᓕᕋᑦᑕ ᑖᒃᑯᓄᖓ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᑖᓐᓇ 

ᓴᖅᑭᑦᑎᑦᑎᓪᓗᓂ. ᑖᒃᑯᐊ ᐱᒋᐊᓚᐅᖅᓯᒪᔭᕗᑦ 

ᐅᑭᐅᖅ ᐊᑐᓕᓵᖅᑎᓪᓗᒍ ᐅᖃᓚᐅᖅᓯᒪᔭᕗᑦ 

ᐱᐊᓂᒃᐸᓕᐊᖕᒪᑕ ᐱᕚᓪᓕᖅᐸᓪᓕᐊᖕᒪᑕ.  

 

ᑖᓐᓇ ᒪᓕᒐᖅ ᐋᖅᑭᓚᐅᖅᖢᑎᒍᑦ 

ᐅᐱᕐᖔᖑᓚᐅᖅᓯᒪᔪᖅ ᐊᕐᕌ, ᐅᐱᕐᖔᖅ, ᒪᐃ-

ᒥᐅᕙᓪᓚᐃᔪᖅ ᔫᓂᒥᓘᓐᓃᑦ, ᑖᓐᓇ ᒪᓕᒐᖓᓄᑦ 

ᐃᒡᓗᓕᕆᕐᔪᐊᒃᑯᑦ ᐋᖅᑭᒋᐊᓚᐅᖅᓯᒪᒐᑦᑎᒍ 

ᐃᖢᐊᖅᓯᒋᐊᖅᑐᒍ, ᐃᒪᐃᓕᓚᐅᖅᓯᒪᒐᑦᑕ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑲᔪᓯᒋᐊᒃᑲᓐᓂᖁᓪᓗᒋᑦ ᐊᒻᒪ 

ᕿᓂᖅᓴᖁᓕᖅᖢᒋᑦ ᐃᒡᓗᓕᕆᔨᕐᔪᐊᓄᑦ 

ᑲᑎᒪᔨᓐᖑᕈᒪᒐᔭᖅᑐᓂᒃ. ᑖᓐᓇ ᓴᖅᑭᑎᓚᐅᖅᑕᕗᑦ 

ᑲᓇᑕᓕᒫᒧᑦ, ᑎᑎᖅᑲᒃᑯᑦ, ᓄᓇᕗᑦᒥᐅᓕᒫᓄᓪᓗ 

ᑐᓴᐅᒪᔭᐅᓕᓚᐅᖅᑐᓂ. 

 

ᐅᖃᖅᑎᑦᑎᔩ, ᑖᒃᑯᐊ ᐃᒡᓗᓕᕆᔨᕐᔪᐊᒃᑯᓐᓄᑦ 

ᑲᑎᒪᔨᓐᖑᕈᒪᔪᑦ ᐊᒥᓱᓪᓚᕇᑦ. ᐊᑎᕐᒥᖕᓂᒃ 

ᓱᓇᓕᕆᖃᑦᑕᕐᓂᕐᒥᒡᓗ ᐅᓂᒃᑳᖅᓯᒪᔪᓂᒃ 

ᖃᐃᑦᑎᓚᐅᖅᓯᒪᔪᑦ. ᑖᒃᑯᐊ  

ᐊᖓᔪᖅᑳᕋᓛᖑᔪᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, 

ᑕᐃᒃᑯᐊ ᕿᒥᕐᕈᐊᖃᑦᑕᓚᐅᕐᒪᔾᔪᒃ ᐊᒻᒪᓗ ᑕᐃᒃᑯᐊ 

ᑐᒃᓯᕋᖃᑦᑕᓚᐅᖅᑐᑦ ᑲᑎᒪᔨᓐᖑᕈᒪᔪᑦ 

ᐊᔪᓐᖏᓐᓂᖃᖅᑐᑦ ᐊᒥᓱᓪᓚᕆᐅᓚᐅᖅᑐᑦ.  

 

ᐅᖃᖅᑎᑦᑎᔩ, ᑖᒃᑯᐊ ᐱᓗᐊᖅᑐᒥᑦ ᐅᑯᐊ 

ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ ᑐᒃᓯᕋᓚᐅᖅᑐᑦ, 

ᑕᒪᕐᒥᐊᓗᒃ ᑎᓕᓂᖅ ᐊᔪᕋᑦᑎᒍ ᓲᖃᐃᒻᒪ. ᑭᓯᐊᓂ 

ᑕᒫᓐᖓᑦ ᓄᓇᕗᑦᒥᑦ ᑭᐅᔭᐅᔾᔪᑎᒋᔭᕗᑦ 

ᑐᑭᖃᓚᐅᕐᒪᑦ ᑕᒪᓐᓇ ᐱᒻᒪᕆᐅᓂᖓᓂᑦ, ᑖᓐᓇ 

ᖁᔭᓐᓇᒦᕈᑎᒋᒍᒪᓗᐊᖅᑕᕋ. 

 

ᑖᓐᓇ ᐱᓇᓱᐊᖅᑕᕗᑦ, ᐅᖃᖅᑎ, ᐃᒡᓗᓕᕆᔨᓂᑦ 

ᑲᑎᒪᔨᕐᔪᐊᒃᓴᓂᑦ ᐃᓕᓯᓇᓱᒃᑎᓪᓗᓄᑕ 

ᐃᒪᓐᓇᐃᓕᖓᓚᐅᕐᒪᑦ. ᓲᕐᓗ, ᐱᓕᕆᐊᖏᓐᓂᒃ 

ᖃᐅᔨᒪᖏᑦᑑᖏᑦᑐᖅ ᐊᒻᒪᓗ ᓇᑭᓐᖔᕐᓂᖏᓐᓂᑦ 

ᓄᓇᓂᑦ ᐃᓱᒪᒋᐊᖃᓚᐅᕋᑦᑕ ᐊᒻᒪᓗ 

ᐊᖑᑏᓐᓈᓘᖁᖕᒥᓇᑎᒍᑦ 

ᑕᐃᒪᐃᓕᖓᕈᓘᔭᓚᐅᕋᑦᑎᒍᑦ ᐊᖑᑎᑎᒍᑦ 

ᐃᓱᒪᒋᔭᕗᑦ ᓈᒻᒪᓈᖏᓐᓇᓲᖑᓐᖏᒥᖕᒪᑦ. 

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᐅᐱᒍᓱᑦᑎᐊᖅᑐᖓ 

ᐃᓕᔅᓯᓐᓄ ᐅᖃᕈᒪᕗᖓ ᒪᓕᒐᓕᐅᖅᑎᐅᖃᑎᓐᓄᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓯᕗᓪᓕᐹᑦᑎᐊᒥᑦ 

ᑲᑎᒪᔨᖏᓐᓂᑦ.  

 

ᒥᔅᑕ ᔫᔩᓐ ᓚᐃᓯ, ᐃᒃᓯᕙᐅᑕᕆᔭᐅᓂᐊᖅᑐᖅ, 

ᐊᕐᕌᒍᓂᑦ ᐊᕙᑎᐅᓗᐊᖅᑐᓂᑦ 

ᐃᖅᑲᓇᐃᔭᖃᑦᑕᖅᓯᒪᔪᖅ ᐊᖓᔪᖅᑳᖑᓂᕐᒧᑦ 

ᓇᒻᒥᓂᖅ ᐊᒻᒪᓗ ᑕᖅᑲᒃᑯᓇᓂ ᒐᕙᒪᒃᑯᓐᓄᑦ 

ᐱᖓᓲᔪᓂᑦ ᐅᑭᐅᑕᖅᑐᒥᑦ ᐊᕕᑦᑐᖅᓯᒪᔪᑦ.  

 

ᔮᒃ ᐊᓇᕈᐊᖅ ᑐᖏᓕᖓ, ᑭᓇᐅᒻᒫᖔᖅ 

ᐅᖃᐅᓯᕆᓗᐊᕆᐊᖃᖏᑦᑐᖅ 

ᒪᓕᒐᓕᐅᖅᑎᐅᓚᐅᖅᓯᒪᔪᖅ ᐆᑐᕚᒥᑦ, 

ᑲᒥᓯᓇᐅᑲᐃᓐᓇᓚᐅᖅᓯᒪᔪᖅ ᒥᔅᑕ ᐊᓇᕈᐊᖅ 

ᖃᐅᔨᒪᓂᖃᑦᑎᐊᖅᑐᓂ ᑲᓇᑕᒥ ᓯᓚᕐᔪᐊᒥᑦ 

ᐅᑭᐅᑕᖅᑐᒥᓗ.  

 

ᑳᑎᓖᓐ ᒎᒦᔅ ᐃᖃᓗᒻᒥᐅᖅ ᐊᒻᒪᓗ 

ᑮᓇᐅᔭᓕᕆᓂᕐᒥᑦ ᖃᐅᔨᒪᓂᖃᑦᑎᐊᖅᑐᓂᑦᑕᐅᖅ.  

 

ᕕᑭ ᐃᑦᑕᐅᖅ ᐃᖃᓗᑦᑑᑦᑎᐊᒥ 

ᖃᐅᔨᒪᓂᖃᑦᑎᐊᕐᒥᔪᖅ ᐃᓕᓐᓂᐊᖅᓯᒪᓂᕐᒧᑦ 

ᓄᓇᓕᓐᓂᓗ ᐋᖅᑭᑦᓯᒪᓂᐅᔪᓄᑦ.  

ᒥᔅᑕ ᐹᑉ ᓕᐊᓄᑦ, ᐊᕐᕕᐊᕐᒥᐅᖅ. ᓄᓇᕗᒻᒥ 

ᑳᓐᑐᕌᖅᑎᐅᓯᒪᓕᖅᑐᖅ ᐃᓪᓗᓕᐅᓂᕐᒧᑦ ᐊᕐᕌᒍ 30 

ᐅᖓᑖᓂ.  

 

ᒍᐊᑕᓐ ᒪᒃᕕᐅᓴᓐ ᐅᑭᐅᓂᑦ 35-ᓂ ᐅᖓᑖᓂ 

ᐱᓕᕆᖃᑦᑕᖅᓯᒪᒻᒥᔪᖅ ᓅᕙ ᓯᑰᓴ ᒐᕙᒪᖏᓐᓂᑦ 

ᐃᓪᓗᓕᕆᔨᒃᑯᓐᓄᑦ.  

 

ᕌᔅ ᒧᕌᓴᒃ ᐊᒻᒪᓗᑦᑕᐅᖅ ᑐᑭᓯᐅᒪᓂᖃᑦᑎᐊᕆᓪᓗᓂ 

ᓄᓇᕗᒻᒥ ᐱᖁᑎᕐᔪᐊᖑᔪᑦ ᐊᑦᓱᕈᓐᓇᕐᓂᖏᓐᓄᑦ.  

 

ᐅᖃᖅᑏ, ᑖᓐᓇ ᑲᑎᒪᔨᑖᕐᓂᖅ 

ᑐᑭᒧᐊᕈᑎᑦᑎᐊᓚᐅᕐᖓᑦ ᐃᓪᓗᓕᕆᔨᕐᔪᐊᑯᓐᓄᑦ 

ᑭᐊᓂᓕ ᐱᒋᐊᓕᑕᐃᓐᓇᖅᑐᒍᑦ. ᐅᖃᖃᑦᑕᖅᓯᒪᒐᒪ 

ᐅᖃᖅᑏ, ᓴᖅᑮᑉᐸᑕ ᑲᑎᒪᔨᐅᔪᓂᑦ 

ᑭᒡᒐᖅᑐᐃᑎᐊᕐᓂᖅᓴᐅᒐᔭᕐᖓᑕ 

ᐊᓯᔾᔨᕈᑕᐅᒋᐊᓕᓐᓂᑦ ᐋᖅᑭᑦᓯᒪᓂᖓᓐᓂ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ. ᐃᓚᓪᓗᒋᑦ ᑖᒃᑯᐊ 

ᐋᖅᑭᑦᓯᒪᓂᖏᓐᓂᑦ ᑖᒃᑯᐊ ᑲᑎᒪᔨᐅᔪᑦ 

ᖃᐅᔨᒪᑦᑎᐊᖃᑦᑕᓂᐊᖅᑯᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᓴᖅᑮᓂᕐᒧᑦ ᖃᓄᖅ 

ᐱᐅᓂᖅᐹᑦᑎᐊᖑᔪᒥᑦ ᐱᔪᓐᓇᓂᕐᒧᑦ 

ᐱᔭᐅᔭᕆᐊᖃᓪᓚᕆᑦᑐᓂᑦ ᑮᓇᐅᔭᓂᑦ ᐊᑐᕐᓄᑎᑦ 

ᓄᓇᕗᒻᒥᐅᕝᑦ ᐃᓪᓗᑖᕆᐊᖃᕐᓂᖏᓐᓄᑦ. 

 

ᐅᖃᖅᑏ, ᕿᓚᓈᑦᑎᐊᖅᐳᖓ 

ᐱᓕᕆᖃᑎᒋᓂᐊᕋᒃᑭᑦ ᑲᑎᒪᔨᐅᔪᑦ, ᑖᒃᑯᐊ 

ᒐᕙᒪᒃᑰᓪᓗᑕ ᐊᒻᒪᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐊᔅᓱᕉᑎᖃᖅᑎᓪᓗᒋᑦ ᐃᓪᓗᑭᒃᓴᕐᓂᐅᔪᒥᑦ ᑕᒫᓂ 

ᓄᓇᕗᒥ. ᐊᒻᒪᓗ ᐅᖃᒃᑲᓐᓂᕈᒪᒋᓪᓗᖓ ᑕᒪᓐᓇ 

ᐱᒋᐊᖅᑕᐅᕙᓪᓚᐃᓂᕐᖓᑦ ᑖᒃᑯᐊ 

ᓯᓚᑖᓃᓐᓂᐊᖅᑐᑎᑦ ᐃᓪᓗᓕᕆᔨᕐᔪᐊᑯᓐᓄᑦ 

ᐱᑕᖃᕆᐊᓖᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᑕᐹᕐᔪᒃ. 

 

 ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᖁᔭᓕᓂᖅ ᓇᓂᔭᐅᓂᖏᓐᓄᑦ ᐃᒡᓗᓕᒻᒥ 

ᐊᔪᓕᐅᖅᑲᓚᐅᖅᑐᓄᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐅᓪᓛᑰᖅᐸᒃᑲ ᐃᒡᓗᓕᖕᒥᐅᑦ ᓴᓂᕋᔭᖕᒥᐅᓪᓗ, 

ᐃᕐᖑᑖᒃᑲᓪᓗ, ᐃᕙᓗᐊᕐᔪᒡᓗ, ᑐᓗᕆᐊᓕᒡᓗ, 

ᐊᒃᑲᒐᓗ, ᐊᕐᓇᕕᒐᓗ, ᓘᓯᓗ.  

 

ᐅᖃᖅᑎᑦᑎᔩ, ᐅᓇ ᓇᖏᖅᓯᔾᔪᑎᒋᔭᕋ ᐅᓪᓛᖅ, 

ᐱᖓᔪᐊᖑᓚᐅᖅᑐᒥᑦ ᐃᒡᓗᓕᖕᒥ 

ᐱᖏᖕᓇᖅᑐᖃᑯᑖᓚᐅᕐᒪᑦ ᑕᓂ ᐃᒪᐃᓐᓇᕐᒥᑦ 

ᐊᔪᖅᓯᐅᖅᑲᔪᓂᑦ ᐊᓄᕌᕌᓗᒃᑎᓪᓗᒍᔭ ᑕᐃᒪ 

ᕿᓂᖅᑕᐅᔪᖃᑯᑖᖏᓐᓇᓚᐅᕐᒪᑦ. ᐊᒻᒪᓗ ᑖᓐᓇ 

ᓯᓚᑦᑎᓐᓄᑦ ᕼᐊᒻᒪᓚᒃᑯᑦ ᑎᑎᕋᖅᑎᖓᑕ 

ᐃᑲᔪᖅᑎᖓ ᐊᒃᓱᕈᐃᓐᓇᒻᒪᕆᐊᓗᒃᖢᓂ ᑖᒃᑯᐊᓂᖓ 

ᐃᑲᔪᕋᓱᓚᐅᕐᒪᑦ.  

 

ᐅᓐᓅᓕᖅᑐᖅ ᑕᒫᓂ 11:00-ᒦᓐᖔᓕᖅᑎᓪᓗᒍ, 

ᑕᐃᒪ ᖁᓛᒎᓕᒃᑯᑦ ᐊᐃᔭᐅᔪᓐᓇᖅᓯᓐᓂᕐᒪᑕ.  

ᑭᓯᐊᓂ ᓯᕗᓪᓕᕐᒥ ᑖᓐᓇ Hercules ᑕᐅᕙᓐᖓᑦ 

ᑐᕆᓐᑕᒦᖔᖅᑐᖅ ᑲᑕᐃᓚᐅᖅᓯᒪᓐᓂᕐᒪᑦ 

ᐅᒥᐊᕐᒥᓪᓗ ᐊᒻᒪᓗ ᒪᕐᕉᖕᓂᒃ 

ᐃᖅᑲᓇᐃᔭᖅᑎᖏᓐᓂᒃ. ᑖᒃᑯᐊ ᓲᕐᓗ 

ᐅᒥᐊᕐᒦᖁᓪᓗᓂᒋᑦ. ᐊᒻᒪᓗ ᑖᒃᑯᐊ 

ᐊᒃᓱᕈᒻᒪᕆᓚᐅᕐᒪᑕ ᐃᒡᓗᓕᖕᒥ 

ᐱᖏᖕᓇᖅᑐᓕᕆᔨᒃᑯᑦ. ᐃᖃᓗᖕᓂᓗ EMO-ᑯᑦ 

ᓴᓇᔨᖏᑦ. ᑖᒃᑯᐊ ᐊᒃᓱᐊᓗᒃ ᖁᔭᓐᓇᒦᕈᒪᔭᕗᑦ 

ᐊᒃᓱᕈᒻᒪᕆᓚᐅᕐᒪᑕ.  

 

ᑖᒃᑯᐊ ᐅᖃᐅᓯᐅᖏᓐᓇᖃᑦᑕᖅᑐᑦ ᑖᔅᓱᒪ 

ᓂᕈᐊᖅᑕᐅᖃᑎᒋᓯᒪᔭᕐᒪ ᒐᕙᒪᓕᕆᔨᒃᑯᓐᓄᑦ 

ᑎᓕᐅᕈᑎᒌᓐᓇᖅᐸᓚᐅᖅᑕᖓ ᑕᐃᒃᑯᐊ Spark, 

ᒫᓃᑉᐳᖔᓚᒍᑎᑯᓗᐃᑦ. ᑕᐃᒪᐃᑦᑐᖃᖦᖤᑐᐊᕐᒪᑕ 

ᓇᓃᓐᓂᖏᓐᓂᒃ ᖃᐅᔨᒪᔭᐅᖏᓐᓇᓚᐅᕐᒪᑕ. ᑕᐃᒪᓕ 

ᑖᒃᑯᐊ ᐅᓐᓄᒃ 

ᐊᖏᕐᕋᖅᑎᑕᐅᔪᐃᓐᓇᐅᓕᓚᐅᕐᓂᕐᒪᑕ.  

 

ᖁᔭᓐᓇᒦᕈᒪᕕᒡᔪᐊᕐᒥᔭᒃᑲ ᑕᐃᒃᑯᐊ ᑐᒃᓯᐊᓂᒃᑯᑦ 

ᐃᓱᒪᐃᓐᓇᓚᐅᖅᑐᑦ. ᐊᒻᒪᓗ ᑖᒃᑯᐊ ᒐᕙᒪᒃᑯᑦ 

ᑐᐊᕕᕐᓇᖅᑐᓕᕆᔨᖏᑦ, ᐃᒡᓗᓕᖕᒥᐅᓪᓗ 

ᑐᐊᕕᕐᓇᖅᑐᓕᕆᔨᖏᑦ, ᐊᒃᓱᕈᒻᒪᕆᓚᐅᕐᒪᑕ. 

ᑐᑭᓯᓇᖅᓯᔪᖅ  

ᐃᓅᓯᒃ ᐊᓐᓂᕐᓇᖅᑐᐊᓘᖕᒪᑦ ᑕᒪᒃᑯᓄᖓ 

ᐊᒃᓱᕉᑕᐅᒻᒪᕆᖃᑦᑕᕐᒪᑕ. ᒪᓕᒐᓕᐅᖅᑎᐅᖃᑎᒃᑲᐃ 

ᖁᕕᐊᓱᖃᑎᒋᔪᒪᕙᔅᓯ ᐊᒻᒪᓗ ᖁᔭᓕᖃᑎᒋᔪᒪᔭᔅᓯ 

ᑖᒃᑯᓂᖓ ᑕᐃᓵᖅᑕᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᖁᑦᑎᑦᑐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

ᐃᓚᐃᖅᑐᓂᑦ ᐅᖃᖃᑎᒌᒍᑎᓕᕆᓂᖅ 

ᓄᓇᕘᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓇᖏᖅᓯᔪᖓ ᑭᐅᓯᒐᓱᐊᖅᖢᖓ 

ᑭᒃᑯᑐᐃᓐᓇᐃᑦ ᑕᐃᒃᑯᐊ ᒪᒥᐊᑦᑐᑦ ᐊᒻᒪᓗ 

ᖁᕕᐊᓱᓐᖏᑦᑐᑦ ᐋᖅᑭᓱᐃᔾᔪᑎᔅᓴᖏᓐᓂᒃ.  

 

ᑕᒪᐃᑕ ᐃᓅᓯᑦᑎᓐᓄᑦ ᐃᓛᓐᓂᒃᑯᑦ ᐊᓯᐅᔨᖃᑦᑕᕋᑦᑕ 

ᓇᓪᓕᒋᔭᑦᑎᓐᓂᒃ. ᐊᒻᒪᓗ ᕿᔅᓴᓕᓲᖑᓪᓗᑕ 

ᑕᐃᒪᓐᖓᓂᒃ ᐃᓅᔪᓐᓃᖅᑐᖃᕌᖓᑦ 

ᖃᓂᒋᔭᑦᑎᓐᓂᒃ. ᑕᕝᕙ 

ᐃᑲᔪᖅᑕᐅᔪᖃᕆᐊᖃᓲᖑᒻᒪᑦ.  

 

ᑕᐃᒫᒃ ᐃᖅᑲᔪᑦᑎᐊᖅᑐᓄᑦ 

ᐅᖃᐅᔾᔪᐃᔨᖃᕈᓐᓇᕌᖓᑦᑕ ᐱᐅᓂᖅᓴᐅᓲᖑᖕᒪᑦ 

ᐊᔪᓕᕐᓇᖃᑦᑕᕐᒪᑕ ᐊᓯᐅᔨᒑᖓᒥᒃ ᓇᓪᓕᒋᔭᒥᓂᒃ. 

ᓲᖃᐃᒻᒪ ᑕᕝᕙ ᐊᔪᓕᕐᓇᓲᖑᖕᒪᑦ ᑕᐃᒪᐃᓐᓂᖓᓄᑦ 

ᐅᖃᐅᔾᔪᐃᔨᖃᖃᑦᑕᕈᓐᓇᕈᑦᑕ ᐱᐅᓂᖅᓴᐅᒐᔭᖅᑐᖅ 

ᐃᓅᓯᕐᒧᑦ. ᖁᕕᐊᓱᓐᖏᑦᑐᓄᓪᓗ ᐊᒃᓱᐊᓗᒃ 

ᑕᒪᒃᑯᓄᖓ ᐃᑲᔪᕈᓐᓇᖅᑐᓂᒃ ᑕᒻᒪᐅᖅᑲᓲᖑᖕᒪᑕ 

ᐊᒻᒪᓗ ᐊᔪᓕᕐᓇᓲᖑᓪᓗᓂ.  

 

ᑕᐃᒫᒃ ᐊᒥᓱᑲᓪᓚᐅᓲᖑᒻᒪᑕ ᐊᒃᓱᑦ ᓴᐃᒪᖅᓯᒪᖏᑐᑦ 

ᓱᓕ. ᒥᑭᔫᑕᐅᒐᓗᐊᖅᖢᑎᒃ ᐃᓚᖏᑦᑕᐅᖅ  

ᐊᒃᓱᑲᓪᓚᒃ ᐋᓐᓂᕐᓇᖅᑐᒥᒃ 

ᐃᒃᐱᒍᓱᖃᑦᑕᖅᓯᒪᖕᒥᖕᒪᑕ. ᑕᐃᒪᐃᓐᓂᖓᓄᑦ ᑕᕝᕙ 

ᐊᒃᓱᕉᑕᐅᔫᒥᒋᐊᖃᖅᑐᑦ ᐃᑲᔪᖅᑕᐅᒋᐊᖃᖅᑐᑦ  

ᐊᒻᒪᓗ ᐊᓯᐅᔨᖃᑦᑕᓲᖑᒐᑦᑕ ᓄᓇᓕᑦᑎᓐᓂ 

ᐃᓅᔪᓐᓃᖅᑐᖃᕌᖓᑦ.  

 

ᑕᐃᒪᓗ ᑕᒪᒃᑯᐊ ᐃᓅᓯᒃᑯᑦ ᐊᒃᓱᕉᑎᒋᖃᑦᑕᖅᑕᕗᑦ 

ᓄᓇᓕᑦᑎᓐᓂ ᑐᖁᔪᖃᐅᖃᑦᑕᕐᒪᑦ ᐳᕙᒡᓗᒃᑐᓂᒃ 

ᐃᓛᓐᓂᒃᑯᑦ. ᐊᒻᒪᓗᑦᑕᐅᖅ ᐊᓯᖏᑦᑕᐅᖅ 

ᖃᓪᓗᓈᓅᖅᑕᐅᒋᐊᖃᖅᐸᔪᖕᒪᑕ 

ᑕᐃᔅᓱᒪᓂᐅᑎᓪᓗᒍ ᐳᕙᓪᓗᒃᑐᓐ. ᐊᒻᒪᓗᑦᑕᐅᖅ 

ᐃᓕᓴᕆᐊᖃᑦᑕᖅᑐᑦ 

ᐊᐅᓪᓚᕆᐊᖃᓲᖑᖃᑦᑕᓚᐅᖅᓯᒪᖕᒥᖕᒪᑕ ᑕᒪᒃᑯᐊ 

ᑕᕝᕙ ᕿᒃᓵᒍᑕᐅᖃᑦᑕᖅᓯᒪᔪᐃᑦ. 

ᐃᑲᔪᖅᑕᐅᒋᐊᖃᓲᖑᔪᑦ ᐊᔪᓐᖏᑦᑐᓄᑦ 

ᐅᖃᐅᔾᔪᐃᔨᐅᔪᓄᑦ, ᐃᓗᐊᖅᓯᕚᓪᓕᕋᓱᐊᖁᓪᓗᒋᓐ.  

 

ᐃᒃᐱᓇᖕᓂᖃᖅᑐᑦ ᑕᒪᒃᑯᐊ ᑲᒪᒋᔭᐅᑦᑎᐊᖏᒑᖓᑕ 

ᐊᓯᒥᓄᑦ ᐊᐃᑦᑐᕈᑕᐅᒍᓐᓇᕐᒪᑕ 

ᕿᑐᓐᖓᕐᒥᓄᓪᓘᓐᓃᑦ ᑕᒪᒃᑯᐊ 

ᐃᓕᖅᑯᓯᕆᔭᐅᕙᓚᐅᖅᑐᓐᓄᑦ ᕿᒃᓵᑦᑐᓄᑦ.  

 

ᑖᒃᑯᐊ ᑕᕝᕙ ᐅᖃᓕᒫᖅᓯᒪᒐᒪ ᑕᐃᔭᐅᓯᒪᔪᒥᒃ 

Hope and Resilience-ᒥ ᑕᐃᒫᒃ ᐅᓂᒃᑳᖅ ᑖᓐᓇ. 

ᑲᑎᒪᑎᑦᑎᖃᑦᑕᓚᐅᕐᒥᖕᒪᑕᑦᑕᐅᖅ 

ᐃᒻᒥᑰᑦᑕᐃᓕᔾᔪᑎᔅᓴᓄᑦ.  

 

ᐅᖃᖅᑏ, ᐊᐱᕆᔪᒪᕗᖓ ᐊᖏᖅᑕᐅᒍᒪᓪᓗᖓ 

ᐅᖃᐅᓯᒃᓴᒃᑲ ᐱᔭᕇᕈᒪᓪᓗᒋᑦ ᐅᓪᓗᒥ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑕᒪᐃᓐᓄᑦ ᐊᖏᖅᑕᐅᔪᒪᔪᖅ ᑖᓐᓇ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᑲᑎᒪᔨᐅᖃᑎᒃᑲᓗ.  



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᓐᓇ ᐊᑯᑭᑦᑐᒥᐅᓄᑦ ᒐᕙᒪᒃᑯᖏᓐᓄᑦ ᓄᕕᐱᕆ 

2009-ᒥ, ᑖᓐᓇ ᑲᑎᒪᔨᖏᓐᓄᑦ 

ᐃᓚᐅᖃᑕᐅᒋᓪᓗᓂᑦᑕᐅᖅ ᑲᑎᒪᑎᑦᑎᓚᐅᖅᓯᒪᒻᒪᑕ. 

ᐃᓅᔪᓐᓃᖅᑐᖃᖃᑦᑕᕐᒪᑦ ᐃᒻᒥᒃᑰᖅᑐᓂᒃ ᐃᓄᐃᑦ 

ᓄᓇᓕᖏᓐᓂ. ᑖᒃᑯᐊ ᑕᕝᕙ 

ᐃᓕᑕᕆᔭᐅᓯᒪᔾᔪᑎᒋᓪᓗᒋᑦ 

ᐅᖃᐅᔾᔪᐃᔨᓕᐅᕈᑎᒃᓴᓂᒃ ᐋᖅᑭᒃᓱᐃᒍᒪᓚᐅᖅᑐᑦ 

ᐅᑭᐅᖅᑕᖅᑐᓕᒫᒥ.  

 

ᑖᒃᑯᐊ ᑕᕝᕙ ᐋᖅᑭᓱᖅᑕᐅᓯᒪᖕᒪᑕ, 

ᐸᕐᓇᐃᔾᔪᑕᐅᓯᒪᓪᓗᑎᒡᓗ ᓄᓇᕗᒻᒥ 

ᐃᒻᒥᒃᑰᖃᑦᑕᖅᑐᓂᒃ ᐱᑕᖃᕈᓐᓃᕐᔫᒥᖁᓪᓗᒍ. 

ᐃᓕᖅᑯᓯᕐᒧᑦ ᐱᒃᑯᒥᓇᕐᓂᖅᓴᐅᔪᓂᒃ 

ᐋᖅᑭᒃᓱᐃᖁᔨᓇᓱᐊᓚᐅᖅᑐᑦ. ᓄᓇᕗᑦ ᒐᕙᒪᖏᑦ 

ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᑲᔪᓯᑎᑦᑎᔨᐅᔪᑦ ᑕᑎᖃᖅᖢᑎᒃ ᓄᓇᕗᑦ 

ᑐᓐᖓᕕᒃᑯᓐᓂᑦ. ᑕᐃᓯᓚᐅᖅᑐᑦ ᐃᓴᒃᓯᒪᒋᑦ ᐃᓅᓯᕐᒥ 

ᖃᑐᔾᔨᖃᑎᒌᑦ ᑲᑎᒪᔨᖏᑦ. ᑖᒃᑯᐊ ᑕᐃᒪ 

ᑕᐃᔭᐅᓯᒪᔪᑦ. ᐃᓄᖕᓄᑦ ᑎᒥᖁᑎᒋᔭᐅᔪᑦ ᐊᒻᒪ 

ᓄᓇᓕᒥᐅᓄᑦ ᑎᒥᖁᑎᒋᔭᐅᓂᐊᖅᑐᑦ 2012-ᒥ 

ᐋᖅᑭᒃᓱᖅᓯᒪᓂᐊᖅᑐᑦ. 

 

ᐅᖃᖅᑏ, ᑕᕝᕙ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ 

ᐃᑲᔪᖅᓯᖅᑕᐅᓂᕐᒥᓂᖕ ᖃᐅᔨᒪᓂᐊᖅᑐᖅ ᐊᒻᒪᓗ 

ᑕᒪᐃᓐᓄᑦ ᑲᑎᒪᔨᐅᔪᓄᑦ ᓯᕗᓕᖅᑎᐅᓪᓗᓂ 

ᐱᔭᕆᐊᑐᔪᒻᒪᕆᐅᔪᒥᒃ ᑕᒪᑐᒧᖓ ᑕᖅᑭᐅᓂᐊᖅᑐᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᓇᑦᑎᓕᖕᒥᐅᓄᑦ ᒪᓕᒐᓕᐅᖅᑎ, ᒥᔅ ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 141 - 3(3): 

ᐱᖓᔪᐊᓐᓂᒃ ᐅᓪᓗᖓᑦ ᐊᓯᐅᓯᒪᔪᑦ 

ᐊᖑᓇᓱᒃᑑᑦ ᕿᓂᖅᑕᐅᓂᖏᑦ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔩ. 

ᐅᑉᓛᒃᑰᖅᖢᒋᓪᓗ ᑕᓗᕐᔪᐊᕐᒥᐅᑕᒃᖤᐃᓪᓗ,  

ᐅᖅᕼᐅᖅᑑᒥᐅᑕᒃᖤᐃᓪᓗ. 

ᐅᖃᖅᑎᑦᑎᔩ, ᑕᐃᑲᓂ ᐅᕼᐅᖅᑑᒻᒥ 

ᑕᓪᒡᕙᐅᕗᑕᕆᓗᕿᒻᒥᒻᒪᑕ ᓄᓇᕗᒻᒥᐅᑕᓄᑦ 

ᑐᒃᕼᐃᐊᕐᓂᒃᑯᑦ ᐃᑲᔪᖅᑕᐅᖁᕙᒃᑲ.  

 

ᐅᖃᖅᑎᑦᑎᔩ, ᖁᔭᓕᔪᒪᓪᓗᖓᓗ ᑖᑉᑯᐊ 

ᕿᓂᖅᑐᓕᕆᔩᑦ, ᑲᑎᒪᔩᑦ ᓄᓇᓕᖕᓂ ᐃᒻᒥᓂᒃ 

ᑐᓂᕼᐃᒪᑦᓯᐊᖃᑦᑕᕐᒪᑕ ᐃᑲᔪᖅᑐᐊᓘᓪᓗᑎᒃ 

ᕿᓂᖅᖢᑎᒃ. ᐃᓚᐃ ᓇᓂᕼᐃᓐᖏᕼᐋᖃᑦᑕᓪᕐᒪᑕ 

ᑕᐃᒃᑯᓂᖓ ᐃᖢᕐᕆᑕᐅᔪᓂᒃ ᑕᓪᓕᖏᑦᑕᕌᖓᑕ.  

 

ᐅᑉᓗᑦ ᐱᖓᕼᐅᒋᓕᕼᐊ ᐅᑉᓗᒥ 

ᕿᓂᖅᑕᐅᓂᐊᓕᖅᑐᖅ. ᕼᐃᓚᑦᑎᐊᕙᐅᖏᓐᓇᒻᒪᑦ 

ᑖᕙᓂ ᓄᓇᑉᑎᓐᓂ. ᐄ, ᑕᐃᒪᓐᓇᐃᒻᒪᑕ 

ᐃᑲᔪᖅᑕᐅᑦᑎᐊᖁᕙᒃᑲ ᑐᒃᕼᐃᐊᓂᒃᑯᑦ. ᑕᐃᒃᑯᐊᓗ 

ᕼᐊᑐᖅᐸᒃᑲ ᐃᒡᓗᓕᖕᒥᐅᑕᑦ ᓇᓂᔭᐅᒻᒪᑕ.  

 

ᑕᐃᑲᓂᑦᑕᐅᖅ ᑕᓗᕐᔪᐊᕐᒥ ᕿᓂᖅᑐᓕᕆᔩᑦ ᑲᑎᒪᔨ 

ᑮᓇᐅᔾᔭᔅᓴᐃᓐᓇᖃᑦᑕᒻᒪᑕ ᒑᓴᓖᖅᑖᕈᑎᑦᓴᓄᑦ, 

ᑕᖁᐊᒃᓴᓄᓪᓗ ᕿᓂᖅᑎᓄᑦ. 

ᒪᓐᓂᓕᐅᕋᕼᐅᐊᖏᓐᓇᖃᑦᑕᒻᒪᑕ ᖁᔭᒋᑦᓯᐊᐸᒃᑲᑦ 

ᕿᓂᕆᐊᖃᓕᕌᖓᑦ ᐃᑲᔪᒃᓯᐊᖃᑦᑕᖅᑐᐊᓘᒻᒪᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᓇᓄᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᓂᖏᐅᖓᓐ. 



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 142 - 3(3): 

ᐱᓐᖑᐊᕐᓂᓐᓂ ᐋᖅᑭᒋᐊᕆᓯᒪᓂᕐᒧᑦ 

ᐃᑲᔫᑎᓂᑦ ᓄᓇᕗᒻᒥ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓇᖏᖅᓯᔪᖓ ᐃᖅᑲᓯᐃᑦᑎᐊᖁᓪᓗᒋᑦ 

ᐱᓐᖑᐊᕈᑎᒃᓴᓂᒃ ᑮᓇᐅᔭᖃᖅᑎᑕᐅᑦᑎᐊᖁᓪᓗᒋᑦ 

ᓄᓇᕗᒻᒥ.  

 

ᐅᖃᖅᑏ, ᓇᓗᓇᓐᖏᒻᒪᑦ 

ᐃᓚᐅᑎᑕᐅᖃᑦᑕᕆᐊᖃᕐᒪᑕ ᐱᓐᖑᐊᖅᑐᓕᕆᔨᒃᑯᑦ 

ᐱᕙᓪᓕᐊᑎᑦᑎᔨᐅᖃᑦᑕᕈᓐᓇᕐᒪᑕ ᒪᒃᑯᒃᑐᓄᑦ 

ᐱᒃᑯᒋᔭᐅᔪᓂᒃ ᐊᒻᒪᓗ 

ᐃᓅᓯᖃᑦᑎᐊᕈᑕᐅᒍᓐᓇᖅᖢᑎᒃ. ᓇᖕᒥᓂᕐᓗ 

ᐅᐱᒋᓕᖅᐹᓪᓕᖃᑦᑕᖅᖢᑎᒃ 

ᐱᓐᖑᐊᖅᑎᑦᑎᔨᐅᖃᑦᑕᖅᑐᑦ. ᐃᓚᐅᖃᑕᐅᓪᓗᑎᒃ 

ᐱᓐᖑᐊᖅᑐᓂ. ᑖᒃᑯᐊ ᐱᕚᓪᓕᐅᑕᐅᖃᑦᑕᕐᒪᑕ 

ᒪᒃᑯᒃᑐᓄᑦ ᓯᕗᓂᕆᓂᐊᖅᑕᑦᑎᓐᓄᑦ ᑕᕝᕙ, 

ᐅᖃᖅᑏ, ᐃᖢᐊᖅᓯᕚᓪᓕᕈᑕᐅᖃᑦᑕᖅᑎᓪᓗᒋᑦ 

ᐱᓐᖑᐊᖅᑐᓕᕆᔨᒃᑯᑦ. ᑕᕝᕙ ᐊᔪᐃᓐᓇᕈᒪᔪᖓ 

ᒐᕙᒪᒃᑯᓐᓄᑦ ᐃᑲᔪᖅᓯᖅᑕᐅᖃᑦᑕᖁᔭᒃᑲ 

ᐱᕝᕕᒃᓴᖃᖅᑎᑕᐅᑦᑎᐊᖃᑦᑕᖁᓪᓗᒋᑦ 

ᐱᓐᖑᐊᖅᑎᐅᔪᑦ ᐃᓚᐅᖃᑕᐅᒍᓐᓇᕐᓂᐊᕐᒪᑕ 

ᐱᓐᖑᐊᖅᑐᖃᓕᕌᖓᑦ ᐊᓯᑦᑎᓐᓂ. 

 

ᐅᖃᖅᑏ, ᑕᐃᒫᒃ ᑕᕝᕙ ᐅᖃᐅᓯᕆᓂᐊᓕᖅᐸᕋ, 

ᑕᐃᒪᐃᓕᖓᔪᖃᑲᐃᓐᓇᕐᒥᖕᒪᑦ. ᑕᐃᒃᑯᐊ ᐊᖅᓴᖅᑏᑦ 

ᐊᔪᓕᖅᑎᑕᐅᓯᒪᓚᐅᑲᓚᐅᕐᒪᑕ ᑕᕝᕙᓂ ᐃᖃᓗᖕᓂ 

ᐱᓐᖑᐊᖅᑐᖃᓚᐅᕐᒪᑦ. ᑕᐃᒃᑯᐊ 

ᐊᒃᓱᕈᖅᑐᕖᓐᖓᐅᓚᐅᕋᓗᐊᖅᖢᑎᒃ, 

ᐊᑭᒪᑦᑎᐊᕋᓱᐊᕋᓗᐊᖅᖢᑎᒃ ᐊᓯᒥᓄᑦ 

ᓄᓇᕗᒻᒥᐅᓂᒃ. ᑕᐃᒫᒃ ᓇᓗᓇᐃᒃᑯᑕᖅᑖᓚᐅᕐᒪᑕ 

ᒎᓗᒥᒃ. ᐊᔪᓐᖏᑦᑎᐊᖅᑐᑦ ᑕᒪᒃᑯᐊ ᐱᓐᖑᐊᖅᑏᑦ 

ᐱᓐᖑᐊᖃᑎᒌᑦᑎᐊᖃᑦᑕᕈᓐᓇᕐᓂᐊᕐᒪᑕ ᐊᒻᒪᓗ 

ᓂᕈᐊᖅᑕᐅᓂᐊᕐᒪᑕ ᑭᒡᒐᖅᑐᖅᑎᐅᓪᓗᑎᒃ 

ᓄᓇᕗᒥᐅᓂᒃ. ᑖᒃᑯᐊᑦᑕᐅᖅ ᑕᕝᕙ ᐊᓯᖏᓐᓄᑦ 

ᐱᓐᖑᐊᕈᑎᓄᑦ.  

 

ᑕᐃᒪᐃᑦᑐᖃᕐᓂᐊᖅᑐᒃᓴᐅᔪᖅ ᑕᐃᔅᓱᒪᓂᐅᑎᓪᓗᒍ 

ᓂᕈᐊᖅᓯᖃᑦᑕᕐᒪᑕ ᑭᒡᒐᖅᑐᖅᑎᐅᓂᐊᖅᑐᓂᒃ 

ᓄᓇᕗᒻᒥᐅᓂᒃ  

ᐅᑭᐅᒃᑯᑦ ᐱᓐᖑᐊᖅᑐᖃᓕᕌᖓᑦ ᑕᒫᓂ ᑲᓇᑕᒥ. 

ᖃᐅᔨᒪᔭᒃᑯᑦ ᑕᒪᐃᑕ ᐊᔪᓐᖏᑦᑎᐊᖅᑐᑦ 

ᐊᒃᓱᕈᖃᑦᑕᖅᑐᓪᓗ ᑖᒃᑯᐊ ᐱᓐᖑᐊᖅᑏᑦ ᐃᒻᒪᖄ 

ᒐᕙᒪᑎᒃᑯᑦ ᐋᖅᑭᒃᓱᐃᒍᓐᓇᖅᑐᒃᓴᐅᕗᑦ 

ᐃᓕᑕᕆᔭᐅᖁᓪᓗᒋᑦ ᐊᔪᓐᖏᑦᓯᐊᖅᑐᓂᑦ 

ᐱᓐᖑᐊᕐᓂᕐᒥᒃ. ᐆᒃᑑᑎᒋᓗᒍ, ᐃᓱᒪᖁᔨᒐᓗᐊᖅᐳᖓ 

ᓵᓚᒃᓴᖅᑐᑦ ᑲᔪᓯᒍᓐᓇᖅᑎᑕᐅᖁᓪᓗᒋᑦ 

ᑭᒡᒐᖅᑐᐃᑎᑕᐅᓗᑎᓪᓗ ᓄᓇᕗᒻᒥᒃ ᐊᒻᒪᓗ ᐊᑐᓂ 

ᐱᓐᖑᐊᖅᑏᑦ ᐱᒃᑲᐅᓂᕆᔭᖏᑦ ᐃᓕᓴᕆᔭᐅᓗᑎᓪᓗ 

ᓴᖅᑭᖅᑕᐅᔪᖃᕐᓗᓂ ᓲᕐᓗ ᐱᒃᑲᐅᓛᑦ 

ᓂᕈᐊᖅᑕᐅᕙᓪᓗᑎᑦ ᑕᐱᕇᖁᑎᒋᓂᕋᖅᑕᐅᓗᑎᑦ 

ᓄᓇᕘᒧᑦ.  

 

ᐅᖃᖅᑏ, ᑕᒪᐃᓐᓄᑦ ᐊᖏᖅᑕᐅᔪᒪᔪᖓ ᑖᓐᓇ 

ᐱᐊᓂᖕᓂᐊᕋᒃᑯ ᐅᖃᐅᓯᒃᓴᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒪᓕᒐᓕᐅᖅᑎ ᐊᖏᖅᑕᐅᔪᒪᖕᒪᑦ 

ᐱᔭᕇᕈᓐᓇᕈᒪᓪᓗᓂ ᐅᖃᐅᓯᒋᔭᒥᓂᒃ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᑦ, ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐃᓕᓴᖅᓯᕗᖓ ᑮᓇᐅᔭᐃᑦ ᑭᓪᓕᖃᖅᐸᒻᒪᑕ 

ᐊᑭᒋᔭᐃᓪᓗ ᐋᖅᑭᒃᑕᐅᓯᒪᕙᒌᖅᑐᑎᑦ. ᑭᓯᐊᓂᓕ 

ᐱᖃᑕᐅᑎᑦᑎᒋᐊᒃᑲᓐᓂᖁᔨᒍᑦᑕ ᐱᓐᖑᐊᕐᓂᕐᓂ 

ᐃᑲᔪᖅᑐᕈᒪᓗᒋᓪᓗ ᓯᕗᓂᒃᓴᕗᑦ, 

ᐊᑐᐃᓐᓇᐅᑎᑦᑎᒍᒪᒋᐊᖃᖅᐳᒍᑦ ᑮᓇᐅᔭᓂᑦ 

ᐊᓯᔾᔨᖁᔨᒍᒪᓂᐊᕐᓗᑕᓗ. ᓈᒻᒪᓯᒃᐸᑦ, ᐅᖃᖅᑏ, 

ᐊᐱᖅᑯᑎᖃᕐᓂᐊᖅᑐᖓ ᑕᒪᑐᒧᖓ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎ 

ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕌᕐᔪᐊᒧᓪᓗ, ᒥᔅᑕ ᑯᓱᒐᖅ. 



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᒻᒥᓂᖃᖅᑐᓂᑦ ᑕᑯᑎᑦᑎᓂᖃᑦᑎᐊᕐᓂᖅ 

ᑎᑭᕌᕐᔪᐊᒥ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 

ᐅᑉᓛᒃᑰᖅᐸᒃᑲ ᑲᖏᖅᖠᓂᕐᒥᐅᑦ ᑎᑭᕌᕐᔪᐊᕐᒥᐅᓪᓗ. 

ᑲᖏᖅᖠᓂᕐᒥᐅᑕᐃᑦ ᐅᑉᓗᒥ ᐃᑉᐱᒋᑦᓯᐊᖅᐸᒃᑲ 

ᐊᒃᓱᕈᕐᓇᖅᑐᒃᑰᕐᓂᖏᑦ.  

 

ᐅᖃᖅᑎᑦᓯᔩ, ᑕᒡᕙᓂ ᑐᓴᕋᔪᒃᑲᑦᑕ 

ᐅᖃᐅᓯᖃᕈᔪᒃᖢᑕᓗ ᖃᓄᖅ ᓄᓇᓕᐊᓛᑦ 

ᐱᕙᓪᓕᐊᔭᕆᐊᖃᕐᓂᕆᔭᖏᓐᓂᑦ 

ᐃᑲᔪᖅᑕᐅᔭᕆᐊᖃᕐᓂᕆᔭᖏᓐᓂᓪᓗ. 

ᐊᒃᓱᕈᕐᓇᖃᑦᑕᕐᒪᑦ ᑕᒫᓂ ᓄᓇᕗᒻᒦᖦᖢᓂ ᓄᓇᓕᒃ 

ᐊᖏᔫᒐᓗᐊᖅᐸᑦ ᒥᑭᑦᑑᒐᓗᐊᖅᐸᑦ ᑕᒪᐃᓐᓂᒃ 

ᐊᒃᓱᕈᕐᓇᕐᓂᖅᑕᖃᓲᖑᖕᒪᑦ. ᑕᒪᐃᓐᓂᒡᓗ 

ᑭᒡᒐᖅᑐᐃᑉᓗᖓ ᓄᓇᓕᐊᓛᖑᓂᖅᐹᖑᖃᑕᐅᔪᑦ 

ᐊᒻᒪᓗ ᓄᓇᓕᖕᓂᒃ ᐊᖏᓂᖅᐸᐅᖃᑕᐅᔪᑦ.  

 

ᐊᐅᔭᕐᓕ ᓴᕆᒪᓱᓚᐅᖅᐳᖓ ᓄᓇᓕᒃ ᑖᓐᓇ 

ᒥᑭᓐᓂᖅᓴᖅ ᑭᒡᒐᖅᑐᖅᑕᕋ ᑎᑭᕌᕐᔪᐊᖅ 

ᓄᖅᑲᖓᑐᐃᓐᓇᓚᐅᓐᖏᒻᒪᑦ ᓯᕗᓂᒃᓴᒧᑦ 

ᐸᕐᓇᒐᓱᖕᓂᕆᔭᒥᓂᒃ. ᕼᐋᒻᓚᒃᑯᑦ ᑎᑎᕋᖅᑎᒥᒍᑦ 

ᐊᒻᒪ ᐱᕙᓪᓕᐊᔪᓕᕆᔨᒥᒍᑦ ᑲᑎᑎᑦᓯᓚᐅᕐᒪᑕ 

ᑎᑭᕌᕐᔪᐊᕐᒥ ᐱᕙᓪᓕᐊᔪᓕᕆᓂᕐᒧᑦ ᐅᑉᓗᖃᖅᖢᑎᒃ. 

ᐊᒥᓱᓂᒃ ᓇᖕᒥᓂᖃᖅᑐᓂᑦ ᑎᑭᕝᕕᐅᓚᐅᖅᑐᑦ 

ᕿᓂᕋᓱᒃᖢᑎᑦ ᖃᓄᖅ 

ᐱᕙᓪᓕᐊᔪᖅᑕᖃᒃᑲᓐᓂᕈᓐᓇᕐᒪᖔᖅ ᓄᓇᖓᑕ 

ᐃᓗᐊᓂ.  

 

ᑕᐃᒃᑯᐊ ᑕᐃᑯᖓ ᐅᓂᒍᑎᓚᐅᖅᑐᑦ 

ᖁᔭᓐᓇᒦᕈᒪᑉᓗᒋᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 

ᑎᑎᕋᕐᕕᐊ ᑕᒪᑐᒥᖓ ᐱᓕᕆᐊᖃᕐᕕᒡᔪᐊᓚᐅᕐᒪᑦ 

ᖁᔭᓐᓇᒦᖅᐸᕗᑦ. ᑳᓇᑕᒥ ᐱᕙᓪᓕᐊᔪᓕᕆᓂᕐᒧᑦ 

ᑎᑎᕋᕐᕕᐊᑦᑕᐅᖅ ᑕᐃᑲᓃᖃᑕᐅᓚᐅᕐᒪᑦ 

ᖁᕕᐊᓇᓚᐅᖅᑐᖅ. ᑖᑉᑯᐊᑦᑕᐅᖅ ᑲᓇᑎᐊᓐ ᓄᐊᑦ 

ᑕᐃᑲᓃᓚᐅᓐᖏᑦᑑᒐᓗᐊᑦ ᑕᐃᑲᓃᖁᓐᓇᓚᐅᖅᑐᖅ, 

ᕘᔅ ᐃᐊ ᑕᐃᑲᓃᓚᐅᖅᖢᓂ ᑳᒻ ᐃᐊ ᐊᒻᒪ ᑭᕙᓪᓕᖅ 

ᐃᐊ. ᑕᐃᑲᓃᓐᓂᖏᑦ ᖁᕕᐊᒋᔭᐅᓚᐅᖅᑐᑦ ᐊᒻᒪ 

ᐱᕚᓪᓕᕈᑕᐅᓚᐅᖅᑐᑦ ᑕᐃᑲᓂ ᐃᓄᐃᑦ 

ᑕᑯᔪᓐᓇᓚᐅᕐᒪᑕ ᐊᔾᔨᒌᓐᖏᑦᑐᓂᑦ 

ᓴᓇᔭᒃᓴᖃᕈᓐᓇᕐᓂᖓᑕ  

ᑎᖕᒥᓲᑦ ᒥᒃᓵᓄᑦ. ᑕᐃᑲᓃᓚᐅᕐᒥᔪᑦᑕᐅᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ. ᑖᓐᓇ 

ᖁᔭᓇᓚᐅᖅᑐᖅ ᑕᐃᑲᓃᓐᓂᕆᔭᖏᑦ. ᐊᒻᒪ ᓄᓇᕗᑦ 

ᓯᓚᑦᑐᖅᓴᕐᕕᖓᓐᓃᓐᖔᖅᑐᑦ ᑕᐃᑲᓃᓚᐅᕐᒥᖕᒪᑕ 

ᖁᕕᐊᓇᓚᐅᖅᑐᖅ ᑕᒪᓐᓇ. 

 

ᑕᐃᑲᓂ ᕿᑎᒡᕕᐊ ᒥᑭᔪᑯᓘᓐᖏᒃᑲᓗᐊᕐᒪᑦ 

ᐃᓇᐃᕈᑎᕐᓚᖃᑦᑕᓚᐅᖅᑐᑦ ᐃᓄᐃᑦ ᐊᒥᓱᑦ 

ᑕᐃᑯᖓ ᑕᑯᔭᖅᑐᖅᓯᒪᓚᐅᕐᒪᑕ ᕿᒥᕐᕈᓇᒃᖢᑎᒡᓗ 

ᖃᓄᖅ ᐱᕚᓪᓕᕈᓐᓇᕐᒪᖔᕐᒥᒃ. ᑕᑯᓚᐅᕆᕗᒍᓪᓗ 

ᑕᐃᑲᓃᑎᓪᓗᑕ ᑖᒃᑯᓂᖓ ᐃᓄᖕᓂᒃ ᓇᖕᒥᓂ 

ᒥᖅᓱᒐᒥᓂᒃ ᓇᒃᓴᖅᑐᓂᑦ. ᖁᔭᓐᓇᒦᖅᐸᒃᑲ 

ᑕᐃᑲᓃᓚᐅᖅᑐᑦ ᑕᒪᕐᒥᒃ ᐊᒻᒪ ᑕᑯᒃᑲᓐᓂᕈᒪᕙᒃᑲ 

ᐊᕐᕌᒍ, ᐃᒻᒪᖄ ᐊᒥᓱᓐᖑᒃᑲᓐᓂᖅᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ 

ᑰᓕ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 144 - 3(3): 

ᐃᓚᐃᖅᑐᑦ ᑲᖏᖅᖠᓂᕐᒥ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓂᑯᕕᓚᐅᐱᓪᓚᒍᒪᖅᑲᐅᔪᖓ ᑲᖏᖅᖠᓂᕐᒥᐅᑯᓗᐃᑦ 

ᐅᑉᓛᖅ ᐃᖅᑲᐅᒪᑦᑎᐊᖅᐸᕗᑦ ᐱᖃᑎᒋᕙᕗᑦ. 

ᑕᐃᒃᑯᐊᓗ ᐃᓚᑯᓗᖏᑦ. ᑲᖏᖅᖠᓂᕐᒥᐅᑎᒍᑦ 

ᐃᓚᐃᖅᑲᐅᒐᑦᑕ ᐃᒃᐱᒋᑦᑎᐊᖅᑕᑦᑎᓐᓂᒃ 

ᓇᒡᓕᒋᕙᕘᕈᒪᑐᐃᓐᓇᒻᒪᕆᒃᖢᒋᑦ. ᒫᓐᓇ 

ᑭᓇᒃᑰᖕᒪᖔᑕ ᐅᖃᕈᒪᓐᖏᑲᓚᐅᖅᑕᒃᑲ ᑭᓯᐊᓂ 

ᐆᒻᒪᑎᖏᑦ ᐅᖁᒪᐃᒃᓴᕐᒪᑕ ᒫᓐᓇ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᒪᓕᒐᓕᐅᖅᑎ ᐅᖃᐅᓯᖏᑦ. ᑲᔪᓯᓗᑕ 

ᑲᑎᒪᔾᔪᑎᒃᓴᑎᓐᓂᑦ, ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 176 - 

3(3): ᐃᓱᓕᑉᐸᓪᓕᐊᔪᑦ ᐃᓕᓐᓂᐊᖅᑏᑦ ᐊᒻᒪ 

ᐃᓕᓐᓂᐊᖅᓯᒪᔭᕆᐊᖃᖅᑕᖏᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑦ ᐊᑕᐅᓯᖅ:  

 

ᐊᐱᖅᑯᑦ: 

ᖃᔅᓯᑦ ᐃᓕᓐᓂᐊᕐᕖᑦ ᐃᓅᓯᓕᕆᔨᖃᖅᐸᑦ? 

ᐊᐱᕆᓗᐊᓐᖑᐊᖅᑐᖅ ᒥᑭᔫᑕᐅᓂᖅᓴᓂᑦ 

ᓄᓇᓕᖕᓂ, ᖃᑦᓰᓐᓇᐅᓂᖅᓴᐅᖕᒪᑕ ᐃᓅᓯᓕᕆᔩᑦ, 

ᐃᓕᓐᓂᐊᖅᑏᓪᓗ. 

ᓇᓖᕌᕈᑎᒃᓴᖃᖏᓐᓂᖅᓴᐅᓪᓗᑎᒃ. ᑕᐃᒪᐃᒻᒪᑦ 

ᐊᐱᕆᔪᖓ ᖃᔅᓯᐅᕙᑦ ᐃᓕᓐᓂᐊᕐᕕᖕᓂ 

ᐃᓅᓯᓕᕆᔩᑦ ᓄᓇᕗᒻᒥ ᐃᓕᓐᓂᐊᕐᕕᖏᓐᓂ? ᑖᓐᓇ 

ᐊᐱᖅᑯᑦ. 

 

ᑭᒡᒍᓯᖅ:  

ᐃᓕᓐᓂᐊᑎᑦᑎᔩᑦ ᖃᔅᓯᐅᒋᐊᖃᕐᓂᖏᓐᓂᑦ 

ᐋᖅᑭᒃᓱᖅᑕᐅᕙᒃᑐᑦ ᐊᑐᓂ ᓄᓇᓖᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᓈᓴᖅᑕᐅᔾᔪᑎᖏᑎᒍᑦ. ᐃᓱᒪᒃᓴᖅᓯᐅᕈᑕᐅᓯᒪᓪᓗᑎ 

ᖃᑦᓯᐅᓂᖏᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᖏᓐᓂ. 

ᖃᓄᑎᒋ ᐃᓕᓐᓂᐊᖅᑎᑦᑎᔨᐅᓂᐊᖅᑐᑦ 

ᐃᓕᓐᓂᐊᕐᕕᖕᓂ ᐋᖅᑭᒃᓱᖅᑕᐅᕙᒃᖢᑎᑦ 

ᐃᓕᓐᓂᐊᖅᑎᑦᑎᔩ ᐊᖓᔪᖅᑳᖓᓐᓄᑦ. ᑕᐃᒪᐃᒻᒪᑦ 

ᑕᒪᓐᓇ ᐃᓕᓐᓂᐊᕐᕕᖕᓄᑦ ᐃᓱᒪᓕᐅᕈᑕᐅᕙᒃᑐᖅ, 

ᑐᓴᐅᒪᖃᑎᖃᖅᖢᑎᒃ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 

ᐱᑕᖃᓂᐊᕐᒪᖔᑦ ᐃᓕᓐᓂᐊᕐᕕᖕᓂ ᐃᓅᓯᓕᕆᔨᒥᑦ.  

 

ᐃᓕᓐᓂᐊᕐᕕᓕᒫᒐᓚᐃᑦ ᓇᓗᓇᐃᖅᓯᓯᒪᖏᑦᑐᑦ 

ᐃᓕᓐᓂᐊᕐᕕᖕᓂ ᐃᓅᓯᓕᕆᔨᓂᑦ 

ᐊᑐᖔᖃᑦᑕᕈᒪᒐᒥᒃ ᐃᓕᓐᓂᐊᖅᑎᑦᑎᔨᓂᒃ 

ᐃᓕᓐᓂᐊᕐᕖᑦ ᐃᓗᐊᓂ ᐊᒥᓲᓂᖅᐹᖑᓇᓱᐊᖅᖢᑎᒃ, 

ᐃᓕᓐᓂᐊᕈᑎᒃᓴᖃᖁᔨᓪᓗᑎ. ᒫᓐᓇᐅᔪᖅ ᑕᓪᓕᒪᑦ 

ᐊᕝᕙᕐᓗ ᐃᓕᓐᓂᐊᕐᕕᖕᓂ ᐃᓅᓯᓕᕆᔨᑕᓕᒃ. 

ᖄᒃᑲᓐᓂᖓᒍᑦ ᓄᓇᕗᓕᒫᒥᑦ ᐃᓕᓐᓂᐊᖅᑎᑦᑎᔩ 

ᐃᑲᔪᖅᐸᒃᑐᑦ ᐃᓅᓯᓕᕆᓂᕐᒧᑦ ᐃᓕᓐᓂᐊᖅᑎᓄᑦ. 

ᐃᓚᒋᔭᐅᓪᓗᑎ ᖃᓄᐃᑦᑐᒥᑦ 

ᐃᖅᑲᓇᐃᔮᒃᓴᖅᑖᕈᒪᒐᔭᕐᒪᖔᑕ, ᐸᕐᓇᐅᑎᖃᕐᓂᕐᒧᑦ 

ᐊᒻᒪ ᐊᐅᓚᔮᖅᑐᑦ ᐃᓕᓐᓂᐊᕈᑎᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐋᕆᐊᒃ. 

ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ. ᒥᓂᔅᑕ ᑰᓕ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 179 - 

3(3): ᐳᕙᓪᓗᓐᓂᖃᕐᓂᖅ ᓄᓇᕘᒥ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓂ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᑖᓐᓇ ᐊᐱᕆᔭᐅᓚᐅᖅᑐᖅ, ᑖᓐᓇ 

ᑲᑎᒪᔨᐅᖃᑕᐅᔪᖅ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 

ᖃᑦᓯᐅᖕᒪᖔᑕ ᑖᒃᑯᐊ ᐳᕙᒡᓗᒃᑐᑦ ᒫᓐᓇ ᓄᓇᕗᒥ. 

ᑕᐃᒪ ᓄᓇᕗᒥ ᓇᓪᓕᐊᖏᓪᓗ ᓄᓇᓖᑦ 

ᐃᒃᐱᒋᓛᖑᖕᒪᖔᑕ. 

 

ᐅᖃᖅᑏ, ᑐᓴᖅᑎᑦᑎᒍᔭᒃᑲ ᐅᑐᐱᕆ 25, 2011-

ᖑᓚᐅᖅᑐᒥᑦ, 62 ᐳᕙᒡᓗᓚᐅᕐᒪᑕ ᖃᐅᔨᔭᐅᔪᑦ 

ᓄᓇᕗᒥ. ᑕᐃᒪᓐᖓᓂ ᔮᓐᓄᐊᕆ 1, 2011-

ᖑᓚᐅᖅᑐᒥᑦ. ᐊᒻᒪᓗ 98 ᐳᓴᓐᑎᒋᔭᖏᑦ ᐊᕐᕌᒍᒥᑦ 

ᑖᒃᑯᐊ ᕿᑭᖅᑖᓗᖕᒦᓚᐅᖅᖢᑎᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᑕᑉᑑᓇ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 181 - 

3(3): ᑐᓴᒐᒃᓴᖅ ᑮᓇᐅᔭᖃᖅᑎᑦᑎᓂᕐᒧᑦ 

ᓄᓇᓕᓐᓂ ᖁᐊᖃᐅᑎᒃᓴᓄᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᐱᕆᓚᐅᖅᑐᖅ ᖁᑦᑎᒃᑐᕐᒥᐅᑕᖅ. 

181 - 3(3)-ᒥ ᐅᑐᐱᕆ 21-ᖑᑎᓪᓗᒍ. ᐅᖃᖅᑏ, 

ᑕᐃᒪᓐᓇ ᐅᓂᒃᑳᒃᑲᓐᓂᕈᒪᔪᖓ 

ᑭᐅᒡᒍᑎᒋᓚᐅᖅᓯᒪᔭᕋᓂ ᑕᓪᓕᕐᒥᐅᓚᐅᖅᑐᒥ. ᑖᓐᓇ 

ᑲᑎᒪᔨ ᖁᑦᑎᒃᑐᒥᑦ ᐊᐱᕆᓚᐅᖅᑕᖓ.  

 

ᑖᒃᑯᐊ ᐃᓄᐃᑦ ᓂᕿᖁᑎᒋᔭᖏᑦ  

ᐃᑲᔪᕈᑎᒋᔭᐅᒐᔭᖅᑐᑦ ᓄᓇᓕᖕᓂ ᑎᒥᐅᔪᓂᑦ 

ᖁᐊᖃᐅᑎᖃᕐᕕᖕᒦᑎᑕᐅᒍᓐᓇᖁᓪᓗᒋᓪᓗ ᓄᑖᒥᑦ. 

ᐊᐱᕆᔭᐅᓚᐅᕋᒪ ᓄᓇᓖᑦ ᑖᒃᑯᐊ ᒫᓐᓇᒧᑦ ᖃᑦᓯᓂᑦ 

ᑮᓇᐅᔭᓂᑦ ᑐᒃᓯᕋᖅᓯᒪᖕᒪᖔᑕ, ᖃᔅᓯᐅᓯᒪᖕᒪᖔᑕᓗ 

ᑮᓇᐅᔭᑦ. 

 

ᐅᖃᖅᑏ, ᐅᓪᓗᒥᒧᑦ. ᑕᐃᒪ ᑖᒃᑯᐊ ᐱᔭᐅᓯᒪᖏᑦᑐᑦ 

ᑐᒃᓯᕋᐅᑕᐅᓯᒪᖏᑦᑐᑦ $1.45 ᒥᓕᐊᓂ 

ᐊᑐᖅᑕᐅᓯᒪᖏᑐᓪᓘᓐᓃᑦ ᒫᓐᓇᒧᑦ. ᐱᒻᒪᕆᐅᖕᒪᑦ 

ᐃᓕᑕᖅᓯᓯᒪᒋᐊᖃᕋᑦᑕ ᐅᐊᖅᑏ, ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᓂᖏᑦ ᑕᒪᑐᒧᖓ ᓂᕈᐊᕈᑕᐅᓚᐅᖅᓯᒪᖕᒪᑕ 

ᑲᑎᒪᕕᐅᑉ ᐃᓗᐊᓂ ᐅᐱᕐᖓᒃᓵᖑᓚᐅᖅᑐᒥᑦ. 

ᒐᕙᒪᐅᖏᑦᑐᓄᑦ ᓄᓇᓕᖕᓄᑦ ᓇᓪᓕᐊᖕᓄᑦ 

ᐊᑐᖅᑕᐅᔪᓐᓇᐅᑎᖏᓐᓄ. ᑖᒃᑯᐊ ᑎᒥᐅᔪᑦ 

ᑲᑐᔾᔨᖃᑎᒌᑦ ᐃᒪᓐᓇ ᖃᐅᔨᓴᕐᓂᐊᖅᐳᑦ. ᑭᓱᓂᑦ 

ᐱᒋᐊᖃᕐᒪᖔᕐᒥ ᑖᒃᑯᐊ ᓄᓇᓕᖕᓂ 

ᑐᒃᓯᕋᐅᑎᒋᔭᐅᔪᑦ ᑮᓇᐅᔭᑦ ᓇᖕᒥᓂᖅ 

ᑲᒪᒋᔭᐅᖃᑦᑕᓲᖑᖕᒪᑕ ᓄᓇᓕᖕᓂ. ᑕᒪᒃᑯᐊ 

ᐊᐅᓚᓂᖏᓐᓄᑦ ᐊᒻᒪᓗ ᐋᖅᑭᒃᓱᖅᑕᐅᓂᖏᓐᓄᑦ.  

 

ᐅᖃᖅᑏ, ᑕᒪᒃᑯᐊ ᓄᓇᓕᖕᓂ ᑎᒥᐅᔪᑦ 

ᐃᑲᔪᖅᑕᐅᔪᓐᓇᖁᓪᓗᒋᑦ ᐸᕐᓇᐅᑎᖏᓐᓄᑦ 

ᐃᖅᑲᓇᐃᔭᖅᑎᕗᑦ ᐊᑐᓂ ᓄᓇᓕᖕᓂ 

ᑲᑎᒪᖃᑎᖃᖃᑦᑕᖅᓯᒪᕗᑦ ᐱᕙᓪᓕᐊᔪᓕᕆᔨᒃᑯᓐᓂᑦ, 

ᐊᖑᓇᓱᐊᖅᑐᓕᕆᔨᒃᑯᓐᓂᓪᓗ, ᐆᒪᔪᓕᕆᔨᒃᑯᓐᓂᓪᓗ 

ᐊᒻᒪᓗᑦᑕᐅᖅ ᑖᒃᑯᐊ ᕼᐋᒻᒪᓚᒃᑯᑦ 

ᑲᑎᒪᔨᒃᑯᖏᓐᓂᒃ. ᓄᓇᓕᐅᔪᖅ ᑕᐃᒪᓐᓇ 

ᐊᑐᕈᒪᒑᖓᑕ ᑕᐃᒪᓐᓇ ᖁᐊᖃᐅᑎᑖᕐᓂᕐᒧᑦ 

ᐃᖅᑲᓇᐃᔭᖅᑎᕗᑦ ᑕᐃᒪᓐᓇ ᑲᑎᒪᖃᑎᖃᖃᑦᑕᖅᐳᑦ 

ᓄᓇᓕᖕᓂ ᐸᕐᓇᖕᓂᖏᓐᓄᑦ ᑐᒃᓯᕋᐅᑎᒃᓴᓂᒃ.  

 

ᐊᒻᒪᓗ ᐊᑕᐅᑦᓯᒃᑯᑦ, ᑕᐃᒪ ᐅᖃᖅᑲᐅᒐᒪ 

ᑭᐅᔾᔪᑎᒋᓚᐅᖅᑕᓐᓂᒃ ᖁᑦᑎᒃᑐᖅ ᒪᓕᒐᓕᐅᖅᑎᒧᑦ, 

ᑖᒃᑯᐊ ᑲᓇᑕᒥ ᓄᓇᒥᐅᑕᓕᕆᔨᒃᑯᑦ 

ᐱᓕᕆᖃᑎᒋᒐᑦᑎᒍ ᖁᐊᖃᐅᑎᒃᓴᖅ ᐱᔾᔪᑎᒋᓪᓗᒋᑦ  

ᓴᓇᔭᐅᒋᐊᖃᕐᓂᖏᓐᓄᑦ ᐊᐅᓚᓂᖏᓐᓄᓪᓗ 

ᖃᓄᐃᓕᐅᖅᑕᐅᒋᐊᖃᓐᖏᓐᓄᑦ. ᑕᒪᓐᓇ ᓄᑖᒥᒃ 

ᐱᓕᕆᐊᕆᔭᐅᔪᒥᒃ.  

 

ᑖᒃᑯᐊ ᐃᓚᐅᒍᒪᒻᒪᕆᒃᓯᒪᖕᒪᑕ ᓄᓇᓖᑦ ᓲᕐᓗ 

ᖃᐅᓱᐃᑦᑐᖅ, ᐊᐅᓱᐃᑦᑐᖅ, ᒥᑦᑎᒪᑕᓕᒃ, 

ᐸ`ᖕᓂᖅᑑᖅ, ᐃᖃᓗᐃᑦ ᐊᒻᒪᓗ ᑭᓐᖓᐃᑦ. ᑭᕙᓪᓕᕐᒥ 

ᑐᓴᖅᑎᑕᐅᓯᒪᕗᒍᑦ ᑎᒥᐅᔪᓂᒃ ᓇᐅᔮᓂᒃ, 

ᑲᖏᖅᖠᓂᕐᒥ, ᓴᓪᓕᕐᒥ, ᑎᑭᕌᕐᔪᐊᕐᒥᓪᓗ. 

ᕿᑎᕐᒥᐅᓂ ᑕᐃᒪ ᑐᓴᖅᑎᑕᐅᓯᒪᔪᒍᑦ ᖁᕐᓗᖅᑐᖅ, 

ᑰᒑᕈᒃ, ᐊᒻᒪᓗ ᐃᖃᓗᒃᑑᑦᑎᐊᕐᒥ. 

 

ᐅᖃᖅᑏ, ᑖᒃᑯᐊ ᐊᑐᖅᑕᐅᓪᓚᕆᒋᐊᖃᕐᒪᑕ 

ᓄᓇᓕᖕᓂ. ᑖᒃᑯᐊ ᓄᓇᓕᖕᓂ ᑎᒥᐅᔪᑦ 

ᖃᐅᔨᕚᓪᓕᖅᐸᓪᓕᐊᓂᐊᖅᐳᑦ ᑕᒪᒃᑯᐊ ᓂᕿᑐᖃᐃᑦ 

ᐱᔾᔪᑎᒋᓪᓗᒋᑦ. ᒫᓐᓇᐅᓂᖓᓂ ᑕᐃᒪ 

ᓴᖅᑭᔮᖅᑎᓐᓂᐊᖅᐸᕗᑦ ᓄᓇᓕᖕᓂ ᑎᒥᐅᔪᓄᑦ 

ᐱᓕᕆᖃᑎᖃᖁᓪᓗᒋᑦ ᑲᑐᔾᔨᖃᑎᒌᓂᒃ ᑕᐃᒪᓐᓇ 

ᑐᒃᓯᕋᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑲᑎᒪᔾᔪᑎᔅᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓂᒃ. ᑲᑎᒪᔾᔪᑎᔅᓴᖅ 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. 

ᐊᕙᑎᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒻᒪᕆᒃᐳᖓ 

ᓂᑯᕕᒍᓐᓇᕋᒪ ᓂᕈᐊᖅᑎᒋᓯᒪᔭᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᓕᕆᔨᐅᔪᒥᒃ 

ᐅᑯᐊᖑᖕᒪᑕ ᐃᓐᓇᑐᖃᐃᑦ, ᕉᑕ ᖃᕆᑕᖅ, ᓗᐃᔅ  

ᐊᖓᓕᒃ, ᐱᐊᑭ ᒪᐃᒃ, ᐃᓕᓴ ᑰᓕ, ᐊᐃᑕ ᓱᓗᒃ, 

ᒥᐊᓕ ᑖᒻᓴᓐ, ᐊᒻᒪᓗ ᐹᑦ ᓇᑦᓯᖅ. ᖁᔭᓐᓇᒦᒃ 

ᑕᒡᕙᓃᒃᑲᔅᓯ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᑐᓐᖓᓱᒋᑦᓯ ᑕᕝᕗᖓ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᒥᓂᔅᑕ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᕙᖓᑦᑕᐅᖅ ᐃᓕᑕᖅᓯᔪᒪᓪᓗᖓ ᐱᒋᐊᖏᓐᓂᕋᓂ. 

ᐅᕙᓂ ᓂᑯᕕᓐᓇᒪ ᐅᖃᐅᑎᒍᒪᓪᓗᒋᑦ 

ᑲᑎᒪᔨᐅᖃᑎᒃᑲ ᐃᓚᒃᑲ ᒫᓃᑦᑐᐊᓘᖕᒪᑕ 

ᐊᖏᔪᖅᖠᖅᐹᕌᓗᒃᐳᓪᓗ ᓇᔭᒐ ᐊᒻᒪ ᑖᓐᓇ 

ᐅᔪᕈᑯᓗᖓ ᑕᒫᓃᖃᑕᐅᓪᓗᓂ ᐃᓱᐊᓃᑦᑐᖅ ᐊᒻᒪᓗ 

ᑕᐃᓐᓇ ᖃᖏᐊᑯᓗᒐ ᑕᐃᒃᑲ ᑕᐅᕙᓂ. (ᑐᓵᔨᑎᒍᑦ) 

ᐅᓗᕆᐊᓇᖅᑐᒦᔫᔮᖏᑦᑐᖓ ᐅᓪᓛᖅ. 

 

>>ᐃᓪᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᔮᓂ ᐃᑎᓐᓄᐊᖅ 

ᑐᓐᖓᓱᑦᑎᐊᕌᓗᒋᑦ. ᑖᓐᓇ ᐊᔪᕈᑎᖃᖅᑐᓄᑦ 

ᑕᐃᑲᓂ ᐃᓚᐅᔪᕐᔪᐊᒻᒪᕆᐊᓘᖕᒪᑦ 

ᐃᑲᔪᖅᑎᑦᓯᐊᕙᑯᓗᒃᐳᑦ ᓂᕈᐊᖅᑕᐅᕝᕕᒋᓯᒪᔭᓐᓂᑦ, 

ᔭᓂ ᐃᑎᓐᓄᐊᖅ.  

 

ᐊᒻᒪᓗ ᐅᖃᖅᑎᑦᑎᔩ, ᑐᓄᒐᓃᑦᑐᓄᑯᐊ 

ᐃᓕᑕᕆᔪᒪᑉᓗᒋᑦ ᓱᐴᖅᑐᖅᑕᐃᓕᓂᐅᑉ ᒥᒃᓵᓄᑦ 

ᑎᑎᕋᐅᔭᖃᑦᑕᓚᐅᕐᒪᑕ ᐃᓕᓐᓂᐊᖅᑎᑦ. ᐊᒻᒪ 

ᓂᕈᐊᖅᑕᐅᓪᓗᑎᒃ ᖃᓄᐃᑦᑐᑦ ᓄᓇᕗᓕᒫᒧᑦ 

ᑕᑯᒃᓴᐅᖃᑦᑕᕐᓂᐊᖅᑐᑦ. ᑕᐃᒪᒎᖅ ᓴᓇᔭᕕᓂᖏᑦ 

ᑕᒫᓂ ᑕᑯᒃᓴᐅᓂᐊᕐᒪᑕ ᓱᐴᖅᑐᖅᑕᐃᓕᓂᐅᑉ 

ᒥᒃᓵᓄᑦ ᑐᑭᖃᑦᑐᑦ.  

 

ᐅᑯᐊ ᐱᓗᐊᖅᑐᒥᒃ ᑕᒡᒐ ᑎᑎᕋᐅᔭᓚᐅᖅᑐᖅ: ᑑᑲᓯ 

ᓄᕿᓐᖓᖅ, ᓂᑯᕕᓚᐅᐱᓪᓚᑯᓗᒋᑦ; ᐃᒥᓕᐊ ᓇᕕᓐ; 

ᐊᒻᒪᓗ ᐃᓚᖓ ᓖᕙᐃ ᐃᓄᐊᕋᖅ-ᓯᑐᕋᐅᔅ.  

ᑕᒫᓃᓐᖏᑦᑑᖅ? ᑖᓐᓇ ᑕᒻᒪᖅᓯᒪᔪᕐᓗᑭᐊᖅ 

ᑕᒫᓃᑦᑐᖅ, ᓂᑯᕕᖃᑕᐅᖁᓗᒋᑦ. ᑖᒃᑯᐊᑯᓗᐃᑦ 

ᑕᕝᕙ ᓴᓇᓚᐅᖅᑐᑦ ᖁᔭᓐᓇᒦᖅᑕᐅᑎᐊᒻᒪᕆᖁᓪᓗᒋᑦ 

ᐃᓕᑕᕆᔭᐅᓗᑎᒃ. (ᑐᓵᔨᑎᒍᑦ) ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᓯᕗᓕᖅᑏ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᐊᓕᐊᓇᐃᑉᐳᖅ ᑖᓐᓇ 

ᐳᓛᕐᕕᒃᐳᑦ ᑕᕝᕙᓂ ᐃᒡᓗᒥ ᑕᑕᑦᑎᐊᕐᒪᑦ. 

ᑐᓐᖓᓱᑦᑎᐊᕆᔅᓯ ᑕᒪᔅᓯ. ᐅᑯᐊ ᐃᓕᓴᕆᖅᑳᕈᒪᔭᒃᑲ 

ᓯᕗᓪᓕᕐᒥ ᑭᒡᒐᖅᑐᐃᔨᖏᑦ ᐃᓕᓐᓂᐊᖅᑐᓕᕆᔨᒃᑯᑦ 

ᓄᓇᕗᒻᒥ. ᑕᕝᕙᓂ ᑲᑎᒪᔭᖅᑐᖅᓯᒪᔪᑦ 

ᐊᕐᕌᒍᑕᒫᖅᓯᐅᑎᒥᖕᓂᒃ ᐃᖃᓗᖕᓂ. ᑖᒃᑯᐊ ᐊᑎᖏᑦ 

ᑕᐃᓂᐊᕋᒃᑭᑦ.  

 

ᓯᕗᓪᓕᖅᐹᖅ ᑖᓐᓇ ᐃᒃᓯᕙᐅᑕᖓᑦ ᐅᐃᓕ ᓇᑯᓛᖅ, 

ᑭᕙᓪᓕᖕᒥᑦ ᓴᓪᓕᕐᒥᐅᑕᖅ; ᐊᒻᒪ ᔮᓂ ᐃᑎᓐᓄᐊᖅ, 

ᑖᓐᓇ ᑐᒡᓕᖓ, ᑕᑲᓇᓂ ᐃᓕᖅᑯᓯᖅᓱᓐᖏᑦᑐᓄᑦ 

ᐊᔪᕈᑎᓕᖕᓄᑦ ᐱᓕᕆᖃᑦᑕᖅᑐᖅᑕᐅᖅ ᑕᐃᑲᓂ 

ᑲᖏᖅᖠᓂᖕᒥ. ᒪᓕᒃᑐᖅ ᓚᐃᑕ, ᑮᓇᐅᔭᓕᕆᔨ, 

ᒫᓃᑉᐹ? ᑕᒫᓃᖏᑦᑐᖅ. ᐊᒻᒪᓗ ᔮᑭ ᐊᒥᕋᓕᒃ, 

ᑕᐃᓐᓇ ᑎᑎᕋᖅᑎ, ᐅᖅᓱᖅᑑᕐᒥᐅᑕᖅ ᑖᓐᓇ, ᓚᐃᓴ 

ᓂᖏᐅᖅ, ᑖᓐᓇ ᐊᐅᓱᐃᑦᑐᕐᒥᐅᑕᖅ, ᐊᒻᒪᓗ ᔪᐊᐃᔅ 

ᐊᔭᕈᐊᖅ, ᑭᕙᓪᓕᖅ, ᑲᖏᖅᖠᓂᕐᒥ. ᐊᒻᒪ ᓱᓕ 

ᐊᓖᓯᐊ ᐳᕆᐅᓪ ᑕᕝᕙᓃᖅᑰᖏᒻᒪᑦ, 

ᑕᕝᕙᓃᖏᑦᑑᖅ? ᓂᐅᖁᓐᖒᒥᓐᖔᖅᖢᓂ, ᐋᓚᓐ 

ᕖᒃᔅ, ᐃᖃᓗᖕᓃᓐᖔᕐᒥᔪᖅᑕᐅᖅ, ᒫᓐᓇ 

ᑕᒫᓃᖅᑰᖏᒻᒥᖕᒪᑦ. ᓗᐊᕆ ᐃᓪᓚᐅᕐᓗ 

ᑕᒫᓃᖅᑰᖏᒻᒥᔪᖅ. ᐊᒻᒪ ᑭᖑᓪᓕᖅᐹᖑᖏᖅᑐᖅ, 

ᑖᓐᓇ ᓂᑭ ᐃᔩᔅᓯᐊᖅ, ᓯᕗᒧᐊᒃᑎᐅᔪᖅ, 

ᓇᖏᖅᓯᓚᐅᑲᒋᑦ ᐃᓕᓴᕆᔭᐅᓂᐊᕋᕕᑦ. ᐊᒻᒪ ᓱᓕ 

ᑖᒃᑯᐊ ᔭᐃᑯᑉ ᔭᐃᐴᑎ, ᑖᓐᓇ ᑲᖏᖅᖢᒑᐱᖕᒥᐅᖅ 

ᐊᒻᒪ ᓴᓴ ᑭᓪᓛᐱᒃ, ᓇᐅᔮᓂᑦ. ᑖᒃᑯᐊ 

ᑐᓐᖓᓱᒃᑎᑦᑎᐊᕐᓚᕗᑦ, ᑲᑎᒪᔨᐅᔪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

>>ᐸᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ, 

ᑐᓐᖓᓱᒋᔅᓯ ᑕᕝᕗᖓ ᑲᑎᒪᕕᐅᑉ ᐃᓗᐊᓄᑦ. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᓇᓄᓕᖕᒧᑦ 

ᒪᓕᒐᓕᐅᖅᑎ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᑦᑎᐊᖅᐳᖓ ᓴᕆᒪᓱᒃᖢᖓᓗ 

ᐃᓕᓴᕆᔭᕆᐊᒥᒃ ᓄᓕᐊᑯᓗᒐ ᐊᒻᒪᓗ ᐱᐅᓛᖅ 

ᐃᓕᓴᐱᑦ ᓂᖏᐅᖓᓐ. (ᑐᓵᔨᑎᒎᕈᓐᓃᖅᑐᖅ) 

ᑐᓐᖓᓱᒃᑎᑕᐅᖁᓪᓗᒍ ᑕᕝᕗᖓ ᒪᓕᒐᓕᐅᕐᕕᖕᒧᑦ. 

 

>>ᐸᑕᑐᖅᑐᑦ 

 

ᐊᒻᒪᑦᑕᐅᖅ ᐅᖃᐅᑕᐅᑲᐃᓐᓇᖅᑑᒐᓗᐊᖅ 

ᓴᓪᓕᕐᒥᐅᑕᐅᖃᑎᒐ ᐊᒻᒪ 

ᐃᑲᔪᖅᑎᓪᓚᕆᒋᓲᕋᑦᑕᐅᖅ, ᕕᓕ ᓇᑯᓛᖅ. ᑖᓐᓇ 

ᐃᒃᓯᕙᐅᑕᕆᔭᐅᓂᕋᖅᑕᐅᕋᑖᕐᒪᑦ ᑲᑎᒪᔨᒃᑯᓐᓄᑦ. 

ᑐᓐᖓᓱᒃᑎᑕᐅᓕᑦᑕᐅᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑐᓐᖓᓱᒋᑦᓯ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᐸᖕᓂᖅᑑᒧᑦ, 

ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ 

ᑐᓐᖓᓱᒃᑎᑦᑎᔪᒪᔪᖓᑦᑕᐅᖅ ᐊᑕᖏᕋᓗᐊᖅᑐᓯ 

ᐃᓄᒋᐊᑯᓘᒐᑦᑕ ᑕᕝᕙᓂ. ᐅᑯᐊ ᑕᐃᒍᒪᔭᒃᑲ, 

ᓄᑲᖅᑎᖅᐹᖓᓂᒃ ᐱᒋᐊᓪᓗᒋᑦ. ᐊᐱᐊ ᐊ. 

ᖁᓪᓗᐊᓕᒃ, ᑐᓐᖓᓱᒋᑦ. ᐊᒻᒪᓗ ᓚᐃᓴ ᓂᖏᐅᖅ, 

ᖁᑦᑎᓐᓂᖅᐹᒦᓐᖓᖅᑐᖅ, ᑐᓐᖓᓱᒋᑦ. ᐊᒻᒪᓗ 

ᑐᓄᓐᓂ, ᓄᓇᑦᓯᐊᖑᑎᓪᓗᒍ 

ᒪᓕᒐᓕᐅᖅᑎᒋᖃᑦᑕᓚᐅᖅᓯᒪᔭᕗᑦ, ᐅᓖᐱᑲ ᒪᐃᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ, 

ᑐᓐᖓᓱᒋᑦᑎ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ  

ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. 

ᐃᓕᑕᕆᔭᐅᕋᑖᖅᑑᒐᓗᐊᖅ ᑖᒻᓇ 

ᐃᓕᑕᕆᕐᕚᕈᒪᑉᓗᒍ, ᐅᖅᓱᖅᑑᕐᒥᐅᑕᖅ, 

ᕼᐅᓐᖏᑦᑑᑉᓗ ᑲᐅᑕᐅᑉᓗ ᓂᖓᐅᓇᔮ, ᔮᑭ 

ᐊᒥᕋᓕᒃ, ᑐᓐᖓᕼᐅᒡᓕ, ᐃᓕᕼᐊᖅᑐᓕᕆᔨᒃᑯᓐᓄᑦ 

ᑲᑎᒪᔨᐅᔪᖅ ᑕᒫᓃᑦᑐᖅ. ᐅᑭᐊᒃᕼᐋᕐᓗ ᑕᑉᐱᑲᓂ 

ᖃᐅᓱᐃᑦᑐᕐᒥ ᐃᑲᔪᖃᑕᐅᑦᑎᐊᖅᑐᕕᓂᖅ 

ᖃᓄᕆᑎᓪᓗᒋᑦ. ᑕᐱᑲᓃᒋᐅᖃᑕᐅᖕᒪᑦ 

ᖁᔭᒋᓪᓗᐊᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᑐᓐᖓᓱᒋᑦᑎ ᑲᑎᒪᕕᐅᑉ ᐃᓗᐊᓄᑦ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕌᕐᔪᐊᕐᒧᓪᓗ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᓯᕗᓪᓕᕐᒥᒃ ᐃᓕᑕᕆᔪᒪᑉᓗᒍ ᓴᑭᒐ, 

ᑕᕝᕙᓃᑦᑐᖅ ᐃᓕᑕᕆᔭᐅᖅᑲᐅᔫᒐᓗᐊᖅ. 

(ᑐᓵᔨᑎᒍᑦ) ᑕᒑᕐᒥ ᒥᐊᓂᕆᔭᐅᓂᖅᓴᐅᔫᔮᕋᒪ.  

 

>>ᐃᒡᓚᖅᑐᑦ 

 

ᖁᕕᐊᓱᑦᑎᐊᖅᑲᐅᖕᒪᑦ ᐅᕙᓐᓄᑦ ᐅᓪᓛᖅ ᑕᒑᖅ 

ᑖᔅᓱᒧᖓᖃᐃ.  

 

>>ᐃᓪᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) 

ᐃᓕᑕᕆᖃᓯᐅᑎᔪᒪᓪᓗᒋᑦᑕᐅᖅ ᒫᒋ ᔪᕙᑦᓯᑭ, 

ᑲᖏᖅᖠᓂᕐᒥᑦ, ᑐᓐᖓᓱᑦᑎᐊᕆᑦ. ᔮᓂ ᐃᑎᓐᓄᐊᖅ, 

ᐃᓕᑕᕆᔭᐅᑲᑕᖅᑲᐅᔫᒐᓗᐊᖅ ᑐᓐᖓᓱᖁᕙᕋ 

ᐊᖏᔪᒥᒃ. ᐊᒻᒪ ᑕᒫᓃᖃᑎᒋᔭᖓ ᔮᓐ ᐊᒪᒃ, 

ᐃᓕᑕᕆᕙᒋᑦᑕᐅᖅ. ᖁᕕᐊᓇᖅ 

ᑕᒪᐅᓐᖓᖃᑕᐅᔪᓐᓇᖅᑲᐅᒐᕕᑦ ᐊᒻᒪ 

ᑲᖏᖅᖠᓂᖕᒥᐅᑕᖅᑕᐅᖅ, ᔪᐊᔅ ᐊᔭᕈᐊᖅ, 

ᑲᖏᖅᖠᓂᒻᒥᑦ ᓄᖅᑲᕈᓐᓇᖏᑦᑐᖅ ᐃᓚᖓᑦ.  

ᑐᓐᖓᓱᒃᑎᑕᐅᑦᑎᐊᕐᓕ ᑕᕝᕙᓂ ᑲᑎᒪᕝᕕᐅᑉ 

ᐃᓗᐊᓂᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᑐᓐᖓᓱᒋᔅᓯ ᑲᑎᒪᕕᐅᑉ ᐃᓗᐊᓄᑦ. ᐃᓕᓴᖅᓯᓂᖅ 

ᑲᑎᒪᕕᐅᑉ ᐃᓗᐊᓄᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ, ᐅᓪᓛᒃᑯᑦ 

ᒥᑦᑎᒪᑕᓕᖕᒥᐅᑦ ᓄᓇᕗᒻᒥᐅᖑᖃᑎᕗᓪᓗ.  

 

ᐃᓕᓴᖅᓯᔪᒪᖕᒥᔪᖓ ᑖᔅᓱᒥᖓ ᓄᓇᖅᑲᑎᓐᓂᑦ. 

ᐃᖅᑲᓇᐃᔭᒃᑲᐅᓂᖅᐹᖑᖃᑕᐅᔪᒥᒃᑕᐅᖅ 

ᐃᓕᓐᓂᐊᖅᑐᓕᕆᓂᐅᑉ ᐃᓗᐊᓂ, ᐊᑯᓂᐊᓗᒡᓗ 

ᐃᖅᑲᓇᐃᔭᖅᓯᒪᖕᒪᑦ ᐱᒃᑯᒋᔭᕗᑦ, ᓄᓇᖅᑲᑎᒐ 

ᐃᐳᕈ ᖃᔮᖅ. ᐃᓕᓴᕆᑦᑎᐊᕐᓚᕗᑦ ᖁᔭᓐᓇᒦᒃ, 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᑐᓐᖓᓱᒋᔅᓯ ᑲᑎᒪᕕᐅᑉ ᐃᓗᐊᓄᑦ. ᐃᓕᑕᖅᓯᓂᖅ 

ᑲᑎᒪᕕᐅᑉ ᐃᓗᐊᓄᑦ. ᒪᓕᒐᓕᐅᖅᑎ ᐅᖅᑯᒻᒥᐅᓄᑦ, 

ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐃᓕᓴᖅᓯᔪᒪᖕᒥᔪᖓᑦᑕᐅᖅ 

ᖁᕕᐊᓱᑉᐳᖓ ᓄᓇᖅᑲᑎᓐᓂ ᑲᖏᕐᑐᒑᐱᖕᒥ, 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᑯᓂ 

ᑲᑎᒪᔨᐅᖃᑕᐅᓕᕐᒥᔪᖅ ᐃᓕᓴᕆᔭᐅᖅᑲᐅᔫᒐᓗᐊᖅ, 

ᔭᐃᑯ ᔭᐃᐴᑎ. ᐃᓕᓴᕆᔭᕋᓗᐊᕋ ᐊᓂᓐᓂᕐᒪᑦ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐃᓕᑕᖅᓯᓂᖅ ᑲᑎᒪᕕᐅᑉ ᐃᓗᐊᓄᑦ. ᐃᖃᓗᐃᑦ 

ᐱᖓᓐᓇᖓᓄᑦ ᒪᓕᒐᓕᐅᖅᑎ, ᒫᓂᑲ ᐃᐊᓪ. 

 

ᐃᐊᓪ: ᓇᑯᕐᒦᒃ. ᐅᓪᓛᒃᑯᑦ. ᐊᒥᓱᑦᑕᐅᖅ  

ᐃᖃᓗᖕᓂᒥᐅᑕᐃᑦ ᑖᒃᑯᐊ ᐃᓚᖏᑦ ᐅᕙᖓ 

ᑭᒡᒐᖅᑐᐃᕕᒐᓃᓐᖔᖅᑐᐃᑦ ᐃᓕᓴᕆᓂᐊᕋᒃᑭᑦ. ᔮᓇᑦ 

ᐳᕉᔅᑐ ᐊᒻᒪᓗ ᐹᓪ ᐃᕐᖓᐅᑦ, ᐊᐃᓂᐊᖅ ᖁᐊᒐᖅ 

ᐊᒻᒪ ᑖᓖᓐ ᓄᕿᓐᖓᖅ. ᑖᒃᑯᐊᑦᑕᐅᖅ 

ᖃᐅᔨᒪᒋᓪᓗᒋᑦ, ᒫᓂᒥᐅᑕᐅᖏᑦᑑᒐᓗᐊᑦ ᐋᓂ 

ᓂᖏᐅᖅ ᐊᒻᒪᓗ ᖃᐅᔨᒪᑦᑎᐊᖃᑕᐅᒋᓪᓗᒍ ᕉᑕ 

ᖃᕆᑕᖅ. ᓇᑯᕐᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒥ. ᑐᓐᖓᓱᒃᑎᑦᑎᓂᖅ 

ᒪᓕᒐᓕᐅᕐᕕᒻᒧᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᕿᓚᒻᒥᐅᓈᕐᓗᒍᐊᐃ.  

 

>>ᐃᒡᓚᖅᑐᑦ 

 

ᐃᓕᓴᖅᓯᒍᒪᖅᑲᐅᒐᓗᐊᕋᒪ ᓚᐃᓴ ᓂᖏᐅᕐᒥᑦ. 

ᐊᔅᓱᐊᓗᒃ ᑭᒡᒐᑐᖅᑕᒃᑲ ᐅᕙᓃᑎᓪᓗᒋᑦ ᐊᔅᓱᐊᓗ 

ᐅᐱᓐᓇᕐᖓᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐃᓕᓴᕆᔭᐅᓂᖏᑦ ᒪᓕᔨᒐᓕᐅᕐᕕᒦᑦᑐᑦ. 

ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓕᓴᕆᔭᕇᕐᒥᔫᒐᓗᐊᖅ ᔮᓂᑦ ᐳᕉᔅᑐ. 

ᕿᑎᕐᒥᐅᖔᕐᓂᑰᓪᓗᓂ ᐃᓚᖃᐅᖅᑐᓂᓗ 

ᑕᓗᕐᔪᐊᒥᑦ, ᐱᓕᕆᑦᑎᐊᖅᑐᒻᒪᕆᐅᕙᒻᒪᑦ ᑖᒃᑯᓄᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᑕᕝᕗᖓᑦᑕᐅᖅ  

ᑐᓐᖓᓱᑦᑎᒍᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᒪᓕᒐᓕᐅᕐᕕᒻᒧᑦ ᑐᓐᖓᓱᒋᑦ. ᑲᑎᒪᔾᔪᑎᒃᓴᖅ 5. 

ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 206 - 3(3): ᑯᕕᔪᓂᑦ ᐅᓂᒃᑳᕐᓂᖅ 

ᓄᓇᕗᒻᒥ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓛᑰᖅᐸᒃᑲ ᖃᒪᓂᑦᑐᐊᒥᐅᑦ. 

ᐅᖃᖅᑎᑦᑎᔩ ᐊᐱᖅᓱᕈᒪᔪᖓ ᒥᓂᔅᑕᒧᑦ 

ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᑖᓐᓂᐅᓪ ᓯᐅᑦᓴᒃ.  

 

ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᖅᐸᒻᒪᑕ 

ᓄᓇᑦᓯᐊᑉ ᒐᕙᒪᒃᑯᖏᓐᓂᑦ ᐊᒻᒪᓗ 

ᒐᕙᒪᑐᖃᒃᑯᓐᓂᑦ. ᐃᑲᕋᓂ 24-ᓂᑦ 

ᑯᕕᔪᖃᓪᓚᓂᖅᑲᑦ ᐅᖃᕐᕕᐅᒍᓐᓇᖅᑐᒥᑦ. ᑖᒃᑯᐊ 

ᐊᑐᖅᑕᐅᖃᑦᑕᕆᐊᖃᖅᑐᑦ ᐊᑦᑕᓇᖅᑐᓂᑦ 

ᑯᕕᔪᖃᕋᐃᑉᐸᑦ ᐅᖅᓱᐊᓗᒻᒥ, ᒑᓴᓖᒥᑦ, ᐅᕝᕙᓘᓐᓃᑦ 

ᓱᕈᕐᓇᖅᑐᓂᑦ. 

 

ᐊᕐᕌᓂ ᓰᐲᓰ ᐅᖃᓚᐅᖅᓯᒪᒻᒪᑕ 

ᑯᕕᔪᖃᓚᐅᖅᓯᒪᒻᒪᒎᖅ ᐅᖅᓱᐊᓗᒻᒥᑦ ᑕᐃᑲᓂ 

ᐅᔭᕋᓐᓂᐊᕐᕕᐅᔪᒥᑦ ᖃᒪᓂᑦᑐᐊᑉ ᖃᓂᒋᔭᖓᓂ, 

ᑕᐃᒪ ᐊᔅᓴᓚᑦᑐᖃᖅᑐᒥᓂᐅᓪᓗᓂ. ᒥᓂᔅᑕᐅᔪᖅ 

ᐅᖃᐅᔾᔭᐅᓚᐅᖅᓯᒪᒻᒪᖔᖅ ᐊᒻᒪᓗᓕ ᖃᑦᑎᑦ 

ᑯᕕᓂᐅᔪᑦ ᐅᖃᐅᓯᕆᔭᐅᓯᒪᒻᒪᖔᑕ ᑕᐅᓂ ᐊᕐᕌᒍᒥ 

ᖃᒪᓂᑦᑐᐊᑉ ᖃᓂᒋᔭᖓᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋ ᑲᑎᒪᔨᐅᔪᖅ. 

ᐄ, ᖃᐅᔨᒪᔪᖓ ᑕᐃᑦᓱᒪᓐᖓᑦ ᐅᖃᐅᓯᕆᔭᖓᓂᑦ 

ᑯᕕᓂᐅᓚᐅᖅᑐᒥᑦ ᖃᐅᔨᒃᑲᖅᑕᐅᓚᐅᖅᑐᒍᑦ, 

ᐅᖄᓚᔪᖃᖅᑐᓂ ᐊᒻᒪᓗ 

ᖃᓄᖅᑑᕆᐊᓯᑲᐅᑎᒋᓚᐅᖅᑐᑦ. ᑕᐃᓐᓇ 

ᑯᕕᓂᐅᕕᐅᓚᐅᖅᓯᒪᔪᖅ ᑕᐅᕙᓂ ᑲᒪᒋᒻᒪᒍ 

ᐃᓄᓕᕆᔨᑐᖃᒃᑯᑦ , ᑖᒃᑯᐊᓗ ᕿᒥᕐᕈᓚᐅᖅᑐᑎᑦ.  

 

ᑕᐃᒪᓕ ᖃᒪᓂᑦᑐᐊᑉ ᖃᓂᒋᔭᖓᓂᑦ 

ᑯᕕᓂᐅᖃᑦᑕᖅᓯᒪᔪᕗᖅ ᖃᐅᔨᒪᔪᖓ ᑕᓪᓕᒪᐅᔪᓂᑦ 

ᑐᓴᖅᓯᒪᓕᖅᑐᖓ ᑕᐅᕙᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᐱᒋᓪᓗᒍ ᑭᐅᑦᑎᐊᕐᒪᑦ. ᐄ, ᑕᐃᒪᒃᑯᐊ 

ᑐᓴᖅᑎᑕᐅᖑᐊᑕᖅᓯᓇᖃᑦᑕᖅᑐᑦ 

ᖃᓄᐃᓕᔪᖃᕋᐃᒻᒪᑦ ᐊᕙᑦᑎᑦᑎᓄᑦ.  

 

ᑐᑭᓯᐅᒪᒐᒪ ᑯᕕᔪᖃᕋᐃᒻᒪᑦ ᑕᒪᒃᑯᐊ 

ᓴᓗᒻᒪᓴᖅᑕᐅᓂᖏᑦ ᒪᓕᖃᑦᑕᕐᖓᑕ 

ᓱᑯᑦᑎᐊᓃᓐᓂᖏᓐᓂᒃ ᑕᐃᒃᑯᐊ ᑯᕕᔪᑦ. ᑕᐃᒪᓕ 

ᑯᕕᔪᖃᖅᐸᑦ ᒐᕙᒪᑐᖃᒃᑯᑦ ᓄᓇᖓᓐᓂ, 

ᒐᕙᒪᑐᖃᒃᑯᑦ ᑲᒪᒐᔭᖅᑐᑦ ᐃᓄᓕᕆᔨᑐᖃᒃᑰᕋᔭᖅᑐᑦ. 

ᓄᓇᖃᖅᑳᖅᓯᒪᔪᑦ ᐃᓄᓕᕆᔨᑐᖃᒃᑰᕋᔭᖅᑐᑦ 

ᑕᐃᒪᓕ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᖃᓄᖅ 

ᐊᓯᖏᓐᓂᒃ ᒐᕙᒪᐅᔪᓂᒃ ᐱᓕᕆᖃᑎᖃᖃᑦᑕᕐᒪᖔᑕ 

ᓄᓇᕗᑦ ᒐᕙᒪᒃᑯᑦ ᖃᐅᔨᒃᑲᑦᑕᐅᖃᑦᑕᕋᓗᐊᕐᒪᖔᑕ 

ᑯᕕᓂᐅᔪᓂᒃ ᓄᓇᕗᒻᒥ ᓴᓗᒻᒪᔅᓴᐃᓂᐅᔪᓂᓪᓗ. 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒐᕙᒪᑐᖃᒃᑯᑦ 

ᐱᓕᕆᖃᑎᒋᖃᑦᑕᖅᑕᕗᑦ ᑕᒪᑦᓱᒧᖓ ᐊᕙᑎᑦᑎᓐᓂ 

ᓱᕈᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᓄᓇᓕᐅᔪᑦ 

ᕼᐋᒻᓚᒃᑰᔪᓪᓗ ᐱᓕᕆᖃᑎᒋᕙᑦᑐᒋᑦ. 

ᐃᓄᓕᕆᔨᑐᖃᒃᑯᓃᓐᖔᖅᑐᑦ ᐊᒻᒪᓗᒃᑕᐅᖅ ᑕᐃᒃᑯᐊ 

ᑕᒪᒃᑯᓄᖓ ᐱᓕᕆᐊᖃᓚᐅᖅᑐᑦ ᐅᖅᓱᐊᓗᒻᒥᒃ 

ᑲᒪᓚᐅᖅᑐᑦ ᑕᕝᕙᑦᑕᐃᓐᓇᖅ 

ᓴᓗᒻᒪᔅᓴᐃᒋᐊᓯᑲᐅᑎᒋᖃᑦᑕᖅᑐᑦ ᑭᓯᐊᓂ 

ᖃᐅᔨᒪᑦᑎᐊᕋᓱᓐᓂᐊᖅᑐᒍᑦ ᑖᒃᑯᐊ ᑕᕝᕙᐃᓐᓇᖅ 

ᖃᓄᐃᓕᐅᖅᑕᐅᒋᐊᖅᑕᐅᑎᒋᖃᑦᑕᕋᓗᐊᕐᒪᖔᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᔭᕋᓐᓂᐊᕐᓂᖅ ᐱᕙᓪᓕᐊᔪᒻᒪᕆᐅᓕᖅᑎᓪᓗᒍ 

ᓄᓇᕗᒻᒥ ᐊᒻᒪᓗ ᐊᕙᑎᒧᑦ ᐊᑦᑕᓇᖅᑐᑦ 

ᑕᒪᔾᔭᐅᓕᖅᑎᓪᓗᒋᑦ. ᒥᓂᔅᑕᐅᔪᖅ ᑖᒃᑯᑭᐊᖓᐃ 

ᐊᕙᑎᓕᕆᔨᒃᑯᑦ ᖃᓄᖅ ᐱᓕᕆᖃᑎᖃᑉᐸᑉᐸᑦ 

ᑲᑉᐸᓂᐅᔪᓂᒃ ᐊᓯᖏᓐᓄᓪᓗ ᒐᕙᒪᓂᒃ. ᑕᒪᒃᑯᐊ 

ᐅᐸᓗᖓᐃᔭᕈᑎᒥᓂᒃ ᐸᕐᓇᒍᑎᖏᓐᓂᒃ 

ᐋᖅᑮᓯᒪᑦᑎᐊᕋᓗᐊᕐᒪᖔᑕ ᑯᕕᔪᖃᓐᓂᖅᑲᑦ 

ᐊᓯᖏᓐᓂᓘᓐᓃᑦ ᓱᕋᐃᑐᐃᓐᓇᕆᐊᖃᑦᑐᒥᒃ 

ᐊᕙᑎᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ  

ᐊᐅᐸᓗᒃᑐᖅ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᑦᑎᐊᕚᓗᒃ. ᐄ, 

ᐱᓕᕆᖃᑎᖃᑉᐸᑦᑐᒍ ᐊᓯᖏᓐᓂᒃ ᑕᐃᒃᑯᐊ 

ᐱᓕᕆᐊᖃᑦᑐᑦ ᖃᐅᔨᒪᑦᑎᐊᖅᑎᒐᓱᑉᐸᑦᑕᕗᑦ 

ᖃᓄᐃᓕᐅᕆᐊᖃᓐᓂᖏᓐᓂᒃ. ᑖᒃᑯᐊ 

ᒪᓕᒃᑕᐅᒋᐊᖃᑦᑐᑦ ᓇᓗᓇᐃᖅᑕᐅᓯᒪᔪᑦ 

ᓄᓇᑖᓐᓂᕐᒧᑦ ᐊᖏᖃᑎᒌᒍᑎᓄᑦ ᐊᕙᑎᓄᑦ 

ᖃᓄᐃᓕᔪᖃᕐᓂᕐᖓᑦ ᑖᓐᓇ 

ᓇᓗᓇᐃᔭᐃᓯᒪᑦᑎᐊᖅᑐᓂᒃ. 

ᖃᐅᔨᒪᑎᑕᐅᕙᑦᑐᑎᓪᓗ ᖃᓄᐃᓕᐅᕆᐊᖃᒻᒪᖔᑕ 

ᑕᐃᒪᐃᑦᑐᖃᓐᓂᖅᑲᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᕙᑎᓕᕆᔨᒃᑯᒃ ᐃᑭᐊᕿᕕᖓᒍᑦ 

ᑐᑭᓯᒋᐊᕈᑎᑕᖃᒻᒪᑦ ᑖᒃᓱᒧᖓ ᖃᓄᖅ 

ᑐᐊᕕᓐᓇᑐᒃᑯᑦ ᐸᕐᓇᒍᑎᖏᓐᓂᒃ ᑯᕕᔪᖃᓐᓂᖅᑲᓪᓗ 

ᓄᓇᕗᑦᒥ. ᕿᒥᕐᕈᓪᓗᒋᑦ ᑖᒃᑯᐊ ᐅᖃᐅᓯᖃᕐᖓᑦ 

ᓱᓕ ᐃᑯᐱᕕᕆᔨᒃᑯᑐᖃᐅᕙᓚᐅᖅᑐᓂᒃ, ᑖᓐᓇᖃᐃ 

ᓄᑖᓐᖑᖅᑎᑕᐅᒋᐊᓕᒃ.  

 

ᐊᐱᖅᑯᑎᒐᓕ ᐊᖏᕈᓐᓇᖅᑳ ᑖᒃᑯᐊ 

ᓴᖅᑮᒍᓐᓇᕐᒪᖔᑕ, ᓴᖅᑮᓗᑎᒃ ᐊᕐᕌᒍᑕᒫᖅᓯᐅᑎᒥᒃ 

ᒪᓕᒐᓕᐅᕐᕕᒻᒥ ᖃᓄᐃᓕᐅᕐᓂᕆᔭᖏᓐᓂᒃ ᓄᓇᕗᑦᒥ 

ᐊᕙᑏᑦ ᓴᐳᑎᔭᐅᓂᖓᓐᓄᑦ ᒪᓕᒐᕐᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ. ᐄ, ᑖᓐᓇ 

ᖃᐅᔨᒋᐊᑦᑎᐊᓂᐊᖅᑲᕋ ᑕᐃᓐᓇ 

ᐃᑭᐊᖅᑭᕕᒃᑰᕈᑎᒋᓯᒪᔭᕗᑦ. 

 ᑕᐃᒃᑯᐊᓗ ᓴᖅᑮᓂᕐᒧᑦ, ᐄ, 

ᐅᓂᒃᑳᖅᓯᒪᕙᒃᑲᓗᐊᖅᑐᒍᑦ ᖃᑦᑎᕈᔪᓐᓂᒃ 

ᑯᕕᔪᖃᓐᓂᖃᓪᓘᓐᓃᑦ. ᑕᒪᒃᑯᐊ 

ᑐᑭᓯᒋᐊᕈᑎᔅᓴᑲᓐᓂᕐᓂᒃ ᐱᑕᖃᖅᑲᑦ 

ᑐᓴᒃᑲᓐᓂᕈᒪᔪᖓ ᑭᓱᒥᒃ ᐅᖃᐅᓯᖃᒻᒪᖔᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, 

ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 207 - 3(3): “ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᒪᓕᒐᖓᑕ” 

ᐊᑐᓕᖅᑎᑕᐅᓂᖓ (ᑕᐹᕐᔪᒃ) 

 

ᑕᐹᕐᔪᒃ: ᐅᓪᓛᒃᑯᑦ ᐅᖃᖅᑎᑦᑎᔩ. ᑖᓐᓇ ᓯᕗᓕᖅᑎ 

ᐊᐱᕆᔪᒪᓪᓗᒍ. ᑖᓐᓇ ᐃᒃᓯᕙᐅᑕᐅᓂᖓᓄᑦ 

ᑖᒃᑯᓄᖓ ᐊᖏᔪᖅᑲᐅᑎᓄᑦ ᑲᑎᒪᔨᓐᓄᑦ 

ᐱᔾᔪᑎᒋᓪᓗᒍ.  

 

ᓯᕗᓕᖅᑎ ᖃᐅᔨᒪᒻᒪᑦ ᑖᓐᓇ ᓄᓇᕗᑦ 

ᐅᖃᐅᓯᓕᕆᓂᕐᒧᑦ ᐃᓕᓴᕆᔭᐅᔾᔪᑎᒃ 

ᒪᓕᒐᓐᖑᓚᐅᖅᓯᒪᔪᖅ, ᒪᓕᒐᓕᐅᖅᑎᒃᑯᑦ 2008-

ᖑᑎᓪᓗᒍ. ᒫᓐᓇᒧᑦ ᓱᓕ ᑎᑭᖦᖢᒍ 

ᐊᐅᓚᔾᔭᒋᐊᖅᓯᒪᓐᖏᒻᒪᑦ. ᐃᓚᖓ 49 ᑕᕝᕙᓂ 

ᐅᖃᐅᓯᓕᕆᓂᕐᒧᑦ ᐃᓕᓴᕆᔭᐅᔾᔪᑎᓯᒪᓂᖏᑦ 

ᑕᒪᓐᓇ ᓇᓗᓇᐃᖅᓯᒪᖕᒪᑦ: ᑕᒪᓐᓇ ᒪᓕᒐᖅ 

ᑕᐃᒪᐃᑦᑐᓪᓘᓐᓃᑦ ᐃᓚᐃᓐᓇᖓᓘᓐᓃᑦ 

ᐊᐅᓚᔾᔭᒋᐊᖅᑕᐅᓂᐊᖅᑐᖅ ᐅᓪᓗᖅ ᑖᓐᓇ 

ᓇᓗᓇᐃᖅᑕᐅᓯᒪᔪᖅ ᑲᒥᓯᓇᒧᑦ ᑎᓕᔭᐅᑎᓪᓗᒍ. 

ᐃᒪᓐᓇ ᑐᑭᓯᔭᕋ, ᑖᒃᑯᐊ ᓯᕗᓕᖅᑏᑦ 

ᑲᑎᒪᔨᖁᑎᖏᑦ ᑖᒃᑯᐊ ᐱᔪᓐᓇᐅᑎᖃᕐᒪᑕ ᑕᒪᓐᓇ 

ᐊᐅᓚᔾᔭᒋᐊᖁᓪᓗᒍ.  

 

ᓯᕗᓕᖅᑎᐅᖅᑲᐃ ᐅᖃᐅᑎᔪᓐᓇᖅᐹᖓ ᖃᖓ 

ᑕᒪᓐᓇ ᓯᕗᓕᖅᑎᒃᑯᓐᓂᒃ ᐅᖃᐅᓯᕐᒥᒃ 

ᐃᓕᓴᕆᔭᐅᓯᒪᓂᕐᒧᑦ ᒪᓕᒐᖅ ᑕᒪᓐᓇ 

ᐃᖏᕐᕋᑎᑕᐅᒋᐊᕐᓂᐊᕐᒪᖔᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇᐃᓛᒃ ᐱᒻᒪᕆᐅᖕᒪᑦ ᑕᐃᒃᑯᐊ  

ᐅᖃᐅᓯᕐᓄᑦ ᒪᓕᒐᐃᑦ ᓴᖅᑭᑕᐅᓚᐅᖅᓯᒪᔪᑦ 

ᐱᒋᐊᕆᐊᖃᕐᓂᖏᑦ. ᑐᑭᒋᖕᒪᒍᑦᑕᐅᖅ ᓄᓇᕗᑦ 

ᓴᖅᑭᑕᐅᓂᕆᓚᐅᖅᑕᖓᑕ ᐃᓄᐃᑦ ᐅᖃᐅᓯᖏᑦ 

ᐃᓕᖅᑯᓯᖏᓪᓗ ᐱᓕᕆᐊᖑᒃᑲᓐᓂᖁᓪᓗᒋᑦ. ᑕᒪᓐᓇ 

ᐱᕕᒡᔪᐊᖑᖕᒪᑦ ᐸᕐᓇᒃᑕᐅᓯᒪᔭᕆᐊᖃᕐᒪᑦ ᓲᕐᓗ 

ᑖᒃᑯᓇᓐᖓᑦ ᐊᒃᓱᕉᑎᒋᔭᐅᔪᖅ 

ᐃᓕᖅᑯᓯᓕᕆᔨᒃᑯᓐᓂᒃ ᓇᓗᓇᓐᖏᑦᑐᖅ. ᑕᒪᓐᓇ 

ᖃᓄᖅ ᓴᖅᑭᓐᓂᐊᕐᒪᖔᑦ, ᖃᖓ 

ᓴᖅᑭᑉᐸᓪᓕᐊᓂᐊᕐᒪᖔᖅ ᖃᓄᐃᓕᐅᖅᑕᐅᓗᑎᒃ 

ᐸᕐᓇᒃᑕᐅᓯᒪᑦᑎᐊᖅᐸᓪᓕᐊᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐱᒻᒪᕆᐅᒋᔭᐅᒍᓂ ᑐᓴᐃᓐᓇᖃᑦᑕᕋᑦᑕᐃᓛᒃ 

ᐱᒻᒪᕆᐅᖕᒪᒡᒎᖅ, ᑭᓯᐊᓂ ᒫᓐᓇᒧᑦ ᑎᑭᖦᖢᒍ. 

ᑕᕝᕙᓂ ᓄᓇᕗᑦ ᐱᕙᓪᓕᐊᔪᑦ ᑎᑎᖅᑲᓕᐊᓂᑦ 

(Nunavut Gazette) ᐅᖃᖅᓯᒪᓐᖏᒻᒪᑦ. ᑖᒃᑯᐊ 

ᓯᕗᓕᖅᑏᑦ ᑲᑎᒪᔨᖏᑦ ᒫᓐᓇᒧᑦ ᓱᓕ 

ᐊᐅᓚᔾᔭᐃᒋᐊᖅᓯᒪᓐᖏᒻᒪᑕ 

ᐃᖏᕐᕋᑎᑦᑎᒋᐊᖅᓯᒪᓐᖏᒻᒪᑕ ᐃᓕᓴᕆᔭᐅᔪᓂᑦ 

ᐅᖃᐅᓯᕐᒧᑦ ᒪᓕᒐᕐᒥᒃ. ᐃᓄᐃᑦ ᐅᖃᐅᓯᖏᑕ 

ᓴᐳᒻᒥᔭᐅᔾᔪᑎᖏᓐᓄᑦ ᒪᓕᒐᖅ ᐃᓚᖏᑦ 

ᐃᖏᕐᕋᓯᒋᐊᖅᓯᒪᓕᖅᑑᒐᓗᐊᑦ 

ᓇᓗᓇᐃᖅᓯᒪᑦᑎᐊᖅᖢᑎᒡᓗ. 

 

ᐅᖃᖅᑎᑦᑎᔩ, ᐊᐱᕆᒃᑲᓐᓂᖅᐳᖓ ᓯᕗᓕᖅᑎᒧᑦ 

ᐱᒻᒪᕆᐅᓂᕋᐃᖃᑦᑕᕐᒪᑦ ᑖᔅᓱᒥᖓ. ᐅᖃᐅᓯᕐᓄᑦ 

ᐃᓕᓴᕆᔭᐅᓯᒪᔪᓄᑦ ᒪᓕᒐᖅ ᖃᖓᓕ 

ᐃᖏᕐᕋᓯᑎᑕᐅᓂᐊᖅᐸ ᑖᒃᑯᓄᖓ 

ᓯᕗᓕᖅᑎᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᒐᕙᒪᐅᖃᑎᒌᒃᑐᓕᕆᓂᕐᒧᑦ, ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᒻᒪᕆᐅᓗᐊᕐᓂᑯᖓᓄᑦ ᑕᐃᒪᓐᓇ 

ᐸᕐᓇᒃᓯᒪᔭᕆᐊᖃᕐᒪᑦ ᐃᖅᑲᓇᐃᔭᖅᑎᕗᓪᓗ 

ᐃᓄᒃᑎᑑᓕᖅᑎᑦᑎᔨᒃᓴᐃᑦ ᐃᓄᒃᑎᑐᑦ 

ᐅᖃᕈᓐᓇᖅᑐᓪᓗ ᓈᒻᒪᒋᐊᖃᕐᒪᑕ. ᑕᒪᒃᑯᐊ 

ᐊᒃᓱᕉᑕᐅᔪᑦ.  

 

ᒫᓐᓇᐅᔪᕐᓗ ᑖᒃᑯᐊ ᐱᓕᕆᕕᐅᔪᑦ ᐊᑐᓂ ᖃᓄᖅ  



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐊᑐᓕᕐᓂᐊᕐᒪᖔᖅ ᐱᓕᕆᐊᖃᖅᑐᑦ. ᓱᓕ 

ᑕᐃᒃᑯᐊ ᐸᕐᓇᒃᑕᐅᔪᑦ ᐱᔭᕇᖅᓯᒪᓐᖏᒻᒪᑕ ᒫᓐᓇ 

ᐅᓪᓗᓪᓚᕆᖕᒥᒃ ᐅᖃᓐᖏᓚᐅᑲᒃᐳᖓ. ᑭᓯᐊᓂᑦᑕᐅᖅ 

ᓇᓗᓇᓐᖏᑦᑎᐊᖅᑐᖅ ᑖᓐᓇ ᒥᓂᔅᑕᐅᖃᑎᒋᔭᕋ 

ᐃᓕᖅᑯᓯᓕᕆᔨᒃᑯᓐᓄᑦ ᐊᒻᒪᓗᑦᑕᐅᖅ ᐅᕙᒍᑦ 

ᒐᕙᒪᐅᓪᓗᑕ ᑕᒪᑐᒥᖓ 

ᑐᓴᐅᒪᑎᑦᑎᐊᖏᓐᓇᕐᓂᐊᖅᑐᒍᑦ 

ᖃᓄᐃᓕᖅᐸᓪᓕᐊᖕᒪᖔᖅ. 

 

ᐃᖅᑲᓇᐃᔭᖅᑏᑦ ᐃᓄᒃᑎᑑᓕᕆᔨᐅᔪᓐᓇᖅᑐᑦ 

ᐅᐃᕖᑎᑑᓕᕆᔨᐅᔪᓐᓇᖅᑐᑦ 

ᐃᓄᐃᓐᓇᖅᑑᓕᕆᔨᐅᔪᑦ ᑕᒪᒃᑯᐊ 

ᐅᓄᖅᓯᒃᑲᓐᓂᕐᓗᑎᑦ ᓱᒃᑲᓪᓕᑎᑦᑎᕚᓪᓕᕋᔭᕐᒪᑕ. 

ᑕᒪᓐᓇ ᐱᕕᒡᔪᐊᖑᖕᒪᑦ ᒫᓐᓇᐅᔪᖅ ᐃᓛᓐᓂᓘᓐᓃᑦ 

ᐅᑕᖅᑭᔅᓲᔭᓚᐅᖃᑦᑕᕆᐊᖃᖃᑦᑕᕋᑦᑕ 

ᐃᓄᒃᑎᑑᓕᕆᐊᓕᖕᓂᑦ 

ᐃᓄᐃᓐᓇᖅᑑᓕᕆᐊᓕᖕᓂᓪᓘᓐᓃᑦ. ᑕᒪᓐᓇ 

ᐱᓕᕆᐊᖑᐃᓐᓇᖅᑐᖅ ᐅᖃᒃᑲᓐᓂᕐᓗᖓ.  

 

ᑖᒃᑯᐊ ᐊᕕᒃᑐᖅᓯᒪᔪᑦ ᐱᓕᕆᕕᐅᔪᑦ  

ᐸᕐᓇᒃᓯᒪᔭᒥᓂᒃ ᑐᓂᓯᓯᒪᔭᕆᐊᖃᕐᒪᑕ ᑕᕝᕗᖓ 

ᐃᓕᖅᑯᓯᓕᕆᔨᒃᑯᓐᓄᑦ. ᒫᓐᓇ ᓇᒦᓪᓚᑦᑖᕐᒪᖔᑕ 

ᑕᐃᒃᑯᐊ ᐸᕐᓇᒃᓯᒪᔭᖏᑦ ᑐᓂᔭᕆᐊᓕᖏᑦ 

ᖃᐅᔨᒪᖏᓐᓇᒪ ᐅᖃᕈᓐᓇᓐᖏᓚᐅᑲᒃᑐᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓚᖓ 49, 

ᐅᖃᐅᓰᑦ ᐃᓕᑕᕆᔭᐅᓯᒪᔾᔪᑎᖏᓐᓄᑦ ᓄᓇᕗᑦᒥ 

ᒪᓕᒐᖅ ᐅᖃᖅᓯᒪᖕᒪᑦ ᑖᓐᓇ 

ᐃᖏᕐᕋᓯᑎᑕᐅᓂᐊᖅᑐᖅ ᐊᐅᓚᔾᔭᒃᑕᐅᓂᐊᖅᑐᖅ 

ᐊᖏᖅᑕᐅᓯᒪᓕᕋᓗᐊᖅᑎᓪᓗᒍ ᑖᔅᓱᒧᖓ ᑲᒥᓯᓇᒧᑦ. 

ᑖᓐᓇᓗ ᐊᐅᓚᔾᔭᒋᐊᕈᓐᓇᖏᒻᒪᑦ ᑭᓯᐊᓂ 

ᒥᓂᔅᑐᖁᑎᖏᑦ ᑖᒃᓱᒪ ᓯᕗᓕᖅᑎᐅᑉ ᑖᒃᑯᐊ 

ᓇᓗᓇᐃᖅᓯᒃᐸᑕ ᖃᖓ ᑖᓐᓇ ᒪᓕᒐᖅ 

ᐃᖏᕐᕋᓯᒋᐊᕐᓂᐊᕐᒪᖔᑦ.  

 

ᑖᓐᓇ ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᒃᓴᖏᑦ 

ᑕᒪᓐᓇ ᓇᓗᓇᐃᖅᓯᒪᕙᒌᕐᒪᑕ ᖃᖓ 

ᐱᒋᐊᖅᑐᒃᓴᐅᑕᐅᖕᒪᖔᑕ. ᐃᓕᓐᓂᐊᕐᓂᓕᕆᓂᐅᑉ 

ᒪᓕᒐᖏᑦ ᖃᖓ ᐱᒋᐊᖅᑐᒃᓴᐅᑕᐅᖕᒪᖔᑕ ᐃᓄᒃᑐᑦ 

ᐃᓕᓴᐃᓂᑦ ᑭᓯᐊᓂ ᐅᖃᐅᓯᕐᓄᑦ ᒪᓕᒐᖅ ᑕᒪᓐᓇ 

ᓱᓕ ᐃᖏᕐᕋᓯᒋᐊᖅᓯᒪᖏᒻᒪᑦ. ᐃᓚᖓ 49, ᑕᕝᕙᓂ  

ᒪᓕᒐᕐᓂᒃ ᐅᖃᖅᓯᒪᖕᒪᑦ, ᑖᓐᓇ ᑲᒥᓯᓇ ᑕᒪᑐᒥᖓ 

ᐊᐅᓚᔾᔭᐃᔭᕆᐊᓕᒃ ᒥᓂᔅᑕᖁᑎᒃᑯᓐᓄᑦ 

ᑎᓕᐅᖅᑕᐅᑐᐊᕈᓂ. ᐊᐱᕆᓇᓱᒃᑐᖓ, 

ᐅᖃᖅᑎᑦᑎᔩ, ᖃᖓ ᑖᓐᓇ ᓯᕗᓕᖅᑎ 

ᒥᓂᔅᑕᖁᑎᒥᓂᒃ ᑕᒪᑐᒥᖓ ᐱᓕᕆᑎᑦᑎᓂᐊᖅᐸ 

ᑖᓐᓇ ᐅᖃᐅᓯᕐᒧᑦ ᐃᓕᑕᕆᔭᐅᓯᒪᓂᖅ 

ᐃᖏᕐᕋᓯᒋᐊᕈᓐᓇᖁᓪᓗᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᒃᑐᓕᕆᓂᕐᒧᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᔅᓱᒥᖓᓗ ᐊᐱᖅᓱᖅᑐᖅ 

ᖁᔭᓐᓇᒦᑦᑎᐊᖅᐸᕋ. ᑕᒪᓐᓇ ᓄᓇᕗᒻᒥᐅᓕᒫᓄᑦ 

ᐱᕕᒡᔪᐊᖑᖕᒪᑦ. ᑕᐃᒪ ᖁᕕᐊᓱᓛᖅᐳᖓ 

ᓇᓗᓇᐃᖅᑕᐅᑦᑎᐊᖅᐸᑦ. ᑕᐃᒃᑯᐊ ᑎᑎᕋᖅᓯᒪᔪᑦ, 

ᐸᕐᓇᒃᑕᐅᓯᒪᔭᒥᖕᓂᒃ ᐱᔭᕇᖅᑐᑦ. 

ᐊᒃᓱᕉᑎᒋᓂᐊᖅᐸᕗᓪᓗ, ᐊᒃᓱᕉᑎᒌᓐᓇᕋᑦᑎᒍ 

ᑕᒪᓐᓇ ᐱᓕᕆᐊᖑᔭᕆᐊᖃᕐᓂᖓ ᓱᓕᔪᕆᒐᑦᑎᒍ. 

ᑕᐃᒃᑯᐊ ᐃᖅᑲᓇᐃᔭᕐᕕᐅᔪᓪᓗ ᐱᔭᕇᖅᓯᒪᔭᖏᑦ 

ᐅᓇᐅᓕᖅᐸᑦ ᐱᔭᕇᖅᓯᒪᔭᕆᐊᓖᑦ 

ᓇᓗᓇᐃᕐᕕᐅᓯᒪᖕᒪᑕ. ᑕᐃᒃᑯᐊ ᖃᐃᑕᐅᑐᐊᖅᐸᑕ 

ᐅᕙᑦᑎᓐᓄᑦ ᑕᐃᒪ ᓇᓗᓇᐃᕆᔪᓐᓇᓛᖅᐳᖓ 

ᐱᒋᐊᕐᕕᒃᓴᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ 

ᒪᓕᒐᓕᐅᖅᑎ, ᒥᔅ ᐃᐊᓪ. 

 

ᐊᐱᖅᑯᑦ 208 - 3(3): ᐃᖃᓗᓐᓂ 

ᐅᖁᒪᐃᓐᓂᓂᐊᕐᕕᐅᑉ ᖃᓄᐃᓕᖓᓂᖏᖅ 

(ᐃᐊᓪ) 

ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. ᑭᒡᒐᖅᑐᐃᕕᓐᓂ 

ᐅᖃᐅᔾᔭᐅᓚᐅᕋᒪ ᐃᓱᒫᓗᒋᔭᐅᓪᓗᓂ ᑕᐃᓐᓇ 

ᐅᖁᒪᐃᓐᓂᓂᐊᕐᕕᒃ. ᐊᐱᖅᑯᑎᒐ ᑖᒃᓱᒧᖓ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᖅ, ᖃᓄᖅ ᑐᓴᖅᓯᒪᒻᒪᖔᑦ. ᑕᑲᓐᓇ 

ᒫᓐᓇ ᐃᓄᒋᐊᑦᑐᒻᒪᕆᐅᖃᑦᑕᑎᓪᓗᒍ 

ᐃᖅᑲᓇᐃᔭᖅᑎᖏᓪᓗ ᐊᒥᓲᓪᓗᑎᒃ. ᐊᒻᒪᓗ 

ᓄᕙᓐᓇᖏᑦᑐᒧᑦ ᑲᐱᔭᐅᔪᖃᖃᑦᑕᖅᓱᓂ 

ᒫᓐᓇᐅᔪᒃᑯᑦ. ᑐᓴᖅᑎᑦᑎᒋᐊᕈᓐᓇᖅᑲᖃᐃ ᖃᓄᖅ 

ᑐᓴᖅᓯᒪᒻᒪᖔᑦ?  

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᒥᓂᔅᑕ, 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐄ, ᑖᓐᓇ ᐊᐱᖅᑯᑎᒋᔭᖓ, ᐅᖃᖅᑏ, ᐆᒧᖓ 

ᑐᕌᖅᑰᖅᑐᖅ ᑕᑲᓐᓇ 

ᐅᖁᒪᐃᓐᓂᕐᓂᐊᕐᕕᐅᖃᑦᑕᖅᑐᖅ ᑕᕝᕙᓂ 

ᐃᖃᓗᖕᓂ. ᑕᐃᓐᓇ 

ᐃᑭᑎᑕᐅᒐᓱᐊᖅᑐᕕᓂᐅᓚᐅᕐᓂᖓᓂᒃ 

ᑐᓴᓚᐅᕆᓪᓗᖓ. ᑭᓯᐊᓂ ᐃᓗᓕᑯᓗᖏᓐᓂᒃ ᑖᒃᑯᐊ 

ᐱᓯᒪᖏᓐᓇᒃᑭᑦ 

ᖃᐅᔨᒃᑲᓐᓂᖅᑎᑕᐅᓂᐊᕋᓗᐊᖅᑐᖓ ᑕᐃᓐᓇ 

ᓇᖕᒥᓂᖅ ᒐᕙᒪᒃᑯᑦ ᐃᒡᓗᖁᑎᒋᖏᖦᖢᑎᒍ 

ᐊᑐᖅᑐᐊᖅᑕᕗᑦ. ᑕᐃᒃᑯᐊ ᑕᕝᕗᖓ 

ᐃᑭᑎᑕᐅᑲᓴᒃᑐᕕᓂᐅᓇᓱᒋᐊᖓᓂᒃ. ᑖᓐᓇ 

ᑐᓴᑦᑎᐊᒃᑲᓐᓂᓚᐅᕐᓗᒍ 

ᐅᓂᒃᑳᕈᓐᓇᒃᑲᓐᓂᕐᓂᐊᖅᑐᖓ, ᐅᖃᖅᑎᑦᑎᔩ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᓯᔩ. ᒥᓂᔅᑕᖃᐃ 

ᓇᓗᓇᐃᕆᐊᕈᓐᓇᖅᑲ ᒫᓐᓇ ᐅᓪᓗᒥᐅᔪᖅ 

ᐃᖏᕐᕋᑎᐊᕐᓂᖓ ᑲᔪᓯᑦᓯᐊᕐᒪᖔᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᐄ, ᑐᓴᐅᒪᖏᑦᑐᖓ 

ᖃᓄᖅ ᑲᑦᑑᖏᔾᔪᑕᐅᓯᒪᓂᖓᓂᒃ 

ᑕᐃᒪᓐᓇᐅᓇᔭᖅᐸᑦ ᑐᓴᖅᑎᑕᐅᓯᒪᒐᔭᖅᑐᖓ.  

 

ᑭᓯᐊᓂ ᑕᐃᒃᑯᐊ ᐃᑭᑎᑕᐅᒐᓱᒐᓚᒃᑐᒥᓂᐅᑎᓪᓗᒍ 

ᑕᐃᒃᑯᐊ ᓯᓚᑖᓃᑦᑐᒧᑦ, 

ᑐᖅᓲᖓᓃᑦᑐᒥᓂᐅᓂᕋᖅᑕᐅᒐᓚᖅᖢᓂ. ᑖᒃᑯᐊ 

ᖃᓄᐃᓪᓚᑦᑖᖅᑐᕕᓂᐅᓂᖓᓂᒃ ᐱᓚᐅᕐᓗᒋᑦ 

ᖃᓄᖅ ᑲᑦᑑᒥᓯᒪᖕᒪᖔᑕ  

ᖃᐅᔨᑦᑎᐊᒃᑲᓐᓂᓚᐅᕐᓗᖓ ᑕᕝᕗᖓ 

ᐅᓂᒃᑳᕈᓐᓇᓚᖓᕗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᑲᓐᓇ 

ᐅᖁᒪᐃᓐᓂᓂᐊᕐᕕᒃ ᐃᓪᓗ ᐱᑐᖄᓘᕙᓪᓚᐃᒻᒪᑦ 

ᑐᓴᕐᓇᓲᖑᒋᓪᓗᓂ ᐃᓛᓐᓂᒃ ᑯᑐᓲᖑᒋᐊᖓ 

ᐱᑐᖃᐅᕙᓪᓚᐃᒻᒪᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ 

ᐃᓛᓐᓂᒃ ᐃᓱᒫᓘᔾᔪᑕᐅᓲᖑᓂᕋᖅᑕᐅᕙᓪᓚᐃᒥᒻᒪᑦ. 

ᖃᓄᖅ ᐅᓂᒃᑳᕆᒋᐊᒃᑲᓐᓂᕈᓐᓇᖅᑕᖓᖃᐃ 

ᐱᑐᖃᐅᓂᖓᓂᓪᓘᓐᓃᑦ. ᐱᑐᖃᐅᓛᖑᕙᓪᓚᐃᒻᒪᑦ 

ᐅᖁᒪᐅᓐᓂᓂᐊᕐᕕᐅᔪᓂ ᒫᓂ ᓄᓇᕗᑦᒥ. ᓇᑯᕐᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᒥᓂᔅᑕ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒃᓱᒪ ᐅᓂᒃᑳᖅᑕᖏᑦ ᐅᒃᐱᕆᑦᑎᐊᑕᒃᑲ. ᓱᓕᔪᖅ 

ᓇᓗᓇᓐᖏᑦᑎᐊᖅᑐᖅ. ᑕᐃᒃᑯᐊ ᑭᓯᐊᓂ, ᐃᒪᓐᓇ 

ᐅᖃᕈᓐᓇᖅᖢᖓ, ᓇᖕᒥᓂᖅ ᑕᐃᒃᑯᐊ 

ᐱᓕᕆᐊᕆᓲᕆᖏᓐᓇᑦᑎᒍ. ᑖᒃᑯᐊ 

ᐅᖃᖃᑎᒋᔫᓪᓗᐊᑦᑎᐊᒻᒪᕆᒃᑕᕗᑦ ᓄᓇᓕᖕᓄᑦ 

ᒐᕙᒪᓕᕆᔨᒃᑯᓄᓪᓗ ᖃᓄᐃᓐᓂᖓ ᐃᓗᐊ 

ᓈᒻᒪᖕᒪᖔᑦ.  

 

ᑭᓯᐊᓂ ᑕᒪᒃᑯᐊ ᐊᑐᖅᑐᐊᖅᑕᐅᔪᑦ ᒐᕙᒪᒃᑯᓐᓄᑦ 

ᐅᑭᐅᓄᑦ ᐊᒥᓱᓄᑦ ᐋᖅᑭᒃᑕᐅᓯᒪᓲᖑᖕᒪᑕ ᐊᒻᒪ 

ᐃᓗᐊᓂ ᑕᐃᒃᑯᐊ ᐊᑐᖅᑐᐊᖅᑕᐅᓂᖏᑦ 

ᓇᓗᓇᐃᖅᓯᒪᑦᑎᐊᖅᖢᑎᒃ ᑭᐊᑉ 

ᐱᓕᕆᐊᒃᓴᕆᖕᒪᖔᒍ 

ᐋᖅᑭᒃᓱᖅᑕᐅᒃᑲᓐᓂᕆᐊᖃᖅᐸᑕ. ᐃᓛᓐᓂᒃ ᑕᒪᒃᑯᐊ 

ᐊᕝᕕᐊᖅᑯᑕᖅᑕᖃᕐᓂᖅᐸᑦ ᐃᖢᐊᓐᖏᓗᐊᖅᑐᒥᒃ 

ᑕᐃᒃᑯᐊ ᖃᐅᔨᒋᐊᕈᒪᓂᐊᖅᑕᒃᑲᑦᑕᐅᖅ. ᐊᒻᒪ 

ᓇᓗᓇᓐᖏᑦᑐᖅ ᑖᒃᑯᐊ ᐅᖃᖃᑎᒋᓂᐊᖅᑐᒃᓴᐅᕗᒍᑦ 

ᐃᖅᑲᓇᐃᔭᕐᕕᐅᔪᒦᓐᖔᑐᒥᒃ ᖃᓄᖅ 

ᐃᖢᐊᖅᓯᒋᐊᒃᑲᓐᓂᕈᓐᓇᕆᐊᖃᕐᓂᖅᐸᓪᓘᓐᓃᑦ 

ᖃᐅᔨᑦᑎᐊᕐᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐃᐊᓪ. 

 

ᐃᐊᓪ: ᐄ, ᑐᓴᑦᓯᐊᖏᒃᑲᓗᐊᖅᑐᒍᑦ 

ᐃᑭᑎᑕᐅᒋᐊᕐᓂᒥᓂᖓᓂᒃ ᑭᓯᐊᓂ 

ᑐᓴᖅᑎᒎᒐᓗᐊᖅ ᐊᒻᒪ ᑕᑲᓐᓇ ᐃᒃᑯᓂᖓ ᓯᓚᑖᒍᑦ 

ᐊᔾᔨᓕᐅᕈᑎᓂᒃ ᐱᑕᖃᖅᑰᖏᒻᒪᑦ. ᐃᓚᖏᓂᓛᒃ 

ᒐᕙᒪᒃᑯᑦ ᐱᑕᖃᓲᖑᒻᒪᑕ ᑕᒪᒃᑯᓂᖓ. ᒪᓐᓇᖃᐃ 

ᐃᓱᒪᔅᓴᖅᓯᐅᕈᑕᐅᒐᔭᖅᑲ ᑕᐃᒫᒃ 

ᐃᑭᑎᑕᐅᓇᓱᒃᑐᐊᓘᓚᐅᖅᑎᓪᓗᒍ? ᓇᑯᕐᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᐅᖃᖅᑲᐅᒐᒪ ᓂᕆᐅᒃᑐᖓ ᖃᓄᖅ 

ᖃᓄᐃᓕᖓᓪᓚᑖᖅᖢᑎᒃ ᐱᔪᒥᓂᐅᖕᒪᖔᑦ ᐊᒻᒪ 

ᐋᖅᑭᒋᐊᕆᐊᖃᖅᑐᖃᖅᑑᔮᖅᐸᑦ ᑖᒃᑯᐊ 

ᐊᐱᕆᓂᐊᖅᑐᒃᓴᐅᔭᕗᑦ ᓄᓇᓕᖕᓄᑦ ᒐᕙᒪᓕᕆᔨᒃᑯᑦ 

ᖃᓄᖅ ᐃᖢᐊᖅᓯᒋᐊᕈᓐᓇᕐᒪᖔᑕ, 

ᐱᖁᔭᐅᓐᓂᖅᐸᑕᓘᓐᓃᑦ. ᑕᐃᒃᑯᓄᖓ 

ᖃᐅᔨᑦᑎᐊᓚᐅᕐᓗᑕ ᐅᓂᒃᑳᒃᑲᓐᓂᕈᒫᖅᐳᒍᑦ 

ᑕᒪᐅᖓ ᑲᑎᒪᕝᕕᐅᑉ ᐃᓗᐊᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐸᖕᓂᖅᑑᒧᑦ ᒪᓕᒐᓕᐅᖅᑎ, 

ᒥᔅᑕ ᐅᓲᑖᐱᒃ. 

ᓄᐊᓴᐃᓂᖅ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᓯᕋ 

ᑖᓐᓇ ᑐᕌᖅᑎᒍᒪᔭᕋ ᐃᓕᖅᑯᓯᓕᕆᔨᒃᑯᓐᓄᑦ, 

ᒥᓂᔅᑑᔪᒧᑦ.  

 

ᑕᐃᒪ ᐅᓪᓗᒥᒧᑦ ᑎᑭᑦᑐᒍ ᑖᒃᑯᐊ ᐃᓐᓇᑐᖃᑯᓗᑉᐳᑦ 

ᓄᓇᑦᑎᓐᓂ, ᓄᓇᓕᓕᒫᐸᓗᓐᓂ 

ᑕᑎᑐᐊᕆᕙᒃᑲᑦᑎᒍ. ᑕᑎᒋᑦᑎᐊᐸᒃᑲᑦᑎᒍ 

ᑭᓱᑐᐃᓐᓇᕐᒥᒃ ᖃᐅᔨᒋᐊᕈᒪᓕᕋᐃᒐᑦᑕ, 

ᖃᓄᑐᐃᓐᓇᕐᓗ ᖃᐅᔨᒪᖏᑕᑦᑎᓐᓂᒃ 

ᑭᓱᑐᐃᓐᓇᕐᒧᓂᓛᒃ, ᑭᓱᑐᐃᓐᓇᓕᒫᑦᑎᐊᒧᑦ 

ᑕᑎᒋᕙᒃᑲᑦᑎᒍ. ᒪᓐᓇ ᑕᑯᓇᖃᑦᑕᕐᒪᑦ 

ᓇᒧᓐᖓᕆᐊᖃᕋᐃᒐᒥᒃ ᑭᓱᓕᕆᔭᕆᐊᖃᕋᐃᒐᒥᓪᓗ 

ᓄᓇᓕᐅᑉ ᐃᓗᐊᓂᐅᒐᓗᐊᖅ ᑮᓇᐅᔭᒥᒃ 

ᐊᔪᖅᓴᐃᓇᖅᑎᑲᑦᑎᒍ, ᐊᔪᖅᓴᐃᓐᓇᕐᖓᑕ.  

 

ᑕᒪᓐᓇ ᑕᑎᒋᓗᒋᓪᓗ ᐊᔪᖅᓴᑎᓪᓗᒋᓪᓗ 

ᑲᑎᑦᑐᓇᓐᖏᑦᑐᖅ ᑖᓐᓇ ᖃᐅᔨᒪᒐᑦᑎᒍ. 

ᑕᒪᓐᓇᖃᐃ  

ᓯᕗᓂᑦᑎᓐᓂ ᑕᐃᒪᐃᑦᑑᒍᓐᓃᕈᒫᓐᓂᐊᕐᓂᖓᓂᒃ 

ᐸᕐᓇᑕᐅᓯᒪᒋᕙ ᐸᕐᓇᓯᒪᔪᓂᑦ ᐊᒥᓱᓂᑦ 

ᑐᓴᖃᑦᑕᕋᑦᑕ. ᑖᓐᓇᖃᐃ ᐸᕐᓇᐅᑕᐅᓯᒪᒋᕙ 

ᑮᓇᐅᔭᖃᖅᑎᑕᐅᑦᑎᐊᖃᑦᑕᕐᓂᐊᕐᓂᕆᒐᔭᖅᑕᖓ 

ᓯᕗᓂᑦᑎᓐᓂ? ᐃᓱᒪᒋᒋᐊᖃᕋᑦᑎᒍ ᐱᑐᐊᕆᒐᑦᑎᒍ. 

ᒫᓃᒃᑲᔭᓐᖏᓇᑦᑕ ᑕᐃᒃᑯᐊᖑᓚᐅᓐᖏᑉᐸᑕ 

ᑕᐃᑲᖓᐅᖏᑉᐸᑕᓗ.  

 

ᑕᒪᓐᓇ ᐃᓱᒫᓗᓐᓇᖅᓯᒻᒪᑦ ᐃᓐᓇᑐᖃᐃᑦ ᓇᒻᒥᓂ 

ᑮᓇᐅᔭᓂᑦ ᑕᕝᕙᓐᖓᑦ ᓄᓇᓕᓐᓂ 

ᓄᐊᑦᑎᐊᕐᔪᒐᓱᑦᑐᑎᑦ ᐊᐅᓚᔾᔪᑎᔅᓴᓕᐅᕋᓱᑦᑐᑦ. 

ᑕᒪᓐᓇ ᑕᑯᒥᓇᓐᖏᒻᒪᑦ ᑕᕝᕙᓂ 

ᐱᓕᕆᕕᑦᑕᖃᖅᑎᓪᓗᒍ ᑕᒪᒃᑯᓄᖓ 

ᑐᕌᖓᓪᓚᑖᖅᑐᒥᒃ. ᑖᓐᓇᖃᐃ ᑮᓇᐅᔭᖃᖅᑎᑦᑎᓂᖅ 

ᐃᓱᒪᒋᔭᐅᑦᑎᐊᒃᑲᓐᓂᕆᐊᕈᓐᓇᖅᑲ? ᒥᓂᔅᑐ 

ᑭᐅᔪᓐᓇᕈᕕᑦ ᑖᔅᓱᒥᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᑦᑕᐅᖅ ᖁᔭᓐᓇᒦᒻᒪᕆᐊᓗᒃ 

ᑖᒃᑯᓂᖓ ᐊᒃᓱᕈᒐᓱᒃᑐᖅ ᐃᓐᓇᑐᖃᑦᑎᓐᓂᒃ. 

ᐃᓚᓯᒪᔪᑦ ᐅᖃᐅᓯᕆᔭᖏᑦ. ᑕᐃᒪ 

ᑐᔅᓯᒃᓴᑐᖅᑕᖃᖅᑎᑦᑎᓂᖅᐸᒃᑐᑦ ᐃᓕᖅᑯᓯᓕᕆᔨᒃᑯᑦ 

ᐃᓐᓇᑐᖃᕐᓄᑦ ᒪᒃᑯᒃᑐᓄᓪᓗ ᐊᑐᕋᑦᑕᖏᓐᓂᒃ 

ᑲᑎᒪᔨᖃᖅᐸᑕ ᐊᐅᓚᔾᔪᑎᒃᓴᖏᓐᓂᒃ 

ᐃᒡᓗᖁᑎᖃᖅᐸᑎᒃ ᑕᒪᒃᑯᓂᖓ 

ᑐᔅᓯᕌᔅᓴᖅᑖᖃᖅᑎᑦᑏᓐᓇᖅᐸᒃᑐᑦ.  

 

ᑭᓯᐊᓂ ᒫᓐᓇᐅᔪᖅ ᑕᒪᒃᑯᓂᖓ ᑮᓇᐅᔭᑐᐃᓐᓇᕐᓂᑦ 

ᑐᓂᔭᒃᓴᑐᐃᓐᓇᕐᓂᑦ ᐱᑕᖃᓐᖏᑦᑐᖅ ᑕᕝᕙᓂ 

ᐃᓕᖅᑯᓯᓕᕆᔨᒃᑯᓐᓂ. ᑕᒪᓐᓇ ᐅᖃᐅᓯᕆᔭᖓ 

ᐊᐱᖅᑯᓯᕆᔭᖓ ᐃᓱᒪᖅᓴᖅᓯᐅᕈᑎᔅᓴᑦᑎᐊᕙᒻᒪᕆᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 

ᐅᖃᐅᑎᒋᔭᐃᑦ ᓄᓇᓕᓐᓄᑦ ᑐᓴᐅᒪᔭᐅᑦᑎᐊᖅᑲ, 

ᑐᓴᐅᒪᔭᐅᑎᑕᐅᑦᑎᐊᖅᑳ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑐᓴᐅᒪᑎᑦᑎᔪᓐᓇᖅᑕᑦᑎᒍᑦ 

ᑐᓴᐅᒪᑎᑦᑎᓇᓱᖃᑦᑕᖅᑐᒍᑦ ᐸᐃᑉᐹᑎᒍᓪᓗ 

ᓈᓚᐅᑎᒃᑯᓪᓗ ᑐᒃᓯᕌᒃᓴᑦ ᒪᑐᐃᖓᓕᕌᖓᑕ ᐊᕐᕌᒎᑉ 

ᐱᒋᐊᕐᓂᖓᓂ ᕿᑎᖓᓂᐅᓇᓱᒃᑐᕐᓗ ᑕᒫᓂ 

ᑐᒃᓯᕌᒃᓴᓂᑦ ᒪᑐᐃᖓᑎᑦᑏᓐᓇᖃᑦᑕᕋᑦᑕ. ᑕᕝᕙᓂ 

ᐊᐱᖅᑯᓯᐅᔭᕌᖓᑦ ᑕᒪᓐᓇ ᑭᐅᔭᐅᖃᑦᑕᖅᑐᖅ 

ᑕᐃᒫᒃ ᐱᑕᖃᖃᑦᑕᖅᑐᖅ ᒪᑐᐃᖓᑎᑕᐅᖃᑦᑕᖅᑐᑦ 

ᑐᔅᓯᕌᔅᓴᑦ. ᑐᓴᐅᒪᑎᑦᑎᔾᔪᑎᒋᔪᓐᓇᖅᑕᕗᑦ 

ᖃᓄᖅᑐᖅ ᑐᓴᐅᒪᑦᑎᒃᑲᓐᓂᕐᓚᕘᕈᑎᒋᔭᕗᑦ 

ᐊᑐᕋᓱᖃᑦᑕᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

ᐊᐅᓚᓂᖓᓄᓪᓗ ᐃᓪᓗᒧᓪᓗ ᑮᓇᐅᔭᓂᑦ 

ᐊᑐᐃᓐᓇᐅᑎᑦᑎᓲᖑᓇᕋᖅᑐᑎᑦ ᐅᖃᖃᑖᕋᕕᑦ. 

ᑖᒃᑯᐊ ᐃᓪᓗᖁᑎᓖᓐᓇᐅᖏᒻᒪᑕ ᓄᓇᓕᓐᓂ 

ᖃᐅᔨᒪᓇᕐᖓᑦ. ᓄᓇᑦᑎᓐᓂᓕ 

ᖃᒻᒪᒥᐅᑕᑐᐃᓐᓇᐅᒻᒪᑕ ᐊᒻᒪᓗ ᖃᒻᒪᖓᑦ 

ᐅᖅᑰᔾᔪᑎᔅᓴᖃᕈᓐᓃᓚᐅᑲᐃᓐᓇᖅᐸᒃᑭᓪᓗᓂ 

ᐅᑭᐅᒃᑯᑦ ᓇᔪᖅᑕᐅᔭᕆᐊᖃᖅᑎᓪᓗᒍ. ᑖᒃᑯᐊ ᑕᐃᒫᒃ 

ᐱᑦᑎᐊᓐᖏᑕᐅᔫᑎᒋᓪᓗᒋᑦ ᑖᓐᓇ 

ᐊᐱᖅᑯᓯᕆᕋᑖᖅᑕᕋ.  

 

ᐄ, ᖃᐅᔨᒪᓂᐊᓕᖅᑯᖓ 

ᑐᔅᓯᕌᕋᔅᓴᖅᑕᖃᖃᑦᑕᖅᑐᖅ. ᖃᔅᓯᐅᓈᖅᑐᒋᓪᓗ 

ᓄᓇᓕᓐᓄᑦ ᐃᓛᒃᑯᑦ ᑖᒃᑯᐊ ᑐᔅᓯᕌᕋᔅᓴᐃᑦ 

ᐊᑐᐃᓐᓇᐅᑎᑕᐅᕙᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᔅᑐ ᐅᓲᑖᐱᒃ. ᑕᒫᓐᖓᑦ 

ᐊᐅᓚᔾᔪᑎᒃᓴᒥᓄᑦ ᓈᒻᒪᒃᑐᓂᑦ ᑐᒃᓯᕋᕋᓱᒍᓐᓇᖅᑐᑦ.  

ᑕᐃᒫᓪᓗ ᑕᐃᓐᓇ 

ᐃᒡᓗᕈᓯᖃᓐᖏᑦᑐᒡᒍᑎᐅᒻᒪᑕᐃᓛᒃ ᐃᓐᓇᑐᖃᐅᔪᑦ 

ᐃᒡᓗᒥᒃ ᐊᑐᐃᓐᓇᕈᕝᕕᐅᓐᓂᕈᑎᒃ 

ᐱᑕᖃᕈᓐᓇᓂᖅᐸᑦ ᓴᓇᔭᐅᔾᔪᑎᒃᓴᖓᓂᑦ 

ᑐᔅᓯᕋᕈᓐᓇᖅᑐᑦ ᐊᐅᓚᔾᔪᑎᔅᓴᖓᓂ. ᓈᒻᒪᒋᔭᒥᓂᒃ 

ᑐᒃᓯᕋᖅᐸᑕ ᐊᖏᖅᑕᐅᒐᔭᖅᐳᓪᓗᑭᐊᖅ. ᑖᒃᑯᐊ 

ᐊᖏᖅᑕᐅᒐᔭᖏᑐᓪᓗᑭᐊᖅ ᐃᓚᖏᑦ. ᑭᓯᐊᓂ 

$1,000-ᒥᑦ ᑐᖔᓂᓪᓘᓐᓃᑦ ᐱᒋᐊᖅᓱᒍ ᑕᐅᕗᖓ 

ᖃᑦᓯᑲᓪᓚᒻᒧᑦ $20,000-30,000 ᑕᐅᕗᖓ 

ᑎᑭᓯᒪᔪᓂᑦ ᑐᒃᓯᕋᖅᑐᖃᖃᑦᑕᖅᓯᒪᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥᒃ ᐊᐱᖅᑯᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, 

ᒥᓂᔅᑕ, ᑕᒪᑐᒥᖓ ᐊᐱᖅᑯᑎᓐᓂ 

ᑭᐅᑦᑎᐊᖃᑦᑕᕋᕕᑦ. ᐅᓇ ᑭᖑᓪᓕᖅᐹᖑᓕᕐᓗᒍ. 

ᑕᐃᒪ ᐃᓐᓇᑐᖃᐅᒐᒥ 

ᐊᐅᓚᑦᑎᔨᖃᑦᑎᐊᕋᑎᓪᓘᓐᓃᑦ ᑕᐃᒪᐃᑦᑑᕙᒻᒪ 

ᐃᒻᒥᓃᓐᓇᖅ. ᒪᑯᓂᖓ ᐅᓪᓗᒥ ᐊᑐᓕᖅᑕᑎᓐᓂ 

ᐊᓪᓚᕕᒃᑰᕆᐊᓕᓐᓂᑦ ᑲᒪᔨᖃᑦᑎᐊᕋᑎᓪᓘᓐᓃᑦ 

ᐃᓐᓇᑐᖃᐅᒐᒥᓪᓗ ᐃᓕᓐᓂᐊᕕᒻᒦᓯᒪᖏᒻᒪᑕ. 

ᑕᒪᓐᓇ ᐱᒡᒐᓇᖅᑐᖅᓯᐅᑎᒋᕙᒻᒪᔾᔪᒃ, 

ᐃᖅᑲᓇᐃᔭᖅᑎᔅᓴᓄᑦ ᐅᓪᓗᖓᓂ ᓇᑉᐸᓂᖓᓅᓐᓃᑦ 

ᐃᖅᑲᓇᐃᔭᖃᑦᑕᕈᓐᓇᕋᔭᖅᑐᒧᑦ 

ᑮᓇᐅᔭᖃᖅᑎᑦᑎᒍᓐᓇᕆᕕᓰ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊ ᑐᒃᓯᕋᑐᐃᓐᓇᕈᓐᓇᖅᑐᑦ 

ᒪᑐᓯᒪᕕᖃᖏᑦᑐᑦ. ᖃᓄᐃᑦᑐᒥᑦ 

ᐃᖅᑲᓇᐃᔭᖅᑎᒃᓴᓯᓐᓂ ᒪᑦᑐᔾᔭᐅᓯᒪᔪᖃᖏᑦᑐᑦ. 

ᐊᒻᒪᑦᑕᐅᖅ ᐃᓄᐃᑦ ᑕᐃᒫᒃ ᐱᖃᓯᐅᔾᔭᐅᔪᓐᓇᕐᒥᔪᑦ. 

ᑕᒪᓐᓇ ᑮᓇᐅᔭᖃᖅᑎᑦᑎᔪᒪᓂᐅᖕᒪᑦ. ᐊᒻᒪᑦᑕᐅᖅ 

ᒐᕙᒪᒃᑯᑦ ᐃᖅᑲᓇᐃᔭᖅᑎᑖᖅᐸᓕᐊᖕᒥᖕᒪᑕ 

ᓄᓇᓕᖕᓄᑦ ᑐᑦᑕᕐᕕᐅᔪᒃᓴᓂᒃ GLO-

ᖑᓂᕋᖅᑕᐅᔪᓂᑦ. ᑕᐃᒪᑦᑕᐅᖅ 

ᐃᑲᔪᖅᑎᒃᓴᐅᖃᑦᑕᕈᓐᓇᕋᔭᕐᒥᖕᒪᑕ ᓄᓇᓕᖕᓂᑦ. 

ᑕᐃᒃᑯᐊ ᐱᓕᕆᓪᓚᕆᓲᖑᖕᒪᑕ ᒐᕙᒪᒃᑯᓐᓄᑦ 

ᐱᓕᕆᔨᒋᔭᐅᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 210 - 3(3): ᑐᑭᓯᒋᐊᕐᓂᖅ 

ᐃᒥᐊᓗᓕᕆᓂᕐᒧᑦ ᑲᑎᒪᔩᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐊᐱᖅᑯᑎᒋᔭᕋᕙ ᑮᓇᐅᔭᓕᕆᓂᕐᒧᑦ 

ᒥᓂᔅᑕᒧᑦ.  

 

ᐊᕐᕌᒎᓚᐅᖅᓯᒪᔪᒥᑦ ᐃᒥᐊᓗᓕᕆᓂᕐᒧᑦ 

ᑲᑎᒪᔨᒋᔭᐅᔪᑦ ᓄᓇᕗᒥ ᐃᖏᕐᕋᔭᓚᐅᕐᒪᑕ 

ᓄᓇᕗᒥᐅᓄᑦ. ᑐᓴᖅᑎᑕᐅᒍᒪᓪᓗᑎᑦ 

ᐅᖃᐅᑎᔭᐅᒍᒪᓪᓗᑎᓪᓗ ᑕᒪᓐᓇ ᐃᒥᐊᓗᒻᒧᑦ 

ᐱᖁᔭᖅ ᐱᔾᔪᑎᒋᓪᓗᒍ. ᒥᓂᔅᑕ ᑐᓴᖅᑎᑦᑎᒍᓐᓇᖅᐹ, 

ᑕᒪᑐᒪ ᒥᔅᓵᓄᑦ ᖃᓄᐃᓘᓕᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᐃᐊᓕᐊᑦ. 

ᖁᔭᓐᓇᒦᕈᒪᔭᕋ ᑕᐃᒪᓐᓇ ᑲᑎᒪᔨᐅᔪᓂᑦ 

ᐅᖃᐅᓯᖃᕐᒪᑦ, ᑖᒃᑯᐊ ᑲᑎᒪᔨᐅᔪᑦ ᐊᒃᓱᕈᖃᑦᑕᕐᒪᑕ 

ᓄᓇᕗᒥᐅᓄᑦ.  

 

ᐅᖃᖅᑏ, ᑕᐃᒪ ᐅᖃᓚᐅᕋᒪ ᑖᒃᑯᐊ ᓄᓇᓕᓗᑦᑖᑦ 

ᓄᓇᓕᓐᓂ ᐳᓚᕋᖅᑕᐅᓂᐊᕐᒪᑕ ᑭᓯᐊᓂ ᓯᓚ 

ᐱᔾᔪᑎᒋᓪᓗᒍ ᑎᑭᒍᓐᓇᖃᑦᑕᖏᒻᒪᑕ. ᑕᐃᒪᓕᓂ 

ᐅᑭᐊᒃᓵᖑᓂᐊᖅᑐᒥᑦ ᑕᐃᒪᓐᓇ 

ᐳᓚᕋᑲᓐᓂᕈᒪᓂᐊᖅᑑᒐᓗᐊᑦ 

ᐅᓂᒃᑳᕈᑎᒋᔪᓐᓇᓂᐊᖅᑕᕋ ᑕᕝᕙᓂ ᐅᑭᐅᒥ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᖁᔭᓐᓇᒦᒃ ᑭᐅᔭᐅᑦᑎᐊᕋᒪ. ᑖᓐᓇ  

ᒥᓂᔅᑕ ᐃᓚᐅᖃᑕᐅᒻᒪᑦ ᐳᓚᕋᖃᑦᑕᓂᕐᒧᑦ 

ᐅᓂᒃᑳᕐᕕᐅᓂᐊᖅᑐᔅᓴᐅᓪᓗᓂᓗ 

ᖃᓄᐃᓘᖅᐸᓪᓕᐊᓯᒪᒻᒪᖔᑕ. ᑖᒃᑯᐊ ᑲᑎᒪᔨᐅᔪᑦ 

ᓄᓇᓕᓐᓅᖃᑦᑕᖅᖢᑎᑦ ᑲᑎᒪᑎᑦᑎᖃᑦᑕᖅᖢᑎᒃ, 

ᑕᐃᒪ ᑐᐊᕕᕐᓇᖅᑐᓂᖅᑲᐃ ᓴᖅᑭᑎᑦᑎᔪᖃᕐᓂᐊᖅᐸ 

ᖃᐅᔨᒪᔭᖓᓂᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ.ᖁᔭᓐᓇᒦᖅᐸᕋᓗ ᒥᔅᑕ ᐃᐊᓕᐊᑦ 

ᐊᐱᕆᖕᒪᑦ. ᑕᐃᒪ ᐅᖃᖅᑏ, ᑖᒃᑯᐊ ᑲᑎᒪᔨᐅᔪᑦ 

ᓲᕐᓗ ᑲᒪᒋᑦᑕᐃᓕᒪᓇᓱᒃᑕᒃᑲ. ᒫᓐᓇᐅᔪᖅ 

ᑲᑎᒪᖃᑕᐅᓚᐅᕋᓗᐊᖅᖢᖓ ᐱᖓᓱᓂᑦ 

ᐃᖃᓗᒃᑑᑦᑎᐊᕐᒥ, ᐊᐅᓱᐃᑦᑐᖅ ᐊᒻᒪᓗ 

ᖃᐅᓱᐃᑦᑐᒥᑦ. ᑲᑎᒪᑎᓪᓗᒋᑦ ᐃᓚᒋᓚᐅᖅᑕᕋᓗᐊᒃᑲ, 

ᐊᔾᔨᒌᖏᑦᑑᑎᒻᒪᕆᐅᖕᒪᑕ. ᑕᒪᒃᑯᐊ ᐃᓱᒪᒋᔭᐅᔪᑦ 

ᐃᒥᐊᓘᑉ ᒥᒃᓵᓄᑦ ᓄᓇᕗᒻᒥᐅᓄᑦ. ᑕᐃᒪᓐᓇ 

ᐃᓚᖏᑦ ᓄᓇᓖᑦ ᐃᒥᐊᓗᖃᕈᒪᖏᑦᑎᐊᒻᒪᕆᒃᖢᑎᒃ 

ᐃᓚᖏᓪᓗ ᐃᒥᐊᓗᖕᓂᒃ 

ᑎᑭᓴᐃᓂᖅᓴᐅᖃᑦᑕᕈᒪᓪᓗᑎᒃ. ᐃᓚᖏᓪᓗ 

ᐋᖅᑭᒃᑕᐅᓯᒪᔪᒃᑯᑦ ᒪᓕᒍᒪᓪᓗᑎᒃ.  

 

ᐅᓂᒃᑳᓕᐅᕆᐊᖃᖕᓂᐊᕐᒪᑕ ᓄᓇᓕᖕᓄᑦ 25-ᓄᑦ 

ᐳᓚᕋᓚᐅᕐᓗᑎᒃ 40, 100-ᓘᓐᓃᑦ 

ᑲᑎᒪᔭᖅᑐᖃᑕᐅᖃᑦᑕᕐᒪᑕ ᑎᒥᐅᔪᓪᓗ ᐊᔾᔨᒌᖏᑦᑐᑦ 

ᓄᓇᓕᖕᓅᕌᖓᑕ. ᑖᒃᑯᐊ ᑲᑎᒪᔨᒋᔭᐅᔪᑦ 

ᐊᔾᔨᒌᖏᑦᑐᓂᓪᓗ ᐃᓱᒪᖃᖅᖢᑎᒃ ᐃᒥᐊᓘᑉ ᒥᒃᓵᓄᑦ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐱᔾᔪᑎᒋᓪᓗᒍ ᐊᐱᖅᑯᑎᒋᖅᑲᐅᔭᕋ 

ᑐᓴᖅᑎᑕᐅᓇᓱᐊᕋᑦᓯ ᖃᓄᖅ  

ᐃᓱᒪᒋᔭᐅᔪᖃᒻᒪᖔᑦ ᓄᓇᓕᓐᓂ ᐊᑐᓂᒃ. ᑕᐃᒪᖃᐃ 

ᐃᓚᐅᑎᑕᐅᓂᐊᖅᐳᖅ ᑕᒪᓐᓇ ᑲᑎᒪᖃᑦᑕᓕᕌᖓᑕ 

ᐱᖁᔭᕐᔪᐊᒃᑯᑦ ᐋᖅᑭᒃᓱᕈᑕᐅᓂᐊᖅᑐᓂᒃ. ᖃᖓ 

ᑖᒃᑯᐊ ᐱᔾᔪᑎᒋᓪᓗᒋᑦ 

ᐱᖁᔭᔅᓴᓕᐅᖅᑕᐅᓂᐊᖅᑎᓪᓗᒍ ᑖᒃᑯᐊ 

ᐋᖅᑭᓱᖅᑕᐅᓯᒪᓕᖅᐹ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕆᕙᕋ ᒥᔅᑕ ᐃᐊᓕᐊᑦ 

ᐊᐱᕆᖕᒪᑦ. ᐅᖃᖅᑏ, ᑕᐃᒪ ᑲᑎᒪᔨᒋᔭᖅᐳᑦ 

ᐃᒥᐊᓘᑉ ᒥᒃᓵᓄᑦ ᐱᔾᔪᑎᖃᑦᑐᑦ ᐃᒪᓐᓇ 

ᒐᕙᒪᒃᑯᓐᓄᑦ ᐊᑕᓐᖏᒻᒪᑕ. ᐃᓛᓐᓂᒃᑯᑦ 

ᐃᑲᔪᖃᑦᑕᖅᑕᕋᓗᐊᖅᐳᑦ 

ᖃᓄᐃᓕᐅᕆᐊᖃᖕᓂᖏᓐᓄᑦ ᑭᓯᐊᓂ ᑎᒥᐅᖕᒪᑕ, 

ᑎᒥᑖᖅᓯᒪᖕᒪᑦ ᐱᓕᕆᖃᑎᒋᔭᐅᔪᓐᓇᖁᓪᓗᒋᑦ 

ᐃᖏᕐᕋᓂᕐᒧᑦ. ᑕᒪᒃᑯᐊ ᐱᓕᕆᐊᖃᖅᑎᓪᓗᒋᑦ. 

ᐃᖅᑲᓇᐃᔭᖅᑎᒃᑲᓗ, ᐅᕙᖓᓗ, ᐃᓚᐅᔾᔮᖏᑦᑐᒍᑦ 

ᐅᓂᒃᑳᓕᐅᓕᖅᐸᑕ ᑲᑎᒪᓂᕆᓚᐅᖅᑕᒥᖕᓂ 

ᓄᓇᓕᖕᓂ.  

 

ᒪᓕᒐᓕᐅᖅᐸᓪᓕᐊᖏᑦᑐᒍᑦ ᓱᓕ ᑕᒪᑐᒪ ᒥᒃᓵᓄᑦ.  

ᑕᐃᒪ ᐃᖏᕐᕋᔭᓚᐅᖅᑎᓪᓗᒋᑦ ᓄᓇᓕᖕᓄᑦ 

ᑕᒪᐃᓐᓄᑦ ᐊᕐᕌᒎᓕᖅᐸᑦ ᐊᒃᓱᕈᕐᓇᕐᒪᓂᓛᒃ, 

ᐃᖏᕐᕋᔭᒡᓗᓂ ᓄᓇᕗᑦᒥ ᑖᒃᑯᓇᓂ ᐱᖓᓱᓂᒃ 

ᓄᓇᓕᕐᔪᐊᓂ ᓯᓚ ᐱᐅᖏᓐᓇᖃᑦᑕᖏᒻᒪᑦ 

ᖃᖓᑕᔫᓪᓗ ᐱᐅᖃᑦᑕᖏᖦᖢᑎᒃ. ᐊᒻᒪᓗᑦᑕᐅᖅ 

ᐊᐅᔭᐅᑎᓪᓗᒍ ᐊᐅᓪᓛᖅᓯᒪᔪᖃᐃᓐᓇᖃᑦᑕᖅᖢᓂ 

ᓄᓇᓕᖕᓂ.  

 

ᑕᐃᒪ ᐅᓂᒃᑳᓕᐅᖅᑎᑦᑐᒪᓂᐊᖅᐸᕗᑦ ᐊᕐᕌᒍᒥ 

ᑕᕝᕙᓂ, ᓄᑖᒥᓘᓐᓃᑦ ᐊᕐᕌᒎᓂᐊᖅᑐᒥ. ᑕᕝᕙᓐᖓᑦ 

ᖃᐅᔨᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕌᒍ 

ᒪᕐᕈᑲᓴᐅᑐᐃᓐᓇᓕᖅᑎᓪᓗᒋᑦ ᑕᐃᒪᓐᓇ 

ᑲᑎᒪᔨᐅᓂᐊᕐᓗᑕ, ᖃᖓ ᑖᓐᓇ ᐱᖁᔭᒃᓴᖅ 

ᓴᖅᑭᑕᐅᓂᐊᖅᐸ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 

ᐊᐱᖅᑯᑎᖃᕐᒪᑦ ᑖᒃᓱᒥᖓ. ᖃᐅᔨᒪᓪᓗᖓᓗ 

ᑕᐃᒪᓐᓇ ᑕᑯᒍᒪᑦᓯᐊᕐᒪᑦ ᐱᖁᔭᒥᒃ ᓄᑖᒥᒃ 

ᐃᒥᐊᓗᒻᒧᑦ ᐱᔾᔪᑎᖃᖅᑐᓂᒃ. ᐅᖃᕈᓐᓇᖏᑦᑐᖓ 

ᑭᓯᐊᓂ ᒫᓐᓇ ᖃᖓᓪᓚᑦᑖᖅ ᑕᒪᓐᓇ ᐱᖁᔭᒃᓴᖅ 

ᓴᖅᑭᑎᓐᓂᐊᕐᒪᖔᑦᑎᒍ 

ᐱᓕᕆᕙᓪᓕᐊᓇᓱᐊᕐᓂᐊᖅᑐᒎᒐᓗᐊᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᓇᓄᓕᖕᒧᑦ ᒪᓕᒐᓕᐅᖅᑎ, 

ᒥᔅᑕ ᓂᖏᐅᖓᓐ. 

 

ᐊᐱᖅᑯᑦ 211 - 3(3): ᐱᓐᖑᐊᕐᓂᕐᓄᑦ 

ᐃᓱᒪᑖᒃᑲᓐᓂᕐᓂᖅ ᐃᑲᔪᕐᓂᕐᒥᒃ 

(ᓂᖏᐅᖓᓐ) 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᑐᕌᖅᑎᒍᒪᓪᓗᒍ 

ᒥᓂᔅᑕᕆᔭᐅᔪᒧᑦ ᐱᓐᖑᐊᓂᕐᒧᑦ, 

ᐱᓐᖑᐊᕈᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, 

ᑖᓐᓇᐃᓛᒃ ᐃᓕᖅᑯᓯᓕᕆᔨᒃᑐᒃᑯᓐᓄᑦ.  

 

ᐅᖃᐅᓯᕆᖅᑲᐅᔭᒃᑲᓂᒃ ᐅᐊᑦᑎᐊᖅ, 

ᐅᖃᐅᓯᖃᖅᑲᐅᒐᒪ ᒐᕙᒪᒃᑯᑦ 

ᕿᒥᕐᕈᑲᓐᓂᕈᓐᓇᑑᓪᓗᐊᕋᔭᕐᒪᖔᑕ 

ᐃᑲᔪᖅᑐᐃᔾᔪᑎᒋᔪᓐᓇᑲᓐᓂᕋᔭᖅᑕᒥᓂᒃ 

ᕿᑎᒃᑎᐅᖃᑦᑕᖅᑐᓂᒃ. ᕿᑎᖕᓂᐅᖃᑦᑕᖅᑐᒧᓪᓗ 

ᓄᓇᕗᑦᒥ.  

 

ᒥᓂᔅᑐᖃᐃ ᓇᓗᓇᐃᖅᓯᑦᑎᐊᕈᓐᓇᖅᐳᖅ ᖃᓄᖅ 

ᐱᖁᔭᐃᑦ ᐋᖅᑭᒃᑕᐅᓯᒪᖃᑦᑕᕐᒪᖔᑕ 

ᓂᕈᐊᖅᓯᒋᐊᖃᓕᕌᖓᑕ ᓄᓇᕗᑦ 

ᑭᒡᒐᑐᖅᑕᐅᓂᐊᖅᑎᓪᓗᒍ, ᐅᑭᐅᖅᑕᖅᑐᒥ 

ᕿᑎᕕᔾᔪᐊᓂᕐᒧᑦ ᐱᓐᖑᐊᕕᒡᔪᐊᕐᓂᕐᒧᑦ 

ᐅᐸᒍᑎᓂᐊᓕᕌᖓᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᖅᑎᔩ. ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᑖᒃᑯᐊ ᒪᒃᑯᒃᑐᕗᑦ ᐃᓱᒪᒋᑦᑎᐊᕆᐊᖃᕋᑦᑎᒍ, ᐄ, 

ᑖᒃᑯᐊ ᐱᓐᖑᐊᖅᑐᒃᓴᐃᑦ ᐱᓐᖑᐊᕕᒡᔪᐊᕐᓇᐅᑎᓪᓗᒍ 

ᐅᑭᐅᖅᑕᖅᑐᒥ ᐱᓕᕆᐊᖑᖃᑦᑕᕐᒪᑕ, 

ᓂᕈᐊᕆᔭᐅᖃᑦᑕᕐᒥᖕᒪᑕ ᑕᒪᒃᑯᐊ ᐱᓐᖑᐊᖅᑎᐅᔪᑦ 

ᐊᒻᒪᓗᑦᑕᐅᖅ ᑲᒪᔨᖏᑦ ᐋᖅᑭᓱᖅᑕᐅᖃᑦᑕᕐᒪᑕ. 

ᒫᓐᓇ ᐋᖅᑭᒃᑕᐅᓯᒪᔪᒥᒃ ᒫᓐᓇᒧᓂᓛᒃ ᑎᑭᑦᑐᒍ 

ᐋᖅᑭᒃᓯᒪᔪᓂᒃ ᐱᓕᕆᔨᐅᔪᓄᑦ ᒪᑯᓄᖓ 

ᐊᕕᒃᑐᖅᓯᒪᔪᓄᑦ ᑐᕌᖓᔪᑦ ᐱᓐᖑᐊᖅᑐᓕᕆᔨᓄᑦ 

ᑲᑐᔾᔨᖃᑎᒌᓄᑦ. ᓲᕐᓗ ᑕᒪᒃᑯᓇᓐᖓᑦ 

ᓂᕈᐊᕆᔭᐅᕙᒃᑐᑎᒃ, ᐋᖅᑭᒃᓱᖅᑕᐅᕙᒃᑐᑎᖏᓛᖅ. 

ᓲᕐᓗ Hᐋᑭ ᓄᓇᕗᑦ, ᓄᓇᕗᑦ ᐊᕿᓂᕐᒧᑦ 

ᑲᑐᔾᔨᖃᑎᒌᖏᑦ, ᐊᒻᒪᓗᑦᑕᐅᖅ ᓄᓇᕗᑦ 

ᐹᑦᒪᓐᑕᓐᒧᑦ ᑲᑐᔾᔨᖃᑎᒌᑦ. ᑖᒃᑯᐊ ᑕᐃᒪ 

ᐋᖅᑭᒃᓯᒪᔪᑦ ᑕᒫᓂ ᑲᑐᔾᔨᖃᑎᒌᖑᔪᑦ 

ᓂᕈᐊᕈᓐᓇᖅᑎᑕᐅᔪᑦ ᑕᒪᒃᑯᓂᖓ 

ᐱᓐᖑᐊᕆᐊᖅᑐᒃᓴᐅᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᐅᓂᕐᒧᑦ ᐅᖃᐅᓯᖃᖅᑎᓪᓗᖓ ᒪᕐᕉᖕᓂᒃ 

ᑕᐃᒪᓐᓇ ᓂᕈᐊᖅᑕᐅᖃᑦᑕᕐᓂᖏᑦ ᒪᕐᕈᐃᓕᖓᔪᒃᑯᑦ 

ᓄᓇᕗᑦᒥ ᑭᒡᒐᖅᑐᖅᑎᐅᓂᐊᖅᑐᑦ 

ᐱᓐᖑᐊᕐᔪᐊᖃᑕᐅᓂᐊᖅᑐᑦ ᐅᑭᐅᒃᑯᑦ 

ᐱᓐᖑᐊᕐᔪᐊᕐᓇᐅᑎᓪᓗᒍ. ᑖᒃᑯᐊ ᓵᓚᒃᓴᓚᐅᖅᑐᑦ 

ᓂᕈᐊᖃᑦᑕᖅᖢᑎᓪᓗ ᐊᒻᒪᓗᑦᑕᐅᖅ ᐱᖃᑖ ᑖᒃᑯᐊ 

ᐃᒻᒥᒃᑰᓕᖓᔪᒃᑯᑦ ᓲᕐᓗ ᓄᓇᕗᑦᒥ 

ᑭᒡᒐᖅᑐᐃᓂᐊᕐᓗᑎᒃ. ᒥᓂᔅᑕ ᐅᖃᕈᓐᓇᖅᐹ 

ᑲᑎᒪᕕᐅᑉ ᐃᓗᐊᓄᑦ ᖃᓄᖅ ᓱᒻᒪᓪᓗ ᑕᐃᒪᓐᓇ 

ᓂᕈᐊᖃᑦᑕᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊᖏᓛᖅ ᐅᖃᐅᓯᕆᖅᑲᐅᔭᒃᑲ 

ᑲᑐᔾᔨᖃᑎᒌᖑᔪᑦ ᑕᒪᒃᑯᓂᖓ ᐋᖅᑭᒃᓱᐃᓯᒪᔪᑦ 

ᓂᕈᐊᕐᕕᐅᕙᒃᑐᓂᒃ, ᓂᕈᐊᕈᑎᐅᕙᒃᑐᓂᒃ 

ᐱᓐᖑᐊᕆᐊᖅᑐᖅᑐᒃᓴᓂᒃ ᒫᓐᓇᒧᑦ ᓱᓕ ᑕᒪᓐᓇ 

ᐊᑐᕐᒪᑦ. ᑕᐃᒪᐃᑦᑐᓕᕆᓂᐅᕙᒃᑐᖅ.  

 

ᐊᒻᒪ ᓱᓕᑦᑕᐅᖅ ᒫᓐᓇ, ᒫᓐᓇᒧᑦ ᐊᑐᕆᓪᓗᓂ 

ᐊᑐᖅᑕᐅᖏᓐᓇᖅᑐᓂ. ᑕᒪᒃᑯᐊ 

ᐱᓐᖑᐊᕆᐊᖅᑐᖅᑐᑦ, ᐱᓐᖑᐊᖅᑎᐅᔪᑦ 

ᓵᓚᒋᖃᑦᑕᐅᑎᓇᓱᒃᓯᒪᑎᓪᓗᒋᑦ 

ᖃᐅᔨᓴᖅᑕᐅᕙᒃᑐᑎᒃ. ᐊᒻᒪᓗᑦᑕᐅᖅ ᑕᒪᒃᑯᐊ 

ᐃᓚᖏᑦ ᓂᕈᐊᕆᔭᐅᕙᒃᑐᑦ 

ᐱᓐᖑᐊᖃᑎᒌᒃᑎᐅᖏᑦᑐᒥᒃ ᐱᖃᑦᑕᖅᑐᑦ ᓱᓕ 

ᒫᓐᓇᒧᑦ ᑎᑭᑦᑐᒍ. ᑕᒪᓐᓇ ᐊᑐᐊᒐᕆᔭᐅᔪᑐᖃᖅ 

ᐊᑐᖅᑕᐅᖕᒪᑦ ᓱᓕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓱᒪᒐᒪᓕ ᑖᒃᑯᐊ ᒐᕙᒪᒃᑯᑦ ᓲᕐᓗ 

ᐃᑲᔪᕐᓂᖅᓴᐅᒐᔭᕋᓗᐊᕐᒪᑕ ᑕᒪᒃᑯᐊ ᒪᒃᑯᒃᑐᑦ 

ᐱᓐᖑᐊᕐᓂᕐᒧᑦ ᐃᓚᐅᑎᑕᐅᓗᑎᒃ ᓄᓇᕗᑦᒥ 

ᐊᒻᒪᓗᑦᑕᐅᖅ ᐱᔪᓐᓇᕐᓂᖃᖅᑎᑕᐅᓗᑎᒃ 

ᐃᒻᒥᒃᑰᓕᖓᔪᓪᓗ ᑕᐃᒪᓐᓇ ᐱᔪᓐᓇᖅᑕᒥᓐᓂᒃ 

ᐃᖃᐃᓕᓴᐅᑎᓂᒃ ᐱᓐᖑᐊᓂᒃ. ᒥᓂᔅᑕ 

ᐅᖃᕈᓐᓇᖅᐹ ᐃᓱᒪᒃᓴᖅᓯᐅᖅᓯᒪᖕᒪᖔᑕ ᑕᒪᒃᑯᐊ 

ᐃᑲᔪᖅᑕᐅᒃᑲᓐᓂᕈᓐᓇᖁᓪᓗᒋᑦ ᖃᓄᑐᐃᓐᓇᖅ 

ᑮᓇᐅᔭᑎᒍᓪᓗ ᓄᓇᕗᑦᒥ ᑖᒃᑯᐊ ᐱᓐᖑᐊᖃᑦᑕᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐃᓕᖅᑯᓯᓕᕆᓂᕐᒧᑦ ᒥᓂᔅᑕ, ᒥᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓅᖃᑎᒋᖕᒪᖓ ᐃᓄᒃᑎᑐᑦ 

ᐊᐱᖅᓱᖃᑦᑕᕈᓐᓇᕌᖓ.  

 

ᐄ, ᑕᒪᓐᓇ ᑕᐃᒪᐃᓕᖓᔪᖅ. ᒫᓐᓇᒧᓂᓛᒃ 

ᑕᐃᒪᐃᓕᖓᔪᖅ. ᒫᓐᓇ ᓱᓕ 

ᐱᓐᖑᐊᕆᐊᖅᑐᖅᑐᒃᓴᓂᒃ ᑕᐅᕗᖓ ᐅᑭᐅᖅᑕᖅᑐᒥ 

ᐱᓐᖑᐊᕐᕕᒡᔪᐊᖅᑐᖃᓕᖅᐸᑦ, ᕗᐊᐃᑦᕼᐅᐊᔅᒧᑦ, 

ᐅᐱᕐᖓᒃᓵᖑᓛᖅᑐᖅ. ᒫᓐᓇ ᓱᓕ ᑕᒪᓐᓇ 

ᐋᖅᑭᒃᓱᖅᑕᐅᕙᓪᓕᐊᔪᑦ. ᑕᐃᒫᒃ 

ᐱᔭᕇᖅᑕᐅᕕᒃᓴᖃᖅᑐᑦ. ᑕᒪᒃᑯᐊ ᐱᓐᖑᐊᖃᑎᒌᑦ 

ᕕᕝᕗᐊᕆ 1-ᖑᓕᖅᐸᑦ. ᐊᒻᒪᑦᑕᐅᖅ 

ᑮᓇᐅᔭᖃᖅᑎᑦᑎᒃᑲᓐᓂᕐᓂᕐᒥᒃ ᓈᒻᒪᖃᑦᑕᕐᒪᑕ 

ᒫᓐᓇᒧᑦ ᑎᑭᑦᑐᒍ ᐊᐅᓚᔾᔪᑎᒃᓴᐅᔪᑦ ᑕᐅᕗᖓ 

ᐅᑭᐅᖅᑕᖅᑐᒥ ᐱᓐᖑᐊᕕᒡᔪᐊᖅᑎᑦᑎᓂᕐᒧᑦ. ᒫᓐᓇ 

ᓱᓕ ᑖᒃᑯᐊ ᑮᓇᐅᔭᒃᑲᓐᓂᕐᓂᒃ ᐃᓱᒪᓯᒪᖏᑦᑐᑦ 

ᐊᐅᓚᔾᔪᑎᒃᓴᖏᑦ ᓈᒻᒪᖕᒪᑕ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓄᒃᑎᑑᓚᐅᕐᓂᐊᕋᒪ.  

 

ᒥᓂᔅᑐᖃᐃ ᐊᖏᕈᓐᓇᕋᔭᖅᐳᖅ ᑖᒃᑯᐊ 

ᒪᕐᕉᓕᖓᓗᑎᒃ 

ᓂᕈᐊᖅᑕᐅᕕᖃᕈᓐᓇᖅᓯᑳᓪᓚᖃᑦᑕᕈᓐᓇᕋᔭᕐᒪᖔᑕ 

ᐅᖃᐅᓯᕆᖅᑲᐅᔭᒃᑲ. ᑕᐃᒃᑯᐊ ᓵᓚᒃᓴᓚᐅᖅᑐᐃᑦ 

ᑲᑐᔾᔨᖃᑎᒌᒃᓱᑎᒃ ᑕᖅᑭᒐᓚᒻᒪᕇᑦ ᐊᒥᓱᐃᑦ 

ᑖᒃᑯᐊᑦᑕᐃᓐᓇᑯᓘᓪᓗᑕ ᐊᒃᓱᕈᕕᔾᔪᐊᖅᑐᑎᑦ 

ᓵᓚᒃᓴᓛᕈᒪᓪᓗᑎᒃ 

ᐱᓕᕆᕈᓗᑕᑦᑐᒻᒪᕆᐊᓚᐅᕋᓗᐊᖅᑳᖅᑎᓪᓗᒋᑦ.  

 

ᑮᓇᐅᔭᕐᒥᓪᓗ 

ᐱᕈᖅᓴᐃᑯᓘᔭᕋᓱᑦᑎᒻᒪᕆᐊᓘᓚᐅᕋᓗᐊᖅᑳᖅᑐᑎᒃ 

ᒪᐅᓐᖓᑐᐃᓐᓈᖅᑎᑕᐅᖃᑦᑕᕐᒪᑕ 

ᐊᔪᕐᓂᖅᓴᐅᔪᑯᓗᐃᑦ ᑕᕝᕙᓐᖓᑦ ᑲᑐᔾᔨᖃᑎᒌᑦᑐᓂᒃ 

ᕿᑎᓐᓂᕐᒧᑦ ᐲᖅᑕᐅᔪᖅᑕᖃᕆᐊᖃᓕᕌᖓᑦ. 

ᑕᐃᒃᑯᐊ ᓂᕆᐅᓚᐅᖅᑑᒐᓗᐊᑦ ᓵᓚᒃᓴᕈᑎᒃ 

ᐅᑭᐅᖅᑕᖅᑐᒥ ᐱᓐᖑᐊᕐᓂᐅᖃᑦᑕᖅᑐᒧᑦ 

ᐅᐸᒍᑎᒐᔭᕆᐊᖅ 

ᒪᐅᓐᖓᑐᐃᓐᓈᖅᑎᑕᐅᓚᕆᑦᑎᐊᖃᑦᑕᕐᒪᑕ.  

 

ᑕᐃᒪᓐᓇᒧᑦ ᐃᓱᒪᒃᓴᖅᓯᐅᕈᓐᓇᖅᐳᖃᐃ ᒥᓂᔅᑐ,  

ᑕᐃᒃᑯᐊᓗ ᑎᒦᑦ ᐅᖃᐅᓯᕆᖅᑲᐅᔭᖏᑦ, 

ᓵᓚᒃᓴᓚᐅᖅᑐᐃᑦ ᐃᓕᑕᕆᔭᐅᓗᑎᒃ 

ᑲᔪᓯᑎᑕᐅᖃᑦᑕᕈᓐᓇᖅᑑᓪᓗᐊᕋᔭᕐᒪᖔᑕ ᐊᒻᒪ 

ᐊᔪᓐᖏᓛᖑᖅᑲᐅᔪᐃᑦ ᑲᑎᑕᐹᖑᓗᑎᒃ 

ᓄᓇᕗᑦᒥᑦᑕᐅᖅ 

ᑭᒡᒐᖅᑐᐃᖃᑦᑕᖅᑎᑕᐅᔪᓐᓇᖅᓯᒐᔭᕐᒪᖔᑕ. 

ᑕᐃᒪᐃᓕᐅᖅᐸᑕ ᐊᒥᓲᓂᖅᓴᐃᑦ 

ᐃᓚᐅᔪᓐᓇᖃᑦᑕᕋᔭᕋᓗᐊᕐᒪᑕ ᓄᓇᕗᑦᒥ 

ᒪᒃᑯᒃᑐᖁᑎᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᒥᔅᑐ ᓂᖏᐅᖓᓐ. 

ᐄ, ᑕᒪᓐᓇ ᐃᓱᒪᒃᓴᑦᑎᐊᕙᒃ ᑕᐃᒫᒃ 

ᐃᓱᒪᒃᓴᖅᓯᐅᕈᑎᒃᓴᑦᑎᐊᕙᐅᒐᓗᐊᖅ ᑭᓯᐊᓂ ᒫᓐᓇ 

ᓱᓕ ᑖᒃᑯᐊ ᐊᑐᖅᑕᕗᑦ  

ᐊᐅᓚᑦᑎᔨᐅᔪᑦ ᐋᖅᑭᒃᑕᐅᓯᒪᔪᑦ ᑕᒪᒃᑯᓄᖓ 

ᐊᕕᒃᑐᖅᓯᒪᔫᔪᓄᑦ ᑲᑐᔾᔨᖃᑎᒌᑦ. ᑕᒪᓐᓇᐃᓛᒃ 

ᐅᒃᐱᕆᑦᑎᐊᖅᑕᕋ ᐊᒃᓱᕉᑎᖃᖃᑦᑕᖅᑐᑦ 

ᑲᑐᔾᔨᖃᑎᒌᑦ ᖃᓄᖅ ᐱᓐᖑᐊᖅᑎᐅᖃᑎᒌᑦ 

ᓵᓚᒃᓴᕈᒪᓪᓗᑎᒃ. ᑕᒪᓐᓇ 

ᑕᐱᕇᒃᑐᖃᐅᓐᖏᑦᑑᒐᓗᐊᑦ ᑲᑐᔾᔨᓕᕌᖓᒥᒃ 

ᓄᓇᕘᒥ ᑭᒡᒐᖅᑐᐃᔩᓐᓇᐅᖃᑦᑕᕐᒪᑕ 

ᐱᓐᖑᐊᕕᔾᔪᐊᕐᓂᒃᑯᑦ.  

 

ᐄ, ᐊᖏᕈᓐᓇᖅᑕᕋᓗᐊᕋ ᑕᐃᒫᒃ 

ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᖅ ᑭᓯᐊᓂ ᓱᓕᔪᒥᒃ 

ᐅᖃᐅᑎᔪᓐᓇᓐᖏᑕᕋ ᒫᓐᓇᑦᑎᐊᖅ. ᑕᐃᒫᒃ 

ᐊᐅᓚᔾᔭᖕᓂᐊᕐᒪᖔᖅ ᐃᓱᒪᒃᓴᖅᓯᐅᕈᑎᒃᓴᑦᑎᐊᕙᒃ 

ᑕᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, 

ᒥᔅ ᐅᒡᔪᒃ. 

 

ᐊᐱᖅᑯᑦ 212 - 3(3): ᐃᑲᔫᑎᑦ ᐊᕐᓇᐃᑦ 

ᕿᒫᕕᖏᓐᓄᑦ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᑕᓪᓕᒥᐅᒥ 

ᐱᔮᕆᒐᔪᒃᑲᓗᐊᕋᑉᑕ ᑕᐃᒪᐃᓐᖏᓐᓇᑦᑕ ᐅᑉᓛᖅ 

ᕼᐋᓗᐄᓐ ᖃᓪᓕᕙᓪᓕᐊᓕᒻᒪᑦ ᐃᖅᓯᓇᖅᓯᒐᓗᒃ. 

 

>>ᐃᓪᓚᖅᑐᑦ 

 

ᑖᒻᓇ ᒥᓂᔅᑐ ᐋᓐᓂᐊᖃᕐᓇᓐᖏᑦᑐᓕᔨᒧᑦ 

ᐊᐱᕆᔪᒪᑉᓗᒍ.  

 

ᑖᑉᑯᐊ ᐃᒃᐸᒃᓴᖅ ᑮᓇᐅᔭᑦ ᐊᖏᖅᑕᐅᔪᑦ 

ᐅᐸᓗᖓᐃᔭᐅᒻᒧᓐᖒᖅ ᐃᓗᐊᖅᕼᐊᕈᑎᒧᑦ 

ᐃᓕᖓᓂᐊᕐᒪᑕ ᖃᐅᔨᒪᓪᓗᑕᓗ ᑕᐃᓐᓇ 

ᐱᖁᔭᖃᒻᒥᒻᒪᑦᑕᐅᖅ ᐃᓚᒌᑦᑐᓄᑦ ᒪᓕᒐᖃᒻᒥᒻᒪᑦ 

ᐃᓚᒌᑦᑎᐊᕋᓱᖕᓂᕐᒧᑦ. ᑖᑉᑯᐊ ᖃᓄᖅ 

ᐃᖢᕆᑕᐅᓂᐊᖅᐸᑦ ᐃᑲᔪᖅᑎᒌᓐᓂᐊᖅᐸᑦ ᖃᓄᖅ? 

ᑐᑭᓕᐊᕈᓐᓇᖅᐸᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ, ᒥᓂᔅᑕ 

ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ 

ᐊᐱᖅᑯᑎᒋᔭᐃᑦ. ᑕᐃᓐᓇ ᐃᒃᐸᒃᓴᖅ 

ᐊᐱᖅᑯᑕᐅᓚᐅᖅᑐᖅ ᑭᐅᔪᓐᓇᖅᑎᑕᐅᓚᐅᓐᖏᓐᓇᒪ 

ᑖᑉᓱᒥᖓ.  
 

ᑕᐃᓐᓇᓕ ᓴᓇᔾᔪᑕᐅᕙᓪᓕᐊᓂᕐᒧᑦ 

ᒐᕙᒪᓕᕆᔨᒃᑯᓐᓂᒃ ᑮᓇᐅᔭᑦ ᑕᐃᑲᓃᓚᐅᖅᑑᒐᓗᐊᖅ 

ᑕᒪᑐᒥᖓ ᐃᓱᒪᒃᓴᖅᓯᐅᕐᓂᐅᑉ ᒥᒃᓵᓄᑦ 

ᑐᕌᖓᔾᔪᑕᐅᓚᐅᖅᑐᖅ. ᑕᐃᓐᓇ ᐅᕙᑦᑎᓐᓄᑦ 

ᓄᒃᑎᕐᒪᑦ ᐅᐱᕐᖓᒃᓵᖅ ᑕᒪᓐᓇᓗᒃᑖᖅ 

ᐱᕋᔭᒃᑕᐃᓕᓂᐅᑉ ᐃᓚᒌᓄᑦ ᒥᒃᓵᓄᑦ ᐅᕙᑦᑎᓐᓄᑦ 

ᑲᒪᒋᔭᐅᖁᔭᐅᓕᕐᓗᓂ. ᑮᓇᐅᔭᖅ ᑖᓐᓇ 

ᓄᒃᑎᓚᐅᕐᒪᑦ ᒐᕙᒪᓕᕆᔨᒃᑯᓐᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓅᖔᖅᖢᒍ. ᑕᐃᑲᓂ 

ᑲᒪᒋᓕᕋᑦᑎᒍ ᐅᑭᐅᖅ ᑕᕝᕙᓂ ᐃᓱᐊᓂ 

ᐱᕋᔭᑦᑕᐃᓕᓂᕐᒧᑦ ᑕᒪᒃᑯᐊ ᐃᓚᒌᑦᑎᐊᕐᓂᕐᒧᑦ 

ᐃᓱᒪᒃᓴᖅᓯᐅᕈᑎᒐ ᑕᕝᕙᓂ ᐅᑭᐅᖅ ᐃᓱᐊᓂ 

ᐱᐊᓂᒋᐊᕐᓂᐊᕋᑦᑎᒍ. ᑕᐃᓐᓇ ᑕᐃᑯᖓ 

ᑐᕌᖓᓚᐅᖅᑐᖅ $177,000.  
 

ᑕᐃᒃᑯᐊᓗ ᐃᓚᖏᑦ ᐅᖃᐅᓯᕆᔭᑎᑦ ᒥᓂᔅᑑᖃᑎᒪ 

ᐃᓚᖏᑦ ᑭᐅᓚᐅᖅᑰᖅᑕᖏᑦ ᐃᓕᖅᑯᓯᓕᕆᔨᒃᑯᑦ. 

ᑕᒪᒃᑯᐊ ᐃᓐᓇᕐᓄᑦ ᐃᓐᓇᒻᒪᕆᖕᓄᑦ 

ᑲᒪᒋᔭᐅᑦᑎᐊᕆᐊᖃᕐᓂᖏᑦᑕ ᒥᒃᓵᓄᑦ ᑕᐃᒃᑯᐊ 

ᐸᕐᓇᒍᑎᑦ. ᐃᖅᑲᓇᐃᔭᕐᕖᑦ ᐃᓚᖏᑦ 

ᐅᖃᖃᑎᒌᓕᖃᑦᑕᕆᐊᖃᕋᑦᑕ ᑖᓐᓇ 

ᑐᑭᓯᒃᑲᓐᓂᕆᐊᖃᕐᓂᐊᖅᑕᕋ ᖃᓄᓪᓚᑦᑖᖅ 

ᐱᖕᒪᖔᑦ. ᑭᓯᐊᓂ ᑕᒪᒃᑯᓄᖓᓕ ᐱᓕᕆᐊᑦᑎᓐᓄᑦ 

ᑕᒪᒃᑯᓄᖓᓗ ᐃᒥᐊᓗᓗᐊᕐᓂᐅᖃᑦᑕᓂᐅᑉ ᒥᒃᓵᓄᑦ 

ᐸᕐᓇᐅᑎᒋᔭᕗᑦ ᖃᐅᔨᒪᒐᓗᐊᖅᑐᒍᑦ 

ᑭᖑᕙᓯᖕᓂᕋᖅᑕᐅᖃᑦᑕᕐᒪᑕ. ᑭᓯᐊᓂ ᐆᒥᖓ 

ᐅᖃᕆᐊᖃᕋᑦᑕ ᐸᕐᓇᐅᑎᖃᕆᐊᖃᕋᑦᑕ, 

ᐸᕐᓇᐅᑎᖃᓐᖏᒃᑯᑦᑕ ᑮᓇᐅᔭᖅ ᖃᓄᖅ 

ᐊᖏᑎᒍᓗᒋᑦ ᓄᓇᕗᓄᑦ ᐅᑭᐅᓄᑦ ᓯᕗᓂᑦᑎᓐᓄᑦ 

ᐊᑐᖅᑕᐅᒍᓐᓇᖅᐸᑦ. ᑕᐃᒪᓐᓇᐃᑦᑐᖃᓐᖏᑎᓪᓗᒍ 

ᑮᓇᐅᔭᒥᑦ ᐊᑐᕐᓂᖅ ᐊᔪᕐᓇᕐᒪᑦ.  
 

ᓲᕐᓗ ᑭᖑᕙᓯᒃᐱᑕ, ᐅᖃᖅᑎᑦᑎᔩ? ᒐᕙᒪᐅᓚᐅᖅᑐᑦ 

ᑕᐃᒃᑯᐊ ᑭᖑᕙᓯᒃᑎᑦᑎᔾᔪᑕᐅᔪᖅ ᐅᕙᒎᓐᖏᑦᑐᖅ, 

ᐅᕙᑦᑎᓐᓄᓪᓕ ᐱᐊᓂᒃᓯᒪᓐᖏᑦᑐᐊᓗᖕᓂᑦ 

ᑎᒍᓯᓕᑕᐃᓐᓇᓚᐅᕋᑦᑕ ᓲᕐᓗ ᐃᖃᓗᒃᑑᑦᑎᐊᒦᒻᒪᑦ 

ᐃᓱᒪᓕᕆᔨᐅᓂᖅ. 

ᑐᑭᒧᐊᒃᑎᑦᑎᔨᑖᕈᓐᓇᓚᐅᓐᖏᑦᑐᑦ ᐅᑭᐅᒐᓴᖕᓄᑦ 

ᓯᑕᒪᓅᖅᑰᖅᑐᖅ. ᑕᐃᑲᓃᖦᖢᑎᒡᓗ Decentralized 

Model-ᖑᒐᑦᑕ ᑕᐃᒃᑯᐊ ᐃᓱᒪᓕᕆᔩᑦ ᑕᒪᒃᑯᓄᖓ 

ᐅᐃᕆᓴᐅᑎᓂᒃ ᑲᒪᔨᐅᓪᓗᑎᑦ ᐃᓚᒌᓄᑦ 

ᓂᖓᕐᓂᓕᕆᓂᕐᒥᒃ ᐸᕐᓇᒃᑎᐅᓪᓗᑎᑦ. ᑕᐃᒃᑯᐊ 

ᐊᑯᓂᐅᔾᔪᑎᒋᔪᑦ.  
 

ᐅᕙᒍᓪᓕ ᐅᕙᓃᑦᑐᑎᒍᑦ ᐋᖅᑭᒐᓱᐊᓗᒃᑖᓕᖅᑕᕗᑦ. 

ᑕᒪᒃᑯᐊ ᐸᕐᓇᐅᑎᑦ ᐊᑯᓂᐅᓇᖅᑑᒐᓗᐊᑦ ᑭᓯᐊᓂ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᒃ ᐅᖃᖅᓯᒪᖕᒪᑦ 

ᐋᖅᑭᒃᑕᐅᓯᒪᔪᒥᒃ ᐸᕐᓇᐅᑎᖃᓐᖏᓪᓗᑕ 

ᑮᓇᐅᔭᓂᒡᒎᖅ ᐊᑐᖃᑦᑕᖁᔭᐅᓐᖏᑦᑐᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᖅ, ᐅᖃᖅᑎᑦᑎᔩ. ᑭᐅᑦᑎᐊᒪᓪᓗ 

ᖁᔭᒋᕙᕋ ᑕᐃᓐᓇ ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ. ᑕᐃᒪ 

ᐊᐱᕆᓯᒪᕙᒋᑦᑕᐅᖅ ᖃᑉᓯᑦ ᕿᒫᕖᑦ ᐊᒻᒪᕙᑦ 

ᑕᕝᕙᓂ ᓄᓇᕗᑦ ᐃᓗᐊᓂ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ, ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐅᓂᒃᑳᒃᑲᓐᓂᕆᐊᕐᓂᐊᖅᐸᕋ ᐃᓚᖏᑦ. 

ᑐᓴᐅᒪᔭᒃᑯᑦ ᐊᕐᕌᓂ ᑖᓐᓇ 

ᐊᐱᖅᑯᑎᒋᓚᐅᖅᑰᕐᒥᔭᐃᑦ ᖃᔅᓯᐅᕙᑦ ᑕᐃᒃᑯᐊ 

ᓱᕐᕋᒃᓯᖅᓯᒪᓗᐊᓐᖏᑦᑐᑦ.  

 

ᕿᑎᕐᒥᐅᓂᑦ ᐃᓚᖏᑦ ᐃᓂᖃᖃᑦᑕᓚᐅᖅᑐᑦ 

ᐃᓚᖏᑦ ᒪᑐᓯᒪᖅᑰᓕᖅᖢᑎᑦ. 

ᐱᖓᓲᖃᑦᑕᓚᐅᖅᑑᒐᓗᐊᑦ ᕿᑎᕐᒥᐅᓂ ᐃᓚᖓ 

ᑕᓗᕐᔪᐊᒦᓚᐅᖅᑐᖅ ᒪᑐᓯᒪᖅᑰᖅᑐᖅ. ᑖᒃᑯᐊ 

ᖃᐅᔨᒋᐊᒃᑲᓐᓂᕈᓐᓇᕐᓂᐊᖅᑕᕋ. ᑭᕙᓪᓕᕐᒥᓕ 

ᐊᑕᐅᓯᕐᒧᑦ ᑎᑎᕋᖃᑦᑕᓚᐅᖅᑐᖅ 

ᑲᖏᖅᖠᓂᕐᒦᖦᖢᓂ ᐊᒻᒪ ᑕᒫᓂ ᕿᑭᖅᑖᓗᑉᒥ 

ᒪᕐᕈᐃᓐᓇᐅᖂᓚᐅᖅᖢᑎᑦ. ᑕᒫᓂ ᐃᖃᓗᖕᓂᓪᓗ 

ᐊᒻᒪ ᑭᓐᖓᕐᓂ ᐃᑲᔫᑎᖃᖃᑦᑕᓚᐅᖅᖢᓂ. ᑕᐃᒃᑯᐊ 

ᑭᓐᖓᕐᒥᐅᑦ ᐃᓄᓕᕆᔨᕐᔪᐊᖅᑎᖏᑦ ᒐᕙᒪᒃᑯᓐᓄᑦ 

ᐊᐅᓚᑕᐅᓚᐅᓐᖏᒻᒪᑕ ᑭᓯᐊᓂ ᕼᐊᒻᒪᓚᒃᑯᓐᓄᑦ.  

 

ᑭᓯᐊᓂ ᐅᖃᕈᓐᓇᖅᑐᒍᑦ ᑖᒃᑯᐊ 

ᐊᓯᓐᖑᖅᐸᓪᓕᐊᖕᒪᑕ ᐅᓂᒃᑳᑦᑎᐊᒃᑲᓐᓂᓛᖅᐳᖓ  



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᑦᓯᐅᓚᑦᑖᕐᒪᖔᑕ. ᐃᓄᓕᕆᔾᔪᑎᖏᑦ ᑭᓐᖓᕐᓂ 

ᓯᑎᐱᕆ ᐃᓱᐊᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᓄᑦᑎᖅᑕᐅᓚᐅᕐᒪᑕ ᑕᐃᒃᑯᐊ 

ᐊᖑᒻᒪᑎᓐᖐᓐᓇᓗᐊᕐᓂᖏᑦ ᐱᔾᔪᑎᒋᓪᓗᒋᑦ. ᑖᓐᓇ 

ᐅᑎᕐᕕᒋᒃᑲᓐᓂᕆᐊᖃᕐᓂᐊᖅᑕᒃᑲ ᑕᐃᒃᑯᐊ 

ᖃᐅᔨᒋᐊᑦᑎᐊᑲᓐᓂᓚᐅᕐᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔨ. 

ᓂᕆᐅᑦᑎᐊᓂᐅᖅᐳᖓᓗ ᐅᑎᕐᕕᒋᓂᐊᖅᑐᕆᕋᒻᓇ 

ᖃᑦᑎ ᕿᒫᕕᑦ ᐊᒻᒪᔮᖅᑕᐅᑦᑐᑦ ᓄᓇᕗᑦ ᐃᓗᐊᓂ. 

ᑖᒻᓇ ᐊᐱᕆᔪᒪᒋᓪᓗᒍ ᖃᑉᓯᓂᑦ ᑮᓇᐅᔭᓂᑦ 

ᐊᑐᖅᐱᑕ ᒐᕙᒪᐅᓪᓗᑕ ᑖᒃᑯᐊ ᕿᒫᕖᑦ ᐊᖕᒪᔪᑦ 

ᒪᑐᐃᖓᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒃᑯᐊ ᖃᐅᔨᒪᓂᐊᖅᐳᒍᑦ ᐱᖏᓐᓇᓪᓚᕆᒃᑐᑦ 

ᑕᕝᕙᓂ ᐃᖃᓗᖕᓂᓗ. ᑲᖏᖅᖠᓂᕐᒥᓗ ᐊᒻᒪ 

ᐃᖃᓗᒃᑑᑦᑎᐊᒥ ᐱᑕᖃᖅᖢᓂ ᓯᑕᒪᓂ 

ᐃᓄᖃᕈᓐᓇᖂᖅᑐᓂᑦ. ᑖᒃᑯᐊ ᑲᑎᖦᖢᒋᑦ 

ᐃᖃᓗᖕᓂᓕ ᑖᓐᓇ ᑮᓇᐅᔭᖃᐅᑎᖓ ᑕᕝᕗᖓ 

ᐊᕐᕌᓂᐅᓚᐅᖅᑐᖅ ᐊᑐᓚᐅᖅᑕᕗᑦ 2010 

ᐃᓱᓕᑎᓪᓗᒍ ᑮᓇᐅᔭᓕᕆᕝᕕᐊ, ᒫᑦᓯ ᐃᓱᓕᖦᖢᒍ 

$1 ᒥᓕᐊᓐᖑᓚᐅᖅᑐᑦ. ᑲᖏᖅᖠᓂᕐᒥᑦ ᑕᐃᓐᓇ 

ᕿᒫᕕᒃ ᐊᕐᕌᓂ $252,000 ᐊᑐᓚᐅᖅᑐᖅ 

ᖀᓇᐅᔭᖃᐅᑎᖓ ᒪᓕᒃᖢᒍ. ᐊᒻᒪ ᐃᖃᓗᒃᑑᑦᑎᐊᒥ 

$85,000 ᐊᒻᒪ ᑕᓗᕐᔪᐊᓂ ᑕᐃᑯᖓ 2010 

ᑮᓇᐅᔭᖃᕐᕕᐅᓚᐅᖅᑐᖅ ᐃᓱᓕᑎᓪᓗᒍ $110,000-

ᖑᓚᐅᖅᓯᒪᔪᑦ ᑮᓇᐅᔭᑦ ᐊᑐᖅᑕᐅᓚᐅᖅᑐᑦ. ᒫᓐᓇᒧᑦ 

ᓄᑖᖑᓂᐊᖅᑐᑦ ᖃᑦᑎᓪᓚᑦᑖᖑᖕᒪᖔᑕ ᐅᑭᐅᖅ 

ᑖᓐᓇ ᑐᓴᒐᒃᓴᐅᓂᖓ ᓱᓕ ᐱᓯᒪᖏᓐᓇᒃᑯ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ ᑰᓕ. 

ᐱᖓᔪᐊᓐᓂᑦ ᑭᖑᓪᓕᖅᐹᖅ ᐃᓚᒋᐊᕈᑦ. ᒥᔅ ᐅᒡᔪᒃ 

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. 

ᑭᐅᑦᑎᐊᖃᑦᑕᕋᕕᑦ ᖁᔭᒋᓪᓗᐊᖅᐸᒋᑦ  

ᑖᑉᓱᒪ ᒥᔅᓵᓄᑦ. ᑖᒻᓇ ᐃᓗᐊᖅᖠᔭᐅᓇᓱᐊᖅᑎᓪᓗᒍ 

ᑐᕌᖓᔪᖅ ᐃᓚᒌᓐᓄᓂᑦ ᖁᕕᐊᓱᖃᑦᑕᖏᑦᑐᓄᑦ 

ᓂᕆᐅᓐᓂᐊᖅᐱᑖ, ᕿᒫᕝᕖᑦ 

ᐊᒻᒪᖅᑕᐅᕚᓪᓕᓂᐊᖅᐹᑦ ᓄᓇᕗᑦ ᐃᓗᐊᓂ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᐅᖃᖅᑲᐅᒐᑦᑕ, ᐅᐊᑦᑎᐊᖅ 

ᐅᖃᖅᑲᐅᓪᓗᖓᓗ ᑕᐃᒃᑯᐊ ᐸᕐᓇᒍᑎᒋᔭᕗᑦ 

ᐃᓚᒌᑦᑎᐊᕐᓂᐅᑉ ᒥᒃᓵᓄᑦ ᑕᕝᕙᓂ 

ᓴᖅᑭᑉᐸᓪᓕᐊᓂᐊᕋᑦᑎᒍ ᑎᓯᐱᕆ ᐃᒻᒪᖃ 

ᓄᖑᓕᖅᑎᓪᓗᒍ. ᑕᐃᒃᑯᐊ ᐱᕙᓪᓕᐊᓯᒪᓪᓚᕆᒃᖢᑎᑦ 

ᑕᒪᑐᒪ ᒥᒃᓵᓄᑦ ᒐᕙᒪᑦᑎᓐᓂ. ᑖᓐᓇ ᐸᕐᓇᐅᑕᐅᔪᖅ  

ᐱᕙᓪᓕᐊᓪᓚᕆᒃᑐᑦ. ᑖᓐᓇ ᐸᕐᓇᐅᑎ ᖃᓄᕐᓗ 

ᑮᓇᐅᔭᓂᑦ ᐊᑐᕆᐊᖃᕋᔭᖅᐱᑕ.  

 

ᓂᕆᐅᒃᑐᖓᓕ ᑕᒪᒃᑯᐊ 

ᐊᑐᖅᑕᐅᖏᓐᓂᖅᓴᐅᖁᓪᓗᒋᑦ ᐊᖏᕋᖃᖅᑐᑦ 

ᐃᓚᒌᑦᑎᐊᕐᓂᕐᒧᑦ ᓵᑉᐸᓕᐊᒃᐸᑕ ᒪᒃᑯᒃᑐᓄᓪᓗ, 

ᐃᓕᓐᓂᐊᖅᑐᓪᓗ ᐃᓚᐅᕙᓪᓕᐊᔪᑦ 

ᐱᕋᔭᑦᑕᐃᓕᓂᕐᒧᑦ ᐅᖃᖃᑎᒌᒍᓐᓇᑦᑎᐊᖃᑦᑕᕈᑎ 

ᐃᓚᒌᑦ ᓄᓇᑦᑎᓐᓂ, ᓄᓇᑦᓯᓐᓂ, ᓄᓇᕗᓕᒫᒥᑦ, 

ᑕᒪᒃᑯᐊ ᕿᒫᕝᕕᐅᓂᕋᖅᑕᐅᔪᑦ 

ᐊᒥᓱᓐᖑᖏᓐᓂᖅᓴᐅᒃᐸᑕ ᐱᐅᓂᖅᓴᐅᔫᒐᓗᐊᖅ. 

ᑭᓯᐊᓂ ᑕᐃᒃᑯᐊ ᐅᓂᒃᑳᖅᓯᒪᔪᑦ ᓴᖅᑭᒃᑯᑦᑎᒍ 

ᓇᓗᓇᐃᑦᑎᐊᒃᑲᓐᓂᕐᓂᐊᖅᑐᒍᑦ ᖃᓄᐃᑦᑐᓂ 

ᑲᔪᖏᖅᓴᐃᖃᑦᑕᕐᓂᐊᖅᐱᑕ. ᐱᕋᔭᑦᑕᐃᓕᖁᔨᓪᓗᑕ 

ᐃᓚᒌᑦᑎᐊᕐᓂᒧᖔᖅ ᑕᕝᕗᖓ ᓵᓐᓇᓱᒍᒪᓪᓗᑕ. 

ᐊᖏᕐᕋᒥ ᐊᐅᓚᑕᐅᔭᕆᐊᖃᖏᓐᓇᑦᑕ ᐃᓄᒃᑎᒍᑦ 

ᐱᕋᔭᖕᓂᑐᐃᓐᓈᓗᖕᒧᑦ ᑕᐃᑯᖓ ᑭᓯᐊᓂ 

ᐃᓚᒌᑦᑎᐊᓂᕐᒧᑦ ᑕᒪᑐᒥᖓ ᐅᖃᖃᑦᑕᕈᑦᑕ, 

ᐅᓂᒃᑳᖃᑦᑕᕈᑦᑕᓗ ᐃᒃᑯᓂᖓ 

ᑐᑭᓯᒃᑲᓐᓂᕈᒪᒐᓗᐊᖅᑐᒍᑦ ᖃᓄᕐᓕ 

ᐃᓚᒌᑦᑎᐊᓂᕐᒥᑦ ᑐᓴᕈᒪᓗᑕ. 

 

ᒐᕙᒪᒃᑯᑐᐃᓐᓇᐃᑦ ᐋᖅᑭᓂᖅ ᐊᔪᕐᒪᔾᔪᒃ 

ᐱᕋᔭᑦᑕᐃᓕᓂᖅ, ᐃᓚᖏᑦ ᑐᒃᓯᐊᖅᑎᑦᑎᔩᑦ 

ᐃᓚᐅᖃᑦᑕᖅᑐᑦ ᐱᕋᔭᓐᖏᓐᓂᖅᓴᐅᔾᔪᑎᒃᓴᓂᑦ. 

ᐃᒻᒪᖃ ᑕᒪᒃᑯᓄᖓᓘᓐᓃᑦ ᓵᑉᐸᓪᓕᐊᒍᑦᑕ 

ᒐᕙᒪᒃᑯᓐᓅᓐᖏᖔᖅᑐᖅ ᐃᓅᓯᖅᐳᑦ 

ᐋᖅᑭᒍᓐᓇᕐᓂᖅᓴᐅᖅᑰᖅᑐᖅ. ᐃᓚᖏᑦ ᑭᓯᐊᓂ 

ᐃᓱᒪᖅᓲᑎᒋᒐᑦᑎᒍ ᓇᖕᒥᓂᖅ ᑕᒪᓐᓇ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ ᑰᓕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᒧᑦ 

ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 213 - 3(3): ᓄᓇᕗᑦ 

ᐃᑭᐊᕐᕕᕆᖓᒍᑦ ᐋᖅᑭᒍᑎᐅᔪᒧᑦ ᑎᑎᕋᕐᕕᒃ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᒃᑲ ᖁᑦᑎᓐᓃᖅᐹᑦ 

ᑲᑎᒪᔨᖏᓐᓄᑦ ᒐᕙᒪᐅᖃᑎᒌᑦᑐᓕᕆᓂᕐᒧᓪᓗ 

ᒥᓂᔅᑕᒧᑦ, ᓯᕗᓕᖅᑎ. 

 

ᐅᖃᖅᑏ, ᓄᓇᕗᑦ ᐃᑭᐊᖅᑭᕕᕆᖓᒍᑦ 

ᕿᒥᕐᕈᓚᐅᕋᒪ, ᑕᑯᓚᐅᖅᓯᒪᓐᖏᑕᓐᓂᑦ ᑕᑯᓚᐅᕋᒪ, 

ᓲᕐᓗ ᐋᖅᑭᒍᑎᐅᔪᒧᑦ ᑎᑎᕋᕐᕕᒃ. ᒥᓂᔅᑕᐅᔪᖅ 

ᐅᖃᕈᓐᓇᖅᐸ ᖃᖓᑭᐊᖓᐃ 

ᐃᓚᐅᑎᑕᐅᓕᓚᐅᕐᖓᑦ ᑭᓱᒥᓪᓗ ᐱᔾᔪᑎᖃᖅᑲ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᓐᓇᓗ ᑕᑯᓚᐅᖏᓐᓇᒃᑯ. 

(ᑐᓵᔨᑎᒍᑦ) ᖃᐅᔨᒋᐊᓚᐅᕐᓗᒍ ᑭᐅᓛᖅᑲᕋ 

(ᑐᓵᔨᑎᒎᕈᓐᓃᖅᑐᖅ) ᕿᒥᕐᕈᐊᕐᓂᐊᕋᒃᑯ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᑖᓐᓇ 

ᖃᐅᔨᒋᐊᓚᐅᕐᓗᓂᐅᒃ ᑭᐅᓛᕐᖓᒍ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 

ᐃᐊᓕᐊᑦ 

 

ᐊᐱᖅᑯᑦ 214 - 3(3): ᖃᕋᓴᐅᔭᒃᑰᖓᔪᑦ 

ᐋᓐᓂᐊᕕᓕᐊᖅᐸᑦᑐᓄᑦ ᑎᑎᕋᖅᑕᐅᓯᒪᔪᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ,  ᐅᖃᖅᑏ. 

ᐊᐱᖅᓱᕈᒪᔪᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᑦ. ᑕᒑᖅ ᑰᓕᒧᑦ. ᐱᔾᔪᑎᖃᖅᑐᖅ 

ᑭᐅᔾᔪᑎᒋᖅᑲᐅᔭᖅ 158 - 3(3), 

ᑐᐊᕕᓐᓇᖅᑐᓕᕆᓂᕐᒧᑦ ᐅᐸᓗᖓᐃᔭᐃᖅᓯᒪᓂᖅ  

ᐋᓐᓂᐊᕕᒻᒥ. ᑕᐃᒃᑯᓄᖓ ᐋᓐᓂᐊᕕᒻᒥᒃ 

ᖃᕋᓴᐅᔭᒃᑯᑎᒍ ᑎᑎᕋᖅᑕᐅᓯᒪᕙᓕᖅᑐᑦ 

ᓄᓇᕗᓕᒫᒥ ᐱᔪᓐᓇᐃᓕᔪᖃᓐᓂᖅᑲᑦ 

ᖃᖓᑦᑕᖅᑎᑕᐅᓯᒪᔪᒥᒃ. ᖁᕕᐊᓱᑉᐳᖓ ᑕᒪᒃᑯᐊ 

ᐋᓐᓂᐊᕕᒻᒥ ᐋᓐᓂᐊᕕᒻᒦᑦᑐᑦ ᐃᖅᑲᓇᐃᔭᖅᑐᑎᒃ.  

 

ᐅᖃᐅᓯᖃᓚᐅᕐᖓᑦ ᓱᕋᑦᑐᖃᓐᓂᖅᑲᑦ ᖃᓄᖅ 

ᑕᐃᒃᑯᐊ ᑕᕝᕗᖓᖅᑕᐅᒍᓐᓇᕐᓂᖏᓐᓂᒃ 

ᖃᐅᔨᒍᒪᑐᐃᓐᓇᖅᑐᖓᓕ ᑕᐃᒃᑯᐊ ᑕᕝᕙᓃᑦᑐᑦ. 

ᑕᑯᔭᐅᕈᓘᔭᕆᐊᖃᖏᓐᓂᖏᓐᓂᒃ 

ᐅᖃᐅᓯᐅᒋᐊᖃᖏᓐᓂᖏᓐᓂᓪᓕ. ᐃᒃᑯᐊᓕ ᑕᐃᒃᑯᐊ 

ᓇᒦᑉᐸᑦ? ᐊᔾᔨᒌᖏᑕᖓᓃᕝᕙᓗᒻᒪᑦ ᐊᑕᐅᓯᕐᒦᑉᐸᑦ 

ᐅᕝᕙᓘᓐᓃᑦ ᐊᔾᔨᒌᖏᑦᑐᒐᓴᓐᓃᑎᑕᐅᕙ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒻᒪᕆᐊᓗᒃ ᐊᐱᖅᑯᑎᒋᔭᐃᑦ ᐊᒻᒪᓗ 

ᑭᐅᔭᐅᑦᑎᐊᕆᐊᖃᑦᑑᑎᒋᔭᕋ. ᑕᐃᒃᑯᐊ 

ᐃᖅᑲᓇᐃᔭᖅᑎᒃᑲ ᐅᖃᐅᑎᓂᐊᖅᑲᒃᑲ. ᑖᓐᓇ 

ᑐᓴᖅᑎᑦᑐᒫᓐᓂᐊᕋᑦᑎᒃᑯᑦ ᐱᓯᒪᓕᑐᐊᕈᒃᑭᑦ ᑖᓐᓇ 

ᐅᖃᐅᓯᕆᓛᖅᑲᕋ ᒫᓐᓇᒫᑦᑎᐊᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒋᐊᓚᐅᕐᓗᓂᐅᒃ ᑭᐅᓂᐊᓐᓂᕋᖏᒻᒪᒍ 

ᐊᐱᕆᒃᑲᓐᓂᑐᐃᓐᓇᓂᐊᖅᑲᕋ. ᑖᒃᑯᐊ ᑕᕝᕙᓂ 

ᓄᓇᕗᒻᒦᑎᑕᐅᕙᑦ ᐅᕝᕙᓘᓐᓃᑦ  

ᓄᓇᕗᑦ ᓯᓚᑖᓃᑭᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᑯᕈᓘᔭᖁᔨᓂᐊᖏᓇᑦᑕ 

ᐋᓐᓂᐊᕕᒻᒦᑎᑕᐅᓂᖏᓐᓂᒃ ᑖᒃᑯᐊ 

ᐃᓱᒪᔅᓴᖅᓯᐅᕈᑎᒋᓚᐅᕐᓗᒋᑦ ᑭᐅᑦᑎᐊᓛᖅᑲᒃᑲ 

ᐱᓯᒪᓕᕈᒃᑭᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᐊᓕᐊᑦ. 

 

ᐃᐊᓂᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᕗᑦᒥᐅᓕᒫᑦ ᖃᐅᔨᒪᒍᒪᒐᓗᐊᕋᑦᑕ ᐅᕙᒍᑦ 

ᒥᒃᓵᓄᑦ ᑎᑎᕋᖅᓯᒪᔪᑦ ᓇᒦᑦᑕᒻᒪᖔᑕ. ᐅᕙᓂ 

ᓄᓇᕗᑦ ᒐᕙᒪᒃᑯᖏᓐᓂ, ᑕᒫᓂ ᓄᓇᕗᑦᒥ 

ᐅᕝᕙᓘᓐᓃᑦ ᐃᓪᓗᖁᑎᒋᔭᐅᔪᒥ ᐋᑐᕚᒥ, ᑐᕌᓐᑐᒥ, 

ᓇᒥᑐᐃᓐᓇᓕᒫᖏᓛᖅ ᑲᓇᑕᒥ? ᖃᐅᔨᒐᓱᓪᓗᓂ 

ᑕᐃᒃᑯᐊ ᕿᒥᕐᕈᓪᓗᒋᑦ ᐃᓛᓐᓂᒃᑯᑦ ᑕᒪᒃᑯᐊ ᐅᕙᒍᑦ 

ᒥᒃᓵᓅᖓᔪᑦ ᓇᒥᕈᓘᔮᓘᑉᐸᑦᑐᑦ ᔭᐹᒥᓘᓐᓃᑦ. 

ᖃᐅᔨᒍᒪᑐᐃᓐᓇᕋᑖᕋᒪ.  

 

ᑭᖑᓪᓕᕐᓕ ᐊᐱᖅᑯᑎᒐ. ᑕᒪᒃᑯᓄᖓ ᐅᕙᒍᑦ 

ᒥᒃᓵᓅᖓᔪᓂᒃ, ᖃᓄᕐᒪᑯᐊ 

ᐊᑦᑐᖏᖅᑕᐅᓯᒪᑦᑎᐊᕋᓗᐊᖅᑯᖅᑲᐃ ᑕᐃᒃᑯᐊ 

ᐊᑦᑕᓇᓐᖏᑦᑐᒦᓐᓂᐊᕐᖓᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ  ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑕᐃᒪ ᖃᐅᔨᒪᕙᓪᓚᐃᔪᖅ 

ᒐᕙᒪᑐᖃᒃᑯᓐᓂᑦ ᓄᓇᕗᒻᒥᓗ ᒪᓕᒐᐅᔪᓂᒃ 

ᐅᐱᒋᔭᐅᓪᓗᑎᓪᓗ, ᐅᑉᐱᕆᔭᐅᓪᓗᑎᒃ ᑭᓯᐊᓂ 

ᖃᐅᔨᒪᖏᑦᑐᖓ ᖃᕋᓴᐅᔭᒃᑯᑦ ᑎᑎᕋᖅᓯᒪᔪᑦ, 

ᐅᕝᕙᓘᓐᓃᑦ ᑎᑎᕋᖅᓯᒪᑐᐃᓐᓇᖅᑐᓂᒃ. 

ᓇᓗᓇᐃᖅᓯᑦᑎᐊᖃᖅᑲᐃ ᐃᓚᓕᐅᑎᒍᓐᓇᕋᔭᖅᑕᕋ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑐᑭᓯᓇᖅᓯᑎᒋᐊᓚᐅᕈᒃ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᕋᓴᐅᔭᒃᑯᑦ ᑕᐃᒃᑯᐊ ᑎᑎᕋᖅᓯᒪᖃᑦᑕᖅᑐᑦ 

ᐅᖃᐅᓯᖃᕋᑖᖅᑐᖓ, ᐅᖃᐅᓯᖃᑦᑐᑕᖓ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᖃᐅᔨᒪᒐᒪ 

ᑕᒪᒃᑯᐊ. ᐋᓐᓂᐊᕐᕕᐅᔪᓂᑦ ᖃᐅᔨᒪᑦᑎᐊᕋᒃᑭᑦ 

ᑕᐃᒃᑯᐊ ᑕᑯᔭᐅᕈᓘᔭᕆᐊᖃᓐᖏᑦᑐᑦ 

ᐅᖃᐅᓯᓕᕆᓂᕐᒧᑦ.  

 

ᐅᖃᐅᓯᖃᖅᑐᖓ ᑲᒪᒋᔭᐅᓂᖏᓐᓄᑦ 

ᓄᓇᕗᒻᒦᑦᑐᓂᑦ. ᖃᓄᐃᑦᑐᓂᓪᓗ ᐋᖅᑮᓯᒪᒻᒪᖔᑕ 

ᑭᒃᑯᓪᓗ ᐊᑐᐃᓐᓇᖃᕈᓐᓇᖅᑲᑦ ᐅᖃᐅᓯᖃᕋᑦᑕ 

ᐅᕙᑦᑎᓐᓄᑦ ᑐᕌᖓᔪᓂᑦ ᐊᒥᓱᓂᖃᐃ 

ᐊᖏᕐᕋᖏᓐᓂ ᐃᖃᓗᓐᓂ, ᐋᑐᕚᒥ, ᐅᐃᓂᐸᐃᒡ, 

ᐃᐊᑦᒪᓐᑕᓐ-ᒥᓘᓐᓃᑦ. ᑕᐃᒫᒃ ᑲᒪᒋᔭᐅᔾᔪᑎᒋᕙᑦᑐᒍᑦ 

ᐋᓐᓂᐊᕕᓕᐊᖅᑐᓄᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᖅᑯᑎᑦᑎᐊᕙᒃ. ᑕᐃᒪ 

ᐊᑦᑕᓇᓐᖏᑦᑐᒦᑎᑦᑎᒐᓱᓐᓂᐊᖅᑯᒍᑦ 

ᐱᓕᕆᖃᑎᖃᑦᑎᐊᕐᓗᑎ ᒐᕙᒪᒃᑯᓐᓂ ᓄᓇᓕᓐᓂ 

ᐱᔨᑦᑎᕈᑎᓄᑦ ᖃᕋᓴᐅᔭᒃᑰᕈᑎᖏᓐᓄᑦ. ᑖᒃᑯᐊ 

ᐋᖅᑭᓯᒪᑦᑎᐊᑐᒻᒪᕆᐊᓗᒻᒥᑦ ᒪᓕᒐᖃᖃᑦᑕᕐᖓᑕ. 

ᖃᐅᔨᒍᑦᑕᓗ ᑐᓴᖅᑎᑦᑎᒍᓐᓇᓛᖅᑐᒐ. ᑕᒪᒃᑯᐊ 

ᐋᓐᓂᐊᕕᓕᐊᖅᑐᕆᕙᑦᑕᕗᑦ ᖃᓄᐃᓕᖓᒻᒪᖔᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑭᖑᓪᓕᖅᐹᒥ ᐊᐱᖅᑯᑎᒐ. ᑕᒪᒃᑯᐊ 

ᑲᒪᒋᔭᐅᓂᖏᓐᓄᑦ ᒥᓂᔅᑕ ᐅᖃᖅᑑᔮᕋᑖᕐᖓᑦ 

ᐅᖃᐅᓯᖃᖅᑎᓪᓗᑕ ᖃᕋᓴᐅᔭᓕᕆᓂᕐᒥ 

ᖃᕋᓴᐅᔭᕐᒦᑦᑐᓂᑦ ᑐᖅᑯᖅᑕᐅᓯᒪᔪᓂᑦ. 

ᑖᒃᑯᐊᑐᐃᓐᓇᐃᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑐᐊᑦ 

ᑲᒪᔪᑑᕙᑦ, ᑕᒪᒃᑯᓄᖓ ᑲᒪᔪᑑᖃᑦᑕᖅᑲᑦᑕ ᐊᓯᖏᑦ 

ᒐᕙᒪᒃᑯᓐᓂ ᐱᓕᕆᔨᐅᔪᑦ ᐃᓚᐅᖃᑦᑕᕆᕙᑦ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᖅᑎᐅᔪᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑖᓐᓇ ᑐᑭᓯᑦᑎᐊᖁᔭᕋᓗᐊᕋ. 

ᖃᐅᔨᒪᒋᐊᖃᖅᑐᑦ ᒐᕙᒪᒃᑯᑦ ᐊᐅᓚᑦᑎᖃᑦᑕᕐᖓᑕ 

ᐅᑯᓇᓂ  

ᐱᓕᕆᕕᐅᔪᓂᑦ ᐊᔾᔨᒌᓐᖏᑦᑐᓂᑦ 

ᒪᓕᒐᓕᕆᔨᒃᑯᓂᓪᓘᓐᓃᑦ ᓇᓕᐊᖑᑉᐸᑦ 

ᖃᐅᔨᒪᑦᑎᐊᕋᓱᐊᖅᐸᑦᑐᒍᑦ ᐊᔾᔨᒌᓐᖏᑦᑐᓂᑦ 

ᒐᕙᒪᐅᔪᓂᑦ ᐊᑕᐅᓯᑑᓐᖏᒻᒪᑦ. ᓲᕐᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓅᓐᖏᑦᑐᖅ ᑕᒪᒃᑯᐊ 

ᖃᕋᓴᐅᔭᓕᕆᕙᒻᒪᑕ ᐅᖃᐅᔾᔭᐅᕙᑦᑐᒍᑦ. ᐄ, 

ᐅᖃᐅᑎᔪᓐᓇᖅᑕᕋ ᒪᓕᑦᑕᐅᒋᐊᓖᑦ 

ᒪᓕᑦᑕᐅᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑖᓐᓇ ᐊᐱᖅᓱᕐᓇᖅ ᐃᓱᓕᒻᒪᑦ. ᑲᔪᓯᓗᑕ 

ᑲᑎᒪᔾᔪᑎᔅᓴᓐᓂᑦ, ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ 

ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ 

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 

9. ᑭᐅᔾᔪᑏᑦ ᒪᑐᐃᖅᓯᔾᔪᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅ ᑲᑎᒪᔾᔪᑎᒃᓴᖅ 10. 

ᐊᑎᓕᐅᖅᑕᐅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. 

ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᑦ ᐅᓂᒃᑳᖏᑦ 

ᕿᒥᕐᕈᓪᓗᑎᑦ ᒪᓕᒐᒃᓴᓂᑦ ᐊᓯᖏᓐᓂᓗ. 

ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᔪᑦ ᐅᓂᒃᑳᑦ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 119 - 3(3): ᐊᕐᕌᒍᑕᒫᑦ 

ᐅᓂᒃᑳᖅ ᐊᐅᓚᑕᐅᓂᖓᓂᒃ ᓄᓇᕗᑦ 

ᒐᕙᒪᒃᑯᑦ ᐊᑐᐃᓐᓇᖃᓐᓂᕐᒧᑦ ᑐᓴᕈᑎᓂᑦ 

ᐊᒻᒪᓗ ᑲᓐᖑᓇᖅᑎᑕᐅᔪᓂᑦ ᓴᐳᔾᔨᓂᕐᒧᑦ 

ᒪᓕᒐᕐᒥᒃ ᐊᐃᐳᕈ 1, 2009-ᒥᒃ ᒫᑦᓯ 31, 

2010-ᒧᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᑦᑐᖓ ᓴᖅᑭᑎᒍᒪᒐᒪ 

ᐊᕐᕌᒍᑕᒫᖅᓯᐅᑎᒥᒃ ᓄᓇᕗᒻᒥ ᑐᓴᐅᒪᑎᑦᑎᔨᒃᑯᑦ 

ᐊᒻᒪᓗ ᓴᐳᔾᔨᔨᒃᑯᑦ ᐅᓂᒃᑳᖓᑦ  

ᐊᐃᐳᕈ 1, 2009-ᒥᑦ ᒪᑦᓯ 31, 2010-ᒧᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᓴᖅᑭᑎᑕᐅᔪᑦ ᑎᑎᖅᑲᑦ. ᓇᓄᓕᒻᒧᑦ ᒪᓕᒐᓕᐅᖅᑎ, 

ᒥᔅᑕ ᓂᖏᐅᖓᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 120 - 3(3): ᑎᑎᖅᑲᐃᑦ 

ᓴᓪᓖᑦ Hᐋᒻᓚᖓᑕ ᐱᓪᓗᒋᑦ: ᓂᕈᐊᕐᕖᑦ 

ᑭᓪᓕᒃᓴᖏᓐᓄᑦ ᑲᒥᓯᓇᒃᑯᑦ (ᓂᖏᐅᖓᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 121 - 3(3): ᑎᑎᖅᑲᐃᑦ 

ᐃᒡᓗᓕᒑᕐᔪᒃ Hᐋᒻᓚᖓᑕ ᐱᓪᓗᒋᑦ: 

ᐊᓯᔾᔨᖁᔭᐅᔪᑦ ᐃᒡᓗᓕᒑᕐᔪᒃ 

ᓂᕈᐊᖅᑕᐅᕕᖓᓄᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓴᖅᑭᑦᑎᔪᒪᔪᖓ ᒪᕐᕉᓐᓂᒃ ᑎᑎᖅᑳᓐᓂᒃ. ᓯᕗᓪᓕᖅ 

ᓴᓪᓕᒥᐅᑦ ᕼᐋᒻᓚᖓᑕ ᑲᑎᒪᔨᖏᓐᓂᒃ. ᐊᐃᑉᐹ 

ᐃᒡᓗᓕᒑᕐᔫᑉ ᕼᐋᒻᓚᑯᖓᑕ ᑲᑎᒪᔨᖏᓐᓂᒃ 

ᐱᔾᔪᑎᖃᖅᑐᑦ ᓂᕈᐊᖅᑐᓕᕆᓂᕐᒧᑦ ᑲᒥᓯᓇᒃᑯᑦ 

ᐊᑐᓕᖁᔭᖏᓐᓂᒃ. ᑕᒪᕐᒥᒃ ᓇᓗᓇᐃᖅᓯᕘᒃ 

ᐃᑲᔪᖅᑐᐃᓂᕐᒥᒃ ᒫᓐᓇᒃᑯᑦ ᐋᖅᑭᒃᓯᒪᔪᓂᑦ 

ᑭᓪᓕᓕᐊᖑᓯᒪᔪᓂᑦ ᓂᕈᐊᖅᑐᓕᕆᓂᕐᒧᑦ. ᑖᒃᑯᐊ 

ᐅᖃᓕᒫᓛᕈᒪᓂᐊᖅᓯᒪᕚᒃᑲ ᑲᑎᒪᑐᐃᓐᓇᓕᖅᐸᐊ 

ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ. 

 

ᓴᖅᑭᑕᐅᔪᖅ ᑎᑎᖅᑲᒃ 122 - 3(3): 

ᐊᑦᑕᓇᖅᑐᑦ ᐅᓯᔭᐅᓂᖏᓪᓄᑦ ᐊᕐᕌᒍᑕᒫᑦ 

ᐅᓂᒃᑳᖅ 2009-2010 (ᑕᑉᑑᓇ) 

 

ᓴᖅᑭᑕᐅᔪᖅ ᑎᑎᖅᑲᒃ 123 - 3(3): 

ᐊᑦᑕᓇᖅᑐᑦ ᐅᓯᔭᐅᓂᖏᓪᓄᑦ ᐊᕐᕌᒍᑕᒫᑦ 

ᐅᓂᒃᑳᖅ 2010-2011 (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᕐᕉᓐᓂᒃ ᓴᖅᑭᑕᒃᓴᖃᕋᒪ. ᐅᖃᖅᑏ, 

ᖁᕕᐊᓱᒃᐳᖓ ᓴᖅᑭᑎᑦᑎᔭᕆᐊᒃᓴᖅ ᐊᑦᑕᓇᖅᑐᓂᑦ 

ᐅᓯᔭᐅᓂᖏᓐᓄᑦ ᐊᕐᕌᒍᑕᒫᑦ ᐅᓂᒃᑳᓐᓂᒃ 2009-

2010 ᐊᒻᒪᓗ 2010-11. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑏ. 

 

ᓴᖅᑭᑕᐅᔪᖅ ᑎᑎᖅᑲᒃ 124 - 3(3): 

ᒐᕙᒪᑐᖃᒃᑯᑦ/ᐳᕌᕕᓐᓯᒃᑯᑦ/ᐅᑭᐅᖅᑕᖅᑐᒥ 

ᒐᕙᒪᒃᑯᑦ ᒥᓂᔅᑕᐃᑦ ᐅᓂᒃᑳᖓᑦ 

ᓄᓇᖃᖅᑳᖅᑐᓕᕆᔨᒃᑯᑦ 

ᐱᓕᕆᖃᑎᒌᖏᓐᓂᒃ ᐋᑐᕚᒥ ᐊᐃᐳᕈ 18 

ᐊᒻᒪ 19, 2011 (ᐋᕆᐊᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 125 - 3(3): 2009-

2010 ᐊᕐᕌᒍᑕᒫᑦ ᐅᓂᒃᑳᖅ ᐃᓄᐃᑦ 

ᐃᓕᖅᑯᓯᖓᑕ ᐃᓅᖃᑎᒌᒍᑎᖓᑕᓗ 

ᖃᓄᐃᓐᓂᕆᔭᖓᓂᒃ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᕕᐊᓱᑉᐳᖓ 

ᓴᖅᑭᑎᑦᑎᔭᕆᐊᒃᓴᖅ ᒐᕙᒪᑐᖃᒃᑯᑦ, ᐳᕌᕕᓐᓯᒃᑯᑦ 

ᐊᒻᒪ ᐅᑭᐅᖅᑕᖅᑐᒥ ᒐᕙᒪᒃᑯᑦ ᒥᓂᔅᑕᐃᑦ 

ᐅᓂᒃᑳᖓᓐᓂᒃ ᓄᓇᖃᖅᑳᖅᑐᓕᕆᔨᒃᑯᓐᓄᑦ 

ᐱᓕᕆᖃᑎᒌᖏᓐᓄᑦ ᐋᑐᐊ, ᐋᓐᑎᐅᕆᐅᒥ ᐊᐃᐳᕈ 

18 ᐊᒻᒪ 19, 2011. 

 

ᖁᔭᓐᓇᒦᒃ, ᐅᖃᖅᑏ, ᐊᒻᒪ ᓴᖅᑭᑎᑦᑎᒍᒪᒋᕗᖓ 

2009-2010 ᐊᕐᕌᒍᑕᒫᑦ ᐅᓂᒃᑳᖅ ᐃᓄᐃᑦ 

ᐃᓕᖅᑯᓯᖓᑕ ᐃᓅᖃᑎᒌᒍᑎᖓᑕᓗ 

ᖃᓄᐃᓐᓂᕆᔭᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑲᑎᒪᔾᔪᑎᒃᓴᖅ 13. ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 126 - 3(3): ᓄᓇᕗᑦ 

ᒐᕙᒪᒃᑯᑦ ᑐᓂᕐᕈᓯᐊᖏᑦ ᐃᑲᔫᑎᖏᓪᓗ 

2010-2011 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᐳᖓ ᓴᖅᑭᑎᑦᑎᔭᕆᐊᒃᓴᖅ 

ᓄᓇᕗᑦ ᒐᕙᒪᒃᑯᑦ ᑐᓂᕐᕈᓯᐊᖏᓐᓂᒃ 

ᐃᑲᔫᑎᖏᓐᓂᓪᓗ 2010-2011-ᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᑰᓕ. 

 

ᓴᖅᑭᑕᐅᔪᖅ ᑎᑎᖅᑲᒃ 127 - 3(3): 

ᐋᓐᓂᐊᖅᑐᓕᕆᔨᒻᒪᕆᐅᑉ 2010-ᒥ 

ᑐᕝᕚᑲᓕᕆᓂᕐᒧᑦ ᒪᓕᒐᖓᓄᑦ ᐊᕐᕌᒍᑕᒫᑦ 

ᐅᓂᒃᑳᖓᓂᒃ (ᑰᓕ) 

 

ᓴᖅᑭᑕᐅᔪᖅ ᑎᑎᖅᑲᒃ 128 - 3(3): ᓄᓇᕗᒻᒥ 

ᑐᕝᕚᑲᑐᖅᑐᓐᖏᓐᓂᖅᓴᐅᓂᕐᒧᑦ ᑐᑭᑖᕈᑎᒃ 

ᖃᓄᖅᑑᕐᓂᐊᕐᓂᕐᒧᑦ ᑕᐃᔭᐅᔪᖅ, “ᑐᕝᕚᑲ 

ᑕᒫᓂ ᐃᓂᒃᓴᖃᓐᖏᓚᖅ” 2011-ᒥᒃ 

2016-ᒧᑦ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒍᑦ) ᖁᕕᐊᓱᒃᐳᖓ ᓴᖅᑭᑎᑦᑎᔭᕆᐊᒃᓴᖅ 

ᐋᓐᓂᐊᖅᑐᓕᕆᔨᒻᒪᕆᐅᑉ 2010-ᒥ 

ᑐᕝᕚᑲᓕᕆᓂᕐᒧᑦ ᒪᓕᒐᖓᑕ ᐊᕐᕌᖑᑕᒫᑦ 

ᐅᓂᒃᑳᖓᓂᒃ.  

 

ᐊᐃᑉᐹ, ᐅᖃᖅᑏ, ᓴᖅᑭᑦᑎᒋᐊᒃᓴᖅ ᖁᕕᐊᒋᔭᕋ 

ᓄᓇᕗᒻᒥ ᑐᕝᕚᑲᑐᖅᑐᓐᖏᓐᓂᖅᓴᐅᓂᕐᒧᑦ 

ᑐᑭᑖᕈᑎᒃ ᖃᓄᖅᑑᕐᓂᐊᕐᓂᕐᒧᑦ ᑕᐃᔭᐅᔪᖅ, 

“ᑐᕝᕚᑲ ᑕᒫᓂ ᐃᓂᒃᓴᖃᓐᖏᓚᖅ” 2011-ᒥᒃ 

2016-ᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᑦ. 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᓂᖅ ᐱᒋᐊᕈᑎᓂᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 16. ᐱᒋᐊᖅᑎᑕᐃᑦ. ᑲᑎᒪᔾᔪᑎᒃᓴᖅ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 19. ᐃᓱᒪᒋᔭᐅᓂᖏᑦ 

ᑲᑎᒪᑐᐃᓐᓇᕐᓗᓂ ᒪᓕᒐᒃᓴᐃᑦ ᐊᓯᖏᓪᓗ. ᒪᓕᒐᒃᓴᑦ 

14 ᐊᒻᒪᓗ 22 ᒥᔅᑕ ᓂᖏᐅᖓᓐ ᐃᒃᓯᕙᐅᑕᐅᓗᓂ. 

 

ᑲᔪᓯᓚᐅᓐᖏᓂᑦᑎᓐᓂ ᓄᖅᑲᖔᑲᐃᓐᓇᕐᓂᐊᖅᑐᒍᑦ 

10 ᒥᓂᑦᓯᓂᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 11:03-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 11:23-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓂᖏᐅᖓᓐ): ᐅᑉᓛᓴᒃᑯᑦ. 

ᓈᒻᒪᒃᓯᒐᑦᑕ ᑲᔪᓯᓂᐊᓕᕋᑦᑕ. ᑲᑎᒪᓂᕆᔭᕗᑦ 

ᒪᑐᐃᖅᐸᕋ. ᑖᒃᑯᐊᓗ ᑲᑎᒪᓂᕆᔭᑦᑎᓐᓂ 

ᑲᑎᒪᑐᐃᓐᓇᖅᑎᓪᓗᑕ ᐅᑯᐊ ᐱᓕᕆᐊᕆᓂᐊᕋᑦᑎᒍ 

ᐱᖁᔭᒃᓴᖅ 14 ᐊᒻᒪ 22. ᑲᑎᒪᔨᕋᓛᑦ 

ᐃᒃᓯᕙᐅᑕᖓᑦ ᖃᓄᕐᓕ ᐃᓱᒪᖃᒻᒪᖔᖅ? ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᒪᓕᒐᒃᓴᖅ 14 ᑲᔪᓯᓗᑕᓗ ᒪᓕᒐᒃᓴᖅ 

22 ᑭᖑᓂᐊᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇᐅᔪᑎᑦ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᐊᖏᖃᑎᒌᒃᐱᑖ ᑖᓐᓇ ᑲᔪᓯᕝᕕᒋᔪᒪᓪᓗᑎᒍ 

ᒪᓕᒐᒃᓴᖅ 14? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᐳᒍᑦ. 

 

ᒪᓕᒐᒃᓴᖅ 14 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2011-2012 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪᐃᒻᒪᑦ ᒥᓂᔅᑐ 

ᐲᑕᓴᓐ ᐊᐱᕆᔪᒪᔭᒋᑦ ᐃᑲᔪᖅᑎᒋᔪᒪᓂᐊᖅᑕᕐᓂᒃ  



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᑲᓄᖓ ᐊᐱᖅᓱᖅᑕᐅᕕᒻᒨᖃᑎᖃᕈᒪᒻᒪᖔᖅᐱᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ, ᑕᒪᐅᓐᖓᖃᑎᖃᕈᒪᒐᓗᐊᖅᑐᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᐊᖏᖃᑎᒌᑉᐱᑖ 

ᐃᑲᔪᖅᑎᒋᓂᐊᖅᑕᖓ ᑕᐅᓄᓐᖓᖅᑎᑕᐅᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᐃᑲᔪᓚᐅᒃᑭᑦ.  

 

ᖁᔭᓐᓇᒦᒃ. ᒥᓂᔅᑐ ᐲᑐᓴᓐ, 

ᓇᓗᓇᐃᖅᓯᕕᒋᑲᐃᓐᓇᓚᐅᕐᒥᑎᒍᑦ ᑖᓐᓇ 

ᐃᑲᔪᖅᑎᒋᓂᐊᖅᑕᐃᑦ ᑭᓇᐅᒻᒪᖔᖅ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐱᖃᑎᒋᓂᐊᖅᐸᕋ ᒥᔅᑕ ᑯᕆᔅ 

ᑖᕐᓯ, ᑐᖏᓕᕋ ᑮᓇᐅᔭᓕᕆᔨᒃᑯᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᓐᖓᓱᒋᓪᓗ ᐃᑲᔪᖅᑎᒋᒑᑎᑦ. ᑕᐃᒪ ᐃᑉᐸᔅᓴᖅ 

ᑖᒃᓱᒥᖓ ᐱᓕᕆᐊᖃᑦᑐᑕ ᐱᐊᓂᓐᖏᓗᐊᒐᓛᑦᓱᒍ 

ᐃᓱᓕᒍᑎᓚᐅᕋᑦᑕ. ᑕᐃᒪ ᐅᑯᓇᓂ ᑮᓇᐅᔭᓂᑦ 

ᐃᓚᒋᐊᕈᑎᓂᑦ ᒪᑉᐱᒐᖅ 4. ᑮᓇᐅᔭᓕᕆᓂᕐᒧᑦ 

ᑖᓐᓇ. (ᑐᓵᔨᑎᒍᑦ) ᐊᖏᖅᑕᐅᕙᒌᖅᓯᒪᓐᖏᑦᑐᖅ. 

ᐊᑕᐅᒃᓯᒥ ᐊᐅᓚᑕᐅᔪᑦ ᑮᓇᐅᔭᐃᑦ. ᑲᑎᑦᑐᒋᑦ 

ᐊᑕᐅᒃᓯᒥ ᐊᐅᓚᑕᐅᔪᑦ ᑮᓇᐅᔭᐃᑦ. $850,000. 

(ᑐᓵᔨᑎᒎᕈᓐᓃᖅᑐᖅ) 

ᐊᐱᖅᑯᑎᔅᓴᖃᖅᑐᑕᖃᒃᑲᓐᓂᕐᒪᖔᑦ?  

 

ᑕᕝᕙᓃᓚᐅᓐᓂᑎᓐᓂ ᐃᑉᐸᔅᓴᖅ ᒪᒥᐊᕝᕕᖃᒐᓛᒍᒪ 

ᒥᓂᔅᑕᕆᔭᐅᔪᒧᑦ ᓄᓇᕗᑦ ᓯᓚᑦᑐᓴᕐᕕᒃ. ᐃᒃᐸᒃᓴᖅ 

ᐊᐱᕆᑎᓪᓗᖓ ᐅᖃᐅᓯᕆᓚᐅᕋᒃᑯ ᐆᑦᑐᕋᐅᑎᒃ 

ᒪᒥᐊᕝᕕᒋᕙᕋ. (ᑐᓵᔨᑎᒍᑦ) ᑕᐃᒪ ᑕᐃᒪᓐᓇ  

ᒥᓂᔅᑕ ᓲᕐᓗ ᑭᐅᑦᑎᐊᖅᑎᒐᓱᒍᓐᓇᖅᑕᕋᓗᐊᕋ 

ᑕᒻᒪᓚᐅᕋᒪ ᖃᓪᓗᓈᑎᑐᑦ.  

>>ᐃᓪᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᑖᓐᓇ 

ᐊᐱᖅᑯᑎᔅᓴᖅᑕᖃᖏᑦᑑᔮᕐᒪᑦ ᐊᑎᖅᑕᖃᖏᒻᒪᑦ. 

ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐊᑕᖏᖅᖢᒍ 

ᑖᓐᓇ ᑕᐅᓇᓂ ᐊᑖᓃᑦᑐᖅ page 4. (ᑐᓵᔨᑎᒍᑦ) 

ᑲᑎᑦᑐᒋᑦ ᐱᓕᕆᕝᕕᒻᒧᑦ. $850,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. Page 5-ᒨᕈᓐᓇᖅᓯᔪᒍᑦ. 

(ᑐᓵᔨᑎᒍᑦ) ᐃᓕᖅᑯᓯᓕᕆᔨᒃᑯᑦ. 

ᐊᖏᖅᐸᒌᖅᓯᒪᖏᑦᑐᖅ. ᑲᑎᓪᓗᒋᑦ 

ᐱᖅᑯᓯᑐᖃᓕᕆᔨᒃᑯᑦ. $6,480,000. 

(ᑐᓵᔨᑎᒎᕈᓐᓃᖅᑐᖅ) ᑕᕝᕙᓂ ᑎᑎᕋᖅᓯᒪᔪᖅ 

ᐊᐱᖅᑯᑎᔅᓴᖅᑕᖃᑦᑐᖃᒻᒪᖔᑦ? ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᑐᓐᖓᓱᒋᑦ ᒥᓂᔅᑕ ᐲᑕᓴᓐ ᐊᒻᒪᓗ ᐃᑲᔪᖅᑏᓐ ᒥᔅᑕ 

ᑖᕐᓯ. ᑖᓐᓇ $6,480,000 ᑖᒃᑯᓂᖓ 

ᐃᓕᖅᑯᓯᓕᕆᔨᒃᑯᓐᓂᑦ ᑕᑯᔭᒐᖃᕝᕕᒃᓴᒧᑦ 

ᐲᖅᑕᐅᓂᐊᕐᒪᑦ ᓲᖃᐃᒻᒪ. ᐊᐱᕆᔪᒪᓪᓗᒍ 

ᓯᕗᓂᕆᓂᐊᖅᑕᑎᓐᓂ ᖃᑯᒍᑦᑎᐊᖅ ᑖᓐᓇ 

ᑮᓇᐅᔭᖅ ᐃᓕᔭᐅᒃᑲᓐᓂᓛᖅᐳᖅ 

ᐅᑎᖅᑎᑕᐅᒃᑲᓐᓂᕈᒫᖅᐸᓘᓐᓃᑦ ᑕᕝᕙᓂ ᐃᖃᓗᓐᓂ 

ᑕᑯᔭᒐᖃᕝᕕᖃᕆᐊᖃᕋᑦᑕ. ᐅᕝᕙᓘᓐᓃᑦ 

ᓄᑖᑦᑎᐊᒻᒪᕆᒻᒥᒃ ᑭᓯᐊᓂ 

ᐱᒋᐊᕆᐊᖃᓐᓂᐊᕐᓕᕆᕙᑦ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒪᒥᐊᓇᖅ 

ᑖᓐᓇ ᐅᖃᕆᐊᖓᓂᒃ ᑕᐃᒫᒃ 

ᐅᑎᖅᑎᑕᐅᔪᒃᓴᒨᖅᑎᑕᐅᓯᒪᔪᒥᓂᐅᓂᐊ. ᖁᔭᓐᓇᒦᒃ, 

ᒥᔅᑕ ᑕᐸᕐᔪᒃ ᐅᖃᐅᓯᕆᕋᑖᕋᕕᐅᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᑕᐹᕐᔪᒃ 

ᑖᒃᑯᐊ ᒐᕙᒪᒃᑯᑦ  

ᑕᐃᒪᓐᓇ ᐱᒋᐊᓪᓚᑲᓐᓂᓂᐊᕐᒥᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ. ᑕᐃᒪᐃᓛᒃ 

ᑮᓇᐅᔭᖃᕈᓐᓃᑎᑕᐅᒻᒪᕆᒃᑲᔭᕐᒪᑦ ᐊᒻᒪᓗ ᒐᕙᒪᒃᑯᑦ 

ᑮᓇᐅᔭᑲᓪᓛᓗᓐᓂᒃ ᐊᑐᖅᓯᒪᓕᖅᖢᑎᒃ.  

 

ᑕᕝᕙᓂᖃᐃ ᓱᓕ ᐃᖃᓗᓐᓂ 

ᐃᓂᒋᔭᐅᔭᕆᐊᖃᓐᓂᖓᓂᒃ 

ᓇᓗᓇᐃᖅᑕᐅᓯᒪᓚᐅᖅᓯᒪᔪᖅ ᑕᐃᓐᓇ ᓱᕐᕋᖏᓚᖅ 

ᐅᕝᕙᓘᓐᓃᑦ ᒐᕙᒪᒃᑯᑦ ᕿᓂᕆᐊᖃᓐᓂᐊᕐᓕᖅᐸᑦ 

ᓇᓂ ᓄᓇᒥ ᑕᑯᔭᒐᖃᕝᕕᒃᑖᖅᐸᑦ 

ᐊᑲᐅᓂᖅᐸᐅᓇᔭᕆᐊᔅᓴᖓᓂᒃ ᑖᓐᓇᑦᑕᐅᖅ 

ᖃᐅᔨᓴᕈᑕᐅᓂᐊᕆᕙ? ᐃᓛᒃ 

ᑕᕝᕗᖓᑦᑎᐊᓕᓵᕈᑎᒋᔭᕆᐊᖃᕐᓂᐊᕐᒪᑕ  ᑕᐃᒪᓕ 

ᐃᖃᓗᐃᑦ ᐃᓂᒃᓴᕆᔭᐅᓚᐅᕐᕋᓗᐊᕐᒪᑕ ᑖᓐᓇᖃᐃ 

ᐱᖃᓯᐅᔾᔭᐅᕗᖅ, ᑖᓐᓇ ᑐᑭᓯᐊᓪᓚᓚᐅᕐᓚᒍ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᑕᐹᕐᔪᒃ 

ᐊᐱᕆᒻᒪᑦ. ᐃᒃᓯᕙᐅᑖᖅ, ᐄ, ᑐᑭᓯᐅᒪᒐᑦᑕ ᑖᓐᓇ 

ᓄᓇ ᓴᕝᕙᖅᑕᐅᓚᐅᖅᑐᖅ 

ᐊᑐᐃᓐᓇᐅᑎᑕᐅᖏᓐᓇᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᑕᐃᒪ ᐃᖃᓗᐃᑦ 

ᓇᓗᓇᐃᖅᑕᐅᓚᐅᖅᓯᒪᒻᒪᑦ ᑕᕝᕙᓂ ᐃᖃᓗᓐᓂ 

ᓴᓇᔪᖃᕆᐊᖃᕐᓂᐊᕐᓂᖓᓂ ᐊᒻᒪᓗ ᒐᕙᒪᒃᑯᓐᓄᑦ 

ᐊᖏᕈᑕᐅᓚᐅᖅᓯᒪᓪᓗᓂ ᒪᓕᒐᓕᐅᕐᕕᐅᓪᓗ 

ᐃᓗᐊᓂ ᑐᓴᖅᑎᑎᔾᔪᑕᐅᓯᒪᓪᓗᓂ ᑖᓐᓇ  

ᐃᖃᓗᐃᑦ ᐃᓂᒋᔭᐅᓂᐊᕐᓂᖓᓂ. ᐅᓇ 

ᐊᐱᖅᑯᑎᒋᓇᓱᑦᑕᕋ, ᑕᐃᓐᓇᓘᓐᓃᖅᑲᐃ 

ᓇᓗᓇᐃᖅᑕᐅᓯᒪᓂᖓ ᐃᖃᓗᓐᓃᑦᑕᕆᐊᖃᕐᓂᖓ 

ᑖᓐᓇᑦᑕᐅᖅ ᐲᖃᓯᐅᔾᔭᐅᒻᒪᖔᖅ ᑖᓐᓇ 

ᐊᐱᖅᑯᑎᒋᓇᓱᑦᑕᕋ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᑕᐹᕐᔪᒃ. 

ᑕᐃᒪ ᖃᐅᔨᒪᓂᕋ ᒪᓕᓪᓗᒍ 

ᐅᖃᐅᓯᕆᔭᐅᓯᒪᓐᖏᑦᑐᖅ ᑕᒪᓐᓇ 

ᐊᓯᔾᔨᖅᑕᐅᓂᐊᕐᒪᖔᖅ ᐃᓂᔅᓴᕆᓂᐊᖅᑕᖓ 

ᐃᖃᓗᓐᓂ. ᑖᒃᑯᐊ ᐅᖃᐅᓯᕆᓯᒪᓐᖏᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐱᖅᑯᑎᔅᓴᖃᒃᑲᓂᕐᒪᖔᖅ ᑖᔅᓱᒪ ᒥᔅᓵᓄᑦ. ᑖᓐᓇ 

ᐅᖃᓕᒫᒃᑲᓐᓂᓚᐅᕐᓚᒍᐊᐃ. (ᑐᓵᔨᑎᒍᑦ) 

ᐃᓕᖅᑯᓯᓕᕆᔨᒃᑯᓐᓄᑦ. ᐊᖏᖅᑕᐅᕙᒌᖅᓯᒪᓐᖏᑦᑐᑦ. 

ᑲᑎᓪᓗᒋᑦ. -$6,480,000. (ᑐᓵᔨᑎᒎᕈᓐᓃᖅᑐᖅ) 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐅᓇᓂ ᐊᑖᓂ 

ᑲᑎᓪᓗᒋᑦ ᐱᓕᕆᕕᒃ. ᐅᖂᑕᓕᖅᓯᒪᓪᓗᓂ -

$6,480,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᕐᒧᑦ 6. ᑖᓐᓇ 

(ᑐᓵᔨᑎᒍᑦ) ᓄᓇᓕᓐᓂ ᒐᕙᒪᓕᕆᔨᒃᑯᑦ. 

ᐊᖏᖅᑕᐅᕙᒌᖅᓯᒪᓐᖏᑦᑐᖅ. (ᑐᓵᔨᑎᒎᕈᓐᓃᖅᑐᖅ) 

ᑕᕝᕙᓂ ᐱᖓᓲᓕᖅᑲᖓᒻᒪᑕ Capital Plan-ᒨᖅᑐᖅ. 

ᑖᓐᓇ ᐅᖂᑕᓕᖅᓯᒪᔪᓪᓗᓂ $1,781,000. ᐊᒻᒪ 

(ᑐᓵᔨᑎᒍᑦ) ᐅᖅᓱᐊᓗᓕᕆᔨᒃᑯᑦ. ᑲᑎᑦᑐᒋᑦ 

ᐅᖅᓱᐊᓗᓕᕆᔨᒃᑯᑦ. ᐅᖂᑕᓕᖅᓯᒪᔪᖅ $25,000. 

(ᑐᓵᔨᑎᒎᕈᓐᓃᖅᑐᖅ) ᐊᒻᒪ ᐊᑖᓃᑦᑐᖅ (ᑐᓵᔨᑎᒍᑦ) 

ᑲᑎᑦᑐᒋᑦ ᐱᓕᕆᕝᕕᒻᒧᑦ. (ᑐᓵᔨᑎᒎᕈᓐᓃᖅᑐᖅ) -

$1,806,000. ᑖᓐᓇ 

ᐊᖏᖅᑕᐅᓯᒪᓚᐅᕐᓂᑰᓐᖏᑦᑐᖅ.  

ᐊᐱᖅᑯᑎᔅᓴᖅᑕᖃᕐᒪᖔᑦ. ᑕᑯᓐᖏᓐᓇᒪ 

ᐅᖃᓕᒫᓱᖓᒃᑲᓂᕐᓗᒍ. (ᑐᓵᔨᑎᒍᑦ) ᓄᓇᓕᓐᓂ 

ᒐᕙᒪᓕᕆᔨᒃᑯᑦ. ᐊᖏᖅᑕᐅᕙᒌᖅᓯᒪᓐᖏᑦᑐᑦ. 

ᐊᑭᑐᔫᑎᓄᑦ ᐊᑐᖅᑐᔅᓴᐃᑦ. ᐊᑭᑐᔫᑎᓄᑦ 

ᐸᕐᓇᐃᓂᖅ. (ᑐᓵᔨᑎᒎᕈᓐᓃᖅᑐᖅ) ᐅᖂᑕᓕᖅᓯᒪᔪᖅ 

-$1,781,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᒻᒪᑦᑕᐅᖅ 

ᐊᑎᑦᑎᐊᖓᓂ (ᑐᓵᔨᑎᒍᑦ) ᐅᖅᓱᐊᓗᓕᕆᔨᒃᑯᑦ. 

ᑲᑎᓪᓗᒋᑦ ᐅᖅᓱᐊᓗᓕᕆᔨᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᐅᖂᑕᓕᖅᓯᒪᔪᖅ -$25,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᒻᒪ ᐊᑖᓂ (ᑐᓵᔨᑎᒍᑦ) 

ᑲᑎᑦᑐᒋᑦ ᐱᓕᕆᕝᕕᒻᒧᑦ. (ᑐᓵᔨᑎᒎᕈᓐᓃᖅᑐᖅ) 

ᐅᖂᑕᓕᖅᓯᒪᔪᖅ -$1,806,000. ᐊᖏᖅᐱᓯᐅᒃ?  

ᐊᖏᑦᑎᐊᖏᑦᑐᐹᓘᔮᖅᑐᓯ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᒪᒃᐱᒐᖓᓄᑦ 7. 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ 

ᑖᓐᓇ ᐊᑭᑐᔫᑎᑦ ᐃᖏᕐᕋᔪᓕᕆᓂᕐᒧᑦ 

ᐊᖏᖅᑕᐅᓯᒪᓂᑰᓐᖏᑦᑐᖅ. (ᑐᓵᔨᑎᒍᑦ) ᑲᑎᑦᑐᒋᑦ 

ᐃᖏᕐᕋᔪᓕᕆᓂᕐᒧᑦ. $4 ᒥᓕᐊᓐ. 

(ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᔅᓴᑕᖃᖅᑐᖃᕐᒪᖔᑦ? 

ᐃᓵᑦᑐᖃᓐᖏᒻᒪᑕ ᑖᓐᓇ ᐅᖃᓕᒫᒃᑲᓐᓂᓕᕐᓚᒍᐊᐃ. 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ. 

ᑮᓇᐅᔭᓕᖅᑕᐅᓯᒪᓚᐅᓐᖏᑦᑐᖅ. ᑖᓐᓇ 

ᐃᖏᕐᕋᔪᓕᕆᓂᕐᒧᑦ ᐊᑕᖏᖅᑐᒍ. $4 ᒥᓕᐊᓐ. 

ᑖᓐᓇ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐅᓄᖓ ᐊᑖᓂ 

(ᑐᓵᔨᑎᒍᑦ) ᑲᑎᑦᑐᒋᑦ ᐱᓕᕆᕝᕕᒻᒧᑦ. $4 ᒥᓕᐊᓐ. 

(ᑐᓵᔨᑎᒎᕈᓐᓃᖅᑐᖅ) ᐃᓚᓕᐅᕆᐊᒃᑲᓂᖅᐱᓯᐅᒃ 

ᐊᖏᖅᑐᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᓂᐱᖅᑯᖅᑐᒐᓗᑦᑐᐊᐲᖏᒃᑯᐊ ᐱᐅᑦᑕᓕᖅᑯ. 

ᒪᒃᐱᒐᖓ 2-ᒧᑦ ᐅᑎᕐᓗᑕ. ᑖᓐᓇ (ᑐᓵᔨᑎᒍᑦ) 

ᐅᐃᒍᖅ 1-ᓚᔭᐅᔪᖅ. ᐊᑭᑐᔫᑏᑦ. 

ᐊᑭᑐᔪᖅᑐᕈᑎᒃᓴᐃᑦ. -$3,436,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᐱᖅᑯᑎᒃᓴᖃᖅᑑᔮᓐᖏᒻᒪᑦ. 

ᒪᓕᒐᒃᓴᖅ 14-ᒨᕐᓗᑕ. ᑕᐃᒃᑯᓇᓂ ᖃᐅᕐᓗᖅᑐᓂᑦ 

ᐃᔾᔪᔪᓃᑦᑐᖅ. ᐃᓚᖏᑎᒍᑦ ᐱᓕᕆᐊᕆᒋᐊᖃᕋᑦᑎᒍ 

ᑖᓐᓇ ᒪᓕᒐᒃᓴᖅ 14. ᑕᐅᑐᑐᐃᓐᓇᖅᑰᕋᔅᓯ 

ᑖᑦᓱᒥᖓ ᒪᓕᒐᒃᓴᖅ 14. (ᑐᓵᔨᑎᒍᑦ) ᒪᓕᒐᒃᓴᖅ 

14, ᑮᓇᐅᔭᓂᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 2, 2011-2012. ᐃᓚᖓ 1. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3  

(ᑐᓵᔨᑎᒎᕈᓐᓃᖅᑐᖅ) ᐃᓚᖃᖅᑐᒍ ᒪᑉᐱᖓ 2-ᖓᓂ 

ᑕᕝᕙᓂ ᐅᐃᒍᒥ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐱᑖ ᑖᓐᓇ 

ᒪᓕᒐᒃᓴᖅ 14 ᐊᑕᖏᖅᑐᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐱᑖ ᑖᓐᓇ 

ᒪᓕᒐᖅ 62(2), ᑖᓐᓇ ᒪᓕᒐᒃᓴᖅ 14 ᑖᑦᓱᒥᖓ 

ᑐᑭᒧᐊᕈᑎᒋᔭᖓᓂᑦ ᓇᓗᓇᐃᔭᐃᓯᒪᔪᖅ 

ᖃᐅᑕᒫᖅᓯᐅᑎᒋᕙᑦᑕᑎᓐᓂ ᑲᑎᒪᓂᕆᔭᑦᑎᓐᓄᑦ 

ᑕᕝᕙᓂ ᐱᖓᓱᒋᓕᖅᑕᖓᓂᑦ 

ᐅᖃᓕᒫᖅᑕᐅᔪᓐᓇᖅᓯᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

ᐅᒃᑯᐃᖅᓯᒍᑎᒥᑦ ᐱᐊᓂᒍᑎᒥᑦ 

ᐅᖃᐅᓯᒃᓴᖃᕐᒪᖔᖅᐱᑦ? 

 

ᐊᖓᔪᖅᑳᖅ ᑮ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᒋᑦ ᖃᒻᒪᓗᑦᑕᐅᖅ 

ᖁᔭᓐᓇᒦᖅᑲᒃᑲ ᑲᑎᒪᔨᐅᔪᑦ ᑖᒃᑯᐊ 

ᐊᐱᖅᓱᖃᑦᑕᖃᐅᒻᒪᑕ. ᑖᒃᑯᐊ 

ᐃᖅᑲᓇᐃᔭᖅᑎᖃᑎᒃᑲᓗ ᑖᒃᑯᐊ ᓄᑦᑎᕆᓯᒪᒻᒪᑕ 

ᑖᒃᑯᐊ ᑮᓇᐅᔭᓂᑦ ᐊᑐᖅᑐᒃᓴᐅᓂᐊᖅᑐᓂᑦ 

ᐊᓯᖏᓐᓄᑦ ᑕᐃᒪ ᑲᑎᒪᑐᐃᓐᓇᖅᑎᓪᓗᑕ.  

 

ᖁᔭᓐᓇᒦᒃᑲᓐᓂᕈᒪᔭᒃᑲ ᐃᖅᑲᓇᐃᔭᖅᑎᒃᑲ 

ᑮᓇᐅᔭᓕᕆᔨᒃᑯᓐᓂᑦ ᐸᕐᓇᒃᓯᒪᒻᒪᑕ 

ᖁᔭᓐᓇᒦᕈᒪᔭᒃᑲ ᐊᒻᒪᓗᑦᑕᐅᖅ ᑖᓐᓇ ᑐᖏᓕᕋ. 

ᐃᑉᐸᒃᓴᖅ ᐊᒻᒪ ᐅᓪᓗᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᐊᒻᒪ 

ᐃᑲᔪᖅᑎᒋᔭᐃᑦ ᑐᒡᓕᕆᔭᐃᓂᓛᒃ ᖁᔭᓐᓇᒦᓪᓗ 

ᑕᒪᑐᒥᖓ ᑲᔪᓯᑦᑎᑦᑎᖃᑎᒌᕋᑖᕋᑦᑕ. ᐃᖅᓱᒃᑏ, 

ᑖᒃᑯᐊ ᐃᑲᔪᑲᐃᓐᓇᕈᓐᓇᕈᕕᒋᑦ. 

 

ᐃᒃᓯᕙᐅᑕᖅ (ᐃᓄᒃ): ᒫᓐᓇ ᑲᔪᓯᒋᐊᕈᓐᓇᕋᑦᑕ. 

ᒫᓐᓇ ᐱᓕᕆᐊᕆᓂᐊᓕᕐᒥᔭᕗᑦ ᒪᓕᒐᒃᓴᖅ 22. 

ᐊᐱᕆᔪᒪᔭᕋ ᒪᓕᒐᓕᐅᕐᕕᒻᒥ ᐅᖃᖅᑎ ᑕᕝᕗᖓ 

ᓵᑦᑎᓐᓄᐊᖁᓪᓗᒍ. ᒪᑐᐃᖅᓯᔾᔪᑎᒥᓂᒃ 

ᐅᓂᒃᑳᓂᐊᕐᒪᑦ, ᐃᖅᓱᒃᑏ.  

 

(ᑐᓵᔨᑎᒍᑦ) ᖁᔭᓐᓇᒦᒃ. ᐅᖃᖅᑏ, ᑕᐃᒪ 

ᖃᐃᖁᔨᖁᔨᕖᑦ ᐃᖅᑲᓇᐃᔭᖅᑎᓐᓂᒃ? 

 

ᒪᓕᒐᒃᓴᖅ 22 - ᒪᓕᒐᖅ ᐱᔾᔪᑎᓕᒃ ᓂᕈᐊᕐᕕᓐᓂ 

ᓄᓇᕗᒻᒥ  - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 

 

ᐃᒃᓯᕙᐅᑕᖅ: ᐃᖅᓱᒃᑏ, ᐃᑲᔪᖅᑎᖏᑦ 

ᐃᓯᖅᑎᓚᐅᒃᑭᑦ.  

 

(ᑐᓵᔨᑎᒍᑦ) ᐅᖃᖅᑏ, ᐊᑏ ᑖᒃᑯᐊ ᑕᐃᑲᐃᓐᓇᒃᑭᑦ 

ᖃᐃᑎᑕᑎᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᑦᑐᖓ ᑕᒫᓃᖃᑎᖃᕋᒪ ᓂᕈᐊᖅᑐᓕᕆᔨᒃᑯᑦ 

ᑖᓐᓇ ᓵᓐᑎ ᑯᓱᒐᖅ, ᑕᓕᖅᐱᓃᑦᑐᖅ 

ᐊᖓᔪᖅᑳᖓᓐ. ᐹᑐᕆᒃ ᐅᐊᕐ, ᑖᓐᓇ 

ᒪᓕᒐᓐᓂᐊᖅᑎᖁᑎᒋᔭᖓᓐ ᓂᕈᐊᖅᑐᓕᕆᔨᒃᑯᑦ 

ᑲᓇᑕᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᑕᐅᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓐᖓᓱᒋᑦᓯ ᑕᒪᑦᓯ. ᐅᖃᖅᑏ, ᒪᑐᐃᖅᓯᔾᔪᑎᒥᒃ 

ᐅᓂᒃᑲᐅᓯᔅᓴᖃᑉᐲᓐ? ᐊᑏ, ᑲᔪᓯᒍᓐᓇᖅᑯᑎᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᑦᑐᖓ ᑕᒪᑐᒪᓂ ᐱᕕᒃᓴᖃᑦᑎᑕᐅᒐᒪ. 

ᑲᑎᒪᔨᕋᓛᖑᖅᓯᒪᑎᓪᓗᓯ ᐃᓱᒪᔅᓴᖅᓯᐅᕈᑕᐅᑎᓪᓗᒍ 

ᐱᖁᔭᒃᓴᖅ 22, ᒪᓕᒐᖅ  



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔾᔪᑎᒋᓪᓗᒋᑦ ᕿᓪᓕᓯᓂᐊᖅᑏᑦ ᓄᓇᕗᑦᒥ.  

 

ᐱᖁᔨᕗᖔᕈᑕᐅᓪᓗᓂ ᐊᖏᖅᑕᐅᓚᐅᕐᒪᓐ ᐅᑐᐱᕆ 

25-ᒥ, 2010, ᐱᒋᐊᖅᑎᑦᑎᖁᔨᓪᓗᑎᒃ 

ᐃᒻᒥᒃᑰᖓᔪᒥᒃ ᑭᓪᓕᓯᓂᐊᖅᑎᓂᒃ ᑲᑎᒪᔨᓂᒃ. ᑖᓐᓇ 

ᐱᖁᔭᕐᔪᐊᖅ ᓂᕈᐊᖅᑐᓕᕆᔨᒃᑯᑦ ᒪᓕᒐᖓ 

ᕿᒥᕐᕈᔭᐅᖁᓪᓗᒍ, ᑎᐊᑦ ᕆᓵᑦ, ᑰᑑ ᐃᔨᑦᓯᐊᕐᓗ 

ᐊᒻᒪᓗ ᒍᐊᑕᓐ ᒪᐃᓐᓗ ᑖᒃᑯᐊ ᑲᑎᒪᔨᖃᓚᐅᖅᑐᑦ.  

 

ᑖᓐᓇ ᐱᔭᕆᐊᑐᓂᖓᓄᑦ ᑕᒪᓐᓇ ᓄᓇᕗᑦ 

ᓈᒻᒪᓈᖅᓯᑎᐊᖅᑐᓂᒃ ᐊᒻᒪᓗ ᑕᒪᐃᓐᓄᑦ 

ᐃᓚᓐᓂᖅᓴᓗᐊᖏᑦᑐᓂᒃ ᐋᖅᑭᓱᐃᑦᑎᐊᖁᓪᓗᒋᑦ 

ᒪᓕᒐᑎᒍᑦ. ᐱᔭᕆᐊᑐᔪᕖᓐᖓᐅᒻᒪᑦ 

ᑕᒪᑐᒪᓂᐅᓂᖓᓂ ᑕᕝᕙ ᖁᔭᒋᔪᒪᔭᒃᑲ 

ᐃᓚᐅᖃᑕᐅᓚᐅᖅᑐᑦ ᑲᑎᒪᔨᐅᓪᓗᑎᒃ 

ᑭᓪᓕᓯᓂᐊᖅᑎᑯᓐᓂ ᐊᒻᒪᓗ ᐅᓂᒃᑳᓕᐅᓚᐅᖅᑐᑦ 

ᐊᒻᒪᓗ ᐊᑐᓕᖁᔭᖏᑦ ᑖᒃᑯᐊ 

ᐋᖅᑭᓱᐃᑦᑎᐊᖅᓯᒪᓚᐅᕐᒪᑕ.  

 

ᐅᓂᒃᑳᖏᑦ ᓴᖅᑭᑎᑕᐅᓚᐅᕐᒪᑕ ᔫᓐ ᑕᒪᑐᒪᓂ 

ᐅᑭᐅᑦᑎᓐᓂ. ᐊᒻᒪᓗ ᑐᓂᔭᐅᓪᓗᓂ ᓯᑎᐱᕆ 28, 

2011-ᐸᒥ. ᐊᒻᒪᓗᒃᑕᐅᖅ ᐃᓚᒋᐊᖅᑕᐅᓪᓗᓂ 

ᐊᐅᒎᓯ 8, 2011-ᐸᒥᑦᑕᐅᖅ ᐅᓪᓗᓕᐅᖅᑕᐅᓯᒪᔪᒥᒃ.  

 

ᐃᓚᖓ 28-ᒥ ᓂᕈᐊᖅᑐᓕᕆᔨᒃᑯᑦ ᒪᓕᒐᖓᑎᒍᑦ 

ᐊᖓᔪᖅᑳᖓᓐ ᐱᖁᔨᕗᖔᕈᑎᓕᐅᓚᐅᖅᑐᖅ 

ᑭᓪᓕᓯᓂᐊᖅᑎᒃᑯᑦ ᐱᖁᔭᔅᓴᖓᓂᒃ. ᐊᑎᖏᑦ ᑖᒃᑯᐊ 

ᑭᓪᓕᒋᔭᐅᔪᑦ ᓂᕈᐊᖅᕕᐅᖃᑦᑕᖅᑐᑦ 

ᒪᓕᒐᓕᐅᖅᑎᔅᓴᓂᒃ ᐋᖅᑭᓱᖅᑕᐅᓚᐅᖅᑐᑦ 22-

ᖑᓪᓗᑎᒃ. ᓂᕈᐊᖅᕕᐅᒍᓐᓇᖅᑐᑦ ᓄᓇᕗᒻᒥ, ᐅᑯᐊ 

ᑕᕝᕙ ᖃᓄᖅ ᐊᑎᖃᓐᓂᐊᕐᒪᖔᑕ ᓇᓗᓇᓐᖏᑦᑐᖅ 

ᑖᒃᑯᐊ ᐅᓂᒃᑳᖓᓂ ᐃᓚᓕᐅᑎᔭᐅᓯᒪᔪᓐ 

ᐊᑐᓐᓂᖃᓕᓚᖓᔪᓐ ᑭᖑᓪᓕᐅᓂᐊᖅᑐᒥᒃ 

ᓂᕈᐊᓐᓇᓕᖅᐸᓐ.  

 

ᑕᒪᑐᒪᓂᐅᓂᖓᓂ ᐊᖓᔪᖅᑳᕆᔭᖏᑦ ᑖᒃᑯᐊ 

ᖁᔭᓕᔪᒪᔭᒃᑲ, ᐊᓪᓚᒡᕕᖓᓂᓪᓗ ᐋᖅᑭᒃᓱᐃᓚᐅᕐᒪᑕ 

ᒫᓐᓇᒧᑦ ᓈᒻᒪᓈᓕᖅᑎᑦᓯᖁᔨᒐᓱᐊᖅᖢᑎᒃ 

ᓂᕈᐊᖅᑐᓕᕆᔨᔾᔪᑎᓂᒃ ᓂᕈᐊᖅᕕᐅᖃᑦᑕᖅᑐᓂᒃ 

ᑕᕝᕙᓂ ᓄᓇᓐᖑᐊᒥ ᑕᑯᒃᓴᐅᑎᑦᑎᔪᑦ.  

 

ᐊᒻᒪᓗᒃᑕᐅᖅ ᖁᔭᓕᔪᒪᒻᒥᔪᖓ 

ᒪᓕᒐᓕᐅᖅᑎᐅᖃᑎᓐᓂᒃ ᕿᒥᕐᕈᖃᑦᑕᓚᐅᕐᒪᑕ 

ᑖᒃᑯᓂᖓ ᐅᓂᒃᑳᖏᓐᓂᒃ ᒪᓕᒐᒃᓴᖅ 12-ᒥᓪᓗ 

ᑲᒪᔨᐅᖃᑦᑕᖅᓯᒪᓪᓗᑎᒃ. ᐃᖅᑲᐅᒪᔪᒃᓴᐅᕗᑦ 

ᓄᓇᕗᑦᒥ ᓂᕈᐊᖅᑐᓕᕆᔨᒃᑯᑦ ᒪᓕᒐᖓ ᖁᓕᓄᑦ 

ᐅᑭᐅᓄᑦ ᐋᖅᑭᒋᐊᖅᑕᐅᔭᕆᐊᖃᖃᑦᑕᕐᒪᑦ. ᖁᓕᑦ 

ᐅᑭᐅᑦ ᓈᒑᖓᑕ 2010-ᒧᑦ ᑎᑭᑦᓱᒍ. ᑕᕝᕙ 

ᐱᒋᐊᓐᖓᖅᕕᒋᓚᐅᖅᑕᖓᓐ. 2022-ᒧᑦ ᑕᐃᒪ 

ᐋᖅᑭᒋᐊᒃᑕᐅᑲᓐᓂᕈᒫᖅᑐᖅ ᑕᐃᒫᒃ 

ᐋᖅᑭᒃᓱᐃᖃᑦᑕᕐᒪᑕ ᑖᒃᑯᐊ 

ᐱᒋᐊᖅᑎᑕᐅᔾᔪᑎᒋᓂᐊᖅᑕᖓ ᑭᖑᓕᕆᓂᐊᖅᑕᖓ 

ᐋᖅᑭᒋᐊᖅᑕᐅᑲᓐᓂᕈᒫᕐᒪᑦ 2021-ᒥ 

ᓇᓴᖅᑕᐅᓚᐅᖅᑎᓪᓗᒋᑦ ᑲᓇᑕᒥᐅᓕᒫᓐ.  

 

ᖃᐅᔨᒪᔪᒃᓴᐅᒐᑦᓯ ᒪᓕᒐᓕᐅᖅᕕᕗᑦ ᑖᓐᓇ 

ᐊᓯᔾᔨᓚᐅᖏᒻᒪᑦ ᑕᐃᒪᓐᖓᓂᒃ 

ᐱᒋᐊᓐᖓᖅᕕᒋᓚᐅᖅᑕᖓᓂᒃ ᓄᓇᕗᑦᒥ 1999-ᒥ. 

ᑕᕝᕙ ᑖᓐᓇ ᐊᖏᖅᑕᐅᑉᐸᑦ ᐱᖁᔭᔅᓴᖅ ᐅᓪᓗᒥᒧᓐ 

ᓈᒻᒪᓈᖅᓯᒪᓕᖅᑎᑕᐅᓂᐊᕐᒪᑦ. ᐊᒻᒪᓗᒃᑕᐅᖅ 

ᐋᖅᑭᒋᐊᖅᑕᐅᓗᓂ ᑕᒪᑐᒧᖓᐅᓂᐊᖅᑐᒧ 

ᑭᖑᓂᖓᒍᑦ ᖃᐅᔨᓴᖅᑎᓕᐅᕈᑕᐅᒍᒫᓪᓚᕆᓪᓗᓂ 

ᐊᑕᐅᓯᕐᒥᒃ ᐋᖅᑭᒋᐊᖅᓯᓪᓗᑎᑦ ᓲᕐᓗᓕ ᐅᑭᐅᑦ 100 

ᓯᑕᒻᒥᖓᓐᓂ.  

 

ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᐱᐊᓂᒃᑲᒃᑭᑦ 

ᐅᓂᒃᑳᐅᓯᔅᓴᒃᑲ ᐊᐱᖅᑯᓯᖅᑕᐅᒍᓐᓇᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑏ. 

ᑲᔪᓯᒋᐊᓚᐅᓐᖏᓂᑦᑎᓐᓂ  



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᓂᖓ ᐃᓗᓕᖏᓐᓂ ᐃᒻᒥᒃᑰᖓᔪᓂᑦ ᒪᓕᒐᒃᓴᐅᑉ 

22 ᐃᓗᐊᓂ ᐃᖃᐃᑎᔪᒪᒋᔅᓯ ᑖᒃᑯᐊ 

ᐱᖁᔨᕗᖔᕈᑕᐅᓂᐊᖅᑐᑦ ᑖᔅᓱᒧᖓ ᒪᓕᒐᒃᓴᐅᑉ 

ᐃᓗᐊᓄᑦ ᐱᓯᒪᔭᓯ ᑐᖑᔪᖅᑕᒥ ᒪᒃᐱᖅᑐᕋᖃᖅᑐᒥ 

ᐱᓯᒪᔭᓯ. ᑖᒃᑯᐊᓗ ᐱᒋᐊᖅᑎᑎᔾᔪᑎᑦ 

ᐊᑲᐅᓈᓕᖅᐸᑦ ᓴᖅᑭᑕᐅᓂᐊᖅᑐᑦ. ᒫᓐᓇ 

ᑲᔪᓯᒋᐊᓐᖏᓂᑦᑎᓐᓂ ᑖᔅᓱᒪ 22 ᐃᓗᐊᓂ, 

ᐃᓚᒋᔭᐅᔪᑦ ᑲᑎᒪᔨᐅᖃᑕᐅᔪᑦ 

ᐅᖃᐅᓯᔅᓴᖃᖅᑐᖃᖅᐹ? ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓗ 

ᐱᕕᖃᖅᑎᑕᐅᒐᒪ. ᐅᑯᐊ ᐅᖃᐅᓯᕆᖅᑲᐅᔮᒃᑲ ᐊᒻᒪ 

ᑲᑎᒪᑎᓪᓗᑕ ᑕᑯᔭᔅᓴᕈᖅᑎᔅᓱᒋ ᓴᖅᑭᖅᑲᐅᔮᒃᑲ, 

ᐅᖃᓕᒫᓕᒑᒐᒃᑭ. ᐱᐅᒐᔭᕋᓗᐊᖅᐳ ᐅᑯᐊ 

ᓇᓕᖅᑲᖏᑦ ᑐᓂᐅᖃᐅᑕᐅᑲᐃᓐᓇᕈᓐᓇᖅᐸᑕ. 

ᐃᒡᓗᓕᒑᕐᔪᒥᓪᓗ ᓴᓪᓕᕐᒥᓗ ᑎᑎᖅᑲᖅᑖᕆᓂᑯᒃᑲ 

ᕼᐋᒻᓚᑦ ᑲᑎᒪᔨᖏᓐᓂ.  

 

ᐃᒃᓯᕙᐅᑖᖅ, ᓇᓗᓇᕈᓐᓃᖁᓪᓗᒍ ᑖᓐᓇ 

ᐃᓱᒪᒋᔭᑐᐃᓐᓇᕋᓐᓃᖅᓯᒪᓂᖓᓄᑦ ᑖᒃᑯᐊᑦᑕᐅᖅ 

ᐅᓂᒃᑳᖅ ᕿᒥᕐᕈᓚᐅᖅᑳᖅᖢᑎᑦ ᐊᒻᒪᑦᑕᐅᖅ 

ᐅᓂᒃᑳᕐᕕᒋᓚᐅᖅᑳᑕᒃᑲᓂ ᐃᓯᒪᒋᔭᒥᓐᓂᒃ 

ᑎᑎᕋᕈᓐᓇᕋᔭᖅᐸᑕ ᑐᑭᒧᐊᕈᑎᔅᓴᕆᔪᒫᖅᑕᒃᑲᓂ 

ᐊᐱᕆᓚᐅᖅᓯᒪᒐᒃᑭᑦ ᑕᒪᓐᓇ ᑲᔪᓯᒍᓐᓇᕐᒪᑦ. ᑕᒪᓐᓇ 

ᐱᔾᔪᑎᒋᓪᓗᒍ ᐅᖃᓕᒫᑐᐃᓐᓇᓂᐊᖅᑖᒃᑲ ᑖᒃᑯᐊ 

ᑐᓂᔭᐅᔪᐃᓐᓇᖅᑰᕋᔅᓯ. ᑐᓂᔭᐅᕙᓪᓕᐊᓕᒑᒐᔅᓯ.  

 

ᕼᐋᒻᓚᒃ ᑲᑎᒪᔨᒃᑯᓃᖔᖅᑐᖅ ᑖᓐᓇ ᓴᓪᓕᕐᒥ 

ᐅᕙᓐᓄᑦ ᑎᑎᕋᖅᑕᐅᓚᐅᖅᑐᖅ ᐃᒪᓐᓇᐃᓕᖓᔪᖅ, 

ᖃᑉᓗᓈᑎᑐᑦ ᐅᖃᓕᒫᕐᓂᐊᖅᑕᕋ:  

 

(ᑐᓵᔨᑎᒍᑦ) ᐅᕙᒍᑦ ᑲᑎᒪᔨᐅᔪᒍᑦ ᑭᒡᒐᑐᖅᑎᐅᓪᓗᑕ 

ᓴᓪᓕᕐᒥᐅᑦ ᑲᑎᒪᔨᖏᓐᓄᑦ  

ᑐᓴᖅᑎᑦᑎᒍᒪᔪᒍᑦ ᐃᑲᔪᖅᓴᖏᓐᓂᕋᖅᑐᑕ 

ᑭᓪᓕᒋᓂᐊᖅᑕᖏᓐᓂ ᒫᓐᓇ. ᐅᖃᐅᓯᐅᓯᒪᔪᑦ 

ᐱᖓᓱᓂᑦ ᒪᓕᒐᓕᐅᕐᕕᒻᒥ ᑲᑎᒪᔨᓕᐅᒃᑲᓐᓂᕈᒪᒪᑦ.  

 

ᓄᓇᕗᑦ ᒐᕙᒪᖓᓂ ᑮᓇᐅᔭᑭᔅᓴᓗᐊᕐᒪᑕ ᒫᓐᓇ 

ᑕᐃᒫᑎᒋ ᐊᒥᓱᓂᖅᓴᖅᑎᑦᑎᒋᐊᔅᓴᖅ ᒪᓕᒐᓕᐅᕐᕕᒻᒥ 

ᑲᑎᒪᔨᐅᓂᐊᖅᑐᓂ. ᖃᓄᕐᓕᑭᐊᖅ ᑕᕝᕙ 

ᐃᓗᐊᕐᓂᖅᓴᐅᒐᔭᖅᐸ ᓄᓇᓕᒻᒥᐅᓄᑦ. ᑕᐃᒫᒃ 

ᐃᓱᒪᕙᖅᑲᐃ ᒫᓐᓇ ᑭᓪᓕᒋᔭᐅᔪᑦ ᓄᓇᓕᒻᒥᐅᓄᑦ 

ᓈᒻᒪᓈᖅᓯᒐᓱᓐᖏᓇᔅᓯᐅᒃ ᓱᒻᒪᓕ ᑕᕝᕙ ᐱᖓᓱᓂᑦ 

ᓱᓕ ᑲᑎᒪᔨᑖᒃᑲᓐᓂᕋᓱᐊᕈᒪᕕᓯ?  

 

ᐊᐱᖅᓱᖅᑕᐅᒍᓐᓇᖅᑐᒍᑦ ᐊᐱᖅᑯᑎᔅᓴᖃᕈᔅᓯ.  

 

ᑐᐊᕆᑎ ᓂᖏᐅᑦᓯᐊᖅ  

ᒪᐃᔭᒋᔭᐅᔪᖅ ᓴᓪᓕᒥᐅᓄᑦ  

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᓯᕗᓪᓕᖅ ᐊᒻᒪ ᐱᖃᑖ 

ᕼᐋᒻᓚᒃᑯᑦ ᑲᑎᒪᔨᖏᓐᓂ ᑎᑎᕋᖅᑕᐅᓂᑯ ᐅᕙᓐᓄᑦ 

ᓇᓗᓇᐃᖅᓯᓯᒪᔪᖅ (ᑐᓵᔨᑎᒍᑦ) 

ᐋᖅᑭᒋᐊᖅᑕᐅᖁᔭᐅᒻᒥᔪᑦ ᑖᒃᑯᐊ 

ᐃᓪᓗᓕᒑᕐᔪᒻᒥᐅᓄᑦ.  

 

ᕼᐋᒻᓚᖑᓄᑦ ᕿᒥᕐᕈᔭᐅᓚᐅᖅᑐᑎᑦ ᑖᒃᑯᐊ 

ᐋᖅᑭᒋᐊᖅᑕᐅᖁᔭᐅᔪᑦ ᐃᓪᓗᓕᒑᕐᔪᒻᒥᐅᓂ 

ᑭᓪᓕᒋᔭᖏᑦ ᑖᒃᑯᐊ ᓂᕈᐊᖅᑕᐅᓯᒪᕖᑦ 

ᓈᒻᒪᒋᓐᖏᓕᒻᒪᔾᔪᑦ. ᐃᓪᓗᓕᒑᕐᔪᒻᒥᐅᑦ ᓴᓪᓕᒥᐅᓪᓗ 

ᓇᓄᓕᒻᒥᐅᓪᓗ ᑖᒃᑯᐊ ᓂᕈᐊᖅᑕᐅᓯᒪᕕᓐᓂ.  

 

ᐊᒻᒪᓗ  ᐃᓚᒋᐊᖅᑕᐅᖁᔭᐅᒻᒥᔪᑦ ᓄᓇᕗᒻᒥ 

ᑮᓇᐅᔭᓂᑦ ᐊᑐᒃᑲᓐᓂᕆᐊᖃᕐᓂᐊᒥᒻᒪᑕ 

ᓈᒪᒋᓐᖏᑕᕗᑦ ᑕᒪᓐᓇ. 

ᐊᓪᓚᕝᕕᖃᒃᑲᓐᓂᕆᐊᖃᕋᓱᓐᖏᓇᒃᑭ ᑕᐃᒫᑎᒋ 

ᒫᓐᓇ  



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1467  

ᑮᓇᐅᔭᓂᑦ ᐊᑐᕐᓂᖅᓴᐅᓕᕋᔭᕐᒥᒻᒪᑦ ᒐᕙᒪᑎᒃᑯᑦ 

ᑮᓇᐅᔭᖏᓐᓂ. ᑖᒃᑯᐊ ᓂᕈᐊᖅᑕᐅᓯᒪᕝᕕᐅᔪᑦ ᒫᓐᓇ 

ᓈᒻᒪᒐᓱᒋᒐᑦᑎᒍ ᑕᐃᒪᓐᖓᓂᓪᓗ 

ᐃᑲᔪᖅᓱᐃᓇᕐᓂᐊᖅᑐᒋᑦ ᑖᒃᑯᐊ 

ᐃᓱᒪᔅᓴᖅᓯᐅᕈᑎᒋᓂᐊᖅᐱᓯᐅᒃ ᐃᓱᒫᓗᒋᔭᕗᑦ 

ᐊᒻᒪᓗ ᐊᑐᐊᖅᑕᐅᒍᒥᓇᖅᑑᒐᓗᐊᑦ.  

 

ᖁᔭᓐᓇᒦᒃ. 

 

ᕼᐃᐊᕆ ᐊᒡᒐᖅ 

ᑎᑎᕋᖅᑕᕕᓂᑦ ᒪᐃᔭᒋᔭᐅᔪᖅ ᐃᓪᓗᓕᒑᕐᔪᒻᒥᐅᓄᑦ  

 

ᐃᒃᓯᕙᐅᑖᖅ, ᐅᖃᕈᒪᒻᒥᔪᖓ ᑎᑎᕋᖅᑕᐅᓂᐊᕐᒪᑦ, 

ᖁᕕᐊᓱᒻᒪᕆᑉᐳᖓ ᑎᓕᐅᖅᑕᐅᓯᒪᓂᕐᓄᑦ 

ᓂᕈᐊᖅᑎᖁᑎᓐᓄᑦ ᐅᓪᓗᒥ ᑭᒡᒐᑐᖅᑐᒋᑦ. ᑖᒃᑯᐊ 

ᑎᑎᖅᑲᐃᑦ ᐱᓚᐅᕐᓂᖏᒃᑯᒃᑭᑦ ᓇᒻᒥᓂᖅ 

ᐋᔩᕋᕋᔭᖅᑰᖅᑐᖓ ᑭᓯᐊᓂᓕ ᑲᔪᓯᖁᔭᐅᓯᒪᓂᕋ 

ᒪᓕᓪᓗᒍ ᑕᒪᒃᑯᐊ ᕼᐋᒻᓚᒃᑯᑦ ᑲᑎᒪᔨᖏᑦ ᓴᓪᓕᕐᒥ 

ᐃᒡᓗᓕᒑᕐᔪᒥᓪᓗ ᑎᑎᖅᑲᖏᑦ, ᓂᕈᐊᕈᒪᓂᐊᖅᑐᖓ 

ᐊᖏᖅᑕᐅᖁᔭᐅᖁᓐᖏᓪᓗᒋᑦ ᐊᑐᓕᖁᔭᐅᔪᑦ 

ᓂᕈᐊᖅᑐᓕᕆᓂᕐᒧᑦ ᑲᒥᓯᓇᒃᑯᓐᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᑐᑭᓯᓇᖅᑐᒃᓴᐅᒐᓗᐊᖅᐳᖓ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓂᖏᐅᖓᓐ. ᒥᔅᑐ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᒻᒪᕆᐊᓘᒻᒪᑦ 

ᐊᒻᒪ ᐋᔩᕈᑕᐅᓪᓚᕆᒋᐊᖃᖅᑐᓂ. 

ᐅᖃᕈᒪᑐᐃᓐᓇᖅᑐᖓᓕ ᑖᒃᑯᐊ 

ᓂᕈᐊᕐᕕᐅᔪᓐᓇᖅᑐᑦ ᑭᓪᓕᖏᓐᓂᑦ ᐋᖅᑮᓚᐅᖅᑐᒍᑦ 

ᑕᒪᓐᓇᓗ ᐱᒻᒪᕆᐊᓘᓚᐅᖅᑐᓂ. ᑖᒃᑯᐊ 

ᐋᖅᑭᒃᓰᓚᐅᖅᑐᑦ ᐅᐱᒋᒻᒪᕆᑉᐸᒃᑲ 

ᑲᑎᖃᑎᖃᓚᐅᕐᒪᑕ ᓄᓇᕗᒻᒥᐅᓕᒫᓂᑦ ᐅᑎᕋᒥᓪᓗ 

ᑐᓂᓯᓪᓗᑎᑦ ᐊᑐᓕᖁᔭᒥᓂᒃ. 

 

ᑭᒡᒐᖅᑐᐃᓪᓗᖓ ᐊᕐᕕᐊᓂ, ᑐᓴᕐᕕᒋᓯᒪᕙᒃᑲ 

ᓂᕈᐊᖅᑎᖁᑎᒃᑲ. ᑐᓴᖅᓯᒪᒻᒥᔪᖓᑦᑕᐅᖅ 

ᐊᑐᓕᖁᔭᐅᓚᐅᖅᑐᓂᑦ ᓂᕈᐊᖅᑐᓕᕆᓂᕐᒧᑦ 

ᑲᒥᓯᓇᒃᑯᓐᓂᑦ ᐊᕐᕕᐊᓃᑦᑎᓪᓗᒋᑦ. 

ᑲᑎᖃᑎᒋᓚᐅᕐᒥᔭᒃᑲ ᕼᐋᒻᓚᒃᑯᑦ ᑲᑎᒪᔨᖏᑦ 

ᐊᕐᕕᐊᓂ. ᐃᓘᓐᓇᑎᑦ ᐃᑲᔪᖅᑐᖅᐳᑦ ᒪᓕᒐᒃᓴᖅ 

22-ᒥᒃ ᐊᒻᒪᓗ ᒪᓕᒐᓕᐅᖅᑎᖅᑖᒃᑲᓐᓂᕐᓗᑎᑦ 

ᐊᕐᕕᐊᓄᑦ. ᐊᕐᕕᐊᑦ ᐱᕈᖅᐸᓪᓕᐊᓂᖓ 

ᓱᒃᑲᓛᖑᕗᖅ ᓄᓇᕘᒥ. ᐃᓄᒋᐊᕐᓂᖃᖅᐳᖅ ᒫᓐᓇ 

3,000-ᓄᑦ ᑎᑭᐅᑎᖓᔭᓕᖅᐳᑦ. ᐃᑉᐱᒋᔭᐅᕗᖅ 

ᓄᓇᓕᓕᒫᒥ ᑭᒡᒐᑐᖅᑕᐅᓂᖃᑦᑎᐊᕆᐊᖃᒻᒪᑕ 

ᒪᓕᒐᓕᐅᕐᕕᒻᒥ.  

 

ᑕᕝᕘᓇ ᓂᓪᓕᐅᑎᒋᓪᓗᒍ ᑕᒪᒃᑯᐊ ᐃᓱᒪᒋᔭᐅᔪᑦ 

ᐃᓱᒫᓘᑕᐅᔪᓪᓗ ᐊᕐᕕᐊᕐᒥᐅᓄᑦ, ᐊᒻᒪᓗ 

ᐅᐱᒋᓪᓗᒋᑦ ᓂᕈᐊᕐᕕᓐᓂ ᑭᓪᓕᓕᕆᓂᕐᒧᑦ 

ᑲᒥᓯᓇᒃᑯᑦ, ᐊᒻᒪᓗ ᓄᓇᕗᑦ ᐊᑕᖏᕐᓗᒍ 

ᐱᕈᖅᐸᓪᓕᐊᓂᖓ ᒪᓕᓪᓗᒍ ᒪᑯᐊᓗ 

ᐱᕕᒃᓴᕆᓂᐊᖅᑕᕗᑦ ᑲᒪᒋᒃᑲᓐᓂᕆᐊᖃᓛᕐᒥᒐᑦᑎᒍ, 

ᐊᑯᓂᐅᒐᔭᖅᑐᓂᓗ, ᐃᑲᔪᖅᑐᓂᐊᖅᐳᖓ ᒪᓕᒐᒃᓴᒥᒃ 

ᐊᓯᔾᔨᖅᓯᒪᓐᖏᓪᓗᒍ. ᐱᒃᑯᒍᓱᒃᑐᒻᒪᕆᐅᕗᖓ 

ᐃᑲᔪᖅᑐᓂᐊᕐᓂᓐᓂᒃ ᐊᒻᒪ ᖁᔭᓕᒍᒪᓪᓗᒋᑦ 

ᑲᒥᓯᓇᒃᑯᑦ ᐊᒃᓱᕈᒻᒪᕆᓚᐅᕐᓂᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᓯᐅᑦᓴᒃ. ᒥᔅᑐ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᒍᒪᑦᑎᐊᕐᒥᖓᒪᑦᑕᐅᖅ 

ᐊᖏᖃᑎᒋᑦᑎᐊᕋᒃᑯ ᑭᒡᒐᖅᑐᐃᔪᖅ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕌᕐᔪᕐᒧᓪᓗ ᐅᖃᓚᐅᖅᑕᖏᓐᓂᑦ 

ᐃᒃᐸᒃᓴᖅ ᒪᓕᒐᒃᓴᐅᑉ ᐱᓪᓗᐊᑕᖓᓄᑦ ᐊᒻᒪ 

ᐅᓂᒃᑳᑉ ᐱᐅᓂᕆᔭᖓᓂᒃ 

ᐱᓕᕆᐊᖑᑦᑎᐊᓚᐅᖅᑐᓪᓗ ᑲᒥᓯᓇᒧᑦ. ᑕᒪᓐᓇᓗ 

ᐊᔾᔨᐸᓗᖓᓂᒃ ᑕᐃᒫᒃᓴᐃᓐᓇᖅ ᐊᓯᖏᑦ ᒥᓂᔅᑕᐃᑦ 

ᐅᖃᖅᓯᒪᓕᖅᑐᑎᑦ. ᑕᒪᑐᒥᖓ ᐅᓂᒃᑳᒥᒃ 

ᐊᑭᕋᖅᑐᖏᑦᑐᖓ ᐊᒻᒪ ᐋᖅᑭᒃᓯᒪᔭᖏᓐᓂᒃ 

ᑭᓪᓕᒃᓴᐅᓂᐊᖅᑐᓂᑦ.  



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᑎᑦᑎᒃᑲᓐᓂᕋᓱᓐᖏᑦᑐᖓ 

ᐃᓚᒋᐊᖅᓯᓇᓱᓐᓇᖓᓗ ᒪᓕᒐᒃᓴᒧᑦ 

ᐅᓪᓗᒃᓴᐅᒐᔭᖅᑑᑉ ᐊᓯᐊᓂᒃ ᐊᑐᓕᕋᔭᕐᓂᖓᓂᒃ. 

ᐅᓇᓕ ᐃᓱᒪᒋᔭᐅᖁᔭᕋ, ᐱᒋᐊᕈᑎᒋᓂᐊᖅᑕᕐᓂ 

ᓇᓗᓇᐃᖅᓯᒪᓂᐊᖅᑐᖅ, ᐅᖓᕝᕙᕆᐊᖅᑕᐅᖁᓪᓗᒍ 

ᑕᒪᓐᓇ ᐅᐊᑦᑎᐊᕈᒃᑲᓐᓂᖔᖅ ᓇᓄᓕᒻᒧᑦ 

ᑭᒡᒐᖅᑐᐃᔪᖅ ᐅᖃᖅᑲᐅᒻᒪᑦ ᓄᓇᕘᒥ 

ᐊᑭᓕᐅᑎᖃᕈᓐᓇᓂᖅᓴᐅᓕᖅᐸᑦ ᐱᖓᓱᒃᑲᓐᓂᕐᓂᑦ 

ᒪᓕᒐᓕᐅᖅᑏᑦ ᐃᓚᔭᐅᓂᒃᓴᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐃᐊᓕᐊᑦ. ᒥᔅᑐ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᒃᓴᖃᕋᓗᐊᖅᑐᖓ ᑕᒪᑐᒧᖓ ᒪᓕᒐᒃᓴᒧᑦ, 

ᓂᓪᓕᓚᐅᓐᖏᓂᓐᓂ ᑕᐃᓐᓇ ᒪᓕᒐᖁᑎᕗᑦ 

45(2)(a), ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᖁᓪᓗᑕ 

ᐱᐊᓂᓚᐅᓐᖏᓂᑦᑎᓐᓂ ᑕᒪᑐᒥᖓ ᒪᓕᒐᒃᓴᖅ 22-

ᒥᒃ ᐅᓪᓗᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᕋᒻᐴᑦ. 

ᐱᒋᐊᖅᑎᑕᖅ ᓈᒻᒪᑉᐳᖅ ᐊᒻᒪ ᐋᔩᕈᑕᐅᔪᓐᓇᕋᓂ. 

ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. ᑲᔪᓯᕗᖅ. 

ᖁᔭᓐᓇᒦᒃ, ᒥᔅᑕ ᕋᒻᐴᑦ. ᓂᓪᓕᕈᒪᖅᑲᐅᕖᑦ? ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᓚᓐᖏᓂᓐᓂ ᓇᓗᓇᐃᖅᓯᒍᒪᑐᐃᓐᓇᖅᑐᖓ 

ᐱᒋᐊᖅᑎᑦᑎᓚᐅᕋᒪ ᑖᓐᓇ ᒪᓕᒐᒃᓴᖅ 

ᑲᑎᒪᑐᐃᓐᓇᖅᑐᓅᖅᑕᐅᖁᓪᓗᒍ 

ᑲᑎᒪᔨᓚᓕᕆᔨᒃᑯᓐᓂᒃ ᐊᒻᒪ ᓱᓕ 

ᓂᕈᐊᖃᑕᐅᔪᓐᓇᖅᑐᖓ ᓇᓪᓕᐊᒍᑐᐃᓐᓇᖅ. 

 

ᐃᒃᓯᕙᐅᑖᖅ, ᑕᐃᒪ ᑕᕝᕘᓇ 

ᐊᑦᑐᖅᑕᐅᓐᖏᑦᑐᑑᓚᐅᕋᑦᑕ ᑖᒃᑯᓇᓐᖓᑦ 

ᐊᑲᐅᓐᖏᕈᔪᒃᑑᔮᒻᒪᕆᒻᒪᑦ ᑖᓐᓇ ᐱᔾᔪᑎᒋᓪᓗᒍ 

ᓂᕈᐊᓐᖏᒃᑲᓗᐊᕈᒪᖃᐃ ᖃᓄᐃᓐᖏᑦᑐᖅ  

ᑭᓯᐊᓂ ᐃᓱᒪᖅᓴᖅᓯᐅᕈᑎᒋᓗᒍᑦᑕᐅᖅ ᑕᒪᓐᓇ 

ᐊᑦᑐᐃᓂᐊᕐᖓᑦ ᓄᓇᕗᓕᒫᒥᒃ 

ᓂᕈᐊᖃᑕᐅᓗᖓᑦᑕᐅᖅ ᐊᑑᑎᖃᓐᓂᐊᕐᒥᔪᖅ. 

ᐅᖃᓚᐅᕐᓗᖓ ᑖᔅᓱᒥᖓ ᑖᒃᑯᐊ ᑕᓯᐅᔭᕐᔪᐊᖅ 

ᐊᑦᑐᖅᑕᐅᔾᔮᓐᖏᒻᒪᑦ, ᑖᒃᑯᐊᓕ ᑖᕗᖓ ᑕᓯᐅᔭᕐᔪᐊᑉ 

ᐱᖓᓐᓇᖓᓅᕆᐅᕐᓗᑎᒃ ᐃᒪᖓᓄᓂᓛᒃ ᐊᕐᕕᐊᑦ 

ᐱᕕᖃᒃᑲᓐᓂᖅᑎᑕᐅᓂᐊᕐᓗᑎᒃ.  

 

ᐃᒃᓯᕙᐅᑖᖅ, ᐄ ᑖᒃᑯᐊ ᓱᓕᔪᕆᑦᑎᐊᑕᒃᑲ ᑲᑎᒪᔩᑦ 

ᐱᓕᕆᐊᕆᓚᐅᖅᑕᖏᑦ ᓂᕈᐊᖅᑐᓕᕆᓂᕐᒧᑦ 

ᑭᓪᓕᖏᓐᓂᒃ ᐊᒃᓱᐊᓗᒃ ᐱᓕᕆᓚᐅᖅᑐᑦ 

ᐱᔭᕆᐊᑭᑦᑑᓚᐅᓐᖏᑦᑐᖅ ᖁᓚᕐᓇᖏᑦᑐᖅ. 

ᑕᒪᒃᑯᐊᖑᒐᓗᐊᖅᑎᓪᓗᒋᑦ ᑕᐃᒃᑯᓄᖓ 

ᐊᑦᑐᖅᑕᐅᔪᓄᑦ ᓄᓇᓕᓐᓂ, 

ᐃᓱᒪᓕᐅᕈᓐᓇᓂᐊᕐᖓᑕ ᑲᑎᒪᔨᐅᓚᐅᖅᑐᑦ ᐊᒻᒪᓗ 

ᑖᒃᑯᐊ ᓱᓕᔪᕆᑦᑎᐊᒻᒥᔭᒃᑲ ᐃᖅᑭᒋᑦᑎᐊᖅᑐᒋᑦ 

ᒪᓕᒐᓕᐅᖅᑎᐅᖃᑎᒃᑲ ᑖᒃᑲᐊ 

ᐊᖏᖅᑕᐅᒋᐊᖃᓐᓂᐊᕐᒪᖔᑕ 

ᐋᒡᒑᖅᑕᐅᒋᐊᖃᒻᒪᖔᖅ. ᖃᐅᔨᒪᑦᑎᐊᕆᓪᓗᖓᓗ 

ᓄᓇᕗᑦ ᐃᓄᒋᐊᑦᑎᕙᓪᓕᐊᔪᒻᒪᕆᐅᒻᒪᑦ 

ᒪᓕᒐᓕᐅᖅᑎᖃᒃᑲᓐᓂᕆᐊᖃᒻᒪᕆᒻᒪᑦ 

ᓴᖅᑭᑐᐃᓐᓇᕆᐊᓕᒃ. ᑭᓯᐊᓂ ᒫᓐᓇᐅᔪᖅ 

ᓈᒻᒪᒻᒪᖔᖅ ᖃᐅᔨᒪᓐᖏᑦᑐᖓ.  

 

ᐃᒃᓯᕙᐅᑖᖅ, ᐊᑭᖓ ᐱᔾᔪᑎᒋᒋᐊᖃᒻᒥᒻᒪᑦ ᑖᒃᑯᐊ 

ᒪᓕᒐᓕᐅᖅᑏᑦ ᓄᑖᖑᔪᓄᒡᒎᖅ $1 ᒥᓕᐊᒃᑲᓂᕐᓂᑦ 

ᐅᖓᑖᓂ ᐊᑭᖃᓐᓂᐊᕐᒥᔪᖅ ᐊᒻᒪᓗ ᐃᒡᓗᒧᑦ ᐆᒧᖓ 

ᓴᓇᔭᐅᒋᐊᕐᓂᖓᓄᑦ ᐃᓄᒋᐊᔅᓯᒃᑲᓐᓂᕐᓂᐊᕐᓂᕈᑦᑕ 

ᐱᕕᑭᓗᐊᕐᓂᖓᓄᑦ. ᑖᓐᓇ ᐊᑭᖏᑦ ᑕᕝᕙᐅᑎᓪᓗᒋᑦ 

ᐊᐱᖅᓱᕈᑎᒃᓴᖃᓚᕿᕗᖓ ᑮᓇᐅᔭᑎᒍᑦ 

ᖃᓄᐃᓕᖓᓂᕆᔭᑦᑎᓐᓂᒃ ᒐᕙᒪᒃᑯᓐᓂ 

ᐃᓚᓯᒃᑲᓐᓂᕆᐊᖃᖅᑭᑕᖃᐃ ᐊᑭᓕᒐᒃᓴᒃᑲᓐᓂᕐᓂᑦ? 

ᑖᒃᑯᐊᖃᐃ ᒥᓕᐊᒐᓴᐃᑦ ᐊᑲᐅᓂᖅᓴᐅᒐᔭᖅᑐᖃᐃ 

ᓄᓇᕗᒻᒥᐅᓄᑦ ᐃᑲᔪᕈᑎᒋᓗᒋᑦ? 

 

ᑭᖑᓪᓕᖅᐹᒥᓪᓕ ᓂᕈᐊᓐᓂᐊᕐᒪᖔᕐᒪᓘᓐᓃᑦ  

ᑮᓇᐅᔭᑎᒍᑦ ᐊᑦᑐᐃᓂᕆᒐᔭᖅᑕᖓ ᐃᓱᒪᒋᓗᒍ 

ᑕᒫᓂ ᓄᓇᕗᒥ ᐊᒻᒪᓗ ᑕᐃᒃᑯᐊ ᑮᓇᐅᔭᓄᑦ 

ᐊᒥᒐᖅᓯᓗᐊᕈᓐᓃᕐᔫᒥᓛᖅᑐᒃᓴᐅᒐᓗᐊᖅᑐᒍᑦ 

ᓄᓇᕗᒻᒧᑦ ᐊᑲᐅᓂᖅᓴᐅᖁᓪᓗᒍ ᑖᓐᓇ 

ᐃᑲᔪᖅᑐᓂᐊᖅᑕᕋ ᐅᓪᓗᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᕋᒻᐴᑦ. ᒥᔅᑐ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᒻᒪᕆᐅᒻᒪᓂᓛᒃ ᐅᓪᓗᒥᐅᔪᖅ 

ᐊᑦᑐᐃᓂᖃᓐᓂᐊᕐᖓᑦ ᐋᖅᑭᑎᒃᓯᒪᓂᕆᔭᖓ ᑕᒫᓂ 

ᓄᓇᕗᒻᒥ. ᑕᐃᒪᐃᓛᒃ ᐱᔭᕆᐊᑐᔪᕈᓘᒻᒪᑦ ᐃᒫᒃ 

ᐊᔪᕐᓗᖓᐅᖏᑦᑑᒐᓗᐊᖅ ᑭᓯᐊᓂ ᐃᒫᒃ 

ᐱᓕᕆᐊᖑᒌᖅᓯᒪᓕᖅᑐᓂᑦ ᑕᒪᒃᑯᐊ ᓄᓇᕗᒻᒥᐅᓪᓗ 

ᓂᓪᓕᕈᓐᓇᖅᑎᑕᐅᓚᐅᖅᑐᑎᒃ 

ᓴᖅᑭᔮᖅᑎᑕᐅᖃᑦᑕᖅᑐᑎᒃ ᐃᒫᒃ 

ᑐᓴᖅᑎᑦᑎᖃᑦᑕᓚᐅᕐᒪᑕ. 

 

ᑖᓐᓇ ᑲᔪᓯᑉᐸᑦ ᒪᓕᒐᒃᓴᖅ ᓄᓇᖁᑎᒋᔭᕋ 

ᑭᒡᒐᖅᑐᖅᑎ ᓈᒻᒪᑦᑐᒥᒃ ᐊᒥᓱᑲᓪᓛᓗᓐᓄᑦ ᐊᕐᕌᒍᓄᑦ 

ᐃᓄᒋᐊᔅᓯᕙᓪᓕᐊᔪᒻᒪᕆᐅᒻᒪᑦ ᑕᐃᒫᔅᓴᐃᓇᑦᑕᐅᖅ 

ᓄᓇᓕᑦᑎᑐᑦ ᐊᓯᐊᒍᑦ. ᒫᓐᓇᐅᓕᖅᑲᓪᓗ 

ᖃᒪᓂᑦᑐᐊᖅ ᐃᓄᒋᐊᔅᓯᕙᓪᓕᐊᔪᒻᒪᕆᐅᑎᓪᓗᒋᑦ 

ᑮᓇᐅᔭᓕᐅᕈᑎ ᐅᔭᕋᓐᓂᐊᕐᕕᖃᖅᑐᓂ.  

 

ᑐᑭᓯᐅᒪᔪᖓ ᖃᒪᓂᑦᑐᐊᕐᒥᐅᑦ 

ᑐᓴᖅᑎᑕᐅᒍᓐᓇᖅᓯᓚᐅᖅᑐᑦ ᑐᓴᒐᒃᓴᑎᒍᑦ 

ᑕᓚᕖᓴᒃᑯᑦ ᓴᖅᑭᔮᖅᑎᑎᔾᔪᑎᒃᑯᑦ. 

ᑕᐃᒫᔅᓴᐃᓇᖏᓛᖅ ᓄᓇᖁᑎᒋᔭᕗᑦ 

ᐅᖃᕈᓐᓇᖅᓯᓚᐅᖅᑑᒐᓗᐊᑦ. ᖁᕕᐊᒋᓪᓗᒍ ᓄᓇᕗᑦ 

ᐃᓄᒋᐊᔅᓯᕙᓪᓕᐊᓂᖓ ᐱᕈᖅᐸᓪᓕᐊᓂᖓ. 

ᖃᒪᓂᑦᑐᐊᕐᒥᐅᓂᑦ ᐅᖃᖃᑎᖃᑦᑕᖅᓯᒪᒐᒪ  

ᐊᒥᓱᑲᓪᓚᒻᒪᕆᓐᓂ ᐊᒻᒪᓗ ᖃᐅᔾᔨᐊᓚᑦᑐᑎᑦ ᑖᒃᑯᐊ 

ᑭᓪᓕᒋᔭᐅᖁᔭᐅᔪᑦ ᐊᐱᕆᓗᓂ ᑭᓯᐊᓂᐅᔮᕐᖓᑦ.  

 

ᑕᕝᕙᓂ ᐱᔪᒪᔭᐅᔪᓂ ᓄᓇᓐᖑᐊᖅ L-19 

ᑲᖏᖅᓯᓂᐅᑉ ᖃᒪᓂᑦᑐᐊᖅ ᓄᓇᖁᑎᖏᓐᓅᕐᖓᑕ 

ᐊᓪᓛᒃ ᐅᕙᑦᑎᓐᓂ ᐊᖏᓂᖅᓴᐅᓗᓂ. ᑕᐃᒃᑯᐊᓗ 

ᓄᓇᑦᑎᓐᓄᑦ ᐊᒃᑐᐃᓂᖃᒻᒪᕆᒻᒪᑦ ᐊᑐᖅᑕᐅᓂᖓ. 

ᐊᓯᔾᔩᒻᒪᕆᓐᓂᐊᕐᖓᑦ ᓄᓇᕗᒻᒥ ᐊᒻᒪ ᖃᒪᓂᑦᑐᐊᖅ 

ᐊᒃᑐᖅᑕᐅᓂᖃᕐᓂᐊᕐᖓᑦ ᐅᕙᒍᑦ ᔭᒐᐃᔫᔮᖔᕋᑦᑕ 

ᑭᓪᓕᒋᔭᑦᑎᓐᓂ.  

 

ᖃᓄᑭᐊᖑᑯᐊ ᑭᓪᓕᖓᓄᑦ ᑲᑎᒪᔨᐅᔪᑦ 

ᐋᖅᑮᓰᔪᒥᓂᐅᒐᓗᐊᑦ ᑕᒪᐅᖓ ᖃᒪᓂᑦᑐᐊᒨᓂᕐᖓᑕ 

ᑲᖏᖅᓯᓂᕐᒥ. ᖃᐅᔨᒪᔪᖓ ᐃᓱᒫᓗᒍᑎᑦᑎᓐᓂ 

ᐅᖃᕈᓐᓇᖅᓯᖃᖅᑎᑕᐅᓚᐅᖅᑐᒍᑦ ᑭᓯᐊᓂᓕ ᒫᓐᓇ 

ᓇᓗᒐᒃᑯ. ᐄ, ᓄᓇᕗᑦ ᐃᑲᔪᖅᑐᑎᐊᖅᑕᕋ 

ᐊᖏᓪᓕᕙᓪᓕᐊᓂᖓ ᑮᓇᐅᔭᑎᒍᑦ 

ᕿᓗᖅᑭᑖᕈᑎᖃᕐᓂᑎᓐᓂ ᑕᖅᑲᒃᑯᐊ ᐃᓱᓕᕐᖓᑕ, 

ᖃᓄᐋᓗᒃ ᐱᔪᓐᓇᓂᐊᖅᑭᑕ ᑮᓇᐅᔭᓂᑦ 

ᐊᒥᒐᖅᓰᓇᖅᑎᓪᓗᑕ ᓄᓇᕗᒻᒥ? ᑕᕝᕙ ᑕᐃᒫᒃ 

ᐅᖃᖅᑲᐅᕗᖓ ᐅᐊᑦᑎᐊᕈ, ᐊᔅᓱᐋᓗᒃ ᐱᔭᕆᐊᑐᒻᒪᑦ 

ᐅᕙᓐᓄᑦ ᓇᓕᐊᓐᓄᑦ ᐃᓱᒪᓕᐅᕆᐊᔅᓴᖅ.  

 

ᖃᒪᓂᑦᑐᐊᖅ ᒪᓕᒐᓕᐅᖅᑎᖃᕆᐊᖃᓛᕐᖓᑦ 

ᒫᓐᓇᕈᓗᒃ. ᑖᓐᓇ ᐊᖏᖅᑕᐅᑉᐸᑦ ᐊᑯᓂᐋᓗᒃ 

ᐅᑕᖅᑭᔭᕆᐊᖃᕐᓂᐊᖅᑐᒍᑦ. ᖃᒪᓂᑦᑐᐊᕐᒥᐅᑦ ᐃᒫᒃ 

ᐊᑲᓴᓗᐊᓐᖏᒻᒪᑕ ᑭᓪᓕᒋᔭᖓᓄᑦ ᑕᐃᒪᓕ 

ᐅᖃᕈᓐᓇᖏᑦᑐᖓ  

ᐊᖏᕐᓂᐊᕐᒪᖔᕐᒪ ᐋᒡᒑᓂᐊᕐᒪᖔᕐᒪ.  

 

ᐅᖃᑐᐃᓐᓇᕈᒪᓕᖅᑐᖓᓕ ᑕᐃᒃᑯᐊ 

ᖃᒪᓂᑦᑐᐊᕐᒥᐅᑕᐅᔪᑦ ᓇᓗᓕᖅᓯᒪᒻᒪᑕ ᑕᐅᓄᖓ 

ᓂᒋᐊᓄᑦ ᓂᒋᖅᐸᓯᖓᓄᑦ ᑖᒃᑯᐊ ᑲᖏᖅᓯᓂᐅᑉ 

ᐅᐊᓐᓇᖓ ᐊᖏᔪᑲᓪᓚᕈᓗᒻᒥᒃ ᐱᑎᑕᐅᒻᒪᑕ.  

 

ᑖᓐᓇᓕ ᐱᔾᔪᑎᒋᓪᓗᒍ ᑖᓐᓇ ᐃᑲᔪᖅᑐᓂᐊᕐᒪᖔᒃᑯ 

ᐃᑲᔪᖅᑐᔮᓐᖏᒻᒪᖔᒃᑯᓘᓐᓃᑦ ᓇᓗᔪᖓ. 

ᖃᒪᓂᑦᑐᐊᕐᒥᐅᑦ ᑐᑭᓯᔫᒐᓗᐊᑦ ᑕᒪᔅᓱᒥᖓ. ᑖᓐᓇ 

ᐊᑲᐅᓐᖏᓕᐅᕈᑎᖃᕐᕕᒋᔭᕋ. ᑕᒪᓐᓇ ᓄᓇᖁᑎᕗ 

ᐊᕝᕙᖅᑐᒥᐅᑕᒥᓂᖅᑕᖃᖅᑐᓂ ᑖᓐᓇ 

ᐃᓚᒌᓐᓇᕐᖓᒍ ᖃᒪᓂᑦᑐᐊᕐᒧᑦ. 

ᑭᕙᓪᓕᕐᒥᐅᖑᖃᑎᑦᑎᓐᓂ ᑲᑐᔾᔨᕙᒃᑲᓗᐊᖅᑐᒍᑦ. 

ᔭᒐᐃᔪᒻᒪᕆᐅᒐᑦᑕ ᖃᒪᓂᑦᑐᐊᖅ ᓂᒋᖅᐸᓯᐊᓄᑦ.  

 

ᑕᐃᒪᓕ ᐱᔭᕆᐊᑐᕗᖅ ᓇᓕᐊᓐᓄᑦ 

ᓂᕈᐊᕐᓂᐊᕐᒪᖔᕐᒪ. ᖃᒪᓂᑦᑐᐊᕐᒥᐅᑦ 

ᑐᓴᖁᑐᐃᓐᓇᖅᑐᒋᑦ ᐱᕕᖃᑦᑎᐊᓚᐅᕋᓗᐊᕐᖓᑕ 

ᓂᓪᓕᕈᒪᑉᐸᑕ, ᒫᓐᓇᐅᔪᕐᓕ ᓇᓗᔪᖓ ᓇᓕᐊᓐᓄᑦ 

ᓂᕈᐊᕐᓂᐊᕆᐊᔅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᐅᖃᖅᑏ, ᐅᖃᕈᒪᕋᑖᖅᑮᑦ? ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᒋᐊᕐᓗᒋᑦ ᖃᒪᓂᑦᑐᐊᖅ ᒪᓕᒐᓕᐅᖅᑎᖓᑕ 

ᐊᐱᖅᑯᑎᒋᖅᑲᐅᔭᖓ  

ᐅᖃᖅᑲᐅᒻᒪᑦ ᑖᓐᓇ ᑲᔪᓯᑉᐸᑦ 

ᐅᑕᖅᑭᔭᕆᐊᖃᕐᓂᐊᖅᑐᑦ ᑭᖑᓪᓕᕐᒧᑦ 

ᓴᖅᑮᔪᖃᑦᑕᓯᓐᓇᓕᖅᑲᑦ. ᑖᓐᓇ ᑲᔪᓯᒐᓗᐊᖅᑲᑦ 

ᑲᔪᓯᓐᖏᑉᐸᑦ 2022-ᒥ ᑭᓯᐊᓂ ᑕᒪᔅᓱᒥᖓ 

ᕿᒥᕐᕈᓛᖅᑐᖅ ᐊᑦᑐᐃᓂᖃᔾᔮᓐᖏᑦᑐᖅ 

ᐃᓱᒪᓕᐅᕈᑕᐅᔪᖅ ᑭᖑᓪᓕᕐᒥᒃ 

ᑕᐃᒪᐃᑦᑑᒐᔭᕋᓗᐊᕐᒪᖔᑦ.  

 

ᐃᓱᒫᓗᒍᑎᒋᔭᖓᓕ ᐱᔾᔪᑎᖏᓐᓂᑦ ᑭᓪᓕᖏᑦ 

ᐊᓯᔾᔨᖅᑕᐅᓂᖏᑦ ᑖᒃᑯᐊ ᐃᒻᒥᒃᑯᑦ ᑎᒥᐅᒻᒪᑕ 

ᐊᑐᓕᖁᔭᒥᓐᓂᒃ ᑐᓂᓯᒍᓐᓇᕆᓪᓗᑎᒃ 

ᒪᓕᒐᓕᐅᕐᕕᒻᒧᓪᓗ ᑖᒃᑯᐊ ᔫᓂᒥᓂᑦ ᓴᖅᑭᔮᖅᑐᖅ 

ᑕᕝᕙᓂ ᓇᓗᓇᐃᔭᖅᓯᒪᒻᒪᑕ. ᐃᖅᑲᐅᒪᒋᐊᖃᕐᒥᔪᒍᑦ 

ᑖᒃᑯᐊ ᑭᓪᓕᖏᑦ ᓂᕈᐊᕐᓂᕐᒧᑦ ᑐᕌᖓᓗᐊᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᓇᐃᑦᑐᒥᒃ 

ᓂᓪᓕᐊᕐᔪᒍᒪᑐᐃᓐᓇᖅᖢᖓ. ᓯᕗᓪᓕᕐᒥᒃ 

ᖁᔭᓐᓇᒦᕌᓪᓚᓚᐅᕐᓚᒃᑲ ᑖᒃᑯᐊ 

ᐊᐱᖅᓱᕆᐊᖅᑐᓚᐅᖅᑐᑦ ᕿᒥᕐᕈᔭᖅᑐᓚᐅᖅᑐᑦ. 

ᑕᐃᒃᑯᐊ Hᐋᒻᓚᒃᑯᓂᒃᑯᐊ 

ᓇᓗᓇᐃᖅᓯᖁᔭᐅᓚᐅᖅᓯᒪᖕᒪᑕ ᑎᑭᖁᔨᒻᒪᖔᑕ 

ᑖᒃᑯᓂᖓ ᓈᔭᐃᑎᓪᓗᒋᑦ ᑕᐃᒪ 

ᑭᖑᕙᖅᑐᕈᓘᓚᐅᖅᓯᒪᒐᓗᐊᕐᒪᑕ ᓴᓂᕋᔭᖕᒥᐅᓪᓗ 

Hᐋᒻᓚᒃᑯᖏᑦ. ᐱᔭᕇᕈᓘᔭᕋᑦᑎᒍ ᑕᐃᒪ 

ᑎᑭᑦᑐᓐᓇᖅᓯᑳᓪᓚᒃ 

ᐃᓂᒃᓴᖃᕈᓐᓇᖅᓯᑳᓪᓚᒃᑐᐊᐃᓐᓅᓚᐅᖅᓯᒪᒐᑦᑕ 

ᖁᔭᓐᓇᒦᕕᒡᔪᐊᖅ ᓈᓚᒃᑕᐅᓚᐅᕋᑦᑕᓗ. 

ᐃᒡᓗᓕᖕᒥᐅᓪᓗ ᓴᓂᕋᔭᖕᒥᐅᓪᓗ 

ᓂᓪᓕᕐᕕᖃᕈᓐᓇᓚᐅᕐᓂᖏᓐᓄᑦ ᖁᔭᓐᓇᒦᖅᐸᒃᑲ.  

 



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1471  

ᐊᒻᒪᓗ ᑕᐃᑲᓂ ᓂᓪᓕᐊᑎᓪᓗᒋᑦ 

ᓇᓗᓇᓐᖏᑦᑎᐊᒻᒪᕆᓚᐅᕐᒪᑦ ᑖᓐᓇ ᐃᒡᓗᓕᒡᓗ 

ᓴᓂᕋᔭᒡᓗ ᑕᑯᓇᔭᕈᑦᑎᒍ 2,421-ᓂᑦ ᐃᓄᖃᕐᒪᑦ 

ᐊᑕᐅᓯᕐᒥᒡᓗ ᒪᓕᒐᓕᐅᖅᑎᖃᖅᖢᑎᒃ. ᑕᒪᒃᑯᐊ 

ᐊᓯᓕᒫᖏᑦ ᑕᑯᓇᔭᕈᑦᑎᒍ ᒪᓕᒐᓕᐅᖅᑎᖃᐅᖅᑐᑦ 

ᓇᐃᓴᐅᑎᖏᑦ ᓲᕐᓗ ᑕᐃᒪ 

ᐱᕈᖅᐸᓪᓕᐊᖑᖃᑕᐅᓪᓚᕆᖕᒪᑦ ᒪᕐᕉᖕᓂᒃ 

ᐱᔭᕆᐊᖃᕋᓱᒋᓚᐅᕐᒪᑕ ᓴᓂᕋᔭᖕᒥᐅᑦ ᐊᒻᒪᓗ 

ᐃᒡᓗᓕᖕᒥᐅᑦ. ᑖᓐᓇ ᖁᔭᓐᓇᒦᕈᑎᒋᓪᓗᒍ ᑕᕝᕙ 

ᐱᔪᒪᓚᐅᖅᑕᒥᖕᓂᒃ ᓴᖅᑮᒻᒪᑕ ᑖᒃᑯᐊ ᑭᓯᐊᓂ 

ᐃᒡᓗᓕᖕᒥᐅᑦ ᓴᓂᕋᔭᖕᒥᐅᓪᓗ ᐱᔪᒪᓚᐅᖅᑕᖏᑦ 

ᑖᒃᑯᐊ ᓂᕈᐊᕐᓂᒃᑯᑦ ᐃᑲᔪᕆᐊᖃᕐᓂᐊᕐᒥᒐᒃᑭᑦ.  

 

ᐊᒻᒪ ᑕᒡᕙᓂ ᓄᓇᓕᕋᓛᖑᕙᓚᐅᖅᑐᖅ ᒫᓐᓇ 

ᐃᓄᖃᓗᐊᖅᐸᓕᓐᖏᑦᑑᒐᓗᐊᖅ ᑭᓯᐊᓂ ᐃᒻᒪᖃ 

ᓯᕗᓂᑦᑎᓐᓂ ᐃᓐᓄᒃᑲᓐᓂᓛᕋᔭᓚᐅᖅᑐᖅ. ᑖᓐᓇ 

ᐊᓯᔾᔨᓚᐅᓐᖏᑉᐸᑦ ᑰᒑᕐᔪᖕᒥᐅᑕᕐᒧᑦ ᑖᒃᑯᐊ 

ᑭᒡᒐᖅᑐᖅᑕᐅᓇᔭᓚᐅᕐᒪᑕ ᐊᒡᒍᖏᑦ 

ᓄᓇᓕᕋᓛᕆᔭᐅᔪᑦ ᐃᒡᓗᓕᖕᒥᐅᑕᐃᑦ. ᑖᓐᓇ 

ᐋᖅᑭᒋᐊᖅᓯᒪᓕᕐᒥᖕᒪᑦ ᑖᓐᓇ ᓂᕈᐊᕐᓂᒃᑯᑦ ᓲᕐᓗ 

ᓂᕈᐊᖅᑐᖃᕐᓂᖅᐸᑦ ᐊᒡᒍᕐᒥᑦ 

ᓄᓇᓕᕋᓛᖅᑕᖃᕐᓂᖅᐸᑦ ᑕᐃᒪ ᑕᒡᕗᖓ 

ᓂᕈᐊᕋᔭᕐᓂᖏᓐᓂᑦ ᑖᓐᓇ ᖁᔭᓐᓇᒦᕈᒪᓪᓗᒍ. 

ᐊᒻᒪᓗ ᑕᒪᒃᑯᐊ ᑎᑎᖅᑕᐅᓯᒪᓂᖏᑦ ᓂᕈᐊᕐᓂᒃᑯᑦ 

ᖃᓄᐃᖅᑰᔨᓐᖏᑦᑎᐊᒻᒪᕆᒃᖢᑎᒃ ᑖᓐᓇ 

ᓂᓪᓕᐅᑎᒋᕙᕋ.  

 

ᑖᒃᑯᐊᓕ ᓂᕆᐅᒋᔭᐅᓚᐅᖅᑐᑦ ᑖᔅᓱᒧᖓᑦᑕᐃᓐᓇᖅ 

ᓂᕈᐊᖅᑕᐅᖃᑎᒋᓯᒪᔭᓐᓄᑦᑐᑦᑕᐅᖅ 

ᑎᓕᐅᖅᑕᐅᒻᒥᒐᒪ ᑕᒪᑐᒧᖓ ᑲᔪᓯᑎᑦᑎᖁᔭᐅᓪᓗᖓ 

ᑕᐃᒪᓐᓇᑦᑕᐅᖅ ᐱᔾᔪᑎᖃᑦᑎᐊᖅᑐᐊᓘᒻᒥᖕᒪ 

ᑕᐃᒪᓐᓇ ᓂᕈᐊᕈᑎᒋᓪᓚᕆᖕᓂᐊᖅᑕᕋ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᔅ ᐃᐊᓪ. 

 

ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. ᑖᓐᓇ 

ᐅᖃᐅᓯᕆᔭᐅᓕᖅᑎᓪᓗᒍ 

ᐃᓱᒪᓕᐅᕈᑎᒋᔭᕆᐊᖃᖅᓯᒪᒻᒥᒐᒃᑯ, ᓯᕗᓕᕐᒥ 

ᖃᓄᐃᒻᒪᑦ ᐃᖃᓗᓐᓂ ᐱᖓᓱᓂᒃ 

ᓂᕈᐊᖅᑕᐅᓯᒪᕕᖃᕇᖅᑎᓪᓗᑕ 

ᓯᑕᒪᓐᖑᕆᐊᖃᖅᐱᑕ. ᐊᑯᓂ 

ᐃᓱᒪᒃᓴᖅᓯᐅᕈᑎᒋᓚᐅᕋᒃᑯ.  

 

ᐊᒻᒪᓗ ᐳᓚᕋᖅᑐᖃᖃᑦᑕᓚᐅᖅᓱᓂ ᑖᒃᑯᐊ 

ᖁᔭᓐᓇᒦᑦᑎᐊᖅᖢᒋᑦ ᖃᐅᔨᒪᔭᐅᑦᓯᐊᖅᓱᑎᓪᓗ 

ᐳᓚᕋᖃᑦᑕᓚᐅᕐᒪᑕ ᓄᓇᓕᓐᓄᑦ 9-ᖑᔪᓅᒐᓗᐊᖅ.  

 

ᐅᒡᒍᐊᕐᓇᖅᑑᒐᓗᐊᖅ ᐃᓚᖓᑦ ᑖᓐᓇ 

ᐅᐸᑦᑕᐅᑦᓯᐊᔪᓐᖏᒻᒪᑦ, ᐃᖃᓗᐃᑦ 

ᐅᐸᑦᑕᐅᑦᓯᐊᖅᐸᓪᓚᐃᓚᐅᖅᓯᒪᔪᓐᖏᒻᒪᑦ 

ᔮᓄᐊᕆᐅᑎᓪᓗᒍ 11, 2011 ᑭᒃᑯᑐᐃᓐᓇᑦᓯᐊᑦ 

ᐅᖃᕆᐊᖅᑐᕈᓐᓇᓚᐅᖅᑐᐃᑦ ᖃᓄᖅ 

ᐃᓱᒪᒋᔭᒻᒥᓐᓂᒃ. ᑕᐃᒪ ᖁᔭᓐᓇᒦᕐᓗᒋᑦ ᑖᓐᓇ 

ᐃᖅᑲᖅᑐᐃᔨᕐᔪᐊᖑᔪᖅ ᑎᑦ ᕆᑦᓱᑦ, Justice J.E. 

Richard, ᑰᑑ ᐃᔨᑦᓯᐊᖅ, ᐊᒻᒪ ᒍᐊᑕᓐ ᒪᐃᓐ 

ᐱᓕᕆᑦᓯᐊᓚᐅᕐᒪᑕ. ᐅᖃᓕᒫᒐᕐᒥᒃ 

ᑐᓂᔭᐅᓯᑦᓴᓕᕋᑦᑕ ᐊᒻᒪᓗ 

ᐅᖃᓕᒪᒍᓐᓇᓚᐅᖅᓱᑎᒍᑦ 

ᐃᓱᒪᓕᐅᕆᐊᕈᑕᐅᖁᔭᐅᓯᒪᔪᐃᑦ.  

 

ᑕᒫᓂ ᐅᓪᓗᒥᐅᓕᖅᑐᖅ ᓂᕆᐅᒋᔭᐅᔪᖅ ᐊᕐᕌᓂ 

2010 ᐸᐃᑉᐹᑎᒍᑦ ᖃᑦᓯᐅᓕᕐᓂᕆᔭᖏᑦ ᐃᖃᓗᓐᓂ 

ᒫᓂ 7,054-ᖑᓱᕆᔭᐅᓕᖅᑐᑦ ᐊᒻᒪ ᐊᕐᕌᓂᓂ 

ᓇᓗᓇᓐᖏᑦᑐᖅ ᐅᓪᓗᒥᒧᓄᑦ 

ᐅᓄᕐᓂᖅᓴᐅᒻᒪᕆᓕᖅᑐᐃᑦ. ᑕᐃᑦᓱᒪᓂ 1999-

ᖑᑎᓪᓗᒍ ᑎᑎᕋᖅᓯᒪᔪᓂᑦ 

ᑕᑯᓐᓈᓐᖏᑦᑐᖓᐅᒐᓗᐊᖅ ᖃᑦᓯᐅᓚᐅᖅᓯᒪᓂᖏᑦ 

ᑕᒫᓂ 3,000-ᒦᑐᐃᓐᓇᓚᐅᖅᓯᒪᔪᑦ. ᐊᕝᕙᓪᓗᐊᖓᑕ 

ᐅᖓᑖᓂᓪᓚᕆᒃ ᑖᒃᑯᐊ ᐅᓄᖅᓰᒋᐊᖅᓯᒪᔪᑦ 

ᐃᖃᓗᒻᒥᐅᑕᐃᑦ.  

 

ᐊᕐᕌᒍᓂᑦ ᖁᓕᐅᓗᐊᓂᒃ ᐅᑕᖅᑭᒃᑲᓐᓂᕈᑦᑕ, 

ᐃᖃᓗᒻᒥᐅᑦ ᓱᑲᓐᓂᖅᐹᒥᒃ ᐱᕈᖅᐸᓪᓕᐊᖏᓐᓇᕐᒪᑦ 

ᓇᓗᓇᓐᖏᑦᑐᖅ ᑕᒫᓂ ᐊᒥᓱᒻᒪᕆᐊᓗᐃᑦ ᐃᓄᐃᑦ 

ᐱᖓᓱᐃᓐᓇᑯᓗᓐᓂᑦ ᑭᒡᒐᖅᑐᖅᑎᖃᓕᕈᒫᖅᑐᑦ 

ᑖᓐᓇ ᐊᖏᓐᖏᒃᑯᑦᑎᒍᑦ. 2022 

ᖃᑦᓯᐅᓕᕋᔭᖅᑲᒃᑭᐊᑦ ᐃᖃᓗᒻᒥᐅᑕᐃᑦ 

ᖃᐅᔨᒪᓇᓐᖏᑦᑐᖅ. ᒫᓐᓇ 10,000-ᖑᓕᖅᑐᑦ, 

ᐃᒻᒪᖃ 20,000-ᓕᕈᒫᖅᑐᑦ.  

 

ᑕᕝᕙᓂ ᑎᑎᕋᖅᓯᒪᔪᓂ ᖃᓪᓗᓈᑎᑐᑦ 

ᐅᖃᑲᐃᓐᓇᕐᓂᐊᕋᒃᑯ. (ᑐᓵᔨᑎᒍᑦ) ᑖᒃᑯᐊ 

ᐊᑲᐅᓐᖏᓕᐅᕈᑕᐅᓲᑦ 

ᓇᐃᓪᓕᒋᐊᖅᑕᐅᓯᒪᒍᓐᓇᖅᑐᑦ ᐃᒫᒃ: ᒫᓐᓇᐅᔪᖅ 

ᐋᖅᑭᒃᓯᒪᓂᖏᓐᓂᒃ 19-ᖑᔪᑦ ᑭᒡᒐᑐᕐᓂᖏᓐᓂᑦ 

ᒪᓕᑦᑑᔮᓐᖏᒻᒪᑕ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᓐᓂᑦ 

ᑭᒡᒐᑐᖅᑕᐅᑦᑎᐊᕆᐊᖃᕐᓂᖓᓂᒃ ᑕᕝᕙᓂ 

ᒪᓕᒐᓕᐅᕐᕕᒻᒥ, ᐱᓗᐊᖅᑐᖅ ᑕᒪᒃᑯᐊ 

ᐊᔾᔨᒌᓐᓂᖏᓐᓄᑦ ᓂᕈᐊᕈᓐᓇᕐᓂᕐᒧᑦ. 

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐃᓱᒪᒋᓪᓗᒍ ᐃᓄᐃᑦ 

ᖃᑦᓯᐅᓂᖏᓐᓂᒃ ᑭᒡᒐᖅᑐᖅᑕᐅᔭᕆᐊᖃᕐᓂᖏᑦ 

ᒪᓕᒐᓕᐅᖅᑎᐅᔪᒧᑦ ᐃᓱᒪᒋᓪᓗᒍ ᑖᓐᓇ 

ᐃᓱᒪᒋᓂᖅᓴᐅᓂᐊᓕᕋᒃᑯ ᒪᑯᐊ 



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᒋᔭᐅᖃᑦᑕᖁᔭᐅᓚᐅᖅᑑᒐᓗᐊᑦ 

ᐃᓪᓗᑭᑦᓴᕐᓂᐅᔪᖅ. ᐱᑕᖃᓐᖏᓐᓂᐅᓗᐊᖅᑐᖅ 

ᑕᒫᓂ ᓄᓇᕗᒻᒥ ᐅᖃᖅᑐᖃᓚᐅᓐᖏᒻᒪᑦ. ᑕᒫᓂ 

ᐋᔩᖃᑎᒌᖏᓐᓇᖅᑎᓪᓗᑕ 

ᐱᓕᕆᐊᕆᔭᐅᔾᔮᕈᓐᓃᖅᑐᑦ 

ᐃᒪᐃᓕᔪᖃᓚᐅᖅᓯᒪᓐᖏᒻᒪᑦ ᓱᓕ ᐅᕙᓐᓄᑦ. 

ᐊᒻᒪᓗᑦᑕᐅᖅ ᐃᓄᐃᑦ ᖃᐅᔨᒪᓪᓗᑎᒃ ᑖᓐᓇ 

ᓂᕈᐊᕐᓂᐊᖅᑕᕗᑦ.  

 

ᐅᐸᑦᑐᖃᓚᐅᓐᖏᑦᑐᖅ ᐅᕙᓐᓄᑦ ᐃᒫᒃ 

ᓂᕈᐊᕐᓂᐊᓕᖅᐳᑎᒃ ᐅᓇ ᐱᐅᒋᓐᖏᓐᓇᑦᑎᒍᑦ 

ᐅᖃᖅᑐᖃᓚᐅᓐᖏᑦᑐᖅ. ᑭᓯᐊᓂᓕ ᑎᑎᖅᑲᐅᑎᓂᒃ 

ᖃᐃᑕᐅᖔᓚᐅᖅᑐᒍᑦ ᑖᒃᑯᐊ ᑲᑎᒪᔨᑦᑎᓐᓃᖔᖅᑐᑦ 

ᐃᖃᓗᓐᓂ ᐃᑲᔪᖅᑐᐃᖁᔨᓪᓗᑎᒃ ᑖᑦᓱᒥᖓ ᐊᒻᒪᓗ 

ᐊᑎᖏᓐᓂᑦ ᐊᓯᔾᔩᖁᔨᓪᓗᑎᒃ 

ᖃᓄᐃᓕᖓᖁᓕᖅᑕᖏᓐᓂᒃ. ᑕᒪᒃᑯᐊ 

ᐃᓱᒪᒃᓴᖅᓯᐅᕈᑎᒋᔭᕆᐊᖃᓚᐅᖅᑕᒃᑲ ᐊᒥᓲᒻᒪᑕ 

ᑕᕝᕘᓇ ᐱᔾᔪᑎᖃᕐᓗᖓ ᑕᐃᒪ ᑲᔪᓯᓂᐊᓕᖅᐳᖓ 

ᑕᒪᓐᓇ ᐊᖏᖅᑕᐅᖁᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. 

ᐃᖅᑲᐃᑎᑐᐃᓐᓇᕐᓗᓯ ᐃᒃᓯᕙᐅᑕᑐᐃᓐᓇᑯᓘᒐᒪ. 

ᐅᖃᕈᒪᔪᖃᖅᐸ ᓱᓕ? ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ. ᑖᒃᑯᐊ ᑎᑎᕋᖅᑕᐅᔪᑦ 

ᖃᐅᔨHᐊᖅᑐᓄᑦ ᑖᑉᑯᓄᖓ ᖁᔭᒋᔪᒪᓪᓗᒋᑦᑕᐅᖅ.  

 

ᑕᒡᕙᓂ 18-ᒥ ᑎᑎᕋᖅHᐃᒪᒻᒪᑦ ᐊᑖᓂ 

ᒪᓕᒐᓕᐅᖅᑏᑦ ᐃHᐅᒪᒋᔭᐅᖃᑦᑕᒻᒪᑕᒎᖅ ᒪᕐᕉᖕᓂᒃ 

ᑭᒡᒐᖅᑐᕌᖓᒥᒃ Hᐊᓇᔭᕌᖓᒥᒃ ᑖᒻᓇ ᓄᓇᒋᔮ 

ᐊᖏᓂᖅᓴᐅᖃᑦᑕ’ᒪᓐᖒᖅ ᒪᓕᒐᓕᐅᖅᑎᐅᓪᓗᑎᒃ. 

Hᐃᕗᓂᒃᓴᒥᓪᓗ ᒪᓕᒐᓕᐅᖅᑎᐅᓂᐊᑦ 

ᑕᐅᑐᖃᔭᐅᓪᓗᑎᒃ ᑕᒡᕙᓂ ᓄᓇᖃᕈᑎᒃ ᑕᐃᓐᓇ 

ᐊᐃᑉᐹ ᓄᓇ Hᐊᓇᕕᒋᔮ ᐊᔾᔨᒌᒥᒃ ᑕᐅᑐᒋᐊᖃᖅᑖ. 

ᑖᒻᓇ ᑎᑎᕋᖅHᐃᒪᒻᒪᑦ ᖁᔭᓪᓗᐊᖅᑐᖓ ᑖᑉᑯᓂᓐᖓ 

ᑲᒥᓴᓐᑯᑕᐅᔪᓂ. ᖁᔭᓐᓇᒦᒃ, ᐃᒃHᐃᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅ ᐅᒡᔪᒃ. 

ᐅᖃᕈᒪᔪᖃᖅᐸ ᓱᓕ? ᐊᑎᖁᑎᖃᕈᓐᓃᕋᒪ. 

(ᑐᓵᔨᑎᒍᑦ) ᒥᔅᑕ ᓯᐅᑦᓴᒃ, ᐅᖃᕈᒪᕋᑖᖅᑮᑦ? 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᑖᓐᓇ ᓂᕈᐊᕈᑎᒋᓕᕈᑦᑎᒍ 

ᓂᑯᕕᖃᑦᑕᕐᓗᑕ ᐊᑎᑦᑎᒍᑦ ᐱᔪᒪᒐᓗᐊᖅᑐᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᐅᑦᓴᒃ, ᖁᔭᓐᓇᒦᒃ 

ᐊᒻᒪᓗ ᑕᐃᒪ ᑐᒃᓯᕋᐅᑎᒋᔭᐅᔪᖅ ᖃᓄᓪᓚᑦᑖᖅ 

ᐱᓂᐊᕐᒪᖔᑦᑕ ᐋᖅᑭᒃᓱᐃᒐᓱᐊᖅᑐᒍᑦ ᖃᖓᓗ 

ᐱᓂᐊᕐᒪᖔᑦᑕ.  

 

ᐊᖃᐅᓯᒃᑲᓐᓃᑦ/ᐊᐱᖅᑯᑏᑦ? (ᑐᓵᔨᑎᒎᕈᓐᓃᖅᑐᖅ) 

ᐊᑎᖁᑎᖃᕈᓐᓃᕋᒪ. ᒫᓐᓇ ᑲᔪᓯᓂᐊᓕᖅᑐᒍᑦ ᑖᔅᓱᒪ 

ᒪᓕᒐᒃᓴᐅᑉ ᐃᓗᐊᓂ ᑎᑎᕋᖅᓯᒪᔪᑦ ᐊᑐᓃᖓᓂᖏᑦ 

ᐅᖃᐅᓯᕆᓗᑎᒍ. ᐱᓯᒪᖅᑰᖅᑕᓯ ᒪᓕᒐᒃᓴᖅ 22.  

 

(ᑐᓵᔨᑎᒍᑦ) ᑕᐃᒪ ᐃᓚᖏᑦ ᑲᑎᒪᔩᑦ 

ᐱᓯᒪᓕᖅᑑᒐᓗᐊᑦ ᒪᓕᒐᒃᓴᒥᑦ, ᑭᓯᐊᓂ ᐊᓯᖏᑦ 

ᐱᓯᒪᓐᖏᒻᒪᑕ ᓱᓕ. 5 ᒥᓂᑦᓯᓂᑦ 10 

ᒥᓂᑦᓯᓂᓪᓘᓐᓃᑦ ᓄᖅᑲᖓᓚᐅᐱᓪᓚᒡᓗᑕ 

ᑕᒪᑦᑕᓗᒃᑖᖅ ᑖᒃᑯᓂᖓ ᐱᖃᕋᓗᐊᕐᒪᖔᑦᑕ 

ᐋᖅᑭᒃᓱᐃᓂᐊᕐᒪᑕ ᑖᒃᑯᐊ ᑎᑎᕋᖅᑎᒃᑯᑦ. 

ᖁᔭᓐᓇᒦᒃ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 12:18-ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 12:27-ᒥ 

 

ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): 

ᑐᓐᖓᓱᒋᑦᓯ ᑲᑎᒪᔩᑦ. ᒥᔅᑕ ᐃᓄᒃ ᐅᕙᖓᓗ 

ᐊᖏᖃᑎᒌᖅᑲᐅᒐᓐᓄᒃ ᐃᒪᓐᓇ ᑭᐴᑎᒍᒪᓪᓗᓄᒃ. 

ᒥᔅᑕ ᐃᓄᒃ ᐅᖃᐅᓯᖃᕈᒪᖅᑲᐅᒻᒪᑦ ᒪᓕᒐᒃᓴᖅ 22-

ᒧᑦ. ᓂᕈᐊᒋᐊᓚᐅᓐᖏᓐᓂᑦᑎᓐᓂ ᐊᒻᒪᓗ 

ᓇᓪᓕᑭᑖᓚᐅᓐᖏᓐᓂᑦᑎᓐᓂ ᒥᔅᑕ ᐃᓄᒃ ᑕᒡᕙ 

ᐅᖃᖅᑎᓐᓂᐊᖅᐸᕋ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓄᓂᕐᒧᑦ 

ᒪᓕᒐᓕᐅᖅᑎᐅᔪᖓ ᒥᑦᑎᒪᑕᓕᒻᒥᐅᑦ 

ᓄᓇᓕᖓᓐᓄᑦ ᐊᒻᒪᓗ ᐱᒃᑯᒍᓱᒃᖢᖓ ᐅᐱᒋᓪᓗᒍᓗ 

ᒥᑦᑎᒪᑕᓕᒻᒥᐅᓄᑦ ᑭᒡᒐᖅᑐᖅᑎᐅᓂᕋ ᐅᕙᓂ 

ᐃᒡᓗᒥ.  



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᖓᓕᒫᖅ ᒥᑦᑎᒪᑕᓕᒻᒥᐅᑦ 

ᑐᓐᖓᕕᒋᓇᓱᐊᖏᓐᓇᕋᒃᑭᑦ ᐱᔪᒪᔭᖏᑦ, 

ᐅᖃᐅᓯᕆᖁᔭᖏᑦ, ᐅᑉᐱᕆᔭᖏᓪᓗ. 

ᑖᔅᓱᒧᖓᑦᑕᐅᖅ ᓄᓇᖅᑲᑎᒃᑲ ᐅᖃᖃᑎᒋᓯᒪᒐᒃᑭᑦ 

ᐊᒻᒪ ᓇᓗᓇᐃᖅᓯᕕᐅᓯᒪᑦᑎᐊᕋᒪ, ᐃᒃᓯᕙᐅᑖᖅ, 

ᐅᖃᕆᐊᖃᕐᓂᓐᓂᑦ, ᑭᒡᒐᖅᑐᖁᔭᐅᓂᓐᓂᑦ ᑖᔅᓱᒧᖓ 

ᐃᓱᒫᓘᑎᒋᔭᐅᔪᓂᒃ.  

 

ᐅᓇ ᐊᖏᖃᑎᒋᔭᐃᓐᓇᑦᑎᐊᒻᒪᕆᒐᒃᑭᑦ 

ᐅᖃᖅᑐᓕᒫᑦ ᐅᑯᐊ ᐱᒃᑯᒋᓪᓚᕆᒃᑲᑦᑎᒍ ᑕᒪᑐᒥᖓ 

ᕿᒥᕐᕈᓚᐅᖅᑐᑦ. ᐱᒃᑯᒋᓪᓚᕆᒃᑕᕗᑦ 

ᐱᔭᕆᐊᑐᔪᒻᒪᕆᐊᓗᒻᒥᒃ ᑎᓕᓚᐅᕋᑦᑎᒍ ᐊᒻᒪᓗ 

ᐊᔪᓐᖏᓐᓂᓕᒫᒥᓐᓂᒃ ᐊᑐᖅᖢᑎᒃ 

ᐱᓕᕆᐊᖃᕋᓱᒃᓯᒪᒻᒪᑕ. ᐱᒃᑯᒋᔭᕗᑦ 

ᖁᔭᓈᑐᐃᓐᓇᕈᒻᒪᓐᖏᑦᑎᐊᒻᒪᕆᒃᑕᕗᓪᓗ 

ᐱᓕᕆᐊᕆᔭᖏᑦ ᐱᒻᒪᕆᐊᓘᓚᐅᕐᒪᑕ 

ᐱᒻᒪᕆᐊᓘᓂᐊᖅᖢᑎᒡᓗ ᓯᕗᓂᒃᓴᑦᑎᓐᓄᑦ.  

 

ᑭᓯᐊᓂ ᐃᓛᓐᓂᒃ ᓲᕐᓗ ᓂᕈᐊᕈᑎᖃᕐᓂᐊᖅᑎᓪᓗᑕ 

ᓇᓗᓇᕈᓐᓃᕋᓗᐊᖅᑎᓪᓗᒍ ᐃᒪᐃᓕᖓᓂᐊᖅᑰᖅᑐᖅ, 

ᐅᒃᐱᕆᔭᑦᑎᓐᓂᒃ, ᑐᓐᖓᕕᒋᔭᑦᑎᓐᓂᒃ 

ᐅᖃᐅᓯᖃᕈᓐᓇᐃᓇᐅᔭᕆᐊᖃᕋᑦᑕ. 

ᐅᖃᐅᓯᖃᕐᓂᐊᕆᕗᖓᑦᑕᐅᖅ ᐅᕙᓐᓂᓐᖔᖅᑐᒥᒃ 

ᒥᑦᑎᒪᑕᓕᒻᒥᐅᓂᓐᖔᖅᑐᒥᒃ ᐅᒃᐱᕆᔭᓐᓂᒃ. 

ᖃᐅᔨᒪᖅᑰᕋᓗᐊᖅᑐᖓ ᑖᓐᓇ ᖃᓄᖅ 

ᓂᕈᐊᕈᑕᐅᓕᕈᓂ ᐋᖅᑭᖕᓂᐊᖅᑐᖅ. ᐅᓐᓃᑦ, 

ᑎᑎᕋᖅᓯᒪᖁᒐᒃᑯ ᐅᖃᐅᓯᕋ ᑭᖑᓂᑦᑎᓐᓂᑦ 

ᐅᖃᐅᓯᕆᓚᐅᖅᑕᕋᓄᑦ ᐃᖅᑲᐃᑎᔭᐅᔪᒫᕋᒪ 

ᐃᖅᑲᐃᑎᔭᐅᔭᕆᐊᖃᕈᒪ ᓇᓕᐊᓄᑐᐃᓐᓇᖅ.  

 

ᐅᑯᐊ ᓯᓚᑐᔪᒻᒪᕆᐊᓘᓪᓗᑎᒃ ᐱᓕᕆᐊᖃᓚᐅᕐᒪᑕ. 

ᐅᕙᒍᑦᑕᐅᖅ ᐅᕙᓃᑦᑐᓕᒫᑎᒍᑦ 

ᓯᓚᑐᔪᒻᒪᕆᐊᓘᓇᓱᒋᔭᐅᓪᓗᑕ 

ᐅᕗᓐᖓᖅᑎᑕᐅᓯᒪᕗᒍᑦ. ᑭᓯᐊᓂ ᑭᓱᑐᐃᓐᓇᕐᒥᒃ 

ᐊᖏᖃᑎᖃᓐᖏᑦᑕᕌᖓᑦᑕ ᓯᓚᐃᓕᖅᐱᑖ? 

ᐋᒡᒐᐅᖅᑰᖅᑐᖅ. 

ᓯᓚᐃᓐᓂᕋᖅᑕᐅᔪᖃᕆᐊᖃᓐᖏᑦᑐᒍᓪᓘᓐᓃᑦ 

ᐊᖏᖃᑎᖃᓐᖏᒃᑯᑕ. ᐃᒃᐸᒃᓴᖅ ᓲᕐᓗ ᑕᐃᒪᓐᓇ 

ᐅᖃᓪᓚᒃᑐᖃᓚᐅᕐᒪᑦ ᑖᔅᓱᒥᖓ ᐅᖃᐅᓯᖃᖅᑎᓪᓗᑕ.  

ᖃᐅᔨᒪᑦᑎᐊᖅᑐᖓ ᓄᓇᕗᒻᒥᐅᑦ 

ᑭᒡᒐᖅᑐᖅᑕᐅᑦᑎᐊᕈᒪᔪᑦ, 

ᑭᒡᒐᖅᑐᖅᑕᐅᑦᑎᐊᖁᔭᕗᓪᓗ.  

 

ᑭᓯᐊᓂ ᐅᒃᐱᕈᓱᓕᓐᖏᑦᑐᖓ ᒥᑦᑎᒪᑕᓕᒻᒥᐅᓪᓗ 

ᐅᒃᐱᕈᓱᖕᓇᑎᒃ ᖃᓄᖅ $1 ᒥᓕᐊᓐ  

ᐅᖓᑖᓃᑦᑐᓂᑦ ᐊᕐᕌᒍᒧᑦ ᐊᑐᒃᑲᓐᓂᕈᓐᓇᕐᒪᖔᑕ 

ᓇᓂᓯᔭᕆᐊᖃᕐᓂᐊᕐᓂᐊᕋᑦᑕ. ᓇᑭᓐᖔᕐᓂᐊᖅᐸᑦ? 

ᐊᒻᒪᓗ ᐱᓗᐊᖅᑐᒥᒃ ᓄᓇᓖᑦ ᐱᔪᒪᔭᖃᖅᑎᓪᓗᒋᑦ 

ᐅᕙᓂ ᐅᕙᒍᓪᓗ ᐋᒡᒑᓚᐅᖦᖤᖅᐸᕗᑦ 

ᑮᓇᐅᔭᖅᑕᖃᓐᖏᒻᒪᒡᒎᖅ. ᐊᔪᖅᓴᖅᑐᐊᓘᖃᑦᑕᖅᑐᑦ 

ᐃᓅᖃᑎᕗᑦ, ᐊᔪᖅᓴᖅᑐᐊᓘᖃᑦᑕᖅᑐᑦ 

ᓄᓇᓕᖁᑎᕗᑦ, ᐅᕙᒍᓪᓗ ᐅᖃᖅᖢᑕ $1 

ᒥᓕᐊᓐᓂᑦ ᓇᓂᓯᑲᐅᑎᒋᔪᓐᓇᖅᑐᒍᑦ ᐱᖓᓱᓄᑦ 

ᒪᓕᒐᓕᐅᖅᑎᒃᓴᓄᑦ ᐃᓚᔭᕆᐊᖃᕋᑦᑕ. ᐱᓪᓚᑦᑖ. . .  

 

ᐃᒃᓯᕙᐅᑕᖅ: ᐅᐊᑦᑎᐊᕈᐊᐃ. ᒥᔅᑕ ᐃᓄᒃ, 

ᐃᓂᖅᑎᕆᔪᖃᕐᒪᑦ ᑖᓐᓇᓗ 

ᓇᓗᓇᐃᖅᓯᑲᐃᓐᓇᖁᓪᓗᒍ ᒥᔅᑕ ᑰᓕ ᑖᒃᓱᒪ 

ᒥᒃᓵᓄᑦ. ᒥᔅᑕ ᑰᓕ.  

 

ᐃᓂᖅᑎᕆᔾᔪᑦ 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᑕᐃᒪᓐᓇ ᐃᓂᖅᑎᕆᔪᖓ ᑖᒃᑯᐊ 

ᐅᖃᓪᓚᒃᑎᒋᔭᐅᔪᑦ ᐃᒪᓐᓇ ᓯᓚᑐᓂᖏᓐᓂᑦ 

ᓯᓚᑐᓐᖏᓐᓂᖏᓐᓂᓪᓗ. . . (ᑐᓵᔨᑎᒎᕈᓐᓃᖅᑐᖅ) 

ᓯᓚᑐᓐᖏᓐᓂᕋᖅᑕᐅᔪᖃᓚᐅᕐᒪᒡᒎᖅ. (ᑐᓵᔨᑎᒍᑦ) 

ᑕᒪᓐᓇ ᐱᐅᓐᖏᒻᒪᑦ ᐅᕙᑦᑎᓐᓄᑦ. ᑖᓐᓇ 

ᑲᑎᒪᔨᐅᔪᖅ ᐅᑎᖅᑎᑦᑎᖁᔭᕋ ᐅᖃᐅᓯᕆᔭᖓᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᐃᓄᒃ, 

ᑖᒃᓱᒧᖓ ᑐᑭᓯᒍᕕᑦ ᐃᒻᒪᖄ 

ᓈᒻᒪᓈᕋᓱᒋᓐᖏᒃᑯᕕᐅᓪᓘᓐᓃᑦ ᑕᒪᑐᒥᖓ 

ᓇᓗᓇᐃᖅᓯᖁᓪᓗᑎᑦ ᐃᓂᖅᑎᕆᔭᐅᔾᔪᑎᒋᔭᕐᓂᑦ. 

ᒥᔅᑕ ᐃᓄᒃ. 

 

ᐃᓄᒃ: ᐃᒃᓯᕙᐅᑖᖅ, ᐱᓕᕆᐊᕆᔪᓐᓇᕐᓂᐊᖅᐱᐅᒃ 

ᐊᖏᖃᑎᒋᓐᖏᓐᓇᒃᑯ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒪᒥᐊᓇᖅ. 

ᑲᑎᒪᔨᐅᖃᑎᒃᑲ, ᓇᓗᓇᐃᖅᓯᒍᒪᔪᖓ 

ᐃᒃᓯᕙᐅᑕᐅᓂᕋ ᒪᓕᓪᓗᒍ ᒥᔅᑕ ᐃᓄᒃ ᑕᐃᓯᒐᓂᓗ 

ᑭᓇᒥᓗ ᑕᐃᓯᓂᖃᕋᑖᓐᖏᒻᒪᑦ ᐅᖃᐅᓯᕆᔭᖓ 

ᓱᓇᓕᒫᒧᑦ ᐊᑐᕈᓐᓇᖅᓱᓂ. 

ᐃᓚᓕᐅᕆᓐᖏᒃᑲᓗᐊᖅᐸᑦ, 

ᐃᓚᓕᐅᕆᓐᓂᕋᓗᐊᖅᐸᑦ ᐅᐱᒋᔭᐅᔭᕆᐊᖃᕐᒪᑦ 

ᓯᓚᑐᓂᖓ ᓯᓚᐃᓕᕚᓪᓕᓐᖏᓐᓂᖓᓗ. ᑕᒪᓐᓇ 

ᐱᔾᔪᑎᒋᓪᓗᒍ ᐃᓂᖅᑎᕆᔭᐅᔾᔪᑎᒋᔭᖓ ᒫᓐᓇ  



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1474  

ᐊᓂᒍᖅᑎᒍᒪᓪᓗᒍ. ᐃᒻᒪᖄ ᒥᔅᑕ ᐃᓄᒃ 

ᐅᖃᐅᓯᕆᔭᓐᓂᑦ ᐱᔭᕇᕈᓐᓇᕈᕕᑦ ᑲᔪᓯᒋᑦ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑐᑭᓯᓇᑦᑎᐊᖅᑐᓂᒃ ᐅᖃᕋᕕᑦ.  

 

ᐅᖃᓪᓚᖅᑲᐅᒐᒪ ᓄᓇᕗᒻᒥ ᓄᓇᖁᑎᕗᑦ, 

ᓄᓇᖃᖃᑎᒋᔭᕗᑦ ᓄᓇᓖᓪᓗ 

ᐊᔪᖅᓴᖅᑐᐊᓘᖃᑦᑕᕐᒪᑕ ᐱᔪᒪᔭᖃᖃᑦᑕᖅᖢᑎᒡᓗ 

ᐱᒻᒪᕆᐊᓗᖕᓂᒃ. ᐊᖏᕆᐊᒃᓴᖓᓂᓪᓗ 

ᐊᔪᕐᓇᐃᓐᓇᐅᔭᖃᑦᑕᖅᖢᓂ ᐅᓄᖅᑐᒻᒪᕆᐊᓗᓐᓂᑦ 

ᑮᓇᐅᔭᖅᑕᖃᓐᖏᒻᒪᑦ. ᑕᒡᕙ ᑭᐅᖏᓐᓇᐅᔭᖅᑐᒍᑦ 

ᑕᐃᒪᓐᓇ, “ᑮᓇᐅᔭᖅᑕᖃᓐᖏᒻᒪᑦ,” ᒫᓐᖓᓪᓗ 

ᑭᓱᑐᐃᓐᓇᕐᒥᒃ ᒫᓐᖓᑐᐃᓐᓇᖅ ᓴᖅᑭᔾᔮᓇᓂ 

ᑮᓇᐅᔭᖅ. ᐱᒃᑯᓇᖅᐳᖓᖃᐃ ᐅᖃᕈᒪ ᑭᓯᐊᓂ $1 

ᒥᓕᐊᓐᓂᑦ ᓴᖅᑭᑦᑎᔪᓐᓇᕐᓂᐊᖅᑐᖓ 

ᒪᓕᒐᓕᐅᖅᑎᒃᓴᓄᑦ ᑐᕌᖓᔪᓂᑦ? 

ᐱᒃᑯᓇᕐᓂᐊᖅᐳᖓᖃᐃ? ᐱᒃᑯᓇᕐᓂᐊᖅᐳᒍᖅᑲᐃ?  

ᑭᒡᒐᖅᑐᑦᑎᐊᕈᒪᔪᒍᑦ ᓄᓇᖅᑲᑎᓕᒫᑦᑎᓐᓂ 

ᓄᓇᕗᒻᒥᐅᓕᒫᓂᑦ ᑭᒡᒐᖅᑐᑦᑎᐊᕆᐊᖃᖅᑐᒍᓪᓗ. 

ᐊᖏᖃᑕᐅᑦᑎᐊᖅᑐᖓ.  

 

ᑭᓯᐊᓂ ᒫᓐᓇᐅᔪᖅ ᑖᔅᓱᒥᖓ 

ᐃᑲᔪᖅᑐᕈᓐᓇᓐᖏᓐᓇᒪ ᑲᔪᓯᑎᑕᐅᓇᓱᑦᑐᒥᒃ. ᑐᑭᖓ 

ᐊᖏᑦᑎᐊᖅᑕᕋ, ᑭᓯᐊᓂ ᑮᓇᐅᔭᓕᕆᔨ 

ᐅᖃᐃᓐᓇᖅᑐᐊᓘᑎᓪᓗᒍ ᑮᓇᐅᔭᖅᑕᖃᓐᖏᒻᒪᒡᒎᖅ, 

ᓇᑭᓪᓕᒎᖅ ᑕᐃᒪ, ᖃᓄᕐᓕᒎᖅ $1 

ᒥᓕᐊᖏᓐᓃᑦᑐᓂᓪᓗ 

ᓴᖅᑭᑦᑎᑲᐅᖅᑐᕈᓐᓇᖅᓯᓂᐊᖅᖢᑕ. ᐅᕙᓐᓂᑦ 

ᐅᒃᐱᕆᓐᖏᓗᐊᓕᒑᒐᒪ ᐃᓄᖁᑎᒃᑲ ᑕᐃᒪ 

ᓄᓇᓕᖁᑎᕗᑦ ᐊᒃᓱᕈᖅᑐᐊᓘᖃᑦᑕᖅᑐᑦ 

ᑭᓱᖃᑦᑎᐊᓐᖏᓐᓂᕐᒧᑦ, ᐅᕙᑦᑎᓐᓄᓪᓗ $1 

ᒥᓕᐊᖏᓐᓃᑦᑐᓂᑦ ᓴᖅᑭᑦᑎᑲᐅᖅᑐᕈᓐᓇᖅᖢᑕ.  

 

ᑭᒡᒐᖅᑐᑦᑎᐊᕈᓐᓇᖅᑐᐃᓐᓈᓘᔪᒍᑦ 

ᓂᕈᐊᖅᑕᐅᓯᒪᔪᒍᑦ ᐊᔪᓐᖏᑦᑐᐊᓘᒐᑦᑕ, 

ᑭᒡᒐᖅᑐᒃᑳᓘᒐᑦᑕ ᑭᒡᒐᖅᑐᕆᐊᒡᓚᒍᓐᓇᖅᖢᑕᓗ 

ᑭᒡᒐᖅᑐᑦᑎᐊᓐᖏᓐᓇᓱᒋᔭᐅᒍᑦᑕ. ᑕᐃᒪᐃᓐᓂᖓᓄᑦ, 

ᐃᒃᓯᕙᐅᑖᖅ, ᑖᔅᓱᒧᖓ ᐊᖏᔾᔮᓐᖏᓐᓇᒪ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᐊᒻᒪᓗ 

ᐅᔾᔨᕆᖁᓪᓗᓯ ᐃᒃᓯᕙᐅᑕᐅᓪᓗᓂ ᓇᓪᓕᐊᓄᑦ 

ᐃᓪᓗᒐᖅᑎᔅᓯᓕᒑᔫᔮᕐᓇᕈᒥᓇᓐᖏᑦᑐᐊᓘᒻᒪᑦ 

ᑭᐳᓐᓂᐊᓕᕐᒥᒐᓐᓄᒃ ᒥᔅᑕ ᐃᓄᒡᓗ.  

ᐊᒻᒪ ᑕᕝᕙᓃᒐᐃᒍᑦᓯ ᐅᖄᓚᐅᑎᓯ 

ᓂᐸᖃᓐᖏᑦᑐᒦᑎᖃᑦᑕᕐᓗᓯᐅᒃ 

ᐊᑲᐅᓂᖅᓴᐅᒐᔭᖅᐳᖅ. ᒫᓐᓇ 

ᑭᐳᑲᐃᓐᓇᕐᓂᐊᓕᕐᒥᒐᓐᓄᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᐃᓄᒃ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐱᕕᖃᖅᑎᑕᐅᖅᑲᐅᒐᒪᓗ ᐃᓕᒃᓯᓐᓄᑦ 

ᖁᔭᓐᓇᒦᒃ. ᒫᓐᓇ ᐊᑎᖁᑎᖃᕈᓐᓃᕋᒪ ᐅᖃᕈᒪᔪᓂᒃ. 

ᑲᔪᓯᓂᐊᓕᖅᑐᒍᑦ ᑖᔅᓱᒧᖓ ᒪᓕᒐᒃᓴᖅ 22-ᒧᑦ 

ᐃᒻᒥᒃᑰᖅᑕᕐᓂᖏᑎᒍᑦ. ᐱᓯᒪᔭᐃᓐᓇᕆᖅᑰᕋᔅᓯᐅᒃ 

ᑖᓐᓇ, ᑕᐅᑐᒃᑕᐃᓐᓇᕆᖅᑰᖅᑕᓯᐅᓪᓗ ᒪᓕᒐᒃᓴᖅ 

22. ᑎᑎᕋᖅᓯᒪᓂᖓ 1. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓰ? 

ᒥᔅᑕ ᑕᐹᕐᔪᒃ. (ᑐᓵᔨᑎᒍᑦ) ᒪᒥᐊᓇᖅ. 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᐃᑦ 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 005 - 3(3): 

ᐋᖅᑭᒋᐊᖅᑕᐅᓂᖓ ᐅᐃᒍᖓ ᒪᓕᒐᒃᓴᖅ 

22-ᒥ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔨᕗᖔᕈᒪᓪᓗᖓ ᑕᕝᕗᖓ ᒪᓕᒐᒃᓴᖅ 22. 

ᑕᕝᕙᓂ ᓇᓗᓇᐃᖅᑕᐅᓂᖏᑦ ᒪᓕᒐᒃᓴᓂᑦ 

ᐋᖅᑭᒋᐊᖅᑕᐅᖁᓪᓗᒋᑦ ᐃᒪᓐᓇ:  

 

(ᐃ) ᐲᖅᑕᐅᓗᓂ “ᐃᒡᓗᓕᐅᑉ ᐅᐊᖕᓇᖓ” 

ᐃᓚᖓᓂ 1, ᐊᑎᖓ ᓂᕈᐊᖅᑕᐅᕝᕕᐅᑉ, 

ᐊᒻᒪ ᐊᓯᔾᔨᖅᑕᐅᕗᖅ 

ᐃᒪᓐᓇᐅᓕᖔᓕᕐᓗᓂ “ᐊᒡᒍ”; 

 

(ᐅ) ᐲᖅᑕᐅᓗᓂ “ᐃᒡᓗᓕᐅᑉ ᐅᐊᖕᓇᖓ” 

ᐃᓚᖓᓂ 2, ᓄᓇᓐᖑᐊᕐᒥ 

ᓇᓗᓇᐃᖅᑕᐅᓯᒪᓂᐊᕐᒪᑦ, 

ᐃᓇᖏᖅᑕᐅᓗᓂ ᐃᒪᓐᓇ “ᐊᒡᒍ.” 

 

ᑖᓐᓇ ᐱᖁᔨᕗᖔᕈᑎᒐ. ᑖᓐᓇᖃᐃ 

ᓯᕗᓪᓕᐅᓚᐅᐱᓪᓚᓪᓗᒍ ᐱᖃᑖ ᑲᔪᓯᑎᓐᓂᐊᕐᒥᒐᒃᑯ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᑖᓐᓇ 

ᐱᒋᐊᖅᑎᑦᑎᔾᔪᑕᐅᔪᖅ ᓈᒻᒪᖕᒪᑦ.  



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᔅᓱᒧᖓ ᐱᒋᐊᖅᑎᑦᑎᔾᔪᑕᐅᔪᒧᑦ. ᓈᒻᒪᒃᓴᖅᑐᑦ. 

ᓈᒻᒪᒃᓴᓐᖏᑦᑐᑦ. ᐱᒋᐊᖅᑎᑦᑎᔾᔪᑕᐅᔪᖅ ᑲᔪᓯᔪᖅ. 

ᖁᔭᓐᓇᒦᒃ. ᒥᔅᑕ ᑕᐹᕐᔪᒃ. 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 006 - 3(3): 

ᐋᖅᑭᒋᐊᖅᑕᐅᓂᖓ ᐅᐃᒍᖓ ᒪᓕᒐᒃᓴᖅ 

22-ᒥ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᐱᖁᔨᕗᖔᕈᒪᓕᕐᒥᒐᒪ ᑕᕝᕙᓂ ᐱᓕᕆᓂᑦᑎᓐᓂ. 

ᑕᕝᕙᓂ ᓇᓗᓇᐃᖅᑕᐅᓂᖏᑦ ᒪᓕᒐᒃᓴᒥ 

ᐋᖅᑭᒋᐊᖅᑕᐅᖁᓪᓗᒋᑦ ᐃᒪᓐᓇ: 

 

(ᐃ) ᐲᖅᑕᐅᓗᓂ “ᐃᒡᓗᓕᐅᑉ ᓂᒋᖓ” 

ᐃᓚᖓᓂ 1 ᐊᒻᒪ ᐆᒧᖓ ᐊᓯᔾᔨᖅᑕᐅᕗᖅ 

“ᐊᒥᑦᑐᖅ”; 

 

(ᐅ) ᐲᖅᑕᐅᓗᓂ “ᐃᒡᓗᓕᐅᑉ ᓂᒋᖓ” 

ᐃᓚᖓᓂ 2, ᓄᓇᓐᖑᐊᓂ, ᐊᒻᒪ ᐆᒧᖓ 

ᐊᓯᔾᔨᖅᑕᐅᕗᖅ “ᐊᒥᑦᑐᖅ.” 

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᑖᓐᓇ 

ᐱᒋᐊᖅᑎᑦᑎᔾᔪᑕᐅᔪᖅ ᓈᒻᒪᖕᒪᑦ. ᑖᔅᓱᒧᖓ 

ᐱᒋᐊᖅᑎᑦᑎᔾᔪᑕᐅᔪᒧᑦ. ᓈᒻᒪᒃᓴᖅᑐᑦ ᐃᓵᒡᓕᑦ. 

ᓈᒻᒪᒃᓴᓐᖏᑦᑐᑦ. ᐱᒋᐊᖅᑎᑦᑎᔾᔪᑕᐅᔪᖅ ᑲᔪᓯᔪᖅ. 

ᖁᔭᓐᓇᒦᒃ.  

 

ᒫᓐᓇ ᐃᓕᓴᕆᑲᐃᓐᓇᕈᒪᔭᕋ ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒡᕙᓃᑦᑎᓐᓂ ᐊᐱᕆᔪᒪᑉᓗᒋᑦ ᑖᒃᑯᐊ 

ᓂᕈᐊᖅᑐᓕᕆᔩᑦ ᑎᑎᕋᕐᕕᐊ.  

 

ᑖᒃᑯᐊ ᐊᑏᑦ ᑎᑎᕋᖅᓯᒪᔪᑦ ᒪᓕᒃᖢᒋᑦ 

ᓇᓗᓇᐃᒃᑯᑕᐃᑦ ᐅᖃᖅᓯᒪᑐᐃᓐᓇᕐᒪᑦ “Rankin 

Inlet North” (ᑲᖏᖅᖠᓂᐅᑉ ᐅᐊᓐᓇᖓ) 

ᐃᒡᓗᓕᒑᕐᔪᒃ ᐊᑕᔭᕆᐊᖃᖅᑰᕋᓗᐊᕐᒪᑦ. 

ᐳᐃᒍᖅᑕᐅᑐᐃᓐᓇᕐᓂᖅᐸ? ᖃᑉᓗᓈᑐᖃᐃ 

ᐊᐱᕆᒍᒪ. (ᑐᓵᔨᑎᒍᑦ)  

ᑖᓐᓇ ᑎᑎᕋᖅᓯᒪᓂᖓ ᑕᒻᒪᖅᓯᒪᕚ? 

ᑎᑎᕋᖅᓯᒪᒋᐊᖃᕐᓂᖅᐹ “ᑲᖏᖅᖠᓂᐅᑉ ᐅᐊᓐᓇᖓ 

ᐃᒡᓗᓕᒑᕐᔪᓪᓗ” ᐊᒻᒪᓗ ᐃᓚᓕᐅᑎᓯᒪᒋᐊᖃᕐᓂᖓ 

ᐳᐃᒍᖅᑕᐅᑐᐃᓐᓇᖅᑐᒥᐅᓪᓗᓂ? 

ᑐᑭᓯᒋᐊᖅᑎᑕᐅᒍᓐᓇᕈᒪ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. 

(ᑐᓵᔨᑎᒍᑦ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓂᒃᑳᓕᐊᖑᓯᒪᔪᖅ ᑭᓪᓕᓯᓂᐊᖅᑎᒃᑯᓐᓄᑦ 

ᐅᖃᖅᓯᒻᒪᒻᒪᑦ “ᑲᖏᖅᖠᓂᐅᑉ ᐅᐊᓐᓇᖓ.” 

ᑕᐃᒪᓐᓇ ᐅᓂᒃᑳᕆᓯᒪᔭᖓ ᐊᒻᒪᓗ ᑕᐃᒪᓐᓇ 

ᐅᐃᒍᓕᐅᖅᑕᐅᓚᐅᖅᑐᖅ ᐅᓂᒃᑳᓕᐊᖑᓯᒪᔪᖅ 

ᒪᓕᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, (ᑐᓵᔨᑎᒍᑦ) ᐅᖃᖅᑏ. 

ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᕆᒍᒪᒻᒥᔭᒃᑲ ᑖᒃᑯᐊ. 

ᐅᖃᐅᓯᕆᖅᑲᐅᔭᒃᑲ ᖃᓄᖅ 

ᑭᓪᓕᓕᐅᖅᑕᐅᓚᐅᕐᒪᖔᑕ ᒪᑯᐊ ᑲᖏᖅᖠᓂᕐᒥ 

ᐊᒻᒪᓗᑦᑕᐅᖅ ᖃᒪᓂᑦᑐᐊᒥ. ᐊᑐᓂ ᖃᓄᕐᓕ 

ᑭᓪᓕᓕᐅᖅᑕᐅᓐᓂᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

(ᑐᓵᔨᑎᒍᑦ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑕᒪᓐᓇ ᐃᓚᒋᐊᕈᓐᓇᖏᑕᕗᑦ, 

ᓂᕈᐊᕐᕕᓕᕆᓂᕐᒧᑦ ᑲᒥᓯᓇᒃᑯᓐᓄᑦ ᑕᒪᒃᑯᓂᖓ 

ᓴᖅᑭᑎᑦᑎᓚᕐᒪᑕ ᓂᕈᐊᕐᕖᑦ ᑭᓪᓕᒃᓴᖏᓐᓂᑦ. ᑖᒃᑯᐊ 

ᓄᓇᕗᒻᒥ ᓂᕈᐊᕐᕕᓕᕆᓂᕐᒧᑦ ᑲᒥᓯᓇᒃᑯᑦ 

ᐱᓕᕆᐊᒃᓴᖃᓚᐅᕐᒪᑕ ᑎᑎᕋᕆᐊᓐᖓᖁᓪᓗᒋᑦ 

ᒪᓕᒐᒃᓴᒥᒃ ᑐᓐᖓᓂᖃᖅᑐᒥᒃ 

ᐅᓂᒃᑳᓕᐊᖑᓚᐅᖅᑐᒥᒃ ᓂᕈᐊᕐᕖᑦ ᑭᓪᓕᒃᓴᖏᓐᓂᑦ 

ᑲᒥᓯᓇᒃᑯᓐᓄᑦ. ᑕᐃᒪᐃᓐᓂᖓᓄᑦ ᑭᐅᔪᓐᓇᖏᑕᕋ 

ᑕᐃᒃᑯᐊ ᑲᒥᓯᓇᒃᑯᑦ ᑭᒡᒐᑐᕐᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, (ᑐᓵᔨᑎᒍᑦ) ᐅᖃᖅᑎ. 

ᑲᔪᓯᓗᑕ. ᑖᓐᓇ ᑕᑯᓇᒃᑕᕗᑦ ᒪᓕᒐᒃᓴᖅ 22, 

ᐃᓗᓕᖏᑦ ᐃᒻᒥᒃᑰᖓᔪᑦ. ᑎᑎᕋᖅᓯᒪᓂᖓ 2 

ᐋᖅᑭᒋᐊᖅᓯᒪᓕᖅᑎᓪᓗᒍ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 3. 

(ᑐᓵᔨᑎᒍᑦ) ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓵᒃᓯᒪᖅᑲᐅᒐᓗᐊᕋᒪ ᑕᑯᔭᐅᓐᖏᑐᐃᓐᓇᖅᑲᐅᒐᒪ. 

ᐊᐱᕆᔪᒪᖅᑲᐅᔪᖓ ᑖᒃᑯᐊ ᑎᑎᕋᖅᓯᒪᓂᖏᑦ 

ᐋᖅᑭᒋᐊᖃᖅᑐᖃᓐᓂᖅᐸᑕ, ᖃᖓᒃᑯᑦ 

ᐱᕕᖃᕈᓐᓇᕋᔭᖅᐸᑦ ᑖᒃᑯᐊ ᓂᕈᐊᖅᑕᐅᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, (ᑐᓵᔨᑎᒍᑦ) ᓯᕗᓕᖅᑏ. 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᒃᓴᓕᕆᓕᕌᖓᑦᑕ ᐊᓯᔾᔨᕆᐊᕈᑎᓂᑦ 

ᓴᖅᑭᑎᑦᑎᔪᖃᕈᓐᓇᓲᖑᔪᖅ ᖃᖓᓕᒫᖅ ᓯᕗᓂᒃᓴᒥ 

ᑲᔪᓯᓯᒪᓕᕋᓗᐊᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, (ᑐᓵᔨᑎᒍᑦ) ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. ᑎᑎᕋᖅᓯᒪᓂᖓ 3. 

ᐊᖏᖅᐱᓰ? ᒥᔅᑐ ᐃᐊᓕᐊᑦ. 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 007 - 3(3): 

ᐋᖅᑭᒋᐊᖅᑕᐅᓂᖓ ᐃᓚᖓᑦ 3 ᒪᓕᒐᒃᓴᖅ 

22-ᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᐅᑉ ᓇᓕᖅᑲᖓᓂᒃ 

ᐱᓯᒪᔪᐃᓐᓇᐅᔪᒃᓴᐅᓕᖅᐳᓯ ᓴᖅᑭᓂᐊᖅᑕᕐᓂᒃ.  

 

ᐃᒃᓯᕙᐅᑖᖅ, ᐃᒪᐃᓕᖓᔪᖅ ᐱᒋᐊᕈᑎᒋᔪᒪᔭᕋ 

ᑎᑎᕋᖅᓯᒪᓂᖓ 3 ᒪᓕᒐᒃᓴᒥ 

ᐊᓯᔾᔨᒋᐊᖅᑕᐅᖁᓪᓗᒍ ᐲᔭᕐᓗᒍ, “ᐱᖓᔪᐊᓐᓂᒃ 

ᒪᓕᒐᓕᐅᖅᑏᑦ ᓄᖅᑲᖅᑎᓪᓗᒍ ᐊᒻᒪᓗ ᐊᕐᕕᓂᓖᑦ 

ᑕᖅᑮᑦ ᓈᓚᐅᖅᑳᖅᑎᓐᓇᒋᑦ ᐊᖏᖅᑕᐅᓂᖓᑕ 

ᑭᖑᓂᐊᒍᑦ”,  

ᑕᐅᖅᓯᕈᑎᒋᓗᒍᓗ ᐆᒥᖓ, “ᑭᖑᓂᕆᓂᐊᖅᑕᖓᓂ 

ᒪᓕᒐᓕᐅᑏᑦ ᓄᖅᑲᕐᓂᖏᓐᓂ”.  

 

ᐃᒃᓯᕙᐅᑖᖅ, ᓂᕈᐊᕈᑕᐅᓂᖓ 

ᐊᓪᓚᑦᑕᐅᓯᒪᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. (ᑐᓵᔨᑎᒎᕈᓐᓃᖅᑐᖅ) ᑖᒃᓱᒧᖓ 

ᐱᒋᐊᖅᑎᑦᑎᔾᔪᑕᐅᔪᒧᑦ. ᒥᔅᑐ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᑐᒧᖓ ᓂᓪᓕᑲᐃᓐᓇᕈᒪᒐᒪ. ᐅᖃᐅᓯᖃᖅᑲᐅᒐᒪ 

ᖃᓄᐃᒻᒪᑦ ᑖᒃᓱᒥᖓ ᐱᒋᐊᖅᑎᑦᑎᓂᐊᕐᒪᖔᕐᒪ ᐊᒻᒪ 

ᐅᖃᒃᑲᓐᓂᕈᒪᓪᓗᖓ ᑎᑎᕋᖅᓯᒪᓂᖓᓂᒃ 1 ᐊᒻᒪ 2 

ᒪᓕᒐᒃᓴᒧᑦ, ᐃᑲᔪᖅᑐᕐᓂᓐᓂᒃ ᐱᖁᔭᐅᔪᒥᒃ ᐊᒻᒪ 

ᐃᑲᔪᖅᑐᖅᑐᖓᓗ ᐃᓚᒋᐊᖅᑕᐅᒐᔭᕐᓂᖏᑦ 

ᑲᒥᓯᓇᒃᑯᑦ ᐱᓕᕆᐊᕆᓚᐅᖅᑕᖏᓐᓂᑦ 

ᓯᕗᓕᖅᑎᖃᖅᑐᑎᑦ ᐃᖅᑲᖅᑐᐃᔨ ᑎᑦ ᐅᕆᑦᓱᑦ, 

ᒥᔅᑕ ᑰᑑ ᐃᔨᑦᑎᐊᖅ ᐊᒻᒪᓗ ᒥᔅᑕ ᒍᐊᑕᓐ ᒪᐃᓐ. 

 

ᑕᐃᒪ ᒥᔅᑕ ᓂᓐᖓᖅ ᐅᕙᓃᓐᖏᑦᑐᒧᑦ ᐊᒻᒪ 

ᑭᒡᒐᑐᖅᑐᖓ ᐱᖓᓱᓂᑦ ᓄᓇᓕᓐᓂᑦ, 

ᐃᓕᓴᕆᔭᕋᓗᐊᕋ ᖃᓄᖅ ᐱᔭᕆᐊᑐᓂᕆᔭᖓ ᑖᓐᓇ 

ᖃᖓᑦᑕᕋᓱᒋᐊᖃᕐᓂᖓᓂᒃ ᐅᖓᓯᒃᑐᒦᓐᖔᖅᑐᓂ 

ᑖᕙᓂ ᑰᒑᕈᒻᒥ ᐊᒻᒪ ᓇᐅᔮᓂ.  

 

ᖃᐅᔨᒪᔪᖓ ᐊᐅᓱᐃᑦᑐᒥ ᖃᐅᓱᐃᑦᑐᒥᓗ 

ᐅᖃᐅᑎᔭᐅᖏᓐᓇᐅᔭᕋᒪ ᑖᒃᑯᐊᓗ ᑲᒥᓯᓇᒃᑯᑦ 

ᕿᒥᕐᕈᓂᖃᖅᑎᓪᓗᒋᑦ ᑕᒃᑯᓇᓂ ᓄᓇᓖᓐᓂ 

ᑭᒡᒐᖅᑐᐃᔨᖃᕈᒪᒻᒪᑕ ᐊᑐᓃᓕᖓᔪᒥᒃ 

ᐊᔾᔨᐅᓐᖏᑦᑐᒦᓐᓂᖏᓐᓄᑦ ᓴᓂᑭᓗᐊᕐᒥᑎᑐᑦ. ᑕᐃᒪ 

ᖃᐅᓱᐃᑦᑐᒥᐅᑦ ᐊᒻᒪ ᐊᐅᓱᐃᑦᑐᒥᐅᑦ 

ᐅᔾᔨᕇᓐᓇᕐᒪᑕ ᐃᓄᒋᐊᖅᓯᓂᖃᓐᓂᓗᐊᕐᒪᑕ 

ᓇᒻᒥᓂᖅ ᒪᓕᒐᓕᐅᖅᑎᖃᖅᑎᑕᐅᓂᐊᕆᐊᒃᓴᖅ.  

 

ᑭᓯᐊᓂᓕ ᐱᒋᐊᕈᑎᒋᔪᒪᔭᑎᒍᑦ, ᑕᒪᒃᑯᐊ 

ᖁᔭᓈᑲᐃᓐᓇᕋᓱᒃᑲᒃᑭᑦ ᐊᓯᐊᑎᒍᑦ 

ᑕᐅᑐᖔᕋᓱᓕᖅᑐᒍ. ᐊᐅᔭᓕᒫᖅ 

ᐃᓱᒫᓗᒋᒍᓐᓃᖅᓱᒋᑦ  

ᐊᓯᖔᖓᒍᑦ ᑕᐅᑦᑐᐊᕆᓪᓗᒋᑦ. ᖃᓄᑭᐊᖅ ᑕᕝᕙ 

ᐋᖅᑭᒃᑕᐅᒐᓱᐊᕈᓐᓇᕋᔭᖅᐸ ᑕᒪᓐᓇ?  

 

ᑖᒃᑯᐊ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᖃᐃᑎᓪᓗᒋᑦ 

ᖁᕕᐊᒋᔭᕖᓐᖔᓗᒐᓗᐊᕗᑦ ᓂᑭᑦᑕᕐᓗᒋᑦ 

ᐅᐸᖃᑦᑕᖅᑐᒥᓂᐅᒐᓗᐊᑦ ᐊᐱᖅᓱᕆᐊᖅᑐᖅᓱᑎᒃ. 

“ᓄᑖᒥᒃ ᒪᓕᒐᓕᐅᖅᑎᑖᒃᑲᓐᓂᕈᒪᕕᓰ?” ᑕᐃᒪᓐᓇ 

ᐊᐱᕆᔭᐅᓐᓂᕈᑎᒃ ᓲᖃᐃᒻᒪ 

ᐊᖏᕋᔭᖅᑐᔅᓴᐅᓐᓂᖅᐳᑦ ᖃᓄᑎᒋ 

ᐊᑭᑐᑎᒋᒐᔭᕐᒪᖔᑦ. ᐱᖓᓱᐃᓪᓗ ᑖᒃᑯᐊ 

ᒪᓕᒐᓕᐅᖅᑏᑦ ᐃᓱᒪᒋᓪᓗᒋᑦ, ᖃᑦᓯᕌᕋᔭᕐᒪᑕ 

ᒪᓕᒐᓕᐅᖅᑎᑖᒃᑲᓐᓂᕐᓂᖅᐸᑕ 19-ᓂᑦ 

ᒪᓕᒐᓕᐅᖅᑎᖃᕐᒪᑕ 22-ᓄᑦ ᐅᓄᖅᓯᒋᐊᕐᓗᒋᑦ?  

 

ᐅᕙᖓᓕ ᓇᖕᒥᓂᖅ ᖃᐅᔨᒪᔭᐅᔪᒪᔪᖓ 

ᑕᒫᓃᖏᓐᓇᖃᑦᑕᕋᑦᑕ ᐊᒻᒪᓗ 

ᑮᓇᐅᔭᓕᕆᔾᔪᑎᒃᓴᓂᒃ ᐅᖃᐅᓯᖃᐃᓐᓇᕋᑦᑕ, 

ᐊᑭᒡᓕᒋᐊᖅᐹᓪᓕᖅᑎᑦᑎᖁᔨᖃᑦᑕᖅᖢᑕᓗ 

ᑕᒪᒃᑯᓂᖓ ᐊᑭᑐᓗᐊᖅᑐᓂᒃ, ᑕᐃᒪᖓᓐᓂᒃ 

ᑮᓇᐅᔭᑭᒃᓴᖃᑦᑕᖅᖢᑕᓗ ᐱᒐᑦᑕ. ᒫᓐᓇᓕ 

ᓄᑦᑎᖅᓯᑲᐃᓐᓇᕋᑦᑕ ᐅᓪᓛᖅ ᑕᐃᒃᑯᐊ 

ᐋᖅᑭᒃᓱᖃᐅᒻᒥᒐᑦᑎᒍ ᐋᒡᒑᖃᑦᑕᖅᑲᐅᒐᑦᑎᒍ 

ᐃᓚᖏᑦ ᒪᑯᐊ ᐃᓕᖅᑯᓯᑐᖃᕐᓄᑦ ᐃᓂᒃᓴᓂᒃ 

ᐃᓱᒫᓗᒍᑎᖃᖅᑲᐅᒻᒥᒐᑦᑕᑦᑕᐅᖅ 

ᖃᓄᐃᓕᐅᖅᐸᓪᓕᐊᒻᒪᖔᑕ.  

 

ᐊᒥᐊᓕᑲᒥᐅᓪᓗ ᐃᓱᒪᒋᓗᒋᑦ, ᑕᑯᓗᒋᑦ, 

ᑕᐃᒪᔅᓴᐃᓐᓇᖅ ᓱᕗᓂᕆᓂᐊᖅᑕᑦᑎᓐᓄᑦ 

ᐃᓱᒫᓗᒃᑐᔅᓴᐅᒻᒥᒐᑦᑕ ᐃᒪᐃᓕᐅᖃᑦᑕᕐᒪᑕ, “ᐃᒫᒃ 

ᐊᑭᓕᒃᓴᖅᑖᖏᓐᓇᖃᑦᑕᖅᖢᑕ,” 

ᐊᑭᓕᒃᓴᖅᑖᖏᓐᓇᖃᑦᑕᖅᖢᑎᒃ ᐱᖃᑕᐃᓐᓇᓪᓗᐊᒧᑦ 

ᓇᖕᒥᓂᖅ ᐊᔪᖅᓴᓗᐊᓕᖅᑎᑦᑎᖃᑦᑕᕐᒪᑕ. 

ᑕᒪᓐᓇᑦᑕᐅᖅ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑏᑦ 

ᐱᕈᖅᐸᓪᓕᐊᖏᓐᓇᖅᖢᑎᒃ ᐱᖕᒪᑕ ᑕᐃᒪᓐᓇ 

ᓇᓗᓇᓐᖏᑦᑐᖅ ᑮᓇᐅᔭᓂᑦ ᐊᑐᖅᑐᒃᓴᓂᑦ 

ᕿᒥᕐᕈᓕᕌᖓᑦᑎᒍ ᓇᓗᓇᓐᖏᑦᑐᖅ ᒐᕙᒪᒃᑯᓐᓂᑦ 

ᐃᖅᑲᓇᐃᔭᖅᑏᑦ ᐅᓄᖅᓯᕙᓪᓕᐊᖏᓐᓇᕐᒪᑕ.  

 

ᐊᒻᒪᓗ ᐅᖃᐅᔾᔭᐅᖏᓐᓇᖅᐸᒃᖢᑕ, “ᐅᓂᒃᑳᑦ ᑕᒡᕙ 

ᐊᑏ, ᑖᓐᓇ ᐲᖅᑕᐅᑐᐃᓐᓇᓐᖏᓚᐅᕐᓕ.” ᐅᓂᒃᑳᖅ 

ᑐᓂᔭᐅᓯᒪᔪᖅ. . . ᒪᕐᕉᖕᓂᒃ ᐅᖃᐅᓯᖃᓕᕋᒪ 

ᐃᓱᒫᓗᒋᔭᓐᓄᑦ ᐱᖁᔨᕗᖔᕈᑎᓐᓄᑦ.  

ᐋᖅᑭᒋᐊᒃᑲᓐᓂᖁᔨᕗᖓ, 

ᐅᖓᕙᒋᐊᖅᑕᐅᑎᒃᑲᓐᓂᖁᔭᒃᑲ ᑖᒃᑯᐊ 

ᑭᖑᓂᕆᓂᐊᖅᑕᑦᑎᓐᓄᑦ ᒪᓕᒐᓕᐅᖅᑎᒥᓄᑦ 

ᑮᓇᐅᔭᑭᒃᓴᓗᐊᕈᓐᓃᕐᔫᒥᒍᑦᑕ ᑕᒪᒃᑯᓂᖓ 

ᑲᒪᒋᐊᒃᓴᖅ.  

 

ᐊᒻᒪᓗᑦᑕᐅᖅ ᐊᐃᑉᐹ ᐊᒥᓱᐊᓗᓐᓂᑦ ᐅᓂᒃᑳᓂᒃ 

ᑕᒫᓃᕐᕆᔪᖃᕐᒪᑦ. ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

ᑕᐃᒪ ᐅᓂᒃᑳᖓ 3,000-ᖏᓐᓃᑦᑐᓂᑦ 800-ᓂᑦ 

ᐱᒋᐊᖃᕋᑦᑕ, ᓇᓂᓯᒍᓐᓇᓐᖏᑦᓱᑕᓗ ᑮᓇᐅᔭᓂᒃ 

ᐃᒡᓗᓕᐅᕈᑎᒃᓴᓂᑦ ᒫᓐᓇᒧᑦ ᐱᒋᐊᖃᖅᑐᓂᒃ. 

ᒫᓐᓇᓕ ᐅᓂᒃᑳᖅᑖᕋᑦᑕ ᑲᑎᒪᔨᖏᓐᓂᑦ ᑖᒃᑯᓂᖓ 

ᐅᓄᖅᓯᒋᐊᖁᔨᓪᓗᑎᒃ ᒪᓕᒐᓕᐅᖅᑎᓂᑦ 

ᐱᑕᖃᖅᑑᔮᓕᑳᓪᓚᒃᖢᑎᒃ, 

ᓇᓂᓯᔪᓐᓇᖅᓯᔫᔮᑳᓪᓚᒃᖢᑎᒃ ᐃᒫᒃ.  

 

ᐊᒻᒪᓗᑦᑕᐅᖅ ᓱᓕᒃᑲᓐᓂᖅ ᐃᖅᑲᓇᐃᔭᖅᑎᕗᑦ 

ᐊᔪᐃᓐᓈᖃᑦᑕᖅᑕᕗᑦ ᐃᖅᑲᓇᐃᔭᒃᑲᓐᓂᖁᓪᓗᒋᑦ 

ᐊᒻᒪᓗ ᐊᖏᕈᑎᓕᐅᖃᑦᑕᖁᓪᓗᒋᑦ 

ᐋᖅᑭᒃᓱᖃᑦᑕᖅᑕᕗᓂᑦ ᑮᓇᐅᔭᖃᓐᖏᓐᓂᕋᖅᑐᑕᓗ 

ᓱᓕ, ᐊᑭᓕᐅᓯᐊᒃᓴᖏᑦ 

ᐊᖏᓪᓕᒋᐊᖅᑕᐅᒍᓐᓇᓐᖏᓐᓂᕋᖅᖢᑎᒍ 

ᐃᖅᑲᓇᐃᔮᒃᓴᓂᑦ ᑐᓃᓐᓇᖃᑦᑕᖅᖢᒋᑦ. ᓲᕐᓗ 

ᐅᖃᐅᓯᕆᒃᑲᓐᓂᓚᐅᕐᒥᒐᒃᑭᑦᑕᐅᖅ ᑕᐃᓐᓇᓘᓐᓃᑦ 

ᐱᖅᑯᓯᑐᖃᓄᑦ ᑕᑯᔭᖅᑐᕐᕕᐅᓂᐊᖅᑐᖅ 

ᐊᓯᖔᖓᓄᑦ ᑮᓇᐅᔭᑦ ᓄᑦᑎᖅᑕᐅᓚᐅᖅᖢᑎᒃ.  

 

ᑖᓐᓇ ᐊᖏᕈᑦᑎᒍᓪᓕ ᑭᓯᐊᓂ ᒪᓕᒐᖅ ᓲᕐᓗ 

ᑕᑯᒃᓴᐅᓕᕋᔭᕋᑦᑕ ᑮᓇᐅᔭᐃᑦ $1.4 ᒥᓕᐊᓐᓂᑦ 

ᐊᕐᕌᒍᑕᒫᖅ ᐊᑐᕆᐊᖃᕐᓂᐊᕋᑦᑕ. ᓲᕐᓗᓕ 

ᐃᓚᓕᐅᑎᓯᒪᓐᖏᒃᖢᑎᒃ ᐊᑭᑐᔫᓂᖅᐹᖑᓂᐊᖅᑐᓂᒃ 

ᒪᕐᕉᖕᓂᒃ ᑕᕝᕙ ᑲᑎᒪᔨᖃᒃᑲᓐᓂᕈᑦᑕ ᐃᓂᒃᓴᖏᓐᓂᒃ 

ᐱᑕᖃᕆᐊᖃᔭᕐᒥᒻᒪᑦ ᐊᒻᒪᓗ ᐱᕕᑭᒃᓴᓕᖅᖢᑎᓗ 

ᑕᒫᓂ, ᐃᒡᓗᑭᒃᓴᖅᑑᔮᖅᖢᑎᒃ ᑕᒫᓂ ᑲᑎᒪᕕᑦᑎᓐᓂ 

ᐊᖏᓪᓕᒋᐊᕆᐊᖃᕋᔭᖅᑐᖅ.  

 

ᑭᓯᐊᓂ ᓇᒥᓐᖔᕋᔭᖅᐸ ᑮᓇᐅᔭᖅ? ᖃᐅᔨᒪᔪᒍᑦ 

ᐊᓯᖏᓐᓂᑦ ᐱᓕᕆᐊᕆᔭᐅᔪᓂᒃ 

ᐱᔭᐅᒋᐊᖃᕋᔭᕐᒥᒻᒪᑦ. ᐅᓪᓗᒥ ᑖᓐᓇ 

ᑐᑭᑖᕈᑎᒋᓂᐊᖅᑕᕗᑦ. ᑖᓐᓇ  



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐲᖅᑕᐅᖁᑐᐃᓐᓇᓐᖏᑕᕋ ᑐᑭᑖᕈᑎᒋᔭᖓ ᑲᑎᒪᔩᑦ, 

ᐃᒋᑕᐅᑐᐃᓐᓇᖁᓐᖏᑕᕋᓗᐊᕋ ᒪᓕᒐᓕᐅᖅᑎᒃᑯᑦ, 

ᑭᓯᐊᓂ ᐅᖓᕙᒋᐊᖅᑕᐅᖁᑐᐃᓐᓇᖅᑕᕋ 

ᑭᖑᓂᕆᓂᐊᖅᑕᑦᑎᓐᓄᑦ ᒪᓕᒐᓕᐅᕐᕕᒻᒧᑦ.  

 

ᓯᕗᓕᖅᑎ ᑖᓐᓇ ᐅᖃᖃᑦᑕᕐᒪᑦ ᐱᓕᕆᐊᓂᒃ 

ᓄᓇᓕᖕᓅᖅᑕᐅᕙᓪᓕᐊᓂᐊᕐᓂᕋᖅᑐᓂᒃ, 

ᓄᒃᑎᖅᑕᐅᕙᓪᓕᐊᓂᐊᕐᓂᕋᐃᓪᓗᓂ ᐱᓕᕆᐊᓂᒃ, 

ᐊᒻᒪᓗ ᐊᐅᓚᑦᑎᔾᔪᑎᒃᓴᐃᑦ, ᒪᑯᐊ ᓴᓇᔨᒃᓴᓂᒃ 

ᑮᓇᐅᔭᓂᒃ ᐅᖃᐅᓯᖃᖃᑦᑕᕆᓪᓗᑎᑦᑕᐅᖅ 

ᓇᒥᑐᐃᓐᓇᖅ ᑮᓇᐅᔭᖅᑖᕈᓐᓇᕐᓂᐊᕐᓂᕋᖅᓱᑎᒃ.    

 

ᐅᖃᖃᑦᑕᖅᓯᒪᔪᒍᑦᑕᐅᖅ ᒪᑯᐊ ᐅᔭᕋᖕᓂᐊᕐᕕᒃᑯᓐᓂᒃ 

ᑲᒪᔨᐅᓂᐊᖅᑐᑦ ᑕᒫᓐᖓᑦ ᐱᓂᐊᕐᒥᒻᒪᑕ.  

 

ᐊᕙᑎᓕᕆᔨᒃᑯᑦ ᒥᓂᔅᑕᖓ ᐅᖃᖅᑲᐅᒻᒥᖕᒪᑦ 

ᐊᐅᓚᑦᑎᑦᑎᐊᕆᐊᖃᕐᒥᒐᑦᑕ ᐆᒪᔪᓂᒃ 

ᐆᒪᔪᓕᕆᔾᔪᑎᓂᒡᓗ, ᐊᒻᒪᓗ ᓂᐅᕕᐊᒃᓴᑦᑎᓐᓂᒃ 

ᐋᖅᑭᒃᓱᐃᒋᐊᖃᕐᓂᕋᖅᖢᑎᒃ, ᐃᖃᓗᓐᓂᐊᖅᑎᓐᓂᓗ 

ᑲᒪᔨᖃᑦᑎᐊᕆᐊᖃᕐᓂᕋᖅᖢᑕ.  

 

ᐊᒻᒪᓗᑦᑕᐅᖅ ᐃᓄᓕᕆᔨᒃᑯᑦ 

ᐋᖅᑭᒃᓱᐃᑦᑎᐊᕐᓂᐊᕐᓂᕋᖅᖢᑎᒃ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ ᑕᐃᒃᑯᓄᖓ ᑮᓇᐅᔭᓂᑦ 

ᐊᑐᖅᑐᒥᓂᕐᓂᑦ ᕿᒥᕐᕈᔨᓄᑦ.  

 

ᐊᒻᒪᓗᑦᑕᐅᖅ ᒥᓂᔅᑕᕆᔭᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ ᕿᒥᕐᕈᑲᐃᓐᓇᖅᑲᐅᒻᒥᒐᑦᑎᒍ 

ᑮᓇᐅᔭᓕᕆᔾᔪᑎᖏᓐᓂᒃ 

ᑲᑎᒪᔨᓕᐅᕐᓂᐊᕐᓂᕋᖅᖢᑎᒃ, 

ᐊᑭᑭᓪᓕᒋᐊᓕᕐᓂᐊᕐᓂᕋᐃᓪᓗᓂ.  

 

ᓄᓇᓕᓕᕆᔨᒃᑯᑦᑕᐅᖅ ᓴᖅᑭᔮᑲᐃᓐᓇᕐᒥᔪᑦ 

ᐸᕐᓇᐃᑦᑎᐊᕐᓂᕋᖅᖢᑎᒃ ᐊᑭᑐᔫᑎᓂᑦ 

ᐊᑐᖅᑐᒃᓴᓂᑦ. 

 

ᖃᓄᕐᓕᐅᑯᐊ ᑕᕝᕙ ᐅᕙᑦᑎᓐᓄᑦ ᑐᑭᖃᓚᖓᕙᑦ? 

ᐊᒃᓱᑲᓪᓚᒃ ᒫᓐᓇ ᑮᓇᐅᔭᓂᑦ 

ᐊᑐᓗᐊᖅᑕᐃᓕᒪᒐᓱᐊᕈᓐᓇᕋᑦᑕ ᐊᒻᒪᓗ 

ᑮᓇᐅᔭᒃᓴᖅᑕᕗᑦ 

ᐊᖏᓪᓕᕚᓪᓕᖅᑎᓇᓱᐊᔪᓐᓇᖅᓱᒋᑦ.  

 

ᐅᕙᖓᓕ ᐱᖁᔨᕗᖔᕈᑎᒃᑯᑦ ᐃᒪᐃᓕᐅᒐᔭᖅᑐᖓ: 

ᑕᐃᑯᐊ ᓱᓕ ᑎᑭᓯᒪᓐᖏᓐᓇᑦᑕ. ᑕᐃᑲᓂ ᑕᐃᒃᑯᐊ 

ᐱᔭᒃᓴᐃᑦ ᓯᕗᓂᕆᓂᐊᖅᑕᑦᑎᓐᓂ ᐱᑯᒥᓇᖅᑑᔮᖅᑐᑦ 

ᒫᓐᓇ. ᐃᓛᒃ ᓯᕗᓂᑦᑎᓐᓂ ᑲᔪᓯᑦᑎᐊᕈᓐᓇᖅᑐᑦ 

ᑭᓯᐊᓂᓕ ᐊᔪᖅᓴᒐᓚᒡᓗᑕᐅᓐᓃᑦ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓ ᐅᖃᖅᑲᐅᖕᒪᑦ ᑮᓇᐅᔭᓂᑦ 

ᐊᑐᓗᐊᓐᖏᒃᑯᑦᑕ ᑕᒪᒃᑯᐊ ᑲᔪᓯᑎᑕᐅᒍᓐᓇᖅᑐᑦ 

ᑕᒪᑐᒪᓂ ᐅᑭᐅᖑᓂᐊᖅᑑᓐᓂᒃ ᒪᕐᕉᖕᓂᒃ. 

ᐊᒻᒪᓗᑦᑐᐅᖅ ᓇᖕᒥᓂᖅ ᑮᓇᐅᔭᓂᒃ 

ᐱᓕᕆᐊᕆᔭᐅᔪᓄᑦ ᓇᖕᒥᓂᖅ 

ᓂᕈᐊᖅᑕᐅᓯᒪᕝᕕᒋᔭᓐᓄᑦ ᐊᑐᕈᒪᒐᒪ ᓄᑖᒥᒃ 

ᒪᓕᒐᓕᐅᖅᑎᓕᐅᑐᐃᓐᓇᓐᖏᓪᓗᑕ.  

 

ᑕᕝᕙ ᐃᒪᐃᓕᐅᖅᐳᖓ ᐊᖏᖃᑎᒌᖃᑕᐅᒍᒪᓪᓗᑕ 

ᑖᓐᓇ ᑲᑎᒪᔨᖏᑦᑕ ᐅᓂᒃᑳᖓ ᓈᒻᒪᖅᑐᖅ. 

ᐱᓕᕆᑦᑎᐊᖅᑐᕕᓃᑦ ᐊᒃᓱᑲᓪᓚᒃ. ᐃᓛᒃ 

ᑕᒪᐅᖓᑐᐃᓐᓈᔾᔮᓐᖏᒻᒪᑕ ᐱᓕᕆᐊᕕᓂᖏᒃ. 

ᑭᓯᐊᓂᓕ ᑖᓐᓇ ᒪᓕᒐᒃᓴᒧᑦ ᐱᖁᔨᕗᖔᕈᑏᑦ 

ᑲᔪᓯᑎᑕᐅᑦᓴᐅᑎᒋᑉᐸᑕ 22 ᒪᓕᒐᓕᐅᖅᑏᑦ 

ᖃᓄᐃᓐᖏᑦᑑᒐᓗᐊᖅ, ᑭᓯᐊᓂ ᒫᓐᓇᐅᓂᖓᓂ 

ᑮᓇᐅᔭᑭᒃᓴᕋᑦᑕ ᐊᒻᒪᓗ ᑖᒃᑯᐊ ᐋᖅᑭᒃᓱᖅᓯᒪᓪᓗᑎᒃ 

ᓯᕗᓂᕆᓂᐊᖅᑕᑦᑎᓐᓂ ᑕᕝᕗᖓ ᑎᑭᑦᑐᒫᕋᑦᑕ 

ᑲᔪᓯᑎᑕᐅᒍᓐᓇᕈᒫᕐᒪᑦ. ᑭᖑᓪᓕᕐᒥᒃ 

ᒪᓕᒐᓕᐅᖅᑎᖃᓕᖅᐸᑕ 

ᐊᔪᕐᓇᕈᓐᓃᕈᒫᖅᑐᒃᓴᐅᕗᖅ. ᑖᒃᑯᐊ ᑕᕝᕙ 

ᐅᖃᐅᓯᕆᑐᐃᓐᓇᖅᑕᒃᑲ, ᐃᒃᓯᕙᐅᑖᖅ.  

 

ᐃᒪᐃᓕᐅᕈᒪᔪᖓ ᐅᖓᕙᕆᐊᖅᑕᐅᖁᔭᒃᑲ ᑖᒃᑯᐊ 

ᐱᒋᐊᓐᖓᕐᕕᒋᓂᐊᖅᑕᖏᑦ ᑕᓪᓕᒪᖓᓐᓂᒃ 

ᒪᓕᒐᓕᐅᕐᕕᖓᓐᓂᑦ ᐊᑭᑭᓪᓕᕚᓪᓕᖅᓯᒪᓕᕋᔭᖅᐳᑦ 

ᑕᒫᓂ $6 ᒥᓕᐊᖄᓕᕋᔭᖅᐳᑦ ᑕᐃᑦᓱᒪᓂᐅᓂᐊᖅᐸᑦ. 

ᑕᐃᒪᐃᓕᐅᕐᓂᐊᕈᑦᑕ ᑮᓇᐅᔭᑎᒍᑦ 

ᐊᔪᖅᓴᓐᖏᓐᓂᖅᓴᐅᓂᐊᕋᑦᑕ. ᑖᓐᓇ ᑮᓇᐅᔭᓂᑦ 

ᑲᒪᑦᑎᐊᕐᓂᑦᑎᓐᓂ ᓇᓗᓇᔾᔮᓐᖏᑦᑐᖅ ᐊᒻᒪᓗ 

ᓇᓗᓇᓐᖏᑦᑎᐊᖅᖢᓂ ᑕᐃᒪᐃᒋᐊᖃᕐᓂᑦᑎᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑖᔅᓱᒧᖓ 

ᐱᒋᐊᖅᑎᑕᐅᓯᒪᔪᒧᑦ. ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄᓛᒃ, ᑐᑭᓯᐅᒪᔪᐃᓐᓇᐅᖅᑰᖅᖢᑕ ᓄᓇᒦᑎᓪᓗᑕ 

ᐋᖅᑭᐅᒪᕙᒌᑦᑎᐊᖅᑐᑯᓘᓕᕐᓗᒍ ᐅᓇ 

ᐱᒋᐊᑕᐃᓐᓇᓛᖅᐸᕗᑦ.  

 

ᑕᐃᒪᓐᓇᐃᓕᖓᓗᒍ ᐊᔪᕐᓇᒐᓚᑦᑐᕈᓗᒻᒥᒃ 

ᐃᓅᓯᖃᕋᑦᑕ ᓄᓇᕗᑦᒥᐅᑎᒍᑦ ᖃᐅᔨᒪᖅᑰᖅᖢᑕ, 

ᐱᓗᐊᖅᑐᒥᒃ ᐊᖑᓇᓱᖃᑦᑕᕐᓂᑯᕕᓃᑦ ᓯᓚᒥ 

ᐃᓅᓇᓱᑦᑎᓪᓗᒋᑦ ᐱᓐᖓᕐᓇᖅᓯᑦᑎᐊᖅᑐᐊᓘᑉᐸᑦ 

ᑭᓯᐊᓂ ᐆᓇᖅᓯᑉᐸᓪᓗ 

ᐊᖑᓇᓱᒋᐊᓕᕋᓗᐊᕋᒫᓚᓂᖅ ᐊᔪᓪᓚᕆᓚᐅᕐᒪᑕ. 

ᒪᑭᓐᓇᓱᐊᒋᐊᖃᑦᑕᓕᕋᓗᐊᖅ ᐱᕕᒃᓴᐅᔫᔮᕋᓂᓗ 

ᐋᖅᑭᐅᒪᕙᒌᖅᑎᑖᐱᐅᖃᑦᑕᖅᑐᕕᓂᖅᑕᖃᕐᓂᖅᑎᓪᓗ

ᒍ ᑕᐃᒪᐃᑦᑐᒦᓐᖏᓐᓇᑦᑕ.  

 

ᐃᓚᖓᓂᓗ ᐅᖃᓲᖑᒐᒪ ᐋᖅᑭᒃᓱᕋᓕᐅᕐᓂᖅ 

ᐋᖅᑭᒃᓱᒐᓂ ᕿᑎᒃᖢᓂ ᖁᕕᐊᓇᖅᑐᐊᓗᒃ 

ᓴᓇᔭᕆᐊᖃᕋᓂᓗ, ᐃᓕᐅᖅᑲᑐᐃᓐᓇᖅᖢᒍ. ᑭᓯᐊᓂ 

ᐃᓚᐃᑎᒍᑦ ᐋᖅᑭᒃᓱᒐᓕᐅᓲᕈᓘᒐᑦᑕᓕ ᐋᖅᑭᒃᓱᒐᕐᒥᒃ 

ᐱᓐᖑᐊᕐᓂᐊᓐᖏᒧᑦ. ᑕᐃᒪᐃᓐᓂᖓᓄᑦ ᐊᐃᑉᐹᓂ 

ᒪᓕᒐᓕᐅᖅᑏᑦ ᓂᕈᐊᕐᕖᑦ ᑭᓪᓕᒃᓴᖏᓐᓄᑦ 

ᑲᒥᓯᓇᐅᓚᐅᖅᑐᑦ ᑎᓕᒐᑦᑎᒍ 

ᑭᖑᕙᕆᐊᖅᑎᓚᐅᖅᑕᕗᑦ ᓈᒻᒪᓚᐅᓐᖏᒻᒪᑕ 

ᑕᕝᕙᐃᓐᓇᖅ ᐃᓚᒋᐊᖅᐸᑕ ᐃᓱᐊᓚᐅᓐᖏᒻᒪᑦ ᐊᒻᒪ 

ᑕᐃᒃᑯᐊ ᐊᑐᓕᒐᒃᓴᓕᐊᕆᔭᐅᔪᑦ ᑐᓂᕐᕈᑕᐅᔪᑦ 

ᓈᒻᒪᓈᑦᑎᐊᓐᖏᓪᓚᕆᓚᐅᕐᒪᑕ 

ᑭᖑᕙᕆᐊᖅᑎᓚᐅᖅᑕᕗᑦ. 

 

ᐊᒻᒪ ᑭᖑᕙᕆᐊᖅᑎᑦᑎᓚᐅᖅᑐᖅ ᑖᓐᓇ 

ᐅᖃᓪᓚᖅᑲᐅᔪᖅ ᐱᒋᐊᖅᑎᑕᖓᓂ ᐅᖃᓚᐅᖅᖢᓂ 

ᑭᖑᕙᕆᐊᕐᓗᒍ ᑕᐃᓐᓇ ᐊᖏᓐᖏᓪᓗᒍ. 

ᑎᓕᔭᐅᓕᕐᒪᓂᓛᒃ ᑖᓐᓇ ᐱᒋᐊᖅᑎᑕᒥᒃ 

ᐱᖓᔪᐊᓐᓂᒃ ᒪᓕᒐᓕᐅᖅᑎᓂᑦ ᓅᑦᑎᒋᐊᓚᐅᖅᑐᖅ 

ᑖᓐᓇ ᑭᖑᕙᕆᐊᖁᔨᓪᓗᓂ ᐅᖃᓪᓚᖅᑲᐅᔪᖅ. 

ᐃᓱᒪᒋᓇᔭᓚᐅᓐᓂᕋᑦᑎᒍ ᐱᒋᐊᖅᑎᖏᓪᓗᒍ ᑲᒥᓴᓐ 

ᑭᖑᓪᓕᕐᒥ ᑕᒡᕙᓂ ᑎᓴᒪᖓᓐᓂᒃ 

ᒪᓕᒐᓕᐅᖅᑎᑕᖃᓕᖅᐸᑦ 

ᑲᒪᒋᔭᐅᓛᓕᖅᐴᓚᕋᔭᓚᐅᕋᓗᐊᖅᑐᒃᓴᕕᓂᐅᔪᒍᖅᑲ. 

ᑖᓐᓇ ᐱᔾᔪᑎᒋᓪᓗ ᐅᖃᕈᒪᔪᖓ 

ᑭᖑᕙᕆᐊᕌᓂᓚᐅᖅᑎᓪᓗᒍ ᐃᐱᕆᒃᓯᒋᐊᖅᖢᑎᒃ.  

 

ᐃᓚᖏᑦ ᓄᓇᕗᑦᒥᐅᑦ ᖃᐅᔨᒪᒻᒪᑕ ᑲᑎᒪᕝᕕᒃ ᐅᓇ 

ᓴᓐᖏᑦᑎᒋᐊᒃᑲᓐᓂᕆᐊᓕᒃ ᐊᒻᒪ 

ᐃᑲᔪᖅᑕᐅᒃᑲᓐᓂᕆᐊᖃᖅᑐᒍᑦ ᑲᑎᒪᔩᑦ. ᐃᓚᖏᑦ 

ᐱᔾᔪᑎᖃᖃᑦᑕᖅᑐᑦ ᓲᕐᓗ ᓇᒻᒥᓂᖃᖅᑐᑦ 

ᑕᐅᑐᕋᓐᓈᕈᕕᒋᑦ ᖃᐱᓚᓐᓂᔪᑦ ᑕᖅᑳᓂ, 

ᒐᕙᒪᒃᑯᖔᖅ ᐅᖃᖃᑦᑕᖅᑐᑦ 

ᐊᐅᓚᑦᑎᓗᐊᕐᓂᖅᓴᐅᓕᕐᖓᑕ ᑳᓐᑐᕌᑦ 

ᐱᔾᔪᑎᒋᓪᓗᒋᑦ ᐅᕝᕙᓘᓐᓃᑦ ᕼᐋᒻᓚᒃᑯᑦ 

ᑐᓂᐅᖅᑲᖅᑕᐅᓂᖅᓴᐅᖃᑦᑕᓕᕐᒪᑕᒎᖅ 

ᓇᒻᒥᓂᖃᖅᑐᑦ ᑐᖁᕙᓪᓕᐊᒻᒪᑦ. 

ᐃᑲᔪᖅᑎᖃᒃᑲᓐᓂᕆᐊᖃᖅᑰᖅᑐᒍᑦ ᑲᑎᒪᔨᓂᑦ 

ᓄᑖᓂᑦ ᐃᓱᒪᔪᓐᓇᖅᑐᓂᑦ ᓄᓇᕗᑦ ᓯᕗᓂᒃᓴᖓ 

ᐱᓪᓗᒍ. 

 

ᒐᕙᒪᒃᑯᑦ ᐃᖅᑲᓇᐃᔭᖅᑏᓐᓇᖏᓐᓂᑦ 

ᑐᓂᔭᐅᖃᑦᑕᕐᓗᑎᑦ ᒐᕙᒪᒃᑯᑦ ᐃᓱᐊᖅᓴᖏᑦᑐᑦ 

ᐊᒥᓱᑦ ᑕᖅᑳᓃᒻᒪᑕ. ᑖᓐᓇ ᐱᔾᔪᑎᒋᓪᓗᒍ ᐃᒪᓐᓇ 

ᐅᖃᕈᓐᓇᖅᑐᖓᓕ, ᐃᑲᔪᖅᑕᐅᒃᑲᓐᓂᕆᐊᖃᖅᑐᒍᑦ 

ᐊᖅᑯᑎᖃᕋᑎᓪᓗ ᒪᐅᖓ ᓄᓇᓕᒃᒥᐅᑦ 

ᑎᑭᖃᑦᑕᖅᑐᑦ ᐊᒥᓲᓐᖏᒻᒪᕆᒻᒪᑕ 

ᐅᓂᒃᑳᕆᐊᖅᑐᕈᓐᓇᓐᖏᓗᐊᖃᑦᑕᒻᒪᕆᒻᒪᑕ. 

ᑲᑎᒪᔨᓂᑦ ᐊᒥᓱᓐᖑᕆᐊᕌᕐᔪᒃᐸᑕ ᖃᓄᐃᖅᑰᖏᑦᑐᖅ 

ᑕᐃᒃᑯᐊ ᐃᑲᔪᕐᓂᖃᓐᓂᐊᖅᑐᑦ ᑲᑎᒪᔨᒃᓴᐅᔪᑦ 

ᐅᕝᕙᓘᓐᓃᑦ ᓯᕗᓂᑦᑎᓐᓂ ᐃᓚᖏᑦ 

ᒥᓂᔅᑐᓐᖑᕐᓂᐊᖅᑐᒃᓴᐅᔪᑦ. 

 

ᑕᒪᒃᑯᐊ ᒐᕙᒪᒃᑯᓂᓗᑦᑖᖅ ᓱᓇᑐᐃᓐᓈᓗᐃᑦ 

ᐱᔾᔪᑕᐅᓇᕋᖅᑕᐅᑎᓪᓗᒋᑦ ᐃᒪᓐᓇᒎᖅ ᐅᖃᓚᐅᕋᒥ 

ᒥᓂᔅᑑᓪᓗᖓ ᑲᑎᒪᔨᖃᓕᖅᑲᑦ ᑮᓇᐅᔭᑦ 

ᐱᐅᓂᖅᓵᓘᓕᓚᖓᕗᑦ ᑖᓐᓇ 

ᐅᓂᒃᑳᑦᑎᐊᕆᐊᖃᖅᑰᕋᒃᑯ. 

ᑮᓇᐅᔭᓕᕆᔨᒃᑕᖃᓚᐅᖅᑎᓪᓗᒍ ᓄᓇᓖᑦ ᓯᓚᑖᓂ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᓚᖏᓪᓗ 

ᑎᓕᔭᐅᕌᓂᒍᓐᓇᖏᒃᖢᑎᒃ 

ᐃᓐᓄᒃᓯᒪᓐᖐᓐᓇᖅᑎᓪᓗᒍ 

ᑲᑕᒍᑎᒋᔭᐅᓗᐊᖃᑕᐅᓚᐅᖅᑐᖅ. ᓈᒻᒪᓈᖅᓯᒪᔪᓂᑦ 

ᑮᓇᐅᔭᑎᒍᑦ ᑐᓴᕈᑏᑦ ᐊᔪᓪᓚᕆᓚᐅᕐᓂᕐᒪᑕ 

ᑕᐃᒃᑯᐊ ᓯᕗᓂᑦᑎᓐᓂ ᐃᒡᓗᓕᕆᔨᕐᔪᐊᖑᓚᐅᖅᑐᑦ. 

 



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᓕ ᐃᓱᐊᖅᓯᕚᓪᓕᖅᑐᑦ ᑖᒃᑯᐊ ᐃᓂᑦ 

ᐊᒥᓱᓐᖑᕆᐊᓐᖏᒃᑲᓗᐊᖅᖢᑎᒃ ᐃᓂᐅᔪᑦ 

ᑕᑕᑎᖅᑕᐅᓕᕐᒪᑕ ᐃᖏᕐᕋᓕᖅᖢᑎᒃ. ᑲᑎᒪᔨᑦ 

ᑮᓇᐅᔭᓂᑦ ᓲᕐᓗ ᓴᖅᑭᑦᑎᕚᓪᓕᕐᓂᐊᖅᐹ? ᐋᒃᓲ, 

ᖃᐅᔨᒪᔪᖓ ᐅᕝᕙ ᐅᓇ: ᐅᔾᔨᖅᑐᖅᑕᐅᓂᖏᑦ 

ᐃᒡᓗᓕᕆᔨᕐᔪᐊᒃᑯᑦ 

ᐅᔾᔨᖅᑐᖅᑕᐅᒋᐊᖃᑦᑎᐊᓚᐅᖅᑐᖄᓗᐃᑦ 

ᖃᐅᔨᓴᖅᑕᐅᑦᑎᐊᓪᓚᕆᓕᖅᑐᑦ ᐃᓱᒪᐃᓐᓈᓗᒃ 

ᐃᖏᕐᕋᓕᕆᑦᑏᖏᓐᓂᖅᓴᐅᓚᖓᔪᖅ. 
 

ᐃᒡᓗᓕᐅᕐᓂᖅ ᐊᔪᕐᓇᖏᑦᑐᑦ, ᑭᓯᐊᓂ ᐅᓇ 

ᐊᑭᑐᓗᐊᓐᖏᑦᑑᓯᒪᕚ ᐃᒡᓗ ᓴᓇᔭᐅᓂᐊᕐᓂᖓ? 

ᑕᕝᕙ ᐊᔪᕈᑎᒋᖃᑦᑕᖅᑕᕗᑦ. ᐊᑐᖅᑐᐊᖅᑕᐅᔪᒃᓴᓂᑦ 

ᐃᒡᓗᓕᐅᕐᓂᖅ ᐊᔪᕐᓇᖏᑦᑑᒐᓗᐊᖅ. ᒐᕙᒪᑐᖃᒃᑯᑦ 

ᑖᓐᓇ ᑐᓂᕐᕈᑎᒋᓯᒪᒻᒪᔾᔪᒃ CMHA-ᑯᓐᓄᑦ ᐃᒡᓗᓂᑦ 

ᓴᓇᑎᑦᑎᓂᐊᕈᑎᒃ ᐊᑭᑐᓗᐊᓐᖏᑦᑑᔭᕆᐊᖃᖅᑐᒡᒎᖅ 

ᑕᐃᒃᑯᓄᖓ ᐊᑐᖅᑐᐊᖃᑦᑕᕐᓂᐊᖅᑐᓄᑦ. 

ᐊᑭᑐᓗᐊᓐᖏᑦᑑᔾᔪᑖ ᐅᓂᒃᑳᕈᓐᓇᖅᑕᕋ, ᐃᓚᖓ 

ᐃᒡᓗᕐᔪᐊᑉ ᓴᓇᔭᐅᔾᔪᑎᒃᓴᖓ ᐅᑭᐅᒐᓴᖕᓄᑦ 

ᐋᖅᑭᐅᒪᔾᔪᑎᖓ ᐊᐅᓚᔾᔪᑎᖓᓗ Funding-ᖓ 

CMHC-ᑯᑦ ᐃᓚᓪᓗᒍ ᑐᓂᓯᖃᑦᑕᕐᒪᑕ, ᑖᓐᓇ ᑕᕝᕙ 

ᐱᑦᑎᕆᐊᓐᖏᔾᔪᑎᒋᕙᕗᑦ ᒐᕙᒪᑐᖃᒃᑯᑦ 

ᑐᓂᓯᓐᖏᒃᑳᖓᑕ.  
 

ᐅᖃᑦᓯᐊᒃᑲᓐᓂᕈᓐᓇᕋᔭᖅᑕᒃᑲ ᖃᑉᓗᓈᑎᑑᕐᓗᖓ 

ᑕᒪᒃᑯᐊ, ᑭᓯᐊᓂ ᒫᓐᓇ ᐃᓄᒃᑎᑐᑦ ᐅᖃᓪᓚᒃᑲᒪ 

ᖃᐅᔨᒪᓂᐊᖅᐳᓯ ᑕᐃᒃᑯᐊ ᐅᖃᓕᒫᖅᑕᓯ ᐃᓚᖏᑦ 

ᐊᔾᔨᒋᓐᖏᐊᕐᔪᖕᓂᐊᕐᒥᒻᒪᒋᑦ 

ᖃᑉᓗᓈᑎᑑᖓᓚᖓᖕᒪᑕ. ᐃᓄᒃᑎᑐᓕ 

ᑐᑭᓯᓇᑦᑎᐊᒻᒪᕆᒃᑐᖅ ᐃᒪᓐᓇ ᐅᖃᖅᑐᖓ: 

ᒐᕙᒪᑐᖃᒃᑯᑦ ᑮᓇᐅᔭᓂᑦ ᑐᓂᓯᒑᖓᒥᒃ ᐃᒡᓗᓄᑦ 

ᓴᓂᐊᒍᑦ ᑐᓂᓯᒃᑲᓐᓂᖃᑦᑕᕐᒪᑕ. . . . 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊᑦᑎᐊᕈᐊᐃ, ᒥᔅᑕ 

ᑰᓕ. ᑖᓐᓇ ᑕᕝᕗᖓ ᐱᒋᐊᖅᑎᑦᑎᔾᔪᑕᐅᔪᒧᑦ 

ᐊᑦᑐᐊᑎᓚᐅᕈᒃ ᓂᓪᓕᐊᔭᐃᑦ. 
 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᐳᖓ ᓱᓇᓗᒃᑖᕋᓗᖕᒥᒃ 

ᐅᓂᒃᑳᖅᑐᖃᖅᑲᐅᔪᖅ. ᑮᓇᐅᔭᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᑮᓇᐅᔭᖏᑦ 

ᐅᖃᐅᓯᐅᓗᑎᒃ ᐃᒡᓗᓕᕆᔨᕐᔪᐊᒃᑯᓪᓗ. ᑕᐃᒪ ᑖᓐᓇ 

ᐱᔾᔪᑎᒋᓪᓗᒍ, ᐅᓇ ᑕᕝᕗᖓ ᓵᖓᔭᕆᐊᖃᖅᑐᒍᑦ 

ᖃᐅᔨᒪᔪᖓ ᐊᔪᕆᖅᓱᐃᔾᔭᐅᒋᐊᖃᕐᒥᓇᖓᓗ.  
 

ᑖᓐᓇ ᐱᔾᔪᑎᒋᓪᓗᒍ, ᐃᒃᓯᕙᐅᑖᖅ, ᐱᕕᒃᓴᖃᕋᑦᑕ 

ᒫᓐᓇ ᑖᒃᑯᐊ ᑭᖑᕙᕆᐊᕌᓂᓚᐅᖅᖢᑎᒍᑦ 

ᐃᑲᔪᖅᑐᕐᓂᐊᖅᑕᕋ ᐱᒋᐊᖅᑎᑦᑎᔾᔪᑕᐅᔪᖅ 

ᐃᓚᑖᒃᑲᓐᓂᕆᐊᖃᕋᑦᑕ ᑕᑉᐹᓐᖓᑦ 

ᐃᑲᔪᕈᓐᓇᖅᑐᓂᒃ ᓄᓇᕗᑦᒥᐅᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒍᑦ) 

ᐱᒋᐊᖅᑎᑦᑎᔾᔪᑕᐅᔪᒧᑦ. ᒥᔅᑕ ᑕᐹᕐᔪᒃ.  
 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᖁᔨᕗᖔᕈᑎ ᑭᖑᕙᕆᐊᖅᑎᑦᑎᓇᓱᖕᓂᖅ 

ᐃᓐᓄᓛᕐᓂᕐᒧᑦ ᑖᓐᓇ ᐱᐅᒋᓐᖏᓪᓚᕆᒃᑲᒃᑯ ᑖᓐᓇ 

ᐊᑭᕋᖅᑐᓪᓚᕆᖕᓂᐊᖅᑕᕋ ᑖᑦᓱᒪ ᓴᖅᑭᓵᖅᑕᖓ 

ᐱᖁᔨᕗᖔᕈᑎᒃ ᑭᖑᓪᓕᕐᒥᒃ ᑭᓯᐊᓂ 

ᓂᕈᐊᕐᓇᖅᓯᔪᖃᓕᕐᓂᖅᐸᑦ ᐊᑐᓕᖁᓪᓗᓂᐅᒃ. ᑖᓐᓇ 

ᐱᖁᔨᕗᖔᕈᑖ ᐅᕙᖓ ᐱᐅᒋᓐᖏᒻᒪᕆᒃᖢᒍ ᐆᒥᖓ 

ᐱᔾᔪᑎᖃᖅᖢᖓ, ᐃᒃᓯᕙᐅᑖᖅ: 

ᐱᔾᔪᑎᖃᕋᓱᒃᓯᒪᖕᒪᑕ ᑮᓇᐅᔭᒥᒃ 

ᐊᑐᓗᐊᖅᑕᐃᓕᒪᑎᑦᑎᓂᕐᒥᒃ 

ᐱᔾᔪᑎᖃᕋᓱᒃᓯᒪᓂᖓᓂᒃ ᓇᓗᓇᕈᓐᓃᕐᒪᑦ ᐅᖃᐅᓰᑦ 

ᒪᓕᒃᖢᒋᑦ.  
 

ᑭᒡᒐᖅᑐᖅᑕᒃᑲ ᐊᒻᒪᓗ ᓄᓇᕗᒻᒥᐅᑦ 

ᑐᑭᓯᑦᑎᐊᖁᕙᒃᑲ ᑖᓐᓇ ᐊᑐᓕᕋᔭᓐᖏᑦᑐᖅ ᑭᓯᐊᓂ 

2013 ᐅᕝᕙᓘᓐᓃᑦ 2014. 2011-ᒥ 

ᐅᖃᐅᓯᖃᓐᖏᑦᑐᒍᑦ; 2012-ᒥ ᐅᖃᐅᓯᖃᓐᖏᑦᑐᒍᑦ. 

ᑭᖑᓪᓕᕐᒥᒃ ᓂᕈᐊᕐᓇᖅᓯᑉᐸᑦ ᑕᐃᒪ ᑮᓇᐅᔭᐃᑦ $1 

ᒥᓕᐊᓐ ᑕᐃᑲᓂ ᐊᑐᓕᖅᐸᓪᓕᐊᓇᔭᕐᒪᑕ.  
 

ᒐᕙᒪᒋᔭᕗᑦ ᒫᓐᓇ ᓴᖅᑭᓯᒪᔭᕗᑦ, ᓂᕈᐊᖅᓯᒪᔭᕗᑦ, 

ᒥᓂᔅᑕᓐᖑᖁᔨᓯᒪᔭᕗᑦ ᐊᒃᓱᕈᓪᓚᕆᒃᑐᑦ, ᑲᓇᑕᐅᓪᓗ 

ᒐᕙᒪᒃᑯᖏᓐᓂᑦ ᐋᔩᖃᑎᖃᐃᓐᓇᓪᓚᕆᒃᑐᑦ ᑕᒪᓐᓇ 

ᖃᓄᖅ ᑮᓇᐅᔭᒥᒃ ᐃᑲᔫᑎᒃᓴᒃᑲᓐᓂᕐᓂᒃ 

ᐱᔪᓐᓇᕐᒪᖔᑦᑎᓐᓂᒃ ᐅᕙᒍᑦ 

ᐊᐱᖅᓱᖅᑎᐅᕙᒃᑐᑎᒍᑦ ᐊᐱᖅᓱᖃᑦᑕᕋᑦᑎᒍ. ᑖᒃᑯᐊ 

ᓂᕆᐅᒋᒐᒃᑭᑦ ᐅᒃᐱᕆᒐᒃᑭᓪᓗ ᑖᓐᓇ 2013 

ᐃᒻᒪᖃᓘᓐᓃᑦ 2014 ᓂᕈᐊᕐᓇᖅᓯᒃᐸᑦ 

ᓇᐃᓴᐅᑎᖏᓐᓂᒃ ᐅᕙᖓ ᓂᕆᐅᒃᐳᖓ ᓄᓇᕗᑦ 

ᒐᕙᒪᒃᑯᖏᑦᑕ ᑮᓇᐅᔭᖁᑎᖏᑦ 

ᐱᐅᓯᕚᓪᓕᕐᓂᐊᕋᓱᒋᓪᓗᒋᑦ ᑕᐃᒃᑯᐊ 

ᐊᑲᐃᓪᓕᐅᕈᑕᐅᖃᑦᑕᖅᓯᒪᓂᑯᑦ 

ᑮᓇᐅᔭᖅᑑᑎᓗᐊᖑᖃᑦᑕᕐᓂᑯᕕᓃᑦ ᒫᓐᓇ 

ᐋᖅᑭᒃᐸᓪᓕᐊᔪᑦ ᑕᐅᑐᑦᑎᐊᓕᕋᑦᑎᒍᑦ ᐊᒻᒪᓗ 

ᐅᑎᖅᐸᓪᓕᐊᓕᖅᖢᑎᒃ ᐊᑭᓕᖅᓴᖃᕐᓂᖏᑦ. ᑖᓐᓇ 

ᓂᕆᐅᒋᔭᕋ 2013 ᐅᕝᕙᓘᓐᓃᑦ 2014 ᑕᐃᑰᓇ 

ᐃᓱᒫᓘᑎᒋᔭᐅᔪᖅ ᒫᓐᓇ 

ᐱᑕᖃᓐᖏᓐᓂᖅᓴᐅᓂᐊᕋᓱᒋᓪᓗᒍ.  
 

ᓂᕆᐅᒋᔭᖃᖅᐳᑦ ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ 

ᑭᖑᓪᓕᕐᒥᒃ ᓂᕈᐊᕐᓇᖅᓯᒃᐸᑦ ᐃᒡᓗᓕᒡᓗ ᓴᓂᕋᔭᒡᓗ 

ᒪᕐᕉᖕᓂᒃ ᑭᒡᒐᖅᑐᖅᑎᑖᓛᕋᓱᒋᓪᓚᑦᑖᖅᖢᑎᒃ. 

ᑕᐃᓐᓇ ᐱᖁᔨᕗᖔᖓ ᐃᒪᓐᓇ ᐅᖃᖅᑐᖅ, “ᐋᒡᒐ, 

ᑕᐃᒪᓐᓇᐅᓐᖏᑦᑐᖅ. ᑭᖑᓪᓕᕐᒥᒃ ᓂᕈᐊᕐᓇᖅᓯᒃᐸᑦ 



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓱᕐᕋᔾᔮᓐᖏᓚᓯ,” ᑭᓯᐊᓂ 2018-19 ᐊᑐᓕᖅᐸᑦ 

ᑕᐃᒪ ᑕᐃᒪᓐᓇ ᐱᖁᔨᔪᖅ. ᐅᕙᖓᓕ 

ᑭᒡᒐᖅᑐᖅᑕᒃᑲ ᓂᕆᐅᒃᐳᑦ ᑭᖑᓪᓕᕐᒥᒃ 

ᓂᕈᐊᕐᓇᖅᓯᒃᐸᑦ ᑕᒪᓐᓇ ᒪᕐᕉᖕᓂᒃ 

ᑭᒡᒐᖅᑐᖅᑎᑖᕆᐊᖃᓛᕆᐊᒃᓴᓐᓂᒃ. ᐅᓇᓕ 

ᐊᒃᓱᕉᑎᒋᓂᖅᓴᕆᕙᕋ ᓂᕈᐊᖅᑎᒋᓯᒪᔭᒃᑲ ᐅᕙᓐᓂᒃ 

ᓂᕈᐊᖅᓯᒪᖕᒪᑕ ᐱᔪᒪᔭᖏᓐᓂᒃ ᑕᕝᕗᖓ ᓄᓇᕗᑦ 

ᒐᕙᒪᒃᑯᑦ ᐃᓗᐊᓐᓄᑦ ᓇᒃᓴᖃᑦᑕᕈᓐᓇᕐᒪᖔᓐᓂᑦ. 

ᑕᕝᕙ ᐱᔪᒪᓪᓚᕆᓚᐅᖅᑕᖓᓂᒃ ᒫᓐᓂ 

ᓵᑦᑎᓐᓃᑦᑐᖃᕐᒪᑦ ᐊᒻᒪ ᓂᕆᐅᑉᐳᑦ ᑭᖑᓪᓕᕐᒥ 

ᓂᕈᐊᕐᓇᖅᓯᑉᐸᑦ ᑖᓐᓇ ᒪᕐᕉᓐᓂᒃ 

ᑭᒡᒐᖅᑐᖅᑎᖃᓕᕈᓐᓇᕋᔭᕆᐊᒃᓴᑦᑎᓐᓂᒃ.  

 

ᑖᓐᓇ ᐃᓱᒫᓘᑕᐅᓇᓱᒃᑑᒐᓗᐊᖅ ᐅᕙᖓ 

ᐃᓱᒫᓘᑎᒋᖅᑰᔨᓐᖏᓇᒃᑯ ᒫᓐᓇ ᒐᕙᒪᒋᔭᕗᑦ 

ᐅᑉᐱᕆᒐᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑕᐹᕐᔪᒃ. 

ᐱᒋᐊᖅᑎᑦᑎᔾᔪᑕᐅᔪᒧᑦ. ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᔅᓱᒪ ᓂᕈᐊᖅᑕᐅᓯᒪᔫᑉ ᐅᖃᓪᓚᖃᑖᖅᑑᑉ 

ᐅᖃᓪᓚᑦᑎᐊᖅᑖᓗᒋᖅᑰᖅᑕᕋᓗᐊᖓ 

ᐊᐱᖅᑯᑎᒋᔪᒪᖅᑲᐅᔭᕋ. ᑲᔪᓯᑐᐃᓐᓇᕐᓂᐊᖅᐳᖓ 

ᑖᓐᓇ ᓅᑦᑎᒋᐊᖅᑐᖅ ᑮᓇᐅᔭᖅ ᐱᓪᓗᒍ 

ᐅᖓᕙᕆᐊᖁᔨᒻᒪᑦ. ᐊᐱᕆᔪᒪᕗᖓᓕ 

ᓱᕐᕋᓐᓂᖏᑉᐸᑦ ᑖᓐᓇ ᐱᒋᐊᕈᑕᐅᔪᖅ, ᖃᖓ 

ᑮᓇᐅᔭᑦ ᑕᐃᒃᑯᐊ ᐊᑐᕆᐊᓕᕋᔭᖅᐸᑦ ᑖᔅᓱᒧᖓ 

ᒥᒃᓵᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, (ᑐᓵᔨᑎᒍᑦ) ᓯᕗᓕᖅᑎ 

ᐋᕆᐊᒃ. (ᑐᓵᔨᑎᒎᕈᓐᓃᖅᑐᖅ) ᐃᖅᑲᐃᓯᓗᑎᒃ 

ᐱᒋᐊᖅᑎᑦᑎᓯᒪᔪᖃᖅᑎᓪᓗ ᐊᐱᕆᖅᑰᔨᒐᕕᑦ 

ᐱᒋᐊᖅᑎᑦᑎᓯᒪᔪᖃᖅᑎᓪᓗᒍ ᑖᔅᓱᒧᖓ 

ᐱᒋᐊᕈᑕᐅᔪᒧᑦ ᐅᖃᓪᓚᒍᓐᓇᑐᐃᓐᓇᕋᑦᑕ 

ᐊᐱᕆᔭᕆᐊᖃᓐᓇᑕᓗ. ᖁᔭᓐᓇᒦᒃ. ᒪᒥᐊᓇᖅ. 

ᑖᔅᓱᒧᖓᒎᖅ ᓂᕈᐊᕈᒪᓕᕋᔅᓯ ᐅᖃᖅᓯᒪᔪᖃᒻᒪᑦ. 

(ᑐᓵᔨᑎᒍᑦ) ᒥᔅᑐ ᐃᐊᓕᐊᑦ, ᑭᐅᔾᔪᑏᑦ. ᐊᑏ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᖅᑲᐅᒐᒪ ᑖᒃᓱᒥᖓ 

ᑭᖑᓪᓕᖅᐹᕈᓐᓇᖅᑰᕋᒪ ᓂᓪᓕᕐᓗᖓ. 

ᓂᓪᓕᐊᕈᑎᒋᔪᒪᔭᕋ ᑖᓐᓇ ᐱᒋᐊᖅᑎᑕᕋ ᐊᒻᒪ  

ᓂᕈᐊᖅᑎᓐᓄᑦ ᑕᐃᓐᓇ ᐱᒋᐊᖅᑎᑕᒪ ᐱᔾᔪᑖᓄᑦ.  

 

ᐃᒪᐃᑦᑑᔮᖅᑎᑕᐅᖅᑲᐅᒻᒪᑦ ᒐᕙᒪᖁᑎᑎᒍᑦ 

ᐊᑭᕋᖅᑐᑐᐃᓐᓇᕋᒪᒎᖅ ᒐᕙᒪᒃᑯᓐᓂᒃ. 

ᐊᔾᔨᐅᓐᖏᓐᓂᖅᑕᖃᕋᓱᒋᔭᕋᓕ ᐊᑭᕋᖅᑐᕐᓂᖅ ᐊᒻᒪ 

ᐊᐱᖅᓱᑐᐃᓐᓇᕐᓂᖅ ᑭᐅᔭᐅᑦᑎᐊᕈᒪᓗᓂ 

ᖃᓄᐃᓘᖅᑐᖃᓕᕋᓗᐊᕐᒪᖔᖅ ᒐᕙᒪᒃᑯᓐᓂ ᐊᒻᒪ 

ᒐᕙᒪᒃᑯᑦ ᑭᐅᔭᕆᐊᖃᖅᑎᓇᓱᓪᓗᒋᑦ.  

 

ᑕᒪᓐᓇᓕ ᖃᖓᑭᐊᖅ 

ᐅᖃᖃᑎᒌᒍᑎᒋᔪᓐᓇᓛᖅᑕᕋᓗᐊᕗᑦ, ᑭᓯᐊᓂ 

ᐃᒪᐃᓕᒍᒪᒐᒪ ᖃᓄᐃᓕᓇᓱᖅᑲᐅᔭᕐᓂᑦ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᐊᒻᒪ ᑮᓇᐅᔭᓕᕆᑦᑎᐊᓂᕐᒧᑦ 

ᑲᑎᒪᔨᖃᑦᑎᐊᓂᕐᒧᓪᓗ, ᑭᓱᑐᐃᓐᓇᖅ 

ᑐᑭᓯᓐᓂᓗᖅᑕᐅᓐᓂᕈᓂ ᐅᖃᕋᓱᖅᑲᐅᔭᕐᓂᒃ, 

ᐃᒪᐃᓕᒐᓱᑐᐃᓐᓇᖅᑲᐅᔪᖓ ᑐᑭᓕᐊᑦᑎᐊᕋᓗᖅᑐᒍᑦ 

ᑭᓱᓕᒫᓪᓗ ᐃᖏᕐᕋᕙᓪᓕᐊᓪᓗᑎᑦ. 

 

2017 ᑎᑭᓐᓇᓱᓐᓂᖓᓂ ᐊᔾᔨᒌᓐᖏᑦᑐᑦ 

ᐅᔭᕋᓐᓂᐊᕐᕕᑦᑕᖃᓕᖅᐸᑦ 

ᐃᑲᔫᑎᐅᔪᓐᓇᖅᑐᖅᑕᖃᓕᕐᓗᓂᓗ ᑕᒪᒃᑯᐊ 

ᓂᖏᖅᑕᖅᑕᐅᒐᔭᖅᑐᑦ ᐊᒻᒪᓗ ᐱᔪᓐᓇᐅᑎᓂᑦ 

ᓯᐊᒻᒪᑎᕐᕕᐅᓂᕐᒧᑦ ᑐᑭᓕᐊᓕᕈᓂ ᑕᒪᒃᑯᐊᓗ 

ᐅᔾᔨᕆᓕᕈᑦᑎᒍ ᐱᕙᓪᓕᐊᓂᕆᔭᖏᑦ, 

ᐃᒪᐃᓕᖓᖔᕋᒪᓕ ᒐᕙᒪᒃᑯᑦ ᓈᒻᒪᒋᓇᕋᕐᓗᒋᑦ. 

ᐅᑉᐱᕈᓱᒃᑲᒪᓕ ᐅᖃᖅᑕᕐᓂᒃ. ᓇᓗᓇᓐᖏᑦᑐᖅ 

ᐊᐅᓚᑦᑎᔨᑦᑎᐊᕆᓐᓂᖅᓴᐅᓕᕋᑦᑕ 

ᐊᑭᑐᔪᖅᑐᕈᑎᓂᑦ. 

ᐱᓇᓱᐊᒐᓕᕆᔨᑦᑎᐊᕆᓐᓂᖅᓴᐅᓕᖅᑐᒍᓪᓗ 

ᑕᒪᒃᑯᓂᖓ ᐊᑭᑐᔪᖅᑐᕈᑎᓂᑦ ᓄᓇᓕᖁᑎᑦᑎᓐᓂᑦ. 

ᑕᒪᒃᑯᐊᓗ ᑮᓇᐅᔭᓂᑦ ᐊᑐᓐᖏᓂᖅᓴᐅᓕᖅᑲᑕ 

ᐃᑲᔪᖅᐹᓪᓕᐅᑎᒐᔭᖅᑐᑦ, ᑮᓇᐅᔭᓂᓪᓗ 

ᐃᓯᖅᑎᑦᑎᕙᓪᓕᐊᓂᖅᓴᐅᒐᔭᕐᓗᑕ. ᑕᐃᑯᖓ ᓱᓕ 

ᑎᑭᐅᑎᕙᓪᓚᐃᓐᖏᒃᑲᓗᐊᖅᑐᒍᑦ.  

 

ᐃᕐᖐᓐᓇᖅ ᓴᖅᑭᑦᑐᖃᖅᐸᓐᖏᒻᒪᑦ. ᑖᒃᑯᐊ ᐊᒥᑦᑑᑉ 

ᐅᖃᐅᓯᕆᖃᑦᑕᖅᑲᐅᔭᖏᑦ ᐅᓪᓘᓐᓂᒃ ᒪᕐᕉᓐᓂᒃ 

ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᐊᐱᖅᓱᖅᑲᐅᒻᒪᑦ  



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᖅᑕᐅᔫᒐᓗᐊᓂᑦ 

ᐃᖏᕐᕋᓯᒋᐊᖅᑎᑕᐅᔪᖃᖅᐸᓐᖏᒻᒪᑦ, ᐱᓗᐊᖅᑐᒥᒃ 

ᐅᖃᐅᓯᓕᕆᓂᕐᒧᑦ ᓯᓕ ᐊᑐᓕᓐᖏᒻᒪᑦ. ᑕᐃᒫᒃ 

ᐅᖃᐅᓯᖃᖅᑐᖓ. . . .  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ, 

ᐅᐊᑦᑎᐊᕈᐊᐃ. ᐃᖅᑲᐃᑎᒋᐊᓚᐅᕐᓚᓯ 

ᐱᖁᔨᕗᖔᕈᒻᒧᑦ ᓂᓪᓕᐊᓗᓯ 

ᐊᑕᖏᖅᑖᓗᒋᓐᖏᓪᓗᒋᑦ ᐃᓗᓕᑯᓗᖏᓪᓗ. 

ᖁᔭᓐᓇᒦᒃ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒪᔅᓱᒧᖓ ᑮᓇᐅᔭᓂᑦ ᐊᑐᓐᖏᓂᖅᓴᐅᓂᕐᒧᑦ 

ᓯᕗᓂᑦᑎᓐᓂ ᑕᐅᕙᓂ ᐊᑲᐅᓂᖅᓴᐅᓕᕋᔭᖅᑐᖅ.  

 

ᑕᐃᒪᓐᓇ ᐅᖃᓚᐅᕐᓚᖓ ᐅᖃᖅᑐᖃᖅᑲᐅᒻᒥᒻᒪᑦ. . . 

ᐃᒃᓯᕙᐅᑖᖅ, ᐃᓕᓴᐃᔨᐅᖃᑦᑕᖅᓯᒪᓪᓗᖓ 

ᐊᖑᓇᓱᑦᑎᓂᑦ ᐃᓐᓇᑐᖃᐅᔪᓂᓗ, ᐄ, 

ᐊᖑᓇᓱᑦᑎᐅᔪᑦ ᐃᒫᒃ ᑕᒪᒃᑯᓂᖓ 

ᐊᑦᑕᓇᖅᑐᒃᑰᖅᐸᑦᑑᒐᓗᐊᑦ ᓯᓚᒥ ᖃᐅᔨᒋᐊᖅᑐᑎᒃ, 

ᖃᐅᔨᓴᕆᐊᖅᑐᑎᒃ ᓯᓚ ᐊᓄᕌᕐᒪᖔᖅ ᐅᕝᕙᓘᓐᓃᑦ 

ᐱᖅᓯᖅᑲᑦ ᐅᖓᕙᕆᐊᖅᑎᑦᑎᖅᑲᐅᑦᑏᓲᑦ. ᑕᐃᒫᒃ 

ᐅᖃᓚᐅᕐᓗᖓ, ᐃᒃᓯᕙᐅᑖᖅ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᐅᖃᑦᑎᐊᖅᑐᐊᓘᔪᑎᑦ. ᑕᐃᒪ 

ᓂᑯᕕᖃᑦᑕᕐᓗᑎᒃ ᐊᑎᖏᑎᒍᑦ 

ᓂᕈᐊᕈᒪᔪᖃᖅᑲᐅᒻᒪᑦ. ᑕᐃᒃᑯᐊ ᓈᒻᒪᓴᖅᑐᓕᒫᑦ 

ᐊᑎᖅᓯ ᑕᐃᒐᐃᒍᒃᑭᑦ ᐃᖏᖃᑦᑕᓂᐊᖅᑯᓯ. 

ᓈᒻᒪᓴᖅᑐᓕᒫᑦ ᐱᖁᔨᕗᖔᕈᒻᒥᑦ ᓂᑯᕕᒋᔅᓯ 

ᐃᖏᓐᓂᐊᖅᑯᓯ ᐊᑎᖅᓯ ᑕᐃᒍᒃᑭᑦ.  

 

ᒥᔅᑕ ᐃᐊᓕᐊᑦ.  

 

ᒥᔅᑕ ᐊᐅᐸᓗᒃᑐᖅ. 

 

ᒥᔅᑕ ᓂᖏᐅᖓᓐ. 

 

ᓈᒻᒪᓴᓐᖏᑦᑐᓕᒫᑦ ᓂᑯᕕᒋᔅᓯ ᐃᖏᓐᓂᐊᖅᑯᓯ 

ᐊᑎᖅᓯ ᑕᐃᒍᒃᑭᑦ. 

 

ᒥᔅᑕ ᕋᒻᐴᑦ. 

 

ᒥᔅᑕ ᑕᐹᕐᔪᒃ. 

 

ᒥᔅ ᐅᒡᔪᒃ. 

 

ᒥᔅᑕ ᐅᓲᑖᐱᒃ. 

 

ᒥᔅ ᐃᐊᓪ. 

 

ᒥᔅᑕ ᓯᐊᓪ. 

 

ᒥᔅᑕ ᓯᐅᑦᓴᒃ. 

 

ᒥᔅᑕ ᑰᓕ.  

 

ᒥᔅᑕ ᑕᑉᑑᓇ. 

 

ᒪᑖᒻ ᐋᕆᐊᒃ. 

 

ᒥᔅᑕ ᐋᕆᐊᒃ. 

 

ᒥᔅᑕ ᑯᓱᒐᖅ. 

 

ᒥᔅᑕ ᐲᑕᓴᓐ. 

 

ᐱᒋᐊᖅᑎᑦᑎᔾᔪᑕᐅᔪᖅ ᑲᔪᓯᔪᖅ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐋᒡᒐ, ᑲᔪᓯᓐᖏᑦᑐᖅ.  

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑯᐊ 

ᓈᓚᑐᐃᓐᓇᓕᕐᒥᒐᒃᑭᑦ. ᒪᒥᐊᓇᖅ. 

ᐱᒋᐊᖅᑎᑦᑎᔾᔪᑕᐅᔪᖅ ᓵᓚᐅᔪᖅ. ᒪᒥᐊᓇᖅ. 

ᒪᒥᐊᓈᓗᒃ.  

 

ᑕᐃᒪ ᑲᔪᓯᓗᑕ, ᐃᓅᓯᕗᑦ ᑲᔪᓯᑐᐃᓐᓇᕐᖓᑦ, 

ᐊᒻᒪᓗ ᐱᔭᒃᓴᖃᕐᒥᔪᒍᑦ ᓱᓕ. (ᑐᓵᔨᑎᒎᕈᓐᓃᖅᑐᖅ) 

ᑲᑎᒪᔨᐅᖃᑎᒃᑲ, ᑎᑎᕋᖅᓯᒪᓂᖏᓐᓂ ᐃᒻᒥᒃᑯᑦ. 

ᑎᑎᕋᖅᓯᒪᓂᖓ ᐱᖓᓱᑦ, 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑲ, 

ᑕᕝᕗᓐᖓᕈᓐᓇᕈᔅᓯ ᐃᓚᓕᐅᑎᓯᒪᔪᒧᑦ, Schedule-

ᖑᓂᕋᖅᑐᖅ ᖃᓪᓗᓈᑎᑐᑦ. ᑲᑎᒪᔩᑦ ᐊᖏᖅᑲᐅᒻᒪᑕ 

ᑖᔅᓱᒥᖓ ᑎᑎᕋᖅᓯᒪᓂᖓᓂᒃ 2 

ᐋᖅᑭᒋᐊᖅᓯᒪᓕᖅᑎᓪᓗᒍ. ᑲᑎᒪᔩᑦ ᐊᖏᖅᐸᑦ ᑖᓐᓇ 

ᐃᓚᓕᐅᑎᓯᒪᔪᖅ ᐊᑎᖃᖅᑐᖅ “ᓂᕈᐊᖅᓯᕐᕕᐅᔪᑦ 

ᑕᐃᒍᖅᑕᐅᓂᖏᑦ” ᑎᑎᕋᖅᓯᒪᓂᖓ 1 ᐊᒻᒪᓗ 

ᑎᑎᕋᖅᓯᒪᓂᖓ 2. ᓈᒻᒪᒋᔭᐅᕚ 

ᐋᖅᑭᒋᐊᖅᓯᒪᓕᖅᑎᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᓂᕈᐊᖁᔨᓕᕋᒪ 

ᐊᓪᓚᑦᑕᐅᓯᒪᓂᖃᖅᑐᒥᒃ ᒪᓕᒐᒃᓴ 22-ᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒪᓕᒐᒃᓴᖅ 22 ᐋᖅᑭᒋᐊᖅᓯᒪᓂᖓ ᒪᓕᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᕈᐊᖁᔨᔪᖃᖅᓯᒻᒪᑦ 

ᐊᓪᓚᑦᑕᐅᓯᒪᔪᒥᒃ. ᓈᒻᒪᓴᖅᑐᑦ ᓇᖏᖅᓯᓂᐊᖅᐳᑦ 

ᐃᖏᓪᓗᑎᓪᓗ ᐊᑎᓯ ᑕᐃᒑᖓᒃᑭᑦ: 

 

ᒥᔅᑕ ᕋᒻᐴᑦ. 

 

ᒥᔅᑕ ᑕᐹᕐᔪᒃ. 

 

ᒥᔅ ᐅᒡᔪᒃ. 

 

ᒥᔅᑕ ᐅᓲᑖᐱᒃ. 

 

ᒥᔅ ᐃᐊᓪ. 

 

ᒥᔅᑕ ᓯᐊᓪ. 

 

ᒥᔅᑕ ᓯᐅᑦᓴᒃ. 

 

ᒥᔅᑕ ᑰᓕ. 

 

ᒥᔅᑕ ᑕᑉᑑᓇ. 

 

ᒪᑖᒻ ᐋᕆᐊᒃ. 

 

ᒥᔅᑕ ᐋᕆᐊᒃ. 

 

ᒥᔅᑕ ᑯᓱᒐᖅ. 

 

ᒥᔅᑕ ᐲᑕᓴᓐ. 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᓈᒻᒪᓴᓐᖏᑦᑐᓕᒫᑦ ᓇᖏᖅᓯᓂᐊᖅᐳᑦ 

ᐃᖏᓪᓗᑎᓪᓗ ᐊᑎᓯ ᑕᐃᒑᖓᒃᑭᑦ: 

 

ᒥᔅᑕ ᐊᐅᐸᓗᒃᑐᖅ. 

 

ᒥᔅᑕ ᐃᐊᓕᐊᑦ. 

 

ᒥᔅᑕ ᓂᖏᐅᖓᓐ. 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᒋᐊᖅᑎᑕᖅ ᑲᔪᓯᕗᖅ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᒪᓕᓪᓗᒍ ᒪᓕᒐᖅ 62(2), ᑲᑎᒪᔩᑦ ᐊᖏᖅᐹᑦ 

ᒪᓕᒐᒃᓴᖅ 22 ᐊᖅᑮᒋᐊᖅᓯᒪᑎᓪᓗᒍ 

ᑲᑎᒪᔾᔪᑎᒃᓴᓄᐊᖅᑕᐅᔪᓐᓇᖅᓯᒻᒪᑦ ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᐊᕐᓗᓂ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᖃᓄᐃᓕᐅᖁᔨᕙ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᔪᒪᕗᖓ ᓄᖅᑲᖁᔨᓪᓗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᖅᑲᕈᒪᔪᖃᓕᕐᒪᑦ 

ᐊᒻᒪᓗ ᐊᐃᕙᔾᔪᑕᐅᔪᓐᓇᕋᓂ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᑦ. ᑲᔪᓯᕗᖅ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ.  

(ᑐᓵᔨᑎᒍᑦ) ᒫᓐᓇ ᖁᔭᓐᓇᒦᕈᒪᓪᓗᖓ ᐅᖃᖅᑎᒧᑦ 

ᐊᒻᒪᓗ ᐃᖅᑲᓇᐃᔭᖅᑎᖁᑎᑦᑎᓐᓄᑦ. 

ᒪᑐᔾᔪᑎᖃᕈᒪᒍᕕᑦ. ᖁᔭᓐᓇᒦᒃ. ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᓚᒥᐅᓂᐊᖅᑐᖓ, ᐃᓕᓴᖅᓯᒐᒪ 

ᐅᐱᒋᑦᑎᐊᖅᑐᒋᓪᓗ ᐋᔩᕈᑕᐅᓯᒪᔪᑦ ᐅᓪᓗᒥ. 

ᖁᔭᓕᑦᑎᐊᕐᓂᐊᖅᑕᕗᑦ ᐊᑐᖅᑕᐅᑦᑎᐊᓕᖅᐸᑕ 

ᐃᒪᓐᓇᒃ ᐅᐱᒍᓱᓐᓂᖃᕐᓗᑕ.  

 

ᖁᔭᓐᓇᒦᖅᐸᒃᑲ ᐱᓕᕆᔨᖁᑎᒃᑲ ᑕᒫᓃᖃᑎᒋᔭᒃᑲ 

ᐅᓪᓗᒥ, ᒥᔅ ᑯᓱᒐᖅ ᐊᒻᒪᓗ ᒥᔅᑕ ᐅᐊ 

ᑎᑎᕋᕆᐊᓐᖓᓚᐅᕐᓂᖏᓐᓄᑦ ᒪᓕᒐᒃᓴᒥᒃ 

ᐅᓂᒃᑳᓕᐊᖑᓚᐅᖅᑐᒥᒃ ᓂᕈᐊᕐᕖᑦ ᑭᓪᓕᒃᓴᖏᓐᓄᑦ 

ᑲᒥᓯᓇᒃᑯᓐᓂᒃ. ᑖᒃᑯᐊ ᑲᒥᓯᓇᒃᑯᓪᓗ 

ᖁᔭᓕᒃᑲᓐᓂᖅᐸᒃᑲ ᐱᓕᕆᐊᕆᓚᐅᖅᑕᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᓱᒃᑏ, ᐃᑲᔪᕈᓐᓇᕈᕕᒋᑦ ᑖᒃᑯᐊ 

ᐊᐱᖅᓱᖅᑕᐅᖅᑲᐅᔫᒃ. ᓇᖏᖅᓯᓂᐊᓕᕋᒪ 

ᓄᖅᑲᕈᒪᓂᕐᒧᑦ. 

 

ᐅᖃᖅᑎ: ᖁᔭᓐᓇᒦᒃ, (ᑐᓵᔨᑎᒍᑦ) ᐃᖅᓱᒃᑏ. 

ᑲᑎᒪᔾᔪᑎᑦᑎᓐᓂ ᑎᑎᕋᖅᓯᒪᓂᐊᕐᒪᑦ 

ᑕᐅᕙᓃᑲᐃᓐᓇᓚᐅᖅᑎᓪᓗᖓ ᒫᓃᓕᕋᒪ 

ᑕᑯᒥᓇᕐᓂᖅᓴᐅᓕᖅᑐᖅ.  

 

>>ᐃᓪᓚᖅᑐᑦ 

 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓂᑦ. ᑲᑎᒪᔾᔪᑎᒃᓴᖅ 20. 

ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ. 

ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᕋᓛᖁᑎᑎᑦ 

ᐃᓱᒪᒃᓴᖅᓯᐅᕈᑎᖃᖅᑲᐅᒻᒪᑕ ᒪᓕᒐᒃᓴᖅ 14 ᐊᒻᒪᓗ 

ᒪᓕᒐᒃᓴᖅ 22-ᒥᑦ, ᐊᒻᒪᓗ ᐅᓂᒃᑳᕐᕕᒋᔪᒪᕙᒋᑦ 

ᑕᒪᓐᓇ ᓱᓕ ᐃᖏᕐᕋᑦᑎᐊᖅᑐᖅ ᐱᔾᔪᑎᒋᓪᓗᒋᑦ 

ᒪᓕᒐᒃᓴᖅ 14  

ᐱᖓᔪᐊᓐᓂᒃ ᐅᖃᓕᒫᖅᑕᐅᑲᐅᑎᒋᔪᓐᓇᖅᓯᒻᒪᑦ 

ᐊᒻᒪᓗ ᒪᓕᒐᒃᓴᖅ 22 ᐱᖓᔪᐊᓐᓂᒃ 

ᐅᖃᓕᒫᖅᑕᐅᑲᐅᑎᒋᔪᓐᓇᕆᓪᓗᓂ 

ᐋᖅᑭᒋᐊᖅᑕᐅᓚᐅᖅᑎᓪᓗᒍ. ᐅᖃᖅᑏ, 

ᐋᖅᑭᒋᐊᖅᑕᐅᓚᐅᖅᑎᓪᓗᒍ ᒪᓕᒐᒃᓴᖅ 22, ᒪᕐᕉᒃ 

ᑲᑎᒪᔨᕋᓛᓂᑦ ᐱᒋᐊᖅᑎᑕᐅᖅᑲᐅᔫᒃ 

ᐊᓂᒍᖅᑕᐅᖃᐅᓪᓗᑎᒃ. ᐊᒻᒪᓗ ᐅᖃᖅᑏ, 

ᐱᖁᔨᕗᖓ ᑖᒃᑯᐊ ᐅᓂᒃᑳᕈᑎᒋᔭᒃᑲ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᓇᑎᕐᒥ ᐱᖁᔨᕗᖔᕈᖅᑕᖃᕐᒪᑦ. ᐊᐃᑉᐱᖅᑕᐅᕚ? 

ᒥᔅᑕ ᑯᓱᒐᖅ.  
 

>>ᐃᓪᓚᖅᑐᑦ 
 

ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 

ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᖃᖅᐹ? 

ᐱᖁᔨᕗᖔᕈᑎᒃ ᑲᔪᓯᕗᖅ.  
 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑮᓇᐅᔭᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 

ᒪᓕᒐᒃᓴᖅ 14 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2011-2012 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕌᕐᔪᐊᒧᓪᓗ ᒪᓕᒐᓕᐅᖅᑎᖓᓐᓄᑦ, 

ᒪᓕᒐᒃᓴᖅ 14, ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 

2011-2012, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᖃᖅᐹ? ᐱᖁᔨᕗᖔᕈᑎᒃ ᑲᔪᓯᕗᖅ 

ᐊᒻᒪᓗ ᒪᓕᒐᒃᓴᖅ 14 ᐊᖏᖅᑕᐅᔪᓐᓇᖅᓯᕗᑦ 

ᒪᓕᒐᓐᖑᖅᑎᑕᐅᓗᓂ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑕᓯᐅᔭᕐᔪᐊᒧᑦ 

ᒪᓕᒐᓕᐅᖅᑎ, ᒥᔅᑕ ᕋᒻᐴᑦ.  



ᐅᓪᓗᑐᐃᓐᓇᖅ, ᐅᑐᐱᕆ, 28, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 22 - ᒪᓕᒐᖅ ᐱᔾᔪᑎᓕᒃ ᓂᕈᐊᕐᕕᓐᓂ 

ᓄᓇᕗᒻᒥ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕌᕐᔪᐊᒧᓪᓗ ᒪᓕᒐᓕᐅᖅᑎᖓᓐᓄᑦ, 

ᒪᓕᒐᒃᓴᖅ 22, ᒪᓕᒐᖅ ᐱᔾᔪᑎᓕᒃ ᓂᕈᐊᕐᕕᓐᓂ 

ᓄᓇᕗᒻᒥ, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᖃᖅᐹ? ᐱᖁᔨᕗᖔᕈᑎᒃ ᑲᔪᓯᕗᖅ 

ᐊᒻᒪᓗ ᒪᓕᒐᒃᓴᖅ 22 ᐊᖏᖅᑕᐅᔪᓐᓇᖅᓯᕗᑦ 

ᒪᓕᒐᓐᖑᖅᑎᑕᐅᓗᓂ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᒍᒪᓪᓗᓯ ᑲᑎᒪᓂᖏᑦ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᑦ ᓇᓄᖅ ᑲᑎᒪᕕᖓᓂ ᐃᑲᕐᕋᖏᑦ 

ᐊᓯᔾᔨᖅᑕᐅᓯᒪᒻᒪᑕ 2:00-ᒥᖔᖅ ᐅᓐᓄᓴᒃᑯᑦ 

ᐱᒋᐊᓛᖅᑐᑎᒃ. 

 

ᑲᑎᒪᔾᔪᑎᒃᓴᐃᑦ ᐅᑐᐱᕆ 31-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ. ᑖᓐᓇ 

ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 

ᓇᒡᒐᔾᔭᐅᖑᒐᓱᓐᓂᖓᓂ, ᐅᑐᐱᕆ 31, 1:30-

ᒧᐊᖅᐸᑦ ᐅᓐᓄᓴᒃᑯᑦ. ᐱᓇᓱᐊᕈᓯᖃᑦᑎᐊᕐᓂᐊᖅᐳᓯ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 13:30-ᒧᐊᖅᑎᓪᓗᒍ



 

 

 


